
ᐃᓅᖃᑎᒌᓐᓂᕐᒧᑦ.  

ᐊᒥᓱᑦ ᐃᓄᐃᑦ ᐃᓚᒌᑦ ᐊᒻᒪ ᓄᓇᓖᑦ ᐊᖏᓗᐊᖅᑐᒥᑦ ᐊᑦᑐᖅᑕᐅᓂᖃᖅᐸᑦᑐᑦ ᖁᐊᖅᓵᓇᖅᑐᓄᑦ ᐊᑐᖅᑕᐅᕙᑦᑐᓂᑦ ᑭᓯᐊᓂᓕ 
ᐱᑕᖃᑦᑎᐊᖏᑦᑐᖅ ᓴᓇᕐᕈᑎᓂᑦ ᐊᒻᒪ ᑭᓱᓕᕆᔾᔪᑎᓂᑦ ᐱᑕᖃᕆᐊᖃᖅᑐᑦ ᐃᑲᔪᕐᓗᑎ ᒪᒥᓴᓂᕐᒧᑦ ᐊᒻᒪ ᖃᓄᐃᖏᑎᐊᓂᕐᒧᑦ 
ᐊᐃᑉᐸᕇᓐᓂᕐᒧᑦ, ᓲᕐᓗ ᒪᒥᓴᕐᓂᖅ ᐋᖓᔮᓇᖅᑐᓂᑦ ᐊᑐᖃᑦᑕᓂᕐᒧᑦ ᐊᒻᒪ ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᐅᔪᓂᑦ 

ᐱᑕᖃᖏᓐᓂᖏᑦ ᑐᐊᕕᕐᓇᖅᑐᓄᑦ ᕿᒫᕖᑦ ᐊᒻᒪ ᐊᓯᖏᑦ ᐊᑦᑕᓇᖏᑦᑐᑦ ᐃᓂᐅᔪᑦ ᐊᒥᓲᓂᖅᓴᓂᑦ ᐃᓄᐃᑦ ᓄᓇᓕᖏᓐᓂ 
ᑐᓂᓯᖃᑦᑕᖅᑐᑦ ᖃᓄᐃᓕᖓᓂᕆᔭᖓᓄᑦ ᐊᒥᓲᓗᐊᖅᑐᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐊᑦᑕᓇᖅᑐᒦᒻᒪᑕ.  

ᓇᓂᓇᓱᐊᕐᓂᖏᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐱᔨᑦᑎᖅᑕᐅᔪᓄᑦ ᐊᑐᖅᑕᐅᕙᑦᑐᑦ, ᖃᐅᔨᒪᓇᖅᑐᑎ ᐸᓖᓯᒃᑯᑦ ᐃᓚᐃᓐᓈᖃᑦ ᑕᕐᓂᖏᓐᓄᑦ, 
ᐊᒻᒪ ᑐᕌᖅᑕᐅᕙᑦᑐᑎ ᐋᖓᔮᓇᖅᑐᓕᕆᓂᕐᒧᑦ ᐅᕝᕙᓘᓐᓃᑦ ᑎᒍᓯᓵᓂᕐᒧᑦ.  

ᑎᑦᑎᖏᑦᑐᑦ, ᑭᓱᓕᕆᔾᔪᑎᓂᑦ, ᐊᒻᒪ ᐃᑲᔪᖅᑕᐅᓂᕐᒧᑦ ᐱᑕᖃᕆᐊᖃᖅᑐᑦ ᓄᖅᑲᑎᓪᓗᒍ ᐊᑐᖅᑕᐅᖃᑦᑕᕐᓂᖓ ᐋᓐᓂᖅᑎᕆᓂᕐᒥᑦ ᐊᒻᒪ 
ᐃᑲᔪᕐᓗᑎ ᖃᓄᐃᖏᑎᐊᖅᑐᓂᑦ ᐃᓚᒋᓂᑦ ᐊᒻᒪ ᓗᓚᓕᓐᓂᑦ.  

ᐋᖅᑭᒍᑎᐅᔪᑦ ᐱᑕᖃᖅᑐᑦ ᐃᑲᔪᕐᓗᑎ ᓄᖅᑲᖅᑎᑕᐅᓗᓂ ᐅᑎᖅᑕᖃᑦᑕᕐᓂᖓ ᐋᓐᓂᖅᑎᕆᓂᖅ ᐊᒻᒪ ᑕᒪᒃᑭᓐᓂ ᐃᑲᔪᖅᑐᐃᔪᖅ ᐊᒻᒪ 
ᐱᕈᖅᑎᑎᓪᓗᓂ ᐱᑕᖃᕇᖅᑐᓂᑦ ᐃᓄᓐᓄᑦ−ᑐᑭᒧᐊᖅᑎᑕᐅᔪᑦ ᐱᓕᕆᐊᑦ, ᕿᑎᖓᓄᐊᓂᕐᒧᑦ, ᐊᒻᒪ ᐱᓕᕆᔭᐅᔪᑦ ᐃᑲᔪᖅᑐᐃᔪᑦ 
ᖃᓄᐃᑎᐊᖅᑐᓂᑦ ᐃᓚᒌᓐᓂᑦ ᐊᒻᒪ ᓄᓇᓕᓐᓂᑦ.  

ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᑐᑭᒧᐊᖅᑎᑦᑎᔪᑦ ᒐᕙᒪᒃᑯᓐᓂᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᓂᑦ (ILCO) ᐊᒻᒪ 
ᐊᓯᖏᑦ ᑭᒡᒐᑐᖅᑕᐅᔪᑦ ᑎᒥᐅᔪᑦ ᐃᓄᓐᓂᑦ ᐱᓕᕆᔨᓂᑦ ᐱᔾᔪᑎᖃᖅᑐᓂᑦ ᖃᓄᖅ ᓯᕗᒧᒋᐊᕐᕕᔅᓴᐅᓂᖓᓄᑦ ᐊᑐᓕᖅᑎᑕᐅᓂᖏᓐᓄᑦ 
46 ᐃᓄᓐᓄᑦ−ᑐᕌᖓᔪᑦ ᑐᔅᓯᕋᐅᑏᑦ ᐋᖅᑭᑦᑕᐅᓂᖏᓐᓄᑦ ᒪᓕᒐᖅᑎᒍᑦ ᐱᑕᐊᖅᑎᑕᐅᔪᑦ ᐅᕙᓂ ᐱᔭᐅᒃᑲᓂᕐᓂᖏᑦ ᐱᔪᓐᓇᐅᑏᑦ ᐊᒻᒪ 
ᓄᓇᐅᔪᑦ: ᑭᖑᓪᓕᖅᐹᒥᑦ ᐅᓂᒃᑳᑦ ᑲᓇᑕᒥ ᖃᐅᔨᒋᐊᓂᕐᒧᑦ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪ 
ᓂᕕᐊᖅᓯᐊᑦ.  

2 ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ



ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ 3

ᐃᓕᓴᖅᓯᓂᖅ ᐊᑐᓂ ᖁᕝᕙᓯᓐᓂᖏᑦ ᒐᕙᒪᐅᒥᑦ, ᐱᖃᓯᐅᑎᓪᓗᑎ ᓴᖅᑭᖅᑎᑕᐅᓯᒪᔪᑦ ᐃᓄᓐᓄᑦ ᒐᕙᒪᐃᑦ, ᑲᒪᒋᔭᖃᕆᐊᖃᖅᑐᑦ 
ᓇᒦᕝᕕᒋᔭᖏᓐᓄᑦ ᒐᕙᒪᖃᕐᕕᐅᔪᓂᑦ, ᐊᑐᓕᖅᑎᑕᐅᓂᖓ ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᑐᑭᒧᐊᖅᑎᑕᐅᔭᕆᐊᓕᒃ 
ᐃᓚᖓᑎᒍᑦ ᖁᕝᕙᓯᓐᓂᖃᖅᑐᓄᑦ ᐊᒻᒪ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ.  

ᐃᓚᒌᑦ ᑭᓐᖒᒪᑦᑎᔪᓂᑦ ᐊᒻᒪ ᐃᓄᐊᖅᑕᐅᓯᒪᔪᓂᑦ ᐃᓗᓐᓂᑦᒻ, ᐅᒪᓯᒪᔪᑦᒃ, ᓯᕗᓕᖅᑎᐅᔪᑦ ᐸᐅᖅᑐᑎᒃᑯᑦ ᐃᓄᐃᑦ ᐊᕐᓇᐃᑦ ᑲᓇᑕᒥ. ᐊᒻᒪ 
ᓂᐱᒋᔭᐅᔪᑦ ᐃᓄᓐᓄᑦ ᐊᕐᓇᓄᑦ ᐊᒻᒪ 2SLGBTQQIA+ ᐱᔾᔪᑎᓪᓗᐊᑕᐅᔪᑦ ᑲᔪᓯᓂᖃᑦᑎᐊᖅᑐᒥᑦ ᐊᑐᓕᖅᑎᑕᐅᓂᖓᓄᑦ ᑲᓇᑕᒥ ᐃᓄᐃᑦ 
ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᓄᖅᑲᖅᑎᑕᐅᓗᓂ ᐊᕐᓇᐅᓂᖏᑎᒍᑦ ᐊᖑᑕᐅᓂᖏᑭᑎᒍᑦ ᐋᓐᓂᖅᑎᕆᓂᐅᔪᖅ ᐃᓄᓐᓂᑦ. 

ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐃᑉᐱᒍᓱᑦᑎᐊᖅᑐᑦ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᓂᑦ ᐊᒻᒪ ᐊᐅᓚᑦᑎᓂᖏᓐᓄᑦ 
ᓴᓇᓯᒪᓂᖏᓐᓂ, ᐊᒻᒪᓗᑦᑕᐅᖅ ᐱᓕᕆᕕᒋᔭᖏᑦ ᐅᕝᕙᓘᓐᓃᑦ ᐱᔨᑦᑎᖅᑐᓂᑦ ᑎᒥᐅᔪᓂᑦ. ᑖᒃᑯᐊ ᐊᔾᔨᒌᖏᓐᓂᖏᑦ ᐊᔭᐅᖅᓯᒋᐊ ᓂᐊᖅᑐᑦ 
ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᓂᑦ ᓯᕗᓪᓕᐅᔾᔨᓗᑎ ᐊᒻᒪ ᐊᑐᖅᑕᐅᓂᖓ ᐊᑐᓕᖅᑎᑕᐅᓂᖓ.  

ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᑕᑯᓐᓇᖅᑕᐅᓂᖓ 
ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ ᓴᓐᖏᔪᑦ ᐊᒻᒪ ᐅᑎᖅᓴᖃᐃᑦᑐᑦ ᐊᑐᖃᑦᑕᓲᖏᓐᓄᑦ. ᐱᔪᓐᓇᖅᑎᑕᐅᔪᒍᑦ 
ᐊᔾᔨᖏᓐᓂᑦ ᐊᑐᐊᒐᕐᓂᑦ ᐊᑦᑕᓇᐃᖅᓯᒪᓂᕐᒧᑦ, ᐋᓐᓂᐊᖅᑐᓕᕆᓂᕐᒧᑦ, ᐃᓕᓐᓂᐊᕐᓂᓕᕆᓂᕐᒧᑦ, ᒪᓕᒐᓕᕆᓂᕐᒧᑦ ᐊᒻᒪ ᑎᒥᒃᑯᑦ, 
ᐃᑉᐱᓐᓂᐊᓂᒃᑯᑦ, ᑮᓇᐅᔭᓕᕆᓂᒃᑯᑦ, ᐃᓅᖃᑎᒌᓐᓂᒃᑯᑦ ᐊᒻᒪ ᐱᖅᑯᓯᓄᑦ ᐊᑦᑕᓇᐃᖅᓯᒪᓂᕐᒧᑦ ᖁᕕᐊᒋᔭᐅᔪᑦ ᑲᓇᑕᒥᐅᑕᓕᒫᓄᑦ. ᐅᓪᓗᒥ 
ᐱᓪᓚᕆᐅᓂᕗᑦ ᐊᔾᔨᒌᒍᓐᓃᖅᑕᖓ.  

ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐱᓕᕆᐊᖃᓂᐊᖅᑐᖅ ᐱᑕᖃᖏᑦᑐᓂᑦ ᐊᔾᔨᒌᖏᑎᑕᐅᓂᕐᒥᑦ ᓵᓐᖓᔭᐅᔪᑦ ᐃᓄᓐᓄᑦ 
ᐃᓕᓯᒪᔪᓂᑦ, ᑭᖑᕙᖏᑦᑐᓂᑦ ᐊᒻᒪ ᖃᐅᔨᓴᕋᔅᓴᐅᔪᓂᑦ ᐱᐅᔪᓂᑦ ᐊᓯᔾᔨᖅᑐᓂᑦ. ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ 
ᐃᓄᐃᑦ ᑎᑭᑦᑎᒋᐊᓖᑦ ᐊᖏᔪᒥᑦ ᐊᔾᔨᒌᑦᑎᑕᐅᓂᕐᒥᑦ. ᐱᔭᕆᐊᖃᑦᑐᒍᑦ ᐅᕙᒍᑦ ᐱᔭᕆᐊᖃᖅᓯᒪᔭᑐᐊᖏᓐᓂ.  

ᐅᓛᓯ ᓇᓴᓕᒃ ᐃᑯᒻᒪᑦᓴᐃᑎᓪᓗ ᔨᐊᓗᓇᐃᕝ ᓄᓇᑦᓯᐊᕐᒥ ᑭᓪᓕᓯᓂᐊᕐᑐᖃᕐᑎᓪᓗᒋᑦ ᑭᙳᖅᑕᐅᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 
ᓂᕕᐊᖅᓯᐊᓪᓗ.

ᐋᓂᖅᑎᕆᑎᑦᑕᐃᓕᓂᖅ ᐊᕐᓇᓂᑦ,  
ᓂᕕᐊᖅᓯᐊᓂᑦ, ᐊᒻᒪ 2SLGBTQQIA+ ᐃᓄᓐᓂᑦ 
ᐱᑕᖃᕆᐊᖃᖅᑎᑦᑎᔪᑦ ᒐᕙᒪᓂᑦ ᐊᒻᒪ  
ᐃᓄᓐᓂᑦ ᓴᒃᑯᑕᐅᓗᓂ ᑭᖑᕚᖏᓐᓅᖃᑦᑕᖅᑐᑦ 
ᐅᑎᖅᑕᖃᑦᑕᕐᓂᖏᑦ ᐋᓐᓂᖅᑎᕆᓂᕐᒥᑦ  
ᐱᓕᕆᐊᖃᖅᑐᑎᑦ ᐊᑐᖅᑕᐅᖃᑦᑕᖅᑐᓂᑦ  
ᐊᔅᓱᕈᕈᑕᐅᔪᓂᑦ ᖃᐅᔨᒪᔭᐅᔪᑦ 
ᖁᕝᕙᕆᐊᖅᑎᑦᑎᔪᓐᓇᖅᑐᑦ  
ᐋᓐᓂᖅᑎᕆᓂᕐᒥᑦ.



ᐃᓄᐃᑦ ᐱᓕᕆᔩᑦ 
ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᓴᖅᑭᖅᑎᑕᐅᓚᐅᖅᓯᒪᔪᖅ ᑲᓇᑕᒥ ᐃᓄᐃᑦ ᐱᓕᕆᔩᑦ ᑭᓐᖑᖅᑕᐅᓯᒪᔪᓂᑦ ᐊᒻᒪ 
ᐃᓄᐊᖅᑕᐅᓯᒪᔪᓂᑦ ᐃᓄᓐᓂᑦ ᐊᕐᓇᓂᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓂᑦ. 10-ᐃᓚᒋᔭᐅᔪᑦ ᐱᓕᕆᔩᑦ ᐃᔅᓯᕙᐅᑕᐅᖃᑕᐅᔪᑦ 
ᐃᓄᐃᑦ ᑕᐱᕇᑦ ᑲᓇᑕᒥ (ITK) ᐊᒻᒪ ᐸᐅᖅᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ.  

ᑭᒡᒐᖅᑐᐅᔨᖃᖅᑐᑦ ᐃᓅᕕᐊᓗᐃᑦ ᐊᕕᑦᑐᖅᓯᒪᔪᒥᑦ ᑯᐊᐳᕇᓴᓐ, ᓄᓇᕗᑦ ᑐᓐᖓᕕᒃ ᑎᒥᖓᑦ, ᒪᑭᕕᒃ ᑯᐊᐳᕇᓴᓐ, ᐊᒻᒪ ᓄᓇᑦᓯᐊᕗᑦ 
ᒐᕙᒪᒃᑯᑦ. ᐃᓚᒋᔭᐅᔪᑦ ᐱᖃᓯᐅᔾᔨᒻᒥᔪᑦ ᑭᒡᒐᖅᑐᐅᔨᓂᑦ ᑎᓴᒪᑦ ᓄᓇᓕᒻᒦᖔᒻᖅᑐᑦ ᑲᑐᔾᔨᖃᑎᒌᑦ: ᐃᓚᒌᑦ ᐊᒻᒪ ᐆᒪᓯᒪᔪᓄᑦ ᑲᑎᓐᖓᔪᑦ, 
ᑐᓐᖓᓱᕝᕕᖓᑦ ᐃᓄᐃᑦ, ᐊᓈᓇᐅᖃᑎᒌᑦ ᑐᒥᖏᑦ, ᐊᒻᒪ ᓴᑑᕐᕕᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᓄᓇᕕᖅᒥ.  

4 ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ

ᓱᕈᓯᑦ ᐃᓅᓱᑦᑐᐃᓪᓗ

ᐊᐅᓚᔾᔪᑎᔅᓴᑦ ᐱᖃᑎᕐᔪᐊᑦ

ᓄᓇᓖᑦ
ᐃᓪᓗᒐᓴᓕᕐᔪᐊᖑᓂᕐᓴᓂᑦ

ᐃᓗᓯᖅ ᐊᒻᒪᓗ
ᖃᓄᐃᙱᑎᐊᕐᓂᖅ

ᐃᓄᒃᑐᑦ

ᐃᓕᓐᓂᐊᕐᓂᖅ

ᐊᐅᓚᑦᑎᓂᖅ

ᑮᓇᐅᔭᓕᐅᕋᓱᐊᕈᑎᑎᒍᑦ
ᑐᙵᕕᖃᑦᑎᐊᕐᓂᖅ

ᐊᐅᖃᑎᒋᙱᑕᑦᑎᓐᓂᒃ
ᐊᑭᕋᖅᑐᖃᑦᑕᖁᔨᙱᓐᓂᖅ ᐊᒻᒪᓗ

ᐃᓱᒪᒋᔪᓐᓇᐃᖅᑎᒌᓐᓂᖅ

ᐃᓚᒌᓂᒃ ᐋᓐᓂᖅᑎᕆᓂᖅ
ᓇᔪᒐᐃᑦ ᐊᒻᒪᓗ ᐃᓪᓗᓕᕆᓂᖅ

ᒪᓕᒐᓕᕆᓂᖅ ᐊᒻᒪᓗ
ᐊᑐᐊᒐᓕᕆᓂᖅ

ᑎᑎᖅᑲᐃᑦ ᐊᒻᒪᓗ
ᖃᐅᔨᓴᖅᑐᓕᕆᓂᖅ

ᐊᖑᑏᑦ ᐊᒻᒪᓗ ᓄᑲᖅᑏᑦ

ᐊᔾᔨᓐᖑᐊᖅ 1: 14 ᐃᓱᒪᒋᔭᐅᔪᑦ ᓇᓗᓇᐃᖅᑕᐅᔪᑦ ᐃᓄᓐᓄᑦᐱᓕᕆᒧᓄᑦ ᑐᑭᒧᐊᖅᑎᑦᑎᓗᑎ ᐱᕙᓪᓕᐊᑎᑕᐅᓂᖓ ᑲᓇᑕᒥ 
ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ.



ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ 5

ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ 
ᑖᓐᓇ ᖃᓄᐃᓕᓯᒋᐊᕈᑎᐅᔪᖅ ᓇᓗᓇᐃᖅᑕᐅᓯᒪᔪᑦ ᐅᕙᓂ ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᑐᕌᖓᓇᓱᐊᖅᑐᑦ 
ᑐᑭᒧᐊᖅᑎᑦᑎᓗᑎ ᐊᑐᓕᖅᑎᑕᐅᓂᖓᓄᑦ 46 ᐃᓄᓐᓄᑦ−ᑐᕌᖓᔪᑦ ᐱᔭᐅᔪᒪᔪᑦ ᒪᓕᒐᓕᕆᓂᕐᒧᑦ ᒐᕙᒪᒃᑯᓐᓄᑦ ᐊᒻᒪ ᐃᓄᓐᓄᑦ.  

ᖃᓄᐃᓕᓯᒋᐊᕈᑏᑦ ᐋᖅᑭᑦᑕᐅᓯᒪᔪᑦ 14 ᐃᓱᒪᒋᔭᐅᔪᑦ ᐊᒻᒪ ᓇᓗᓇᐃᔭᖅᓯᒪᒃᑲᓂᖅᑐᑎᑦ ᒐᕙᒪᑐᖃᒃᑯᓐᓄᑦ ᑲᓇᑕᒥ ᐊᕕᑦᑐᖅᓯᒪᔪᓂᑦ 
ᒐᕙᒪᐅᔪᓂᑦ/ᐅᑭᐅᑕᖅᑐᒥ−, ᐊᒻᒪ ᐃᓄᓐᓄᑦ−ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ, ᑐᓐᖓᓂᖃᖅᑐᑦ ᓇᒦᓐᓂᖏᓐᓄᑦ ᒐᕙᒪᖃᕐᕕᐅᔪᑦ 
ᐊᒻᒪ ᐱᔪᓐᓇᐅᑎᓖᑦ ᓇᓗᓇᐃᖅᑕᐅᔪᑦ ᖃᓄᐃᓕᓯᒋᐊᕈᑎᒧᑦ.  

ᐊᔾᔨᓐᖑᐊᖅ 2: ᐃᓄᐃᑦ ᓄᓇᖓᑦ ᐃᓄᓐᓄᑦ ᐊᖏᕋᕆᓪᓗᓂᐅᒃ ᓇᓄᒋᔭᐅᔪᖅ, ᐱᖃᓯᐅᔾᔨᔪᑦ 51 ᓄᓇᓖᑦ ᐃᓅᕕᐊᓗᐃᑦ 
ᐊᕕᑦᑐᖅᓯᒪᔪᒥᑦ, ᓄᓇᕗᑦ, ᓄᓇᕕᒃ ᐊᒻᒪ ᓄᓇᑦᓯᐊᕗᑦ.



ᐃᓄᐃᑦ ᓄᓇᖓᑦ ᐊᒻᒪ ᐃᓄᒋᐊᑦᑐᓃᑦᑐᑦ ᐃᓄᐃᑦ  
ᐃᓄᐃᑦ ᓄᓇᖓᑦ (ᑕᑯᒍᓗᒍ ᐊᔾᔨᓐᖑᐊᖅ 2.) ᐃᓄᐃᑦ ᐊᖏᕋᖓ ᓄᓇᖓ, 51-ᓂ ᓄᓇᓕᖃᖅᑐᑦ ᐃᓅᕕᐊᓗᓐᓂᑦ ᐊᕕᑦᑐᖅᓯᒪᔪᒥᑦ, 
ᓄᓇᕗᑦ, ᓄᓇᕕᒃ ᐊᒻᒪ ᓄᓇᑦᓯᐊᕗᑦ. ᐃᓛᒃᑰᖓᔪᖅ ᓄᓇᖓ, ᐱᖅᑯᓯᓄᑦ, ᐊᒻᒪ ᓂᕈᐊᖅᑕᐅᖃᑦᑕᖅᑐᓄᑦ ᐱᖓᓱᓂᑦ ᐊᑕᐅᓯᐸᓗᒋᔭᖓ 
ᑲᓇᑕᒥ ᓄᓇᓕᒫᖓᓂ ᐊᒻᒪ ᐱᖃᓯᐅᔾᔨᔪᑦ ᐊᒥᓲᓂᖅᓴᓂᑦ ᐃᒪᐃᑦ ᑭᓪᓕᖏᓐᓂ, ᐊᒻᒪᓗᑦᑕᐅᖅ ᐃᒪᖃᕐᓂᓪᓗᐊᑕᖓᓄᑦ.  

ᐊᒥᓲᓂᖅᓴᐃᑦ ᐃᓄᐃᑦ ᓄᓇᖃᖅᑐᑦ ᐃᓄᐃᑦ ᓄᓇᖓᓐᓂ ᐊᒻᒪ ᐅᖃᓪᓚᑦᑐᑎᑦ ᐃᓄᒃᑐᑦ ᐅᖃᐅᓯᕆᖅᑳᖅᓯᒪᓪᓗᓂᐅ, ᐅᖃᐅᓯᑐᐊᖅ 
ᐅᕝᕙᓘᓐᓃᑦ ᐊᑐᖅᑕᐅᖔᕈᒪᔪᖅ ᐅᖃᐅᓯᖅ.  

ᐊᒥᓱᑦ ᓇᒦᓐᓂᖏᑦ ᐃᓄᐃᑦ ᓄᓇᖓᓐᓂ ᐊᐅᓚᑦᑎᖃᑎᒌᒍᑕᐅᔪᑦ ᐃᓄᓐᓄᑦ ᐊᒻᒪ ᒐᕙᒪᑐᖃᒃᑯᑦ, ᑲᓇᑕᒥ ᐊᕕᑦᑐᖅᓯᒪᔪᓂᑦ ᐊᒻᒪ 
ᐅᑭᐅᑕᖅᑐᒥ ᒐᕙᒪᓄᑦ ᓄᓇᑎᒍᑦ ᐊᒻᒪ ᓄᓇᒦᖔᖅᑐᓂᑦ ᐊᐅᓚᑦᑎᓂᕐᒧᑦ ᑎᒥᐅᔪᑦ ᓴᖅᑭᖅᑎᑕᐅᓯᒪᔪᑦ ᐅᑯᓄᖓ ᐃᓄᐃᑦ−ᒐᕙᒪᑐᖃᒃᑯᑦ 
ᓄᓇᑖᓂᕐᒧᑦ ᐊᖏᕈᑎᑎᒍᑦ:  

          •    ᔭᐃᒻᔅ ᐸᐃ ᐊᒻᒪ ᐅᐊᓐᓇᖓᓄᑦ ᑯᐸᐃᒃ ᐊᖏᕈᑦ (1975) 
          •    ᐃᓅᕕᐊᓗᐃᑦ ᑭᖑᓪᓕᖅᐹᒥᑦ ᐊᖏᕈᑦ (1984) 
          •    ᓄᓇᕗᒻᒧᑦ ᐊᖏᕈᑦ (1993) 
          •    ᓛᐸᑐᐊᒥ ᐃᓄᐃᑦ ᓄᓇᑖᓂᕐᒧᑦ ᐊᖏᕈᑦ (2005) 
          •    ᓄᓇᕕᒃ ᐃᓄᐃᑦ ᓄᓇᑖᓂᕐᒧᑦ ᐊᖏᕈᑦ (2006) 

ᐊᑕᐅᓯᐅᓗᐊᖅᑐᑦ ᐱᖓᓱᓂᑦ ᐃᓄᐃᑦ ᓄᓇᖃᖅᑐᑦ ᓯᓚᑖᓂ ᐃᓄᐃᑦ ᓄᓇᖓᑦ ᐊᒻᒪ ᐊᒥᓲᓂᖏᑦ ᐃᓄᐃᑦ ᓄᓇᖃᖅᑐᑦ ᓯᓚᑖᓂ 
ᐊᕕᑦᑐᖅᓯᒪᔪᒥᑦ ᐊᒥᓱᕈᕆᐊᓚᐅᖅᑐᑦ 62 ᐳᓴᓐᑎ ᐊᑯᓐᓂᖏᓐᓂ 2006 ᐊᒻᒪ 2016. ᐃᓄᐃᑦ ᓄᓇᖃᖅᑐᐃᓐᓇᐅᒐᓗᐊᖅᑎᓪᓗᒋᑦ ᑲᓇᑕᒥ 
ᐊᕕᑦᑐᖅᓯᒪᔪᓂᑦ ᐊᒻᒪ ᐅᑭᐅᑕᖅᑐᒥ, ᐃᓄᒋᐊᑦᑐᓃᑦᑐᑦ ᐃᓄᐃᑦ ᐊᒥᓲᓂᖏᑦ ᐊᒥᓲᓂᖅᓴᐅᒐᔪᑦᑐᑦ ᔨᐊᓗᓇᐃᕝᒥᑦ, ᐃᐊᑦᒪᑕᓐ, ᕗᐃᓂᐸᐃᒡ, 
ᐋᑐᕚ, ᑐᕌᓐᑐ, ᒫᓐᑐᕆᐅᓪ, ᒎᔅ ᐸᐃ ᐊᒻᒻ ᓴᐃᓐᑦ ᔮᓐ.  

ᐃᓄᒋᐊᑦᑐᓃᑦᑐᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ ᓵᓐᖓᑦᑎᔪᑦ ᐊᔅᓱᕈᕐᓇᖅᑐᓂᑦ ᐊᒻᒪ ᑲᑉᐱᐊᓵᖅᑕ -
ᐅᕙᑦᑐᓂᑦ ᐊᑦᑕᓇᐃᖅᓯᒪᓂᖏᓐᓄᑦ ᐊᔾᔨᐅᖏᑦᑐᓂᑦ ᖃᓄᐃᓕᖓᓂᐅᔪᓂᑦ ᓄᓇᖃᖅᑐᑦ ᐃᓄᒋᐊᑦᑐᓃᑦᑐᑦ, ᐱᖃᓯᐅᑎᓪᓗᑎ 
ᐊᔅᓱᕈᕈᑕᐅᔪᑦ ᐊᑦᑐᐊᓂᓕᓐᓄᑦ ᐸᓖᓯᓕᕆᓂᕐᒧᑦ, ᐱᔭᔅᓴᐅᓂᖏᓐᓄᑦ ᐱᔨᑦᑎᕋᐅᑏᑦ, ᐊᒻᒪ ᑐᕋᖅᑕᐅᕙᑦᑐᑎᑦ ᐋᓐᓂᖅᑎᕆᓂᕐᒧᑦ, 
ᑎᒍᓯᓵᓂᕐᒧᑦ ᐊᒻᒪ ᐋᖓᔮᓇᖅᑐᓕᕆᓂᕐᒧᑦ. 

ᖃᐅᔨᓴᖃᑦᑕᓂᕐᒧᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐊᑐᓕᖅᑎᑕᐅᓂᖓ  
ᒐᕙᒪᐃᑦ ᐊᒻᒪ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) ᑐᑭᒧᐊᖅᑎᑦᑎᔭᕆᐊᓖᑦ ᐊᑐᓕᖅᑎᑕᐅᓂᖓᓄᑦ ᑲᓇᑕᒥ ᐃᓄᐃᑦ 
ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐊᑐᕐᓗ ᐱᔪᓐᓇᐅᑎᓂᑦ ᑐᓐᖓᓂᖃᖅᑐᓂᑦ ᐊᑐᖅᑕᐅᓂᖓ ᐊᑐᓕᖅᑎᑕᐅᓂᖓᓄᑦ.  

ᑖᓐᓇ ᑐᑭᖃᖅᑐᖅ ᐊᑐᓕᖅᑎᑕᐅᓂᖓᓄᑦ ᐊᐅᓚᓂᖏᑦ ᐃᑉᐱᒍᓱᑦᑎᐊᕆᐊᓖᑦ ᐊᒻᒪ ᐃᑲᔪᕐᓗᑎ ᐊᕕᑦᑐᖅᓯᒪᔪᒧᑦ ᐱᔪᓐᓇᐅᑎᓂᑦ, 
ᖃᓄᐃᓕᖓᓂᖏᑦ ᐊᒻᒪ ᒐᕙᒪᖃᕐᕕᐅᔪᖅ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᓂᑦ.  

ᒐᕙᒪᒃᑯᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑎᓄᑦ ᑐᑭᒧᐊᖅᑎᑕᐅᔭᕆᐊᓖᑦ ᐃᓚᖓᑎᒍᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᓄᓇᑦᓯᐊᖅ 
ᒐᕙᒪᒃᑯᖏᑦ, ᓄᓇᕗᑦ ᒐᕙᒪᒃᑯᑦ, ᑯᐸᐃᒃ ᒐᕙᒪᖓᑦ ᐊᒻᒪ ᓂᐅᐸᐅᓐᓛᓐ ᐊᒻᒪ ᓛᐸᑐᐊ ᒐᕙᒪᖓᑦ. ᐊᓯᖏᑦ ᑲᓇᑕᒥ ᐊᕕᑦᑐᖅᓯᒪᔪᑦ 
ᐃᓄᓐᓂᑦ ᐃᓄᒋᐊᓐᓂᖅᑕᖃᖅᑐᑦ ᑐᑭᒧᐊᖅᑎᑦᑎᔭᕆᐊᖃᕐᒥᔪᑦ ᐊᑐᓕᖅᑎᑕᐅᓂᖓᓄᑦ ᓇᓗᓇᐃᖅᓯᒪᔪᓂᑦ ᖃᓄᐃᓕᓯᒋᐊᕈᑎᓂᑦ 
ᐊᑦᑐᐊᓂᓕᓐᓄᑦ ᐃᓄᒋᐊᑦᑐᓃᑦᑐᓄᑦ ᐃᓄᓐᓄᑦ ᐃᓄᒋᐊᓐᓂᖏᓐᓄᑦ.  

ᐱᒻᒪᕆᐅᔪᑦ ᓯᕗᓕᖅᑎᐅᓂᖏᑦ ᐃᓄᓐᓂᑦ ᐊᔭᐅᖅᑐᐃᒋᐊᓂᕐᒧᑦ ᐊᒻᒪ ᐱᔨᑦᑎᖅᑕᐅᔪᓂᑦ ᓴᖓᑎᑦᑎᒋᐊᖅᓯᒪᔪᑦ ᑲᓇᑕᒥ ᐃᓄᐃᑦ 
ᖃᓄᐃᓕᓯᒋᐊᕈᑎᓄᑦ ᐸᕐᓇᐅᒻᒥᑦ. ᐊᔪᖏᓐᓂᖏᑦ ᐸᐅᖅᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, ᐃᓚᒌᑦ ᐊᒻᒪ ᐆᒪᓯᒪᔪᓄᑦ ᑲᑎᓐᖓᔪᑦ, 
ᑐᓐᖓᓱᕝᕕᖓᑦ ᐃᓄᐃᑦ, ᐊᓈᓇᐅᖃᑎᒌᑦ ᑐᒥᒌᑦ, ᐊᒻᒪ ᓴᑑᕐᕕᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᓄᓇᕕᒃ ᖃᐅᔨᑎᑦᑎᓂᐊᖅᑐᑦ ᐊᒻᒪ 
ᑐᓂᓯᓂᖃᕐᓗᑎ ᑲᔪᓯᓂᖃᑦᑎᐊᖅᑐᒥᑦ ᐊᑐᓕᖅᑎᑕᐅᓂᖓᓄᑦ ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ.  

ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᓂᕐᒧᑦ ᑐᑭᒧᐊᖅᑎᑕᐅᔭᕆᐊᓖᑦ ᐃᓚᖏᑎᒍᑦ ᑎᓴᒪᓄᑦ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ, 
ᐅᑯᐊᖑᓪᓗᑎ ᐃᓅᕕᐊᓗᐃᑦ ᐊᕕᑦᑐᖅᓯᒪᔪᒥᑦ ᑯᐊᐳᕇᓴᓐ, ᓄᓇᕗᑦ ᑐᓐᖓᕕᒃ ᑎᒥᖓᑦ, ᒪᑭᕝᕕᒃ ᑯᐊᐳᕇᓴᓐ ᐊᒻᒪ ᓄᓇᑦᓯᐊᕗᑦ 
ᒐᕙᒪᒃᑯᖏᑦ.  

6 ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ



ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ 7

ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᐊᑎᓕᐅᖅᑎᐅᓯᒪᔪᑦ ᐃᓄᐃᑦ−ᓄᓇᖃᖅᑳᖅᓯᒪᔪᑦ ᐊᖏᕈᑎᓄᑦ ᐊᑎᓕᐅᖅᑕᐅᓯᒪᔪᑦ ᐊᑯᓐᓂᖏᓐᓂ 
1975 ᐊᒻᒪ 2006 ᐊᒻᒪ ᐱᔪᓐᓇᐅᑎᓂᑦ ᑎᒍᒥᐊᖅᑎᐅᔪᑦ ᐊᒻᒪ ᒪᓕᒐᖅᑎᒍᑦ ᑭᒡᒐᖅᑐᐃᓪᓗᑎ ᐃᓄᓐᓂᑦ ᐱᓕᕆᖃᑎᒌᓐᓂᕆᔭᑦᑎᓐᓄᑦ 
ᒐᕙᒪᑐᖃᒃᑯᓐᓂᑦ ᐊᑖᓂ ᐃᓚᖓ 35 ᐅᑯᓇᓂ ᑭᒃᑯᓕᒫᓄᑦ ᐱᔪᓐᓇᐅᑏᑦ ᐱᖁᔭᖅ, 1982, ᐊᒻᒪᓗᑦᒻᑕᐅᖅ ᐱᓕᕆᖃᑎᒌᓐᓂᕆᔭᑦᑎᓐᓄᑦ 
ᑲᓇᑕᒥ ᐊᕕᑦᑐᖅᓯᒪᔪᓂᑦ ᐊᒻᒪ ᐅᑭᐅᑕᖅᑐᒥ ᒐᕙᒪᓂᑦ.  

ᐃᓄᐃᑦ ᐃᑲᔫᓯᐊᓂᐊᖅᑐᑦ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᓂᑦ, ᓇᓗᓇᐃᖅᓯᔪᑦ ᐃᓚᒋᔭᐅᕕᒋᔭᖏᓐᓂ ᒪᓕᓐᓂᖃᖅᑐᑎᑦ ᓇᒻᒥᓂᖅ 
ᐊᐅᓚᑦᑎᓂᕐᒧᑦ ᓴᓇᓯᒪᓂᖏᓐᓄᑦ ᐊᒻᒪ ᐃᓚᒋᔭᐅᓂᕐᒧᑦ ᐱᔪᓐᓇᖅᑎᑕᐅᔪᑦ ᐊᑐᐊᒐᕐᓂᑦ, ᐊᑐᖅᑕᐅᔭᕆᐊᓖᑦ ᐊᒻᒪ ᖃᓄᐃᑦᑐᒡᒍᑕᐅᓂᖏᑦ 
ᐊᑐᓕᖅᑎᓯᒪᔭᖏᓐᓄᑦ.  

ᐃᓄᐃᑦ−ᒐᕙᒪᑐᖃᒃᑯᑦ ᐱᓕᕆᖃᑎᒋᓐᓂᕐᒧᑦ ᑲᑎᒪᔨᕋᓛᑦ (ICPC) ᐊᑐᖅᑕᐅᓂᐊᖅᑐᑦ ᐊᐅᓚᑦᑎᓗᑎ, ᐃᑲᔪᕐᓗᑎ ᐊᒻᒪ ᖃᐅᔨᓴᕐᓗᑎ 
ᐊᑐᓕᖅᑎᑕᐅᓂᖓᓄᑦ ᒐᕙᒪᑐᖃᒃᑯᓐᓄᑦ ᑐᑭᒧᐊᖅᑎᑕᐅᔪᖅ ᖃᓄᐃᓕᓯᒋᐊᓂᕐᒧᑦ ᐊᒻᒪᓗᑦᑕᐅᖅ ᓇᓗᓇᐃᖅᓯᒪᔪᑦ ᐃᓄᓐᓄᑦ 
ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᓂᕐᒧᑦ, ᐱᖃᓯᐅᑎᓪᓗᑎ ᓴᖅᑭᑎᑦᑎᓪᓗᑎ ᐊᑐᓕᖅᑎᑕᐅᓂᖓᓄᑦ ᖃᖓᒃᑰᓂᖏᑦ. ᐃᓚᒋᔭᐅᔪᑦ 
ᐅᓂᒃᑳᓕᐅᖃᑦᑕᕆᐊᓖᑦ ᐊᕐᕌᒍᑕᒫᑦ ᐊᑐᓕᖅᑎᑕᐅᓂᖓᓄᑦ ᖃᓄᐃᓕᖓᓕᕐᓂᖓᓄᑦ ᐃᓄᐃᑦ−ᒐᕙᒪᑐᖃᒃᑯᑦ ᐱᓕᕆᖃᑎᒋᓐᓂᕐᒧᑦ 
ᑲᑎᒪᔨᕋᓛᑦ ᐊᒻᒪᓗᑦᑕᐅᖅ ᑭᒃᑯᓕᒫᓄᑦ.  

ᐊᑐᓕᖅᑎᑕᐅᓂᖓ ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ ᐱᑕᖃᕆᐊᖃᕈᓐᓇᖅᑐᑦ ᐃᓄᐃᑦ 
ᓄᓇᑖᓂᕐᒧᑦ ᑲᑐᔾᔨᖃᑎᒌᓂᑦ ᐋᖅᑭᔅᓯᓗᑎ ᓴᖅᑭᖅᑎᑕᐅᓂᖓᓄᑦ ᓄᑖᒥᑦ ᐊᑕᐅᓯᐅᓗᐊᖅᑐᒥᑦ ᑎᒥᐅᔪᓂᑦ ᐊᐅᓚᓂᖃᖅᑐᓂᑦ 
ᐱᓕᕆᖃᑎᖃᕐᓗᑎ ᒐᕙᒪᓂᑦ ᐊᐅᓚᑦᑎᓗᑎ, ᐃᑲᔪᕐᓗᑎ ᐊᒻᒪ ᖃᐅᔨᓴᕐᓗᑎ ᐊᑐᓕᖅᑎᑕᐅᓂᖓᓄᑦ ᐊᕕᑦᑐᖅᓯᒪᔪᓂᑦ/ᐅᑭᐅᑕᖅᑐᒥ 
ᖃᓄᐃᓕᓯᒋᐊᓂᕐᒧᑦ.  

ᐃᑉᐱᒋᑦᑎᐊᕐᓗᒋᑦ ᐊᒻᒪ ᐃᑲᔪᕐᓗᒋᑦ ᐃᓄᐃᑦ ᓇᒻᒥᓂᖅ ᐱᔪᒪᓂᖃᓂᕐᒧᑦ  
ᐊᑐᓕᖅᑎᑕᐅᓂᖓ ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ is ᑐᓐᖓᓂᖃᖅᑐᖅ ᒐᕙᒪᓂᑦ ᐃᑉᐱᒍᓱᑦᑎᐊᕐᓂᖏᓐᓄᑦ ᐊᒻᒪ 
ᐃᑲᔪᕐᓂᖏᓐᓄᑦ ᐱᔪᓐᓇᐅᑎᖏᑦ ᐃᓄᐃᑦ ᓇᒻᒥᓂᖅ ᐱᔪᒪᓂᖃᓂᕐᒧᑦ, ᐊᒻᒪᓗᑦᑕᐅᖅ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) 
ᐊᑐᕐᓂᖃᖅᑎᓪᓗᒋᑦ ᐱᔪᓐᓇᐅᑎᖏᓐᓂ ᓇᒻᒥᓂᖅ ᐱᔪᒪᓂᖃᓂᕐᒧᑦ.  

ᐋᖅᑭᑦᑕᐅᓂᖓ ᐊᑐᖅᑕᐅᖏᓐᓇᖃᑦᑕᖅᑐᑦ ᐊᑲᐅᖏᓕᐅᕈᑎᐅᔪᑦ ᑐᓂᓯᖃᑦᑕᖅᑐᑦ ᐋᓐᓂᖅᑎᕆᓂᕐᒧᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ 
ᐊᒻᒪ 2SLGBTQQIA+ ᐃᓄᓐᓂᑦ ᐱᓴᖃᕆᐊᖃᖅᑎᑦᑎᔪᖅ ᒐᕙᒪᓂᑦ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᓂᑦ ᐱᒋᐊᖅᑎᑦᑎᓗᑎ ᐊᖏᔪᒥᑦ 
ᓄᑖᒥ ᐊᑐᐊᒐᕐᒥᑦ ᐊᓯᔾᔨᖅᑐᓂᑦ ᐱᔪᓐᓇᖅᓯᑎᑕᐅᓯᒪᔪᑦ ᐱᕙᓪᓕᐊᑎᑕᐅᓂᖏᓐᓄᑦ ᓄᑖᓂᑦ ᓇᒦᓐᓂᖏᓐᓄᑦ ᒐᕙᒪᖃᕐᕕᐅᔪᓂᑦ 
ᐊᒻᒪᓗᑦᑕᐅᖅ ᐊᖏᓪᓕᒋᐊᖅᑕᐅᓂᖓᑲᑐᔾᔨᖃᑎᒌᒧᑦ ᑐᕌᒐᖏᑦ.  

ᐱᐅᓯᑎᒋᐊᖅᑕᐅᓂᖓ ᐱᐅᓂᓕᒫᖓ ᐃᓅᓯᖏᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ ᑎᑭᑕᐅᔪᓐᓇᖅᑐᑦ 
ᑭᓯᐊᓂ ᒪᑭᒪᑎᑕᐅᔪᒃᑯᑦ ᐊᒻᒪ ᐱᓐᒪᕆᐅᔪᒥᑦ ᐱᓕᕆᖃᑎᒌᑦᑐᓂ ᖃᓄᐃᓕᓯᒋᓂᕐᒧᑦ ᒐᕙᒪᓕᒫᓂᑦ (ᒐᕙᒪᑐᖃᒃᑯᑦ, ᑲᓇᑕᒥ ᐊᕕᑦᑐᖅᓯᒪᔪᑦ 
ᐊᒻᒪ ᐅᑭᐅᑕᖅᑐᒥ) ᐊᒻᒪ ᐃᓄᐃᑦ.  

ᐊᑐᓕᖅᑎᑕᐅᓂᖓ ᐱᑕᖃᕆᐊᖃᖅᑎᑦᑎᓂᐊᖅᑐᖅ ᒐᕙᒪᓂᑦ ᐊᒻᒪ ᐃᓄᓐᓂᑦ ᐊᖏᖃᑎᒌᓪᓗᑎ ᐱᓕᕆᖃᑎᒌᓐᓂᕐᒥᑦ ᐱᑕᖃᕆᐊᖃᖅ -
ᑎᑕᐅᔪᖅ ᐱᒋᐊᖅᑎᑕᐅᓗᓂ ᐊᐅᓚᑕᐅᔪᖅ, ᐊᑐᑦᑎᐊᖅᑐᖅ ᐊᒻᒪ ᐊᑦᑐᐃᓂᖃᖅᑐᖅ ᖃᐅᔨᓴᕋᔅᓴᐅᔪᓂᑦ ᐋᓐᓂᖅᑎᕆᑎᑦᑕᐃᓕᓂᕐᒧᑦ, 
ᐊᒻᒪᓗᑦᑕᐅᖅ ᑲᔪᓰᓐᓇᖅᑐᖅ ᖃᐅᔨᓴᖃᑦᑕᓂᕐᒧᑦ ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐊᑐᓕᖅᑎᑕᐅᓂᖓ.  

 



 
ᕿᒫᕖᑦ ᐊᒻᒪ ᐃᓪᓗᓕᕆᓂᖅ
ᐃᓄᐃᑦ ᐊᑐᖃᑦᑕᖅᓯᒪᔪᑦ ᐃᓪᓗᓕᕆᓂᕐᒧᑦ ᑐᐊᕕᕐᓇᖅᑐᓂᑦ ᐃᓚᖏᓐᓂ ᐊᕕᑦᑐᖅᓯᒪᔪᓂᑦ ᐃᓄᐃᑦ 
ᓄᓇᖓᓐᓂ ᓇᑉᐸᕆᓗᐊᖅᑕᖓᓂ ᕼᓐᓇᓚᐃᑦ ᐊᕐᕌᒍᓂᑦ, ᐃᓄᒋᐊᓗᐊᖅᑎᑎᓪᓗᑎ ᐊᒻᒪ ᐊᖏᕋᖃ -
ᖏᓐᓂᖅ ᐊᒻᒪ ᑐᓂᓯᖃᑦᑕᖅᑐᑎᑦ ᖁᕝᕙᓯᑦᑐᓂᑦ ᖃᐅᔨᔭᔅᓴᐅᔪᓂᑦ ᐃᓚᒌᓂᑦ ᐋᓐᓂᖅᑎᕆᓂᕐᒥᑦ 
ᐃᓄᐃᑦ ᓄᓇᓕᖏᓐᓂᑦ.  

 
ᐊᑦᑕᓇᐃᖅᓯᓂᖅ ᓈᒻᒪᑦᑐᓂᑦ ᕿᒫᕕᓐᓂᑦ ᐊᒻᒪ ᐃᓪᓗᖃᖅᑎᑦᑎᓂᕐᒧᑦ ᐃᓄᓐᓄᑦ ᑕᐃᒪᐃᓐᓂᖓᓄᑦ ᐱᑕᖃᕆᐊᖃᖅᑐᖅ ᐋᓐᓂᖅᑎᕆ ᑎᑦ -
ᑕᐃᓕᓂᕐᒥᑦ ᐃᓄᓐᓂᑦ ᐊᕐᓇᓂᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ. ᐱᔭᔅᓴᐅᓂᖏᑦ ᓈᒻᒪᑦᑐᓂ ᐃᓪᓗᖃᕐᓂᕐᒧᑦ ᑕᒪᒃᑭᐅᔪᑦ 
ᐃᓄᓐᓄᑦ ᐱᔪᓐᓴᐅᑏᑎᑎᑦ ᐊᒻᒻᒪ ᓴᐳᒻᒥᔾᔪᑎᐅᓪᓗᓂ ᐊᖏᕋᒥ ᐋᓐᓂᖅᑎᕆᓂᕐᒧᑦ ᐊᒻᒪ ᐋᓐᓂᑎᖅᑕᐅᕙᑦᑐᓄᑦ.  

ᐃᓚᒋᐊᕐᓗᒍ, 13 ᐅᑯᓇᓂ 51 ᓄᓇᓕᓐᓂᑦ ᐃᓄᐃᑦ ᓄᓇᖓᓐᓂ ᑐᐊᕕᕐᓇᖅᑐᓄᑦ ᕿᒫᕕᓖᑦ ᐊᕐᓇᓄᑦ ᕿᒫᔪᓂᑦ ᐋᓐᓂᖅᑎᕆᓂᕐᒥᑦ, 
ᐊᕐᓇᓂᑦ ᐊᑐᖃᑦᑕᖅᑐᓂᑦ ᐊᑦᑕᓇᖏᑦᑐᒥᑦ ᓇᒧᓐᖓᕕᔅᓴᖃᕋᑎ.  

ᖃᓄᐃᓐᓂᕆᔭᖏᑦ ᐃᓄᒋᐊᓗᐊᖅᑐᑦ ᐊᒻᒪ ᐊᕋᖃᖏᓐᓂᖅ ᑕᐃᒪᐃᑦᑎᑕᐅᔪᑦ ᑭᓪᓕᖃᖅᑎᑕᐅᔪᓂᑦ ᐊᑐᐃᓐᓇᐅᔪᓂᑦ ᐃᓪᓗᓂᑦ ᐃᓄᐃᑦ 
ᓄᓇᓕᖏᓐᓄᑦ, ᑭᓪᓕᖃᖅᑎᑕᐅᔪᑦ ᐱᔭᔅᓴᐅᓂᖏᓐᓄᑦ ᑮᓇᐅᔭᖅᑐᓗᐊᖏᑦᑐᑦ ᐃᓪᓗᓕᕆᓂᕐᒧᑦ ᐃᓄᒋᐊᑦᑐᓂᑦ ᐊᒦᓱᓂᖃᖅᑐᑦ ᐃᓄᐃᑦ 
ᐃᓄᒋᐊᓐᓂᖏᑦ – ᐃᓚᓕᐅᑎᓯᒪᓪᓗᑎ ᑭᓪᓕᖃᖅᑎᑕᐅᔪᑦ ᐊᑐᐃᓐᓇᐅᔪᑦ ᑐᐊᕕᕐᓇᖅᑐᓄᑦ ᕿᒫᕖᑦ, ᑐᖏᓕᖓ ᐊᐅᓪᓛᐸᓪᓕᐊᓂᕐᒧᑦ 
ᐃᓪᓗᖃᓂᕐᒧᑦ ᐊᒻᒪ ᐊᓯᖏᑦ ᐊᑦᑕᓇᖏᑦᑐᑦ ᐃᓂᐅᔪᑦ – ᐊᔪᖅᓇᑎᑦᑎᔪᖅ ᓄᖅᑲᑎᓪᓗᒍ ᐊᑐᖅᑕᐅᖃᑦᑕᕐᓂᖏᑦ ᐋᓐᓂᖅᑎᕆᓂᕐᒧᑦ ᐊᒻᒪ 
ᐃᓄᓐᓄᑦ ᐊᕐᓇᓄᑦ, 2SLGBTQQIA+ ᐃᓄᓐᓄᑦ ᐊᒻᒪ ᓱᕈᓯᖏᓐᓄᑦ ᕿᒫᔪᓂᑦ ᐋᓐᓂᖅᑎᕆᓂᕐᒥᑦ.  

ᐃᓚᒋᐊᕐᓗᒍ, ᐃᓄᐃᑦ ᐊᕐᓇᐅᑦ ᐊᒻᒪ 2SLGBTQQIA+ ᐃᓄᐃᑦ ᐊᑐᖃᑦᑕᖅᑐᑦ ᐊᖏᕋᖃᖏᓂᕐᒥᑦ, ᐱᓗᐊᖅᑐᒥᑦ ᐃᓄᒋᐊᑦᑐᓃᑦᑐᓂᑦ, 
ᐊᑦᑕᓇᕐᓂᖃᕈᓐᓇᓂᖅᓴᐅᔪᑦ ᑐᕌᖅᑕᐅᓗᑎ ᐋᓐᓂᖅᑎᕆᓂᕐᒥᑦ.  

ᒐᕙᒪᑐᖃᒃᑯᑦ−, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ−, ᐊᒻᒪ ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ ᐊᑦᑐᐊᓂᓖᑦ ᕿᒫᕕᓐᓄᑦ 
ᐊᒻᒪ ᐃᓪᓗᓕᕆᓂᕐᒧᑦ ᐱᐅᓯᑎᑦᑎᒋᐊᖅᑐᑦ ᐱᔭᔅᓴᐅᓂᖏᓐᓄᑦ ᐃᓪᓗᖃᓕᕐᓗᑎ, ᑐᐊᕕᕐᓇᖅᑐᓄᑦ ᕿᒫᕖᑦ ᐊᒻᒪ ᑐᖏᓕᐊᓂ 
ᐊᐅᓪᓛᐸᓪᓕᐊᓂᕐᒧᑦ ᐃᓪᓗᖃᓂᕐᒧᑦ ᐱᑕᖃᕆᐊᖃᖅᑐᑦ ᐋᓐᓂᖅᑎᕆᑎᑦᑕᐃᓕᓂᕐᒥᑦ ᐃᓄᓐᓂᑦ ᐊᕐᓇᓂᑦ, ᓂᕕᐊᖅᓯᐊᓂᑦ ᐊᒻᒪ 
2SLGBTQQIA+ ᐃᓄᓐᓂᑦ.  

ᖃᓄᓕᓯᒋᐊᕈᑏᑦ ᐱᓕᕆᐊᖃᖅᑐᑦ ᐊᑦᑐᐊᓂᖃᕆᐊᖃᖅᑐᑦ ᓄᑖᒧᑦ ᐊᒻᒪ ᐊᑐᑦᑎᐊᓂᖅᓴᒥᑦ ᐊᐅᓚᓂᖏᓐᓄᑦ ᑮᓇᐅᔭᖃᖅᑎᑕᐅᓗᑎ 
ᕿᒫᕖᑦ ᐊᒻᒪ ᐃᓪᓗᓕᕆᓂᕐᒧᑦ. ᑕᑯᔅᓴᐅᑎᑦᑎᒻᒥᔪᑦ ᐱᔭᐅᔭᕆᐊᖃᖅᑐᓂᑦ ᐊᖏᔪᓂᑦ ᓄᑖᓂᑦ ᐱᓕᕆᑎᑦᑎᓂᐅᔪᓂᑦ ᕿᒫᕕᓐᓄᑦ ᐊᒻᒪ 
ᐃᓪᓗᓕᕆᓂᕐᒧᑦ, ᐊᒻᒪᑦᑕᐅᖅ ᐋᖅᑭᒍᑎᓂᑦ ᑲᔪᓯᕙᓪᓕᐊᔪᓂᑦ ᖃᐅᔨᓴᖃᑦᑕᓂᕐᒧᑦ ᐃᓪᓗᓕᕆᓂᕐᒧᑦ ᐱᔭᐅᔭᕆᐊᓕᓐᓂᑦ ᖃᐅᓄᐃ -
ᓕᒋᐊᕐᓗᒋᑦ ᐊᐅᓚᓂᖃᑦᑎᐊᓂᖅᓴᒥᑦ. 

8 ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ

    ᒐᕙᒪᑐᖃᒃᑯᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
1.1     ᖁᕝᕙᕆᐊᖅᑎᓂᐊᕐᓗᒍ ᐃᓪᓗᓕᕆᓂᕐᒧᑦ ᐃᓪᓗᐃᑦ ᐊᒻᒪ ᐱᒻᒪᕆᐅᔪᑦ ᐃᓪᓗᓕᕆᓂᕐᒧᑦ ᐃᑲᔪᖅᓐᑕᐅᓂᕐᒧᑦ ᐱᓕᕆᐊᑦ ᐃᓄᐃᑦ ᓄᓇᖓᓐᓂ  
        ᐃᓪᓗᓕᕆᓂᕐᒧᑦ ᐊᔾᔨᒌᖏᑦᑐᓂᑦ, ᒐᕙᒪᑐᖃᒃᑯᑦ ᐊᖏᖅᓯᔭᕆᐊᓖᑦ ᐃᓄᐃᑦ ᓄᓇᖓᑦ ᐊᑐᐊᒐᕐᒥᑦ ᐃᓗᓕᖏᓐᓂᑦ ᐱᖃᓯᐅᔾᔨᔪᑦ:  
        a)  ᐊᑐᓕᖅᑎᑕᐅᓂᖓ ᐃᓪᓗᓕᕆᓂᕐᒧᑦ ᐊᑦᑐᐊᓂᓖᑦ ᑐᕌᒐᐃᑦ ᐃᓄᐃᑦ−ᒐᕙᒪᑐᖃᒃᑯᑦ ᓄᓇᑖᓂᕐᒧᑦ ᐊᖏᕈᑎᓂᑦ;  
        b)  ᐃᓕᐅᖅᑲᖅᑕᐅᓂᖏᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᓂᐅᔪᑦ ᑐᕌᖓᔪᑦ ᐃᑲᔪᕐᓗᑎ ᐃᓄᓐᓂᑦ ᑕᕝᕗᖓᑦᑕᐅᑎᒋ ᐃᓄᐃᑦ ᓄᓇᑖᓂᕐᒧᑦ  
           ᑲᑐᔾᔨᖃᑎᒌᓄᑦ (ILCO) ᒐᕙᒪᑐᖃᒃᑯᑦ ᐊᑐᖅᑐᔅᓴᓂᑦ, ᐱᖃᓯᐅᑎᓗᑎ ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑕᐅᓂᖅ ᐃᓚᒍᑕᖓᓄ ᐃᓪᓗᓕᕆᓂᕐᒧᑦ; ᐊᒻᒪ 
        c)  ᓴᖅᑭᑎᑦᑎᓂᖅ ᐃᓄᓐᓄᑦ ᑐᕌᖓᔪᓂᑦ ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᐊᓄᑦ ᑲᓇᑕᒥ ᑐᔅᓯᕋᐅᑎᓂᑦ, ᐱᖃᓯᐅᑎᓗᑎ ᐃᓪᓗᓕᕆᓂᕐᒧᑦ ᐊᑦᑐᐊᓂᓖᑦ  
           ᐱᓕᕆᐊᓂᑦ.  
1.2      ᐱᑕᖃᖅᑎᑦᑎᓗᑎ ᑐᐊᕕᕐᓇᖅᑐᓄᑦ ᐊᑦᑕᓇᖏᑦᑐᒥᑦ ᐃᓂᐅᔪᓂᑦ, ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᔭᕆᐊᓖᑦ ᓴᖅᑭᖅᑎᑕᐅᓂᖏᓐᓄᑦ ᕿᒫᕖᑦ ᐅᕝᕙᓘᓐᓃᑦ  
        ᐊᓯᖏᑦ ᐊᑦᑕᓇᖏᑦᑐᑦ ᐃᓂᐅᔪᑦ ᐊᑐᓂ ᓄᓇᓕᖏᓐᓂᑦ ᐃᓄᐃᑦ ᓄᓇᖓᓐᓂ ᐊᒻᒪ ᐃᓄᒋᐊᑦᑐᓂᑦ ᐊᖏᔪᒥᑦ ᐱᑕᖃᕆᐊᖃᖅᑎᓪᓗᒍ. ᐊᑐᖅᑕᐅᓂᖏᑦ  
        ᕿᒫᕖᑦ ᐅᕝᕙᓘᓐᓃᑦ ᐊᓯᖏᑦ ᐊᑦᑕᓇᖏᑦᑐᑦ ᐃᓂᐅᔪᑦ ᓇᓗᓇᐃᖅᑕᐅᓂᐊᖅᑐᑦ ᐱᔭᐅᔭᕆᐊᖃᖅᑐᓄᑦ ᐊᑐᓂ ᓄᓇᓕᓐᓄᑦ, ᐊᒻᒪ ᐱᖃᓯᐅᔾᔨᔪᓐᓇᖅᑐᖅ  
        ᐊᕐᓇᓂᑦ ᐊᒻᒪ ᕿᑐᓐᖓᖏᓐᓂ ᕿᒪᔪᑦ ᐋᓐᓂᖅᑎᕆᓂᕐᒥᑦ, ᐊᖏᕋᖃᖏᑦᑐᑦ ᒪᒃᑯᑦᑐᐃᑦ, ᐱᔭᕆᐊᖃᖅᑐᑦ ᓄᖅᑲᖓᑲᐃᓐᓇᓂᕐᒥᑦ, ᐊᒻᒪ ᐊᔪᓕᕈᑎᖃᖅᓯᒪᔪᓂᑦ.  
        ᒐᕙᒪᑐᖃᒃᑯᑦ ᐱᑕᖃᖅᑎᑦᑎᔭᕆᐊᓖᑦ ᒪᑭᒪᑎᑕᔅᓴᐅᔪᓂ ᐊᕐᕌᒍᑕᒫᑦ ᑮᓇᐅᔭᖃᖅᑎᑕᐅᓂᕐᒧᑦ ᕿᒫᕕᓐᓂᑦ ᐊᒻᒪ ᐊᑦᑕᓇᖏᑦᑐᓂᑦ ᐃᓂᐅᔪᓂᑦ  
        ᐱᖃᓯᐅᑎᓪᓗᑎ ᐊᐅᓚᑕᐅᓂᖓ, ᓴᓇᔭᐅᓂᖏᑦ ᐊᒻᒪ ᒪᑭᒪᑎᑕᐅᓂᖓᓄ ᑮᓇᐅᔭᖅᑐᕈᑏᑦ, ᐃᖅᑲᓇᐃᔭᖅᑎᑦᑎᓂᕐᒧᑦ, ᐃᖅᑲᓇᐃᔭᖅᑎᑖᓂᕐᒥᑦ ᐊᒻᒪ  
        ᐃᓕᓐᓂᐊᑎᑦᑎᓂᕐᒥᑦ ᐃᖅᑲᓇᐃᔭᖅᑎᓂᑦ, ᐱᓕᕆᐊᓕᐅᓂᕐᒥᑦ ᐊᒻᒪ ᐱᔨᑦᑎᖅᑕᓄᑦ, ᑎᑎᕋᖅᑕᐅᓯᒪᔪᑦ ᐊᑐᓂ ᐊᕐᕌᒍᓂᑦ ᐊᑭᖏᓐᓄᑦ ᐃᓅᓇᓱᐊᓂᕐᒧᑦ  
        ᓄᓇᓕᐅᔪᒥᑦ. ᓄᓇᖃᖅᑳᖅᓯᒪᔪᓕᕆᔨᒃᑯᑦ ᑲᓇᑕᒥ ᓇᓂᓯᔭᕆᐊᓖᑦ ᕿᒫᕕᓐᓂᑦ ᐊᒻᒪ ᐊᑦᑕᓇᖏᑦᑐᓂᑦ ᐃᓂᐅᔪᓂᑦ ᐃᓄᐃᑦ ᓄᓇᖓᓐᓂ ᐊᒻᒪ  
        ᐃᓄᓐᓄᑦ ᑐᕌᖓᔪᑦ ᐃᒫᕖᑦ ᐃᓄᒋᐊᑦᑐᓃᑦᑐᓂᑦ. 
1.3      ᐱᑕᖃᖅᑎᑦᑎᓗᑎ ᐊᐅᓪᓛᓂᕐᒧᑦ ᐊᒻᒪ ᐱᖃᑖᓂ ᐊᑐᖅᑕᐅᓂᖓ ᐃᓪᓗᖃᖅᑎᑦᑎᓂᕐᒧᑦ ᐊᑐᓂ ᓄᓇᓕᓐᓂᑦ ᐃᓄᐃᑦ ᓄᓇᖓᓐᓂ ᐊᒻᒪ ᐃᓄᒋᐊᑦᑐᓃᑦᑐᓂᑦ  
        ᐊᖏᔪᒥᑦ ᐱᔭᐅᔭᕆᐊᖃᖅᑐᓂᑦ, ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᔭᕆᐊᓖᑦ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᓂᑦ ᑖᔅᓱᒧᖓ ᐃᓪᓗᓕᕆᓂᕐᒧᑦ  
        ᐱᖃᓯᐅᑎᓪᓗᑎ ᐊᐅᓚᑕᐅᓂᖓ, ᓴᓇᔭᐅᓂᖏᑦ ᐊᒻᒪ ᒪᑭᒪᑎᑕᐅᓂᖓᓄ ᑮᓇᐅᔭᖅᑐᕈᑏᑦ, ᐃᖅᑲᓇᐃᔭᖅᑎᑦᑎᓂᕐᒧᑦ, ᐃᖅᑲᓇᐃᔭᖅᑎᑖᓂᕐᒥᑦ  
        ᐊᒻᒪ ᐃᓕᓐᓂᐊᑎᑦᑎᓂᕐᒥᑦ ᐃᖅᑲᓇᐃᔭᖅᑎᓂᑦ, ᐱᓕᕆᐊᓕᐅᓂᕐᒥᑦ ᐊᒻᒪ ᐱᔨᑦᑎᖅᑕᓄᑦ, ᑎᑎᕋᖅᑕᐅᓯᒪᔪᑦ ᐊᑐᓂ ᐊᕐᕌᒍᓂᑦ ᐊᑭᖏᓐᓄᑦ  
        ᐃᓅᓇᓱᐊᓂᕐᒧᑦ ᓄᓇᓕᐅᔪᒥᑦ. 
1.4      ᐱᐅᓯᑎᒋᐊᖅᑕᐅᓗᓂ ᐊᑦᑕᓇᐃᖅᓯᒪᓂᖅ ᐃᓄᓐᓄᑦ ᕿᒫᔪᓄᑦ ᐋᓐᓂᖅᑎᕆᓂᕐᒥᑦ, ᒐᕙᒪᑐᖃᒃᑯᑦ ᐃᓕᓴᖅᓯᔭᕆᐊᓖᑦ ᒫᓐᓇᐅᔪᒥᑦ ᐃᓄᓐᓄᑦ ᑐᕋᖓᔪᑦ  
        ᐃᓪᓗᓕᕆᓂᕐᒧᑦ ᐱᓕᕆᑎᑦᑎᓂᐅᔪᑦ ᓈᒻᒪᖏᑦᑐᑦ ᒪᑐᔭᐅᓗᓂ ᐃᓄᐃᑦ ᓄᓇᖓᓐᓂ ᐃᓪᓗᓕᕆᓂᕐᒧᑦ ᐱᑕᖃᖏᑦᑐᓂᑦ, ᐊᒻᒪ ᑲᔪᖏᕐᓗᑎ  
        ᐃᓚᓯᒋᐊᒃᑲᓂᕐᓗᑎ, ᐊᓯᔾᔩᒍᓐᓇᖅᑐᓂᑦ ᐱᓕᕆᑎᑦᑎᓂᐅᔪᓂᑦ ᐃᓄᐃᑦ ᓄᓇᖓᓐᓂ ᐃᓪᓗᓕᕆᓂᕐᒧᑦ ᖃᓄᐃᑦᑐᒡᒍᑕᐅᓂᖏᑎᒍᑦ ᑐᓐᖓᓂᖃᖅᑐᑦ ᑐᓂᓯᔪᑦ  
        ᐃᖏᕋᔾᔪᑎᖏᓐᓂ ᑐᑭᒧᐊᖅᑎᑕᐅᓯᒪᔪᑦ ᑐᕌᖅᑐᑎ ᐃᓄᓐᓄᑦ ᑐᕌᖓᔪᓂᑦ ᐱᔭᐅᔭᕆᐊᓕᓐᓂᑦ ᐊᑭᑐᔫᑎᓄᑦ, ᐊᒻᒪᓗᑦᑕᐅᖅ ᐊᐅᓚᓂᖏᓐᓄᑦ ᐊᒻᒪ  
        ᒪᑭᒪᑎᑦᑎᓂᕐᒧᑦ ᐱᓕᕆᑎᑦᑎᓂᐅᔪᑦ ᐊᒥᓱᕈᕆᐊᖅᑕᐅᓗᑎ ᐃᓪ−ᓗᐃᑦ ᐊᒻᒪ ᐊᑐᐃᓐᓇᐅᔪᓐᓇᕐᓂᖏᑦ ᐱᒻᒪᕆᐅᔪᑦ ᐃᑲᔪᖅᑕᐅᓂᕐᒧᑦ ᐱᓕᕆᐊᑦ  
        ᐃᓪᓗᓕᕆᓂᕐᒧᑦ ᐊᔾᔨᒌᖏᑦᑐᓂᑦ.  
1.5      ᓇᓗᓇᐃᕐᓗᒋᑦ ᑖᒃᑯᐊ ᒐᕙᒪᑐᖃᖅᑯᓐᓂᑦ ᐱᓕᕆᑎᑦᑎᓂᐅᔪᑦ ᐃᓪ−ᓗᓕᕆᓂᕐᒥᑦ ᐊᑐᑐᕐᓂᖃᑦᑎᐊᕐᓗᑎ ᐃᓪᓗᓕᕆᓂᕐᒧᑦ ᐃᑲᔪᓂᕐᒧᑦ  
        ᐱᔭᐅᔭᕆᐊᖃᖅᑐᓂᑦ ᐃᓄᓐᓄᑦ, ᒐᕙᒪᑐᖃᒃᑯᑦ ᐊᑐᓕᖅᑎᑦᑎᔭᕆᐊᓖᑦ 2019 ᐃᓄᐃᑦ ᓄᓇᖓᓐᓂ ᐃᓪᓗᓕᕆᓂᕐᒧᑦ ᐸᕐᓇᐅᑦ. 

ᐱᔭᔅᓴᐅᓂᖓ ᐃᓪᓗᓕᕆᓂᕐᒧᑦ ᑭᒃᑯᓕᒫᓄᑦ 
ᐃᓄᓐᓄᑦ ᐱᔪᓐᓇᐅᑎᐅᒐᓗᐊᖅᑎᓪᓗᒍ ᐊᒻᒪ 
ᓴᐳᒻᒥᔾᔪᑕᐅᓪᓗᓂ ᐊᖏᕋᒥ ᐋᓐᓂᖅᑎᕆᓂᕐᒧᑦ, 
ᐅᑯᐊᑐᐊᑦ 13 ᐅᑯᓇᓂ 51 ᓄᓇᓕᓐᓂᑦ ᐃᓄᐃᑦ 
ᓄᓇᖓᓐᓂ ᑐᐊᕕᕐᓇᖅᑐᓄᑦ ᕿᒫᕕᖃᖅᑐᑦ, 
ᐃᓄᓐᓂᑦ ᐊᕐᓇᓂᑦ ᐊᑐᖃᑦᑕᖅᑐᑦ 
ᐋᓐᓂᖅᑎᕆᓂᕐᒥᑦ ᐊᑦᑕᓇᖏᑦᑐᒥᑦ 
ᓇᒧᖓᕕᔅᓴᖃᕋᑎ.

ᓱᐳᑏᑦ ᐱᕈᖅᐸᓪᓕᐊᔪᑦ ᖃᓂᒋᔭᖓᓂ ᐃᖃᓗᐃᑦ, ᓄᓇᕗᑦ.

    ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᑐᑭᒧᐊᖅᑎᑕᐅᔪᑦ  
    ᖃᓄᐃᓕᓯᒋᐊᕈᑏᑦ 

1.6     ᖃᐅᔨᓴᖃᑦᑕᓂᖅᓴᕆᓗᒋᑦ ᐃᓪᓗᓕᕆᓂᕐᒧᑦ ᐱᔭᐅᔭᕆᐊᓖᑦ, ᒐᕙᒪᒃᑯᖏᑦ ᓄᓇᑦᓯᐊᖅ, ᓄᓇᕗᑦ, ᒻᒪ ᑯᐸᐃᒃ  
        ᐱᖃᓯᐅᑎᓗᑎᑦᑕᐅᖅ ᐃᓪᓗᓕᕆᓂᕐᒧᑦ ᑎᒥᒋᔭᖏᑦ ᐱᓕᕆᖃᑎᖃᕆᐊᓖᑦ ᕼᐊᒻᒪᓚᒃᑯᓐᓂᑦ ᐅᕝᕙᓘᓐᓃᑦ  
        ᐊᕕᑦᑐᖅᓯᒪᔪᓄᑦ ᒐᕙᒪᐃᑦ ᐊᒻᒪ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) ᓴᖅᑭᑎᑦᑎᓗᑎ ᐊᒻᒪ  
        ᑮᓇᐅᔭᖃᖅᑎᑦᑎᓗᑎ ᑐᑭᓯᒋᐊᕈᑎᓂ ᑐᓂᓯᖃᑦᑕᐅᑎᔪᓂᑦ ᐊᑐᖅᑕᐅᔭᕆᐊᓖᑦ ᐊᒻᒪ ᐊᑐᖅᑕᐅᕙᑦᑐᑦ  
        ᐱᔪᓐᓇᖅᓯᑎᑕᐅᓗᓂ ᑲᔪᓰᓐᓇᖅᑐᒥ ᖃᐅᔨᓴᖃᑦᑕᓂᕐᒧᑦ ᓄᓇᓕᒻᒥ ᐃᓪᓗᓕᕆᓂᕐᒧᑦ ᐱᔭᐅᔭᕆᐊᖃᖅᑐᑦ.  

1.7     ᐊᐅᓚᓕᖃᑦᑎᐊᖅᑐᒥ ᐱᓕᕆᐊᕆᓗᒍ ᐃᓪᓗᓕᕆᓂᕐᒧᑦ ᐱᔭᐅᔭᕆᐊᓖᑦ ᐊᒻᒪ ᓯᕗᓪᓕᐅᔾᔭᐅᔭᕆᐊᓖᑦ, ᑲᓇᑕᒥ  
        ᐊᕕᑦᑐᖅᓯᒪᔪᓂᑦ ᐊᒻᒪ ᐅᑭᐅᑕᖅᑐᒥ ᒐᕙᒪᐃᑦ ᐱᓕᕆᑎᑦᑎᔭᕆᐊᓖᑦ ᐅᑯᓂᖓ ᐊᒻᒪ ᐃᑲᔪᕐᓗᑎ  
        ᖃᐅᔨᓴᕐᓂᕆᔪᓐᓇᖅᑕᖏᓐᓂᑦ ᕼᐊᒻᒪᓚᐃᑦ ᒐᕙᒪᖏᓐᓄᑦ ᐊᒻᒪ ᐃᓪᓗᓕᕆᓂᕐᒧᑦ ᐱᔪᓐᓇᐅᑎᓖᑦ. 

1.8     ᐃᑲᔪᕐᓗᑎ ᐃᓪᓗᖃᖅᑎᑦᑎᓗᑎ ᐊᒻᒪ ᓴᐳᒻᒥᓗᒋᑦ ᐃᓄᒋᐊᑦᑐᓃᑦᑐᑦ ᐃᓄᐃᑦ ᐊᕐᓇᐃᑦ, ᑲᓇᑕᒥ  
        ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᐃᑲᔪᕆᐊᓖᑦ ᐃᓚᒍᒍᑕᖓᓂ ᕿᒫᕕᓐᓄᑦ, ᐊᑦᑕᓇᖏᑦᑐᓂ ᐃᓂᐅᔪᓂᑦ,  
        ᐊᒻᒪᓗᑦᑕᐅᖅ ᐊᐅᓪᓛᐸᓪᓕᐊᓂᕐᒧᑦ ᐊᒻᒪ ᐊᐃᑉᐸᖓᓂ ᐊᖏᕋᖃᖅᑎᑕᐅᓂᕐᒧᑦ ᐃᓄᓐᓄᑦ ᐃᓄᒋᐊᑦᑐᓃᑦᑐᓂᑦ. 

1.9     ᓴᖅᑭᖅᑎᑕᐅᓗᓂ ᐊᐅᓪᓛᐸᓪᓕᐊᓂᖅ ᐊᒻᒪ ᐊᐃᑉᐸᖓᓂ ᐃᓪᓗᖃᖅᑎᑕᐅᓂᕐᒧᑦ ᐱᔨᑦᑎᖅᑕᐅᔪᑦ ᐃᓄᐃᑦ ᓄᓇᖏᓐᓂ,  
        ᑲᓇᑕᒥ ᐊᕕᑦᑐᖅᓯᒪᔪᓂᑦ ᐊᒻᒪ ᐅᑭᐅᑕᖅᑐᒥ ᒐᕙᒪᐃᑦ ᐱᓕᕆᖃᑎᖃᕆᐊᓖᑦ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᓂᑦ,  
        ᕿᒫᕕᓐᓂ ᑐᑭᒧᐊᖅᑎᑦᑎᔩᑦ, ᐱᔨᑦᑎᕋᐅᑎᖃᖅᑎᑦᑎᔪᑦ, ᐊᒻᒪ ᐆᒪᓯᒪᔪᑦ ᐋᓐᓂᖅᑎᕆᓂᕐᒧᑦ ᐸᕐᓇᐃᓂᕐᒥᑦ ᐊᒻᒪ  
        ᑐᓂᔭᐅᓂᖏᓐᓄᑦ ᑖᒃᑯᐊ ᐱᔨᑦᑎᕋᐅᑏᑦ.  

1.10    ᓇᓗᓇᐃᕐᓗᒍ ᑖᒃᑯᐊ ᐃᓄᓕᒫᑦ ᐃᓚᒌᑦ ᕿᒫᔪᑦ ᐋᓐᓂᖅᑎᕆᓂᕐᒥᑦ ᐊᑦᑕᓇᖏᑦᑐᒥ ᓇᒧᖓᕕᔅᓴᖃᕐᓗᑎ –  
        ᓄᓇᓕᓐᓂᐅᒐᓗᐊᕈᓂ ᒫᓐᓇᐅᔪᒥᑦ ᐱᑕᖃᑦᑎᐊᖏᑦᑐᓂᑦᕿᒫᕕᓐᓂᑦ, ᐊᑦᑕᓇᖏᑦᑐᓂᑦ ᐃᓪᓗᓂᑦ ᐅᕝᕙᓘᓐᓃᑦ  
        ᐊᐅᓪᓛᐸᓪᓕᐊᓂᕐᒧᑦ ᐊᒻᒪ ᐊᐃᑉᐸᖓᓂ ᐃᓪᓗᓕᕆᓂᕐᒧᑦ – ᐸᓖᓯᒃᑯᓐᓂᑦ ᐱᔨᑦᑎᖅᑕᑦ ᐊᒻᒪ ᑲᓇᑕᒥ ᐊᕕᑦᑐᖅᓯᒪᔪᓂᑦ,  
        ᐅᑭᐅᑕᖅᑐᒥ, ᐊᒻᒪ ᐊᕕᑦᑐᖅᓯᒪᔪᓄᑦ ᐋᓐᓂᐊᖅᑐᓕᕆᔩᑦ ᐱᔪᓐᓇᐅᑎᓖᑦ ᐊᑐᓕᖅᑎᑦᑎᔭᕆᐊᓖᑦ ᐊᑐᐊᒐᕐᓂᑦ ᐊᒻᒪ  
        ᐊᑐᖅᑕᐅᔭᕆᐊᓕᓐᓂᑦ ᐊᐅᓪᓛᖅᑕᐅᓂᖏᓐᓄᑦ ᐃᓄᐃᑦ ᐊᕐᓇᐃᑦ, 2SLGBTQQIA+ ᐃᓄᐃᑦ, ᐊᒻᒪ ᕿᑐᓐᖓᖏᑦ  
        ᑕᐃᒪᐃᒍᒪᔪᓂᑦ, ᓄᓇᓕᒻᒧᑦ ᐅᕝᕙᓘᓐᓃᑦ ᒐᕙᒪᖃᕐᕕᐅᔪᒧᑦ ᑖᒃᑯᓂᖓ ᑭᓱᓕᕆᔾᔪᑎᖃᖅᑐᓂᑦ.  

1.11    ᐃᑲᔪᕐᓗᑎ ᓄᖅᑲᖅᑎᑕᐅᓗᓂ ᐃᓪᓗᓕᕆᓂᕐᒧᑦ ᑐᐊᕕᕐᓇᖅᑐᖅ ᐃᓄᐃᑦ ᓄᓇᖓᓐᓂ, ᑲᓇᑕᒥ ᐊᕕᑦᑐᖅᓯᒪᔪᑦ  
        ᐊᒻᒪ ᐅᑭᐅᑕᖅᑐᒥ ᒐᕙᒪᐃᑦ ᐱᓕᕆᖃᑎᖃᕆᐊᓖᑦ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᓂᑦ ᐊᒻᒪ ᒐᕙᒪᑐᖃᒃᑯᑦ  
        ᐃᑲᔪᕐᓗᑎ ᐊᑐᓕᖅᑎᑕᐅᓂᖓᓄᑦ ᐃᓄᐃᑦ ᓄᓇᖓᓐᓂ ᐃᓪᓗᓕᕆᓂᕐᒧᑦ ᐸᕐᓇᐅᑦ.  

1.12    ᐃᑲᔪᕐᓗᑎ ᑖᒃᑯᐊ ᐃᓄᐃᑦ ᐃᓚᒌᑦ ᐱᔭᔅᓴᐅᓂᖃᓗᑎ ᐃᓪᓗᓕᕆᓂᕐᒧᑦ – ᐊᒻᒪ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ  
        ᓯᕗᓪᓕᐅᔾᔭᐅᑎᑕᐅᓗᓂ ᐊᒻᒪ ᐃᑲᔪᖅᑕᐅᓗᓂ – ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪ ᐅᑭᐅᑕᖅᑐᒥ ᒐᕙᒪᐃᑦ, ᐊᒻᒪ/ᐅᕝᕙᓘᓐᓃᑦ  
        ᑲᒪᒋᔭᖃᖅᑐᑦ ᑎᒥᐅᔪᑦ, ᓄᖅᑲᑎᑦᑎᔭᕆᐊᓖᑦ ᐃᓚᐃᓐᓈᓂᕐᒥᑦ ᐃᓪᓗᓕᕆᓂᕐᒧᑦ ᐊᑐᐊᒐᕐᓂᑦ ᐱᖃᓯᐅᔾᔨᖏᑦᑐᑦ ᐃᓄᓐᓂᑦ  
        ᐃᖅᑲᓇᐃᔭᖅᑎᓂᑦ ᐱᔭᔅᓴᐅᓂᖏᓐᓄᑦ ᐃᓪᓗᓕᕆᓂᕐᒧᑦ ᐃᑲᔫᓯᐊᑦ. 

    ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
1.13    ᐃᑲᔪᕐᓗᑎ ᐃᓄᐃᑦ ᐊᑦᑕᓇᖏᑦᑐᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) ᐅᕝᕙᓘᓐᓃᑦ ᑭᒡᒐᑐᖅᑎᖏᑦ  
        ᐱᓕᕆᖃᑎᖃᕆᐊᓖᑦ ᒐᕙᒪᒃᑯᓐᓂᑦ ᓴᖅᑭᑎᑦᑎᓗᑎ ᐊᕕᑦᑐᖅᓯᒪᔪᒧᑦ ᐸᕐᓇᐅᑎᓂᑦ ᐊᒻᒪ ᐊᑭᖏᓐᓄ ᑲᑐᑎᖃᑦᑕᐅᑎᔪᓂᑦ  
        ᐊᖏᕈᑎᓂᑦ ᐃᓪᓗᓄᑦ ᐊᒻᒪ ᐊᐅᓚᑕᐅᓂᖏᓐᓄᑦ ᐊᑦᑕᓇᖏᑦᑐᖅ ᐃᓗᐃᑦ, ᕿᒪᕖᑦ ᐊᒻᒪ ᐊᓯᖏᑦ ᐊᑦᑕᓇᖏᑦᑐᑦ  
        ᐃᓂᐅᔪᑦ ᐊᑐᓂ ᐃᓄᐃᑦ ᓄᓇᓕᖏᓐᓂ.  

1.14    ᐃᑲᔪᕐᓗᑎ ᐃᓄᐃᑦ ᐊᑦᑕᓇᐃᖅᓯᒪᑏᓐᓇᕐᓗᒋᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᐃᒪᐃᑦᑕᕆᐊᓖᑦ ᐱᓕᕆᑎᑦᑎᓗᑎ  
        ᓇᒻᒥᓂᖅ ᑭᓱᓕᕆᔾᔪᑎᖏᓐᓂ, ᖃᖓᑐᐃᓐᓇᒃᑯᑦ ᓈᒻᒪᑎᓪᓗᒍ, ᐱᕙᓪᓕᐊᑎᑕᐅᓂᖓᓄᑦ ᐊᒻᒪ ᐊᐅᓚᑕᐅᓂᖓᓄᑦ ᓄᑖᑦ  
        ᐊᑦᑕᓇᖏᑦᑐᑦ ᐃᓪᓗᐃᑦ, ᕿᒪᕖᑦ, ᐊᐅᓪᓛᓂᕐᒧᑦ ᐊᒻᒪ ᐊᐃᑉᐸᖓᓂ ᐃᓪᓗᓕᕆᓂᖅ.  

1.15    ᐃᑲᔪᕐᓗᑎ ᓄᖅᑲᖅᑎᑕᐅᓗᓂ ᐃᓪᓗᓕᕆᓂᕐᒧᑦ ᑐᐊᕕᕐᓇᖅᑐᖅ ᐃᓄᐃᑦᒃ ᓄᓇᖓᓐᓂᑦ ᐊᒻᒪ ᐃᑲᔪᕐᓗᒋᑦ ᐃᓄᐃᑦ ᐊᖏᕋᒥ  
        ᓇᒻᒥᓂᖃᓂᕐᒧᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᕿᓂᕆᐊᓖᑦ ᑐᓂᓯᓂᕐᒧᑦ ᐱᓕᕆᑎᑦᑎᓂᐅᔪᓂᑦ ᒐᕙᒪᒃᑯᓐᓄᑦ  
        ᐃᓪᓗᓕᕆᓂᕐᒥᑦ ᐱᖃᓯᐅᑎᓪᓗᑎ, ᑭᓯᐊᓂ ᑭᓪᓕᒋᖏᑕᖏᑦ ᐅᑯᓄᖓ, ᐱᓕᕆᑎᑦᑎᓂᕆᔭᖏᑦ ᓇᒻᒥᓂᖅ  
        ᑭᓱᓕᕆᔾᔪᑎᖏᓐᓄᑦ ᐱᕙᓪᓕᐊᑎᑕᐅᓂᖓᓄᑦ ᓄᑖᖅ ᐃᓪᓗᓕᕆᓂᖅ, ᐊᒻᒪᓗᑦᑕᐅᖅ ᐃᓄᓐᓄᑦ ᑐᑭᒧᐊᖅᑎᑕᐅᔪᑦ  
        ᐱᓕᕆᐊᑦ ᐃᑲᔪᕐᓗᑎ ᐊᖏᕋᒥ ᓇᒻᒥᓂᖃᓂᕐᒧᑦ ᐊᒻᒪ ᓴᖅᑭᔮᖅᑎᑕᐅᓂᖓ ᐱᔭᔅᓴᐅᓂᖓ ᐊᓯᖏᓐᓄᑦ ᐃᓪᓗᓕᕆᓂᕐᒧᑦ  
        ᓇᓖᕌᕋᔅᓴᓄᑦ ᐃᓪᓗᓕᕆᓂᕐᒧᑦ ᐊᔾᔨᒌᖏᑦᑐᓂᑦ. 

1.16    ᐃᑲᔪᕐᓗᑎ ᓄᖅᑲᖅᑎᑕᐅᓗᓂ ᐃᓪᓗᓕᕆᓂᕐᒧᑦ ᑐᐊᕕᕐᓇᖅᑐᖅ ᐃᓄᐃᑦ ᓄᓇᖓᓐᓂ ᐊᒻᒪ ᐃᑲᔪᕐᓗᒋᑦ ᐊᖏᕋᒥᑦ  
        ᓇᒻᒥᓂᖃᓂᕐᒧᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌ ᐱᓕᕆᑎᑦᑎᔭᕆᐊᓖᑦ ᓇᒻᒥᓂᖅ ᑭᓱᓕᕆᔾᔪᑎᖏᓐᓄᑦ, ᓇᐅᒃᑯᑐᐃᓐᓇᖅ  
        ᓈᒻᒪᑎᓪᓗᒍ, ᑎᒥᐅᔪᓂᑦ ᐱᓕᕆᖃᑎᒌᓐᔾᓂᒃᑯᑦ ᐊᒻᒪ ᐱᓕᕆᖃᑎᒌᑦᑎᑦᑎᓂᒃᑯᑦ, ᐃᑲᔪᖅᑐᓂᑦ ᐃᓄᐃᑦ ᓇᒻᒥᓂᖅ  
        ᑲᔪᖏᖅᓯᒪᓂᖏᓐᓄᑦ ᐱᔨᑦᑎᖅᑕᐅᔪᓄᑦ ᐃᓪᓗᓕᕆᓂᕐᒧᑦ, ᐱᖃᓯᐅᑎᓪᓗᑎ ᖃᓄᕈᓘᔭᖅ ᐃᓱᒪᒋᔭᐅᓯᒪᔪᑦ ᓴᓇᓯᒪᓂᖏᑦ  
        ᐃᓪᓗᐃᑦ, ᑮᓇᐅᔭᖃᖅᑎᑕᐅᓂᕐᒧᑦ ᐋᖅᑭᑦᑕᐅᓯᒪᓂᖏᑦ ᐊᒻᒪ ᐊᑐᖅᑕᐅᓛᖑᔪᓐᓇᖅᑐᖅ ᐊᑐᖅᑕᐅᓗᑎ ᐃᓪᓗᓕᕆᓂᕐᒧᑦ  
        ᓇᓖᕌᕋᔅᓴᓂᑦ ᐃᓪᓗᓕᕆᓂᕐᒧᑦ ᐊᔾᔨᒌᖏᑦᑐᓂᑦ. 

1.17    ᐃᑲᔪᕈᓐᓇᓂᐊᕐᓗᒋᑦ ᓄᑖᑦ ᐊᒻᒪ ᑮᓇᐅᔭᖅᑐᓗᐊᖏᑦᑐᑦ ᐃᓪᓗᓕᕆᓂᕐᒧᑦ ᓴᓇᔭᐅᓂᖏᑦ, ᐃᓄᐃᑦ ᓄᓇᑖᓂᕐᒧᑦ  
        ᑲᑐᔾᔨᖃᑎᒌᑦ ᐊᑐᖅᑐᐊᕆᐊᓖᑦ, ᓈᒻᒪᑎᓪᓗᒍ, ᐃᓄᐃᑦ ᓇᒻᒥᓂᕆᔭᖏᓐᓂ ᓄᓇᓂᑦ ᐊᒻᒪ ᓴᓇᔭᐅᓯᒪᔪᑦ ᓄᑖᓄᑦ ᐃᓪᓗᓄᑦ,  
        ᕿᒫᕕᓐᓄᑦ ᐊᒻᒪ ᐃᓅᖃᑎᒌᓐᓂᕐᒧᑦ ᐱᖁᑎᕐᔪᐊᓂᑦ ᐱᕙᓪᓕᐊᑎᑕᐅᓂᖏᓐᓄᑦ.  

1.18    ᐃᑲᔪᕐᓗᑎ ᓄᖅᑲᖅᑎᑕᐅᓗᓂ ᐃᓪᓗᓕᕆᓂᕐᒧᑦ ᑐᐊᕕᕐᓇᖅᑐᖅ ᐃᓄᐃᑦ ᓄᓇᖓᓐᓂ ᐊᒻᒪ ᐃᑲᔪᕐᓗᒋᑦ ᐊᖏᕋᒥᑦ  
        ᓇᒻᒥᓂᖃᓂᕐᒧᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᐱᓕᕆᓂᖃᕐᓗᑎ ᐃᑲᔪᖅᑐᐃᔭᕆᐊᓖᑦ ᓄᑖᓄᑦ ᐊᒻᒪ ᐊᖏᔪᓂᑦ  
        ᐱᓕᕆᑎᑦᑎᓂᕐᒥᑦ ᒐᕙᒪᒃᑯᓐᓄᑦ ᐊᒻᒪ ᐊᓯᖏᓐᓄᑦ ᐃᓪᓗᓕᕆᓂᕐᒧᑦ ᐊᔾᔨᒌᖏᑦᑐᓂᑦ.

ᐱᖁᑎᕐᔪᐊᑦ
ᒪᑐᔭᐅᓂᖓ ᐊᖏᔪᖅ ᐱᖁᑎᕐᔪᐊᑦ ᖃᐅᔨᒪᔭᐅᖏᑦᑐᑦ ᐅᑯᓇᓂ ᐃᓄᐃᑦ ᓄᓇᖓᑦ ᐊᒻᒪ ᐊᓯᖏᑦ 
ᑲᓇᑕᒦᑦᑐᓕᒫᑦ ᐱᑕᖃᕆᐊᖃᖅᑐᖅ ᐱᓕᕆᐊᕆᓗᒍ ᐱᔾᔪᑎᖃᖅᑎᑦᑎᔪᑦ ᑐᓂᓯᖃᑦᑕᖅᑐᑦ ᐋᓐᓂᖅᑎ -
ᕆᓂᕐᒧᑦ ᐃᓄᓐᓂᑦ ᐊᕐᓇᓂᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ, ᐊᒻᒪᓗᑦᑕᐅᖅ 
ᐱᔪᓐᓇᖅᑎᑕᐅᓗᑎ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ ᐱᒧᓐᓴᕐᓗᑎ 
ᐊᑕᖏᕐᓗᒋᑦ ᐃᓄᓐᓄᑦ ᐱᔨᑦᑎᖅᑕᐅᔪᓂ ᑐᓐᖓᓂᖃᖅᑐᑦ ᓇᒥᒥᐅᑕᐅᓂᖏᓐᓄᑦ.  

 
ᑖᒃᑯᐊ ᐊᑖᒎᖅᑐᑦ ᐱᔾᔪᑎᖃᖅᑎᑦᑎᔪᑦ ᐱᖃᓯᐅᔾᔨᒧᑦ ᖁᕝᕙᓯᑦᑦᑐᑦ ᐊᑭᖏᑦ ᐃᓅᓇᓱᐊᓂᕐᒧᑦ ᐊᒻᒪ ᐊᔪᖅᓴᓂᕐᒧᑦ, ᐊᒻᒪᓗᑦᑕᐅᖅ 
ᑭᓪᓕᖃᖅᑎᑕᐅᔪᑦ ᐱᔭᔅᓴᐅᓂᖏᓐᓄᑦ ᐸᓖᓯᖃᓂᕐᒧᑦ, ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᒪᓕᒐᓕᕆᓂᕐᒧᑦ ᐱᔨᑦᑎᖅᑕᑦ.  

ᒐᕙᒪᑐᖃᒃᑯᑦ−, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ−, ᐊᒻᒪ ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ ᐊᑦᑐᐊᓂᓕᓐᓄᑦ 
ᐱᖁᑎᕐᔪᐊᓄᑦ ᓯᕗᓪᓕᐅᔾᔨᓂᕐᒧᑦ ᐊᑐᖅᑕᐅᔪᑦ ᐱᐅᓯᑎᑦᑎᒋᐊᖅᑐᑦ ᐃᕐᖏᓐᓈᕈᑎᒃᑯᑦ ᓱᑲᓐᓂᖓ ᐊᒻᒪ ᐱᔪᓐᓇᑎᑦᑎᓗᓂ ᐃᓄᓐᓂᑦ 
ᐱᔭᔅᓴᐅᓂᖏᓐᓄᑦ ᒪᓕᒐᓕᕆᓂᕐᒧᑦ ᐊᒻᒪ ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᓂ ᑐᓐᖓᓂᖃᖅᑐᑦ ᓇᒥᒥᐅᑕᐅᓂᖏᓐᓄᑦ.  

ᖃᓄᐃᓕᓯᒋᐊᕈᑏᑦ ᐃᓕᓴᖅᓯᒻᒥᔪᑦ ᐱᒻᒪᕆᐅᓂᖓ ᐊᑐᖅᑕᐅᓂᖓ ᐃᓅᖃᑎᒌᓐᓂᕐᒧᑦ ᐱᖁᑎᕐᔪᐊᑦ ᐃᓚᒋᔭᐅᔪᖅ ᐋᓐᓂᖅᑎᕆᑎᑦᑕ -
ᐃᓕᓂᕐᒥᑦ ᐊᒻᒪ ᐃᑲᔪᖅᑐᑎ ᐋᓐᓂᑎᖅᑕᐅᓯᒪᔪᑦ. 

ᐊᓂ ᐊᕐᓇᑦᑐᒃ, ᐊᖏᔪᖅᑳᖅ ᓴᑐᕐᕕᑦ ᑕᑯᓐᓇᖅᑐᒥᓂᐅᓯᒪᓚᐅᖅᑐᑦ MMIWG ᓈᓚᖕᓂᖃᖅᑎᓪᓗᒋᑦ ᒫᓐᑐᕆᐊᒥ.

ᐃᓅᖃᑎᒌᓐᓂᕐᒧᑦ ᐱᖁᑎᕐᔪᐊᑦ 
ᐃᓚᒋᔭᐅᖃᑕᐅᔪᑦ ᐱᒻᒪᕆᐅᔪᓂᑦ 
ᐋᓐᓂᖅᑎᕆᑎᑦᑕᐃᓕᓂᕐᒧᑦ ᐊᒻᒪ 
ᐃᑲᔪᓂᕐᒧᑦ ᐋᓐᓂᑎᖅᑕᐅᓯᒪᔪᓂᑦ 

ᐋᓐᓂᖅᑎᕆᓂᕐᒧᑦ.

    ᒐᕙᒪᑐᖃᒃᑯᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
2.1     ᐱᐅᓯᑎᒋᐊᕐᓗᒍ ᐱᔭᒡᓴᐅᓂᖓ ᐃᓕᓐᓂᐊᕐᓂᓕᕆᓂᖅ, ᐋᓐᓂᐊᖃᕐᓇᖏᑦᑐᓕᕆᓂᖅ ᐊᒻᒪ ᒪᓕᓕᕆᓂᕐᒧᑦ ᐱᔨᑦᑎᖅᑕᐅᔪᑦ ᐃᓄᐃᑦ  
        ᓄᓇᖓᓐᓂ, ᒐᕙᒪᑐᖃᒃᑯᑦ ᓴᖅᑭᑎᑦᑎᔭᕆᐊᓖᑦ ᓄᑖᒥᑦ ᑮᓇᐅᔭᖃᖅᑎᑦᑎᓂᕐᒥᑦ ᑲᔪᖏᖅᓴᐃᔪᓂᑦ ᐊᒻᒪ ᐃᑲᔪᖅᑐᓂᑦ ᐱᓕᕆᑎᑦᑎᓂᐅᔪᓂᑦ  
        ᐊᑐᖅᑕᐅᓂᖏᓐᓄᑦ ᐊᔾᔨᓕᐅᕈᑎᒃᑯᑦ ᑲᑎᒪᓂᖅ ᐊᒻᒪ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᖏᑦᑐᓕᕆᓂᖅ ᐃᓕᓐᓂᐊᓂᒃᑯᑦ, ᒪᓕᒐᖅᑎᒍ ᐊᒻᒪ  
        ᐋᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᔪᓂᑦ, ᐱᖃᓯᐅᑎᓪᓗᑎ ᐱᓕᕆᑎᑦᑎᓂᐅᔪᑦ ᐊᑭᑐᔪᓄᑦ ᐊᑭᖏᓐᓄᑦ ᐊᑦᑐᐊᓂᓖᑦ ᑐᓴᐅᒪᔾᔪᑎᓕᕆᓂᕐᒧᑦ  
        ᐱᖁᑎᕐᔪᐊᓄᑦ ᐊᒻᒪ ᐊᔾᔨᓕᐅᕈᑎᒃᑯᑦ ᑲᑎᓂᕐᒧᑦ ᑲᑎᒪᕕᐅᔪᑦ.  

2.2     ᒪᑐᓗᒍ ᖃᕋᓴᐅᔭᒃᑰᕈᓐᓇᖅᑐᑦ ᐱᑕᖃᖏᓐᓂᖓ ᐅᑯᓇᓂ ᐃᓄᐃᑦ ᓄᓇᖓ ᐊᒻᒪ ᐊᓯᖏᑦ ᑲᓇᑕᓕᒫᒥᑦ, ᒐᕙᒪᑐᖃᒃᑯᑦ ᐱᓕᕆᖃᑎᖃᕆᐊᓖᑦ  
        ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) ᐊᒻᒪ ᑲᓇᑕᒥ ᐊᕕᑦᑐᖅᓯᒪᔪᑦ, ᐅᑭᐅᑕᖅᑐᒥ ᐊᒻᒪ ᐊᕕᑦᑐᖅᓯᒪᔪᓄᑦ ᒐᕙᒪᐃᑦ ᓴᖅᑭᑎᑦᑎᓗᑎ  
        ᐊᒻᒪ ᑮᓇᐅᔭᖃᖅᑎᑦᑎᓗᑎ ᐊᑐᓕᖅᑎᑕᐅᓂᖓᓄᑦ ᐸᕐᓇᐅᑦ ᑲᑎᓐᖓᔪᐃᓐᓇᐅᓕᕐᓂᖏᓐᓄᑦ ᓄᓇᓖᑦ ᑲᓇᑕᒥ ᐅᐊᔭᓄᑦ ᐃᓚᒋᔭᐅᔪᓄᑦ.  

2.3     ᓇᓗᓇᐃᕐᓗᒍ ᐃᕐᖏᓐᓈᕈᑎᓄᑦ ᐊᒻᒪ ᐅᖄᓚᐅᑎᓄᑦ ᐱᔨᑦᑎᖅᑕᐅᔪᑦ ᐱᔭᔅᓴᐅᓗᑎ ᐃᓄᓐᓄᑦ ᐊᕐᓇᓄᑦ ᐊᒻᒪ 2SLGBTQQIA+  
        ᐃᓄᐃᑦ ᕿᒫᔪᑦ ᐋᓐᓂᖅᑎᕆᓂᕐᒥᑦ, ᒐᕙᒪᑐᖃᒃᑯᑦ ᐱᓕᕆᑎᑦᑎᔭᕆᐊᓖᑦ ᐃᓚᒋᔭᐅᑎᑦᑎᓂᕐᒧᑦ ᐱᖁᑎᕐᔪᐊᓂᑦ. 

 

    ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᑐᑭᒧᐊᖅᑎᑕᐅᔪᑦ  
    ᖃᓄᐃᓕᓯᒋᐊᕈᑏᑦ 

2.4     ᒪᑐᓄᒍ ᖃᕋᓴᐅᔭᒃᑰᕈᓐᓇᖅᑐᑦ ᐱᑕᖃᖏᓐᓂᖓ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᒃᑯᑦ ᐱᓕᕆᖃᑎᒌᖃᑎᖃᕆᐊᓖᑦ  
        ᐱᕙᓪᓕᐊᑎᑕᐅᓂᖓᓄ ᐊᒻᒪ ᑮᓇᐅᔭᖃᖅᑎᑕᐅᓂᖓᓄᖅ ᓈᒻᒪᓐᓂᖓᓄᑦ ᖃᐅᔨᓴᕐᓂᐅᔪᓂᑦ ᐃᓚᒋᓕᖅᑎᑕᐅᓂᖏᓐᓄᑦ  
        ᐃᓄᐃᑦ ᓄᓇᓕᓕᒫᖏᑦ ᑲᓇᑕᒥ ᐅᐊᔭᓄᑦ ᐃᓚᒋᔭᐅᔪᓄᑦ. 

2.5     ᐃᑲᔪᕐᓗᒍ ᐃᓚᒍᑕᖓ ᐱᔨᑦᑎᖅᑕᓂᑦ ᐱᔭᐅᔭᕆᐊᖃᖅᑐᑦ ᐋᓐᓂᖅᑎᕆᑎᑦᑕᐃᓕᓂᕐᒧᑦ ᐊᒻᒪ ᐃᑲᔪᕐᓗᒋᑦ ᐋᓐᓂᑎᖅᑕᐅᓯᒪᔪᑦ  
        ᐋᓐᓂᖅᑎᕆᓂᕐᒥᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᐊᖏᔪᓂᑦ ᓄᑖᓂᑦ ᐱᓕᕆᑎᑦᑎᔭᕆᐊᖃᖅᑐᑦ ᐃᓄᐃᑦ ᓄᓇᓕᖏᓐᓂ  
        ᐃᓅᖃᑎᒌᓐᓂᕐᒧᑦ ᐱᖁᑎᕐᔪᐊᓂᑦ, ᐱᖃᓯᐅᑎᓪᓗᑎ ᐃᓂᐊᔪᑦ ᐊᐅᓚᑦᑎᓂᕐᒧᑦ ᑐᓂᔭᐅᓂᖏᓐᓄᑦ ᐱᔨᑦᑎᖅᑕᐅᔪᑦ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ  
        ᐋᓐᓂᑎᖅᑕᐅᓯᒪᔪᓄᑦ ᐋᓐᓂᖅᑎᕆᓂᕐᒥᑦ, ᓄᓇᓕᒻᒥ ᖃᓄᐃᖏᑎᐊᓂᕐᒧᑦ ᑲᑎᕝᕕᖏᑦ, ᐊᒻᒪᓗᑦᑕᐅᖅ ᐊᑦᑕᓇᖏᑦᑐᑦ ᐃᓂᐅᔪᑦ ᓱᕈᓯᕐᓄᑦ  
        ᐊᒻᒪ ᒪᒃᑯᑦᑐᓄᑦ. 

2.6     ᐱᐅᓯᑎᒋᐊᕐᓗᒍ ᐱᔭᔅᓴᐅᓂᖏᑦ ᐱᔨᑦᑎᖅᑕᐅᔪᑦ ᐊᒻᒪ ᒪᑐᓗᒍ ᖃᕋᓴᐅᔭᒃᑰᕈᓐᓇᖅᑐᑦ ᐱᑕᖃᖏᓐᓂᖓ ᐅᑯᓇᓂ ᐃᓄᐃᑦ ᓄᓇᖓ  
        ᐊᒻᒪ ᐊᓯᖏᑦ ᑲᓇᑕᓕᒫᒥ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᓴᖅᑭᑎᑦᑎᔭᕆᐊᓖᑦ ᓂᐅᕕᓂᕐᒧᑦ ᐸᕐᓇᐅᑏᑦ  
        ᐃᓚᒋᓕᖅᑎᑕᐅᓂᖏᓐᓄᑦ ᐃᓄᐃᑦ ᓄᓇᓕᖏᑦ ᒐᕙᒪᖃᕐᕕᒋᔭᖏᓐᓂ ᑮᓴᐅᔭᖅᑐᓗᐊᖏᑦᑐᓄᑦ ᓱᑲᑦᑐᓂ ᐃᕐᖏᓐᓈᕈᑎᖃᓂᖅ. 

 

    ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
2.7     ᐱᐅᓯᑎᒋᐊᕐᓗᒍ ᐱᔭᔅᓴᐅᓂᖏᑦ ᐱᔨᑦᑎᖅᑕᐅᔪᑦ ᐊᒻᒪ ᒪᑐᓗᒍ ᖃᕋᓴᐅᔭᒃᑰᕈᓐᓇᖅᑐᑦ ᐱᑕᖃᖏᓐᓂᖓ ᐅᑯᓇᓂ ᐃᓄᐃᑦ ᓄᓇᖓ  
        ᐊᒻᒪ ᐊᓯᖏᑦ ᑲᓇᑕᓕᒫᒥᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) ᐱᓕᕆᖃᑎᖃᕆᐊᖃᖅᑐᑦ ᐊᓯᖏᓐᓂ ᓴᖅᑭᑎᑦᑎᓂᕐᒥᑦ  
        ᓂᐅᕕᓂᕐᒧᑦ ᐸᕐᓴᐅᑎᓂᑦ ᐃᓚᒋᔭᐅᓕᓂᕐᒧᑦ ᓄᓇᓕᒋᔭᖏᓐᓂᑦ ᓱᑲᒃᑯᒥ ᐃᕐᖏᓐᓈᕈᑎᒃᑯᑦ.  

2.8     ᐱᐅᓯᑎᒋᐊᕐᓗᒍ ᐱᔭᔅᓴᐅᓂᖏᑦ ᐱᔨᑦᑎᖅᑕᐅᔪᑦ ᐊᒻᒪ ᒪᑐᓗᒍ ᖃᕋᓴᐅᔭᒃᑰᕈᓐᓇᖅᑐᑦ ᐱᑕᖃᖏᓐᓂᖓ ᐅᑯᓇᓂ ᐃᓄᐃᑦ ᓄᓇᖓ  
        ᐊᒻᒪ ᐊᓯᖏᑦ ᑲᓇᑕᓕᒫᒥᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᐃᑲᔪᖅᑐᐃᔭᕆᐊᓖᑦ ᓄᑖᓂᑦ ᐱᓕᕆᑎᑦᑎᓂᐅᔪᓂᑦ ᒐᕙᒪᒃᑯᓐᓄᑦ  
        ᐅᐊᔭᓄᑦ ᐱᓕᕆᐊᓂᑦ. 

ᐃᓕᓐᓂᐊᕐᓂᓕᕆᓂᖅ
ᒐᕙᒪᐃᑦ ᐱᖅᑯᓯᑐᖃᕆᓯᒪᔭᖏᑦ ᐊᑐᖅᑐᑎ ᐃᓕᓐᓂᐊᓂᕐᒥᑦ ᓴᓇᕐᕈᑎᐅᓪᓗᓂ ᐱᖅᑯᓰᑦ ᐲᔭᖅᑕᐅᓗᑎ 
ᐃᓄᐃᑦ ᐊᒻᒪ ᑭᓪᓕᖃᖅᑎᑕᐅᓗᓂ ᐅᖃᐅᓯᕗᑦ, ᐱᖅᑯᓯᕗᑦ ᐊᒻᒪ ᐃᓅᓯᕆᔭᕗᑦ.  

 
ᐃᓄᐃᑦ ᑲᔪᓰᓐᓇᖅᑐᑦ ᐊᔅᓱᕈᖅᑐᑎ ᐃᒪᖏᓐᓂ ᐊᕕᑦᑐᖅᓯᒪᔪᓂᑦ ᐃᓄᐃᑦ ᓄᓇᖓᓐᓂ ᐊᑦᑕᓴᐃᖅᓯᓗᑎ ᐊᐅᓚᑦᑎᓂᕐᒥᑦ ᐃᓕᓐᓂᐊᓂ -
ᓕᕆᓂᕐᒥᑦ ᐊᑐᖅᑕᐅᔪᓂᑦ ᐊᒻᒪ ᓇᓗᓇᐃᖅᓯᓗᑎ ᑕᑯᔅᓴᐅᑎᑦᑎᓗᑎ ᐅᖃᐅᓯᑦᑎᓐᓂ, ᐱᖅᑯᓯᑦᑎᓐᓂ ᐊᒻᒪ ᐃᓕᓐᓂᐊᕐᓂᓕᕆᓂᕐᒧᑦ 
ᓯᕗᓪᓕᐅᔾᔭᐅᔭᕆᐊᓖᑦ.  

ᐱᐅᓯᑎᒋᐊᖅᑕᐅᓂᖏᑦ ᐱᔭᔅᓴᐅᓂᖏᑦ ᐃᓄᓐᓄᑦ ᐃᓕᓐᓂᐊᕆᐊᓕᓵᓂᕐᒧᑦ ᐊᒻᒪ ᓱᕈᓯᕐᓂ ᑲᒪᔨᐅᓂᕐᒧᑦ ᐱᓕᕆᐊᓂᑦ ᐊᒻᒪᓗᑦᑕᐅᖅ 
ᐱᐅᓯᑎᒋᐊᖅᑕᐅᓂᖏᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓯᒪᑦᑎᓂᕐᒧᑦ ᐃᓄᓐᓂᑦ ᐱᑕᖃᕆᐊᖃᖅᑐᑦ ᐊᒥᓲᓂᖅᓴᓄᑦ ᐃᓚᒌᓄᑦ ᑎᑭᑦᑎᓗᑎ 
ᖃᓄᐃᖏᑎᐊᖅᑐᒥ ᐊᒻᒪ ᐱᕈᓐᓂᖃᑦᑎᐊᖅᑐᒥ.  

ᑕᕝᕙᓂᔅᓴᐃᓐᓇᖅ ᐊᑕᐅᑦᑎᒃᑯᑦ, ᐃᓕᓐᓂᐊᕐᕕᐅᔪᑦ ᐱᑕᖃᕆᐊᖃᖅᑐᓂᑦ ᐱᓕᕆᐊᖃᖅᑐᑦ ᓄᖅᑲᖅᑎᑕᐅᓂᖓᓄᑦ ᑭᖑᕚᓅᖃᑦᑕᐅᑎᔪᓄᑦ 
ᐅᑎᖅᑕᖃᑦᑕᕐᓂᖓ ᐋᓐᓂᖅᑎᕆᓂᕐᒥᑦ ᐱᔨᑦᑎᖅᓗᑎ ᐃᓄᓐᓄᑦ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ ᐊᔅᓱᕈᓐᓇᖅᑐᓂᑦ ᐊᑐᕐᓂᖃᖅᓯᒪᔪᓂᑦ, ᐊᒻᒪ 
ᓇᓗᓇᐃᕐᓗᒍ ᑕᒃᑯᐊ ᐃᓕᓐᓂᐊᖅᑏᑦ ᐊᔪᕈᑎᖃᖅᑐᑦ ᖃᐅᔨᓴᖅᑕᐅᓗᑎ ᐊᒻᒪ ᐃᑲᔪᖅᑕᐅᓗᑎ ᐱᔪᓐᓇᖅᑕᖏᓐᓂ ᐊᒻᒪ ᐃᓚᖏᓐᓄᑦ 
ᐱᔪᓐᓇᖅᑕᖏᓐᓂ ᒪᓕᒐᖅᑎᒍᑦ ᐱᔪᓐᓇᖅᑎᑕᐅᔪᑦ. 

ᒐᕙᒪᑐᖃᒃᑯᑦ−, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ−, ᐊᒻᒪ ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ ᐊᑦᑐᐊᓂᓕᓐᓄᑦ 
ᐃᓕᓐᓂᐊᕐᓂᓕᕆᓂᕐᒧᑦ ᓯᕗᓪᓕᐅᔾᔭᐅᔭᕆᐊᓖᑦ ᐃᑲᔪᖅᑐᑦ ᐃᓚᒍᑕᖓᓂ ᐃᓕᓐᓂᐊᕕᒻᒧ ᐊᐅᓚᑕᐅᔪᑦ, ᖁᐊᖅᓵᖅᓯᒪᔪᓄᑦ 
ᓂᐊᖁᓕᕆᓂᕐᒧᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᐅᔪᑦ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ ᐊᑕᖏᖅᑐᒋᑦ ᐃᓄᐃᑦ ᓄᓇᓕᓕᒫᖏᑦ ᐊᒻᒪᓗᑦᑕᐅᖅ 
ᐃᓄᒋᐊᑦᑐᓃᑦᑐᑦ ᐊᒥᓲᓂᖃᖅᑐᓂᑦ ᐃᓄᓐᓂᑦ ᐃᓄᒋᐊᓐᓂᖏᑦ.  

ᑖᒃᑯᐊ ᖃᓄᐃᓕᓯᒋᐊᕈᑏᑦ ᕿᓂᖅᑐᑦ ᓄᖅᑲᑎᑦᑎᓗᑎ ᐃᓄᓐᓄᑦ ᐱᔪᓐᓴᐅᑏᑦ ᓯᖁᒥᑦᑕᐅᓂᖏᓐᓄᑦ ᓇᓗᓇᐃᖅᓯᓗᓂ ᐃᓄᐃᑦ 
ᐃᓕᓐᓂᐊᖅᑏᑦ ᐊᔪᕈᑎᖃᖅᑐᑦ ᖃᐅᔨᓴᖅᑕᐅᓗᑎ ᐊᒻᒪ ᐱᔪᓐᓇᕐᓗᑎ ᐃᑲᔪᖅᑕᐅᓂᕐᒧᑦ ᒪᓕᒐᖅᑎᒍᑦ ᐱᔪᓐᓇᖅᑎᑕᐅᔪᓂᑦ.  

ᑖᒃᑯᐊ ᖃᓄᐃᓕᓯᒋᐊᕈᑏᑦ ᕿᓂᖅᑐᑦ ᐱᐅᓯᑎᒋᐊᕐᓗᒍ ᐊᔾᔨᒌᑦᑎᑦᑎᓂᕐᒧᑦ ᐱᔭᔅᓴᐅᓂᖏᓐᓄᑦ ᐃᓕᓐᓂᐊᕐᓂᓕᕆᓂᖅ ᑐᑭᒧᐊᖅᑎᓪᓗᒋᑦ 
ᒐᕙᒪᐃᑦ ᐊᒻᒪ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) ᓴᖅᑭᑎᑦᑎᓗᑎ ᑲᓇᑕᒥ ᐃᓕᓐᓂᐊᕐᓂᓕᕆᓂᕐᒧᑦ ᐊᑐᐊᒐᕐᓂᑦ, ᐊᒻᒪ ᐃᓄᐃᑦ 
ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᓯᕗᓪᓕᐅᔾᔨᓗᑎ ᐊᑦᑕᓇᐃᖅᓯᔪᓂᑦ ᐃᓄᐃᑦ ᐱᔪᒪᓂᕆᔭᖏᓐᓂᑦ ᑐᓂᔭᐅᓂᖏᓐᓄᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐱᔨᑦᑎᖅᑕᐅᒧᑦ.  

    ᒐᕙᒪᑐᖃᒃᑯᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
3.1     ᐃᑲᔪᕐᓗᒋ ᐅᓯᑎᒋᐊᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓯᒪᑦᑎᓂᕐᒧᑦ ᐊᒻᒪ ᐱᕈᖅᑎᑦᑎᓂᕐᒧᑦ, ᒐᕙᒪᑐᖃᒃᑯᑦ ᐊᑐᕆᐊᖃᖅᑕᖏᑦ  
        ᑮᓇᐅᔭᖅᑐᓂᕐᒧᑦ ᐱᔪᓐᓇᐅᑎᖏᑦ ᓇᓗᓇᐃᖅᑕᐅᓗᑎ ᖃᑲᕼᒥ ᐊᕕᑦᑐᖅᓯᒪᔪᑦ ᐊᒻᒪ ᐅᑭᐅᑕᖅᑐᒥ ᐃᓄᒋᐊᑦᑐᓂ  
        ᐃᓄᑦᑕᖃᖅᑐᑦᓯᕗᓪᓕᐅᔾᔨᓗᑎ ᓴᖅᑭᖅᑎᑕᐅᓂᖓ ᖃᐅᔨᔭᐅᓯᒪᔪᓂᑦᒃ ᑐᓐᖓᓂᖃᖅᑐᑦ, ᖁᐊᖅᓵᖅᓯᒪᔪᓄᑦ ᐱᔨᑦᑎᖃᐅᑎᑦ  
        ᐊᒻᒪ ᐃᑲᔪᓂᕐᒧᑦ.  

3.2     ᐃᑲᔪᕐᓗᒋᑦ ᐱᔪᓐᓇᑎᓪᓗᒋᑦ ᐃᓄᐃᑦ ᐃᓕᓐᓂᐊᖅᑏᑦ ᐱᒧᓐᓇᕐᓗᑎ ᐃᓕᓐᓂᐊᓂᕐᒧᑦ ᐱᑕᖃᖅᑎᑕᐅᔪᑦ ᐃᓄᒃᑐᑦ, ᒐᕙᒪᑐᖃᒃᑯᑦ  
        ᐱᓕᕆᑎᑦᑎᔭᕆᐊᓖᑦ ᐱᓕᕆᔭᐅᔪᓂᑦ ᐃᑲᔪᖅᑐᐃᔪᓂᑦ ᐃᓄᓐᓂᑦ ᐃᓕᓴᐃᔨᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ, ᐃᓕᓐᓂᐊᓂᕐᒧᑦ  
        ᐊᒻᒪ ᐱᓯᒪᔭᐅᓂᖏᓐᓄᑦ. 

3.3     ᐃᑲᔪᕐᓗᒋᑦ ᐱᓇᓱᐊᖅᑕᐅᔪᑦ ᐱᐅᓯᑎᒋᐊᕐᓗᒋᑦ ᐃᓕᓪᓕᐊᕐᓂᓕᕆᓂᕐᒧᑦ ᐱᓯᒪᑦᑎᓂᕐᒧᑦ ᐃᓄᐃᑦ ᓄᓇᖓᓐᓂ ᐊᒻᒪ  
        ᐊᑦᑎᓪᓕᒋᐊᕐᓗᒍ ᐊᔪᖅᓴᕐᓂᖅ, ᒐᕙᒪᑐᖃᒃᑯᑦ ᐱᓕᕆᖃᑎᖃᕆᐊᓖᑦ ᐃᓄᓐᓂᑦ ᓴᖅᑭᑎᑦᑎᓗᑎ ᐃᓕᓐᓂᐊᕐᓂᓕᕆᓂᕐᒧᑦ  
        ᐊᑐᐊᒐᐅᒐᔪᑦᑐᑦ ᐊᒻᒪ ᐊᑐᖅᑕᐅᓂᖓ ᑮᓇᐅᔭᖅᑐᓂᕐᒧᑦ ᐱᔪᓐᓴᐅᑎᖓ ᓇᓗᓇᐃᖅᑕᐅᓗᓂ ᑲᓇᑕᒥ ᐊᕕᑦᑐᖅᓯᒪᔪᑦ  
        ᐊᒻᒪ ᐅᑭᐅᑕᖅᑐᒥ ᒐᕙᒪᖏᑦ ᓯᕗᓪᓕᐅᔾᔨᓗᑎ ᐱᓕᕆᑎᑦᑎᓂᕐᒥᑦ ᐱᓯᒪᔭᐅᓗᑎ.  

3.4     ᐃᑲᔪᕐᓗᒋᑦ ᓇᓗᓇᐃᕐᓗᒍ ᑖᒃᑯᐊ ᓱᕈᓰᑦ ᐱᐅᓛᖑᔪᓐᓇᖅᑐᓂᑦ ᐱᒋᐊᕐᓂᖃᕐᓗᑎ ᐃᓅᓯᕐᒥᑦ, ᒐᕙᒪᑐᖃᒃᑯᑦ ᐃᓚᓕᐅᔾᔨᔭᕆᐊᓖᑦ  
        ᐃᓄᐃᑦ ᐃᓕᓐᓂᐊᕆᐊᓕᓵᓂᕐᒧᑦ ᐊᒻᒪ ᓱᕈᓯᕐᓂ ᑲᒪᔨᐅᓂᕐᒧᑦ ᓴᓇᓯᒪᓂᖓᓄᑦ ᓯᕗᓪᓕᐅᔭᔭᕆᐊᓖᑦᐊᒻᒪ ᐸᕐᓇᐅᑎᑦ ᑲᓇᑕᒥ  
        ᓴᖅᑭᓂᐊᖅᑐᑦ ᑲᓇᑕᓕᒫᒥᑦ ᐃᓕᓐᓂᐊᕆᐊᓕᓵᓂᕐᒧᑦ ᐊᒻᒪ ᐸᐃᕆᕕᓐᓄᑦ ᐊᑐᖅᑕᐅᔪᑦ.  

3.5     ᐱᒧᓐᓇᑎᓪᓗᒋᑦ ᐃᓄᐃᑦ ᐱᔭᔅᓴᐅᓂᖏᓐᓄᑦ ᒫᓐᓇᐅᔪᒥᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᔨᑦᑎᖅᑕᐅᔪᑦ ᐱᑕᖃᖅᑎᑕᐅᔪᑦ  
        ᒐᕙᒪᑐᖃᒃᑯᓐᓄᑦ, ᐱᔪᓐᓇᖅᑎᑕᐅᓂᖏᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᓂᑦ ᐊᐅᓚᑕᐅᔪᑦ ᓄᓇᖃᖅᑳᖅᓯᒪᔪᓕᕆᔨᒃᑯᑦ  
        ᑲᓇᑕᒥ ᐊᖏᓪᓕᒋᐊᖅᑕᐅᔭᕆᐊᓕᒃ ᐱᖃᓯᐅᔾᔭᐅᓗᑎ ᐃᓄᐃᑦ ᓄᓇᓕᖏᑦ. 

3.6     ᒪᑐᔭᐅᓗᑎ ᖃᐅᔨᒪᔭᐅᖏᑦᑐᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᔨᑦᑎᖅᑕᐅᔪᑦ ᐊᒻᒪ ᐃᑲᔪᖅᑕᐅᔪᑦ ᖃᓄᐃᓘᕐᓂᖃᖏᑦᑐᓄᑦ  
        ᓄᓇᕕᒃ ᐃᓄᐃᑦ ᐃᓕᓐᓂᐊᖅᑏᑦ, ᒐᕙᒪᑐᖃᒃᑯᑦ ᐱᓕᕆᖃᑎᖃᕆᐊᓖᑦ ᒪᑭᕕᒃ ᑯᐊᐳᕇᓴᒃᑯᓐᓂ ᐱᔪᓐᓇᖅᑎᑕᐅᓗᓯ  
        ᑕᐃᒪᑦᑐᑦ ᐱᔨᑦᑎᕋᐅᑎᑦ ᐊᒻᒪ ᐃᑲᔪᖅᑕᐅᓂᐅᔪᑦ. 

ᐃᓕᓐᐊᕐᕕᐅᔪᑦ ᐱᑕᖃᕆᐊᖃᖅᑐᓂᑦ ᐊᑐᖅᑐᑦ 
ᓄᖅᑲᖅᑎᑕᐅᓂᖏᓐᓄᑦ ᑭᖑᕚᕇᓅᖃᑦᑕᑎᕙᑦᑐᓂᑦ 
ᐅᑎᖅᑕᖅᑐᓂᑦ ᐋᓐᓂᖅᑎᕆᓂᕐᒥᑦ ᑐᓂᓯᓗᑎ 
ᐱᔨᑦᑎᖅᑕᓂᑦ ᐃᓄᓐᓄᑦ ᐃᓕᓐᓂᐊᖅᑎᓄᑦ 
ᐊᑐᕐᓂᖃᖅᓯᒪᔪᑦ ᐊᔅᓱᕈᓐᓇᖅᑐᒥ ᐊᒻᒪ  
ᓇᓗᓇᐃᓗᒍ ᐱᔭᔅᓴᐅᓂᖓ 
ᖃᐅᔨᓴᖅᑕᐅᑎᐊᕐᓂᖏᓐᓄᑦ ᐊᒻᒪ 
ᐃᑲᔪᖅᑕᐅᓂᖏᓐᓄᑦ ᐃᓕᓐᓂᐊᑏᑦ 
ᓴᐊᔪᕈᑎᖃᖅᑐᑦ.

ᓖᓴ ᓯᐊᒻᒪᐃ ᐃᓅᕕᐊᓗᐃᑦ ᐊᕕᑦᑐᖅᓯᒪᔪᒥᑦ ᑲᓇᑕᒥ ᐃᓚᒌᓂᑦ ᐅᖃᐅᔾᔨᒋᐊᖅᑎᓂᑦ ᐅᖃᓕᒫᖅᑐᖅ ᐃᓚᖓᓂ ᖃᐅᔨᔭᐅᓯᒪᔪᓂᑦ ᐅᓂᒃᑳᓂᑦ.



16 ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ

    ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᑐᑭᒧᐊᖅᑎᑕᐅᔪᑦ  
    ᖃᓄᐃᓕᓯᒋᐊᕈᑏᑦ 

3.7     ᓴᖅᑭᖅᑎᑕᐅᓗᑎ ᐃᓄᓐᓄᑦ ᐱᔪᓴᐅᑏᑦ ᐱᓕᕆᐊᖑᒋᐊᓖᑦ ᐃᓕᓐᓂᐊᖅᑎᓄᑦ ᐊᔪᕈᑎᓕᓐᓄᑦ ᐊᒻᒪᓗᑦᑕᐅᖅ  
        ᐊᑦᑎᓪᓕᒋᐊᕐᓗᒍ ᐊᑦᑕᓇᕈᑎᐅᔪᓐᓇᖅᑐᑦ ᐋᓐᓂᖅᑎᕆᓂᕐᒧᑦ ᐊᒻᒪ ᑎᒍᔭᐅᓯᒪᓂᕐᒧᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ 
        ᐅᑭᐅᑕᖅᑐᒥ ᒐᕙᒪᐃᑦ ᖃᐅᔨᓴᕆᐊᓖᑦ ᐃᓕᓐᓂᐊᖅᑎᓕᒫᓂᑦ ᓇᔾᔨᐊᖑᓪᓗᑎ ᐃᒥᐊᓗᓐᓄᑦ ᐊᑦᑐᖅᑕᐅᓯᒪᔪᓂᑦ ᐊᒻᒪ  
        ᐱᑕᖃᖅᑎᓪᓗᒋᑦ ᐃᓕᓐᓂᐊᖅᑏᑦ ᐊᒻᒪ ᐃᓚᖏᑦ ᒪᓕᓐᓂᐊᖅᑐᓂ ᐃᓕᓐᓂᐊᓂᕐᒧᑦ ᐊᒻᒪ ᓂᐊᖁᓕᕆᓂᕐᒧᑦ  
        ᐱᔨᑦᑎᖅᑕᐅᔪᑦ. 

3.8     ᐃᑲᔪᕐᓗᑎ ᐱᔪᓐᓇᖅᑎᑕᐅᓗᓂ ᐃᓄᐃᑦ ᐃᓕᓐᓂᐊᖅᑏ% ᐱᔪᓐᓇᕐᓗᑎ ᐃᓕᓐᓂᐊᓂᕐᒧᑦ ᐱᑕᖃᖅᑎᑕᐅᔪᑦ ᐃᓄᒃᑐᑦ,  
        ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᐱᓕᕆᑎᑦᑎᔭᕆᐊᓖᑦ ᐱᓕᕆᔭᐅᔪᓂᑦ ᐃᑲᔪᓂᕐᒧᑦ ᐃᓄᓐᓂᑦ  
        ᐃᓕᓴᐃᔨᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ, ᐃᓕᓐᓂᐊᓂᕐᒧᑦ ᐊᒻᒪ ᐱᓯᒪᕙᐅᓂᖏᓐᓄᑦ. 

3.9     ᐃᑲᔪᕐᓗᑎ ᐱᔪᓐᓇᖅᑎᑕᐅᓗᓂ ᐃᓄᐃᑦ ᐃᓕᓐᓂᐊᖅᑏᑦ ᐱᒧᓐᓇᕐᓗᑎ ᐃᓕᓐᓂᐊᓂᕐᒥᑦ ᐊᒻᒪᓗᑦᑕᐅᖅ ᐃᑲᔪᕐᓗᑎ  
        ᖃᐅᔨᔭᐅᓂᖏᓐᓄᑦ ᐊᔪᕈᑎᖃᖅᕈᓐᓇᖅᑐᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᐊᐅᓚᑦᑎᔭᕆᐊᓖᑦ  
        ᑐᓐᖓᕕᖏᓐᓄᑦ ᑐᓵᓂᕐᒧᑦ ᐊᒻᒪ ᑕᑯᓐᓇᓂᕐᒧᑦ ᖃᐅᔨᓴᖅᑕᐅᓂᖏᓐᓄᑦ ᐊᑕᖏᑦᖅᑐᓄᑦ ᐃᓄᓐᓄᑦ ᐃᓕᓐᓂᐊᖅᑎᓄᑦ. 

3.10    ᓇᓗᓇᐃᕐᓗᒍ ᐃᓕᓐᓂᐊᖅᑏᑦ ᐊᔪᕈᑎᖃᖅᑐᑦ ᐅᕝᕙᓘᓐᓃᑦ ᖃᓄᐃᓘᖃᑦᑕᕐᓂᖏᓐᓄᑦ ᐊᑲᐅᖏᓕᐅᕈᑎᖃᖅᑐᑦ  
        ᐊᑦᑐᐃᓂᖃᖅᑐᑦ ᐃᓕᓐᓂᐊᕐᓂᖏᓐᓄᑦ ᐱᔪᓐᓇᕐᓗᑎ ᐃᑲᔪᖅᑕᐅᓂᕐᒧᑦ ᐱᔭᕆᐊᖃᖅᑕᖏᓐᓂ ᐊᒻᒪ ᑕᒃᑯᐊ ᑲᓇᑕᒥ  
        ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᐸᓯᔭᔅᓴᐅᔪᓐᓴᕐᓗᑎ ᐃᓚᒍᑕᖓᓄᑦ ᑖᔅᓱᒧᖓ ᐃᑲᔪᓂᕐᒧᑦ, ᑲᓇᑕᒥ  
        ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᐱᑕᖃᖅᑎᑦᑎᔭᕆᐊᓖᑦ ᖃᐅᔨᓴᓂᕐᒧᑦ ᐱᔨᑦᑎᖅᑕᐅᔪᑦ ᐱᑕᖃᕆᐊᖃᖅᑐᑦ  
        ᖃᐅᔨᔭᐅᓗᑎ ᐃᓄᐃᑦ ᐃᓕᓐᓂᐊᖅᑎᓂᓕᒫᑦ ᐊᔪᕈᑎᖃᖅᑐᑦ ᐅᕝᕙᓘᓐᓃᑦ ᖃᓄᐃᓘᖃᑦᑕᕐᓂᖏᓐᓄᑦ  
        ᐊᑲᐅᖏᓕᐅᕈᑎᖃᖅᑐᑦ, ᐊᒻᒪᓗᑦᑕᐅᖅ ᖃᐅᔨᓴᖃᑦᑕᕐᓂᖅ ᐊᒻᒪ ᐅᓂᒃᑳᓕᐅᕐᓂᖅ ᐱᔭᔅᓴᐅᓂᖏᓐᓄᑦ ᐱᔨᑦᑎᕋᐅᑎᑦ  
        ᐊᒻᒪ ᐱᐅᓂᖏᑦ. 

3.11    ᓇᓗᓇᐃᕐᓗᒍ ᓈᒻᒪᑦᑐᓂ ᐊᑐᐊᒐᕐᓂᑦ ᐊᒻᒪ ᐊᑐᐊᒐᐃᑦ ᐃᓂᖓᓃᓪᓗᑎ ᓴᐳᒻᒥᑦᑎᓗᑎ ᐊᒻᒪ ᐃᑲᔪᕐᓗᑎ  
        ᐃᓕᓐᓂᐊᖅᑎᓂᑦ ᐊᔪᕈᑎᖃᖅᑐᓂᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᐃᑦ  
        ᐊᒻᒪ ᐊᑐᐊᒐᐃᑦ ᓇᓕᒧᓕᖅᑎᑕᐅᔭᕆᐊᓖᑦ ᒫᓐᓇᐅᔪᒥᑦ ᐃᓄᓐᓄᑦ ᐱᔪᓐᓇᐅᑎᓄᑦ ᐱᓕᕆᐊᖑᒋᐊᓕᓐᓄᑦ ᐊᒻᒪ  
        ᐊᑐᐊᒐᐃᑦ ᐱᔭᔅᓴᐅᓂᖓᓄ ᐃᓕᓐᓂᐊᕐᓂᖅ ᐃᓕᓐᓂᐊᖅᑎᓄᑦ ᐊᔪᕈᑎᖃᖅᑐᓄᑦ, ᐊᒻᒪᓗᑦᑕᐅᖅ ᖃᐅᔨᔭᐅᓯᒪᔪᓂᑦ  
        ᑐᓐᖓᓂᖃᖅᑐᑦ ᐊᑐᖅᑕᐅᕙᑦᑐᑦ ᐃᑲᔪᓂᕐᒧᑦ ᐃᓕᓐᓂᐊᖅᑎᓂᑦ ᐊᔪᕈᑎᖃᖅᑐᓂᑦ.  

3.12    ᐱᑕᖃᖅᑎᓪᓗᒋᑦ ᐃᓕᓐᓂᐊᖅᑏᑦ ᐃᑲᔪᖅᑕᐅᓂᕐᒥᑦ ᐊᒻᒪ ᓴᓇᕐᕈᑎᓂᑦ ᐱᔭᕆᐊᖃᕈᓐᓇᖅᑕᖏᑦ ᒪᒥᓴᓂᕐᒧᑦ,  
        ᐊᑐᕈᓐᓇᓂᕐᒧᑦ ᐊᒻᒪ ᐱᕈᓂᕐᒧᑦ ᐃᓅᖃᑎᒌᑦᑐᓂᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᐃᓚᓕᐅᔾᔨᔭᕆᐊᓖᑦ  
        ᖃᐅᔨᔭᐅᓯᒪᒧᓂᑦ ᑐᓐᖓᓂᖃᖅᑐᑦ, ᐊᑕᐅᓯᕐᒥ ᖁᐊᖅᓵᓂᕐᒧᑦ ᐱᔨᑦᑎᖃᐅᑎᑦ ᐊᒻᒪ ᐃᑲᔪᖅᑕᐅᓂᕐᒧᑦ ᐃᓕᓐᓂᐊᕕᓐᓄᑦ  
        ᐊᑕᖏᖅᑐᒋᑦ ᐃᓄᐃᑦ ᓄᓇᓕᖏᑦ, ᐊᒻᒪᓗᑦᑕᐅᖅ ᐃᓄᒋᐊᑦᑐᓃᑦᑐᓂᑦ ᐊᒥᓲᓂᖃᖅᑐᑦ ᐃᓄᓐᓂᑦ ᐃᓄᒋᐊᓐᓂᖏᑦ.  

3.13    ᐃᑲᔪᕐᓗᓂ ᓄᑦᕝᖅᑲᑎᓪᓗᒍ ᐊᑐᖅᑕᐅᒐᔪᖃᑦᑕᕐᓂᖓ ᐋᓐᓂᖅᑎᕆᓂᖅ ᐊᕐᓇᓂᑦ, ᓱᕈᓰᑦ ᐊᒻᒪ 2SLGBTQQIA+  
        ᐃᓄᐃᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥᒐᕙᒪᐃᑦ ᐱᕈᖅᑎᑦᑎᔭᕆᐊᓖᑦ ᑲᔪᓯᑦᑎᐊᖅᓯᒪᔪᓂᑦ ᐊᓯᖏᓐᓂ  
        ᒐᕙᒪᖃᕐᕕᐅᔪᓂᑦᒃ ᐊᖏᖅᑕᐅᓂᖏᓐᓄᑦ ᐊᒻᒪ ᓴᖅᑭᖅᑎᑕᐅᓂᖏᓐᓄᑦ ᐊᕐ ᕌᒍᖏᓐᓄᑦ ᓈᒻᒪᑦᑐᓂ ᐃᓕᓐᓂᐊᕋᔅᓴᓂᑦ  
        ᐃᓕᓐᓂᐊᑎᑦᑎᔪᑦ ᐃᓕᓐᓂᐊᖅᑎᓂᑦ ᖃᓄᐃᖏᑎᐊᖅᑐᓂ ᖃᓄᐃᓘᖃᑦᑕᐅᑎᒧᓂᑦ ᐊᒻᒪ ᖃᓄᐃᓘᕆᐊᖃᕐᒪᖔᑕ  
        ᐊᑐᕐᓂᕈᑎ ᐋᓐᓂᖅᑎᕆᓂᕐᒥᑦ. 

3.14    ᓴᓐᖓᑎᓪᓗᒍ ᐃᓄᐃᑦ ᓄᓇᓕᖏᑦ ᐊᐅᓚᑦᑎᓂᕐᒧᑦ ᐃᓕᓐᓂᐊᓂᕐᒥᑦ ᐊᑐᖅᑕᐅᔪᓂᑦ ᐱᔨᑦᑎᖅᑐᓂ ᐃᓄᓐᓂᑦ  
        ᐃᓕᓐᓂᐊᖅᑎᓂᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᓴᖅᑭᑎᑦᑎᔭᕆᐊᓖᑦ ᒪᓕᒐᖅᑎᒍᑦ ᐱᑕᖃᕆᐊᖃᖅᑐᒥ  
        ᓴᖅᑭᖅᑎᑕᐅᓂᖓᓄᑦ ᐊᕕᑦᑐᖅᓯᒪᔪᒧᑦ ᐊᒻᒪ/ᐅᕝᕙᓘᓐᓃᑦ ᐊᑖᒍᑦ ᐊᕕᑦᑐᖅᓯᒪᔪᓄᑦ ᐃᓕᓐᓂᐊᕕᒻᒧᑦ ᑲᑎᒪᔩᑦ  
        ᑖᒃᑯᓇᓂ ᐊᕕᑦᑐᖅᓯᒪᔪᓂᑦ ᐱᑕᖃᖅᑎᓐᓇᒋᑦ. 

3.15    ᐱᒧᓐᓇᖅᑎᑕᐅᓗᓂ ᐃᓄᐃᑦ ᐊᓈᓴᐅᔪᑦ ᐃᓕᓐᓂᐊᖏᓐᓇᕐᓗᑎ ᐅᕝᕙᓘᓐᓃᑦ ᐅᑎᕐᓗᑎ ᐃᓕᓐᓂᐊᕕᒻᒧ ᐱᔭᕇᖅᓯᓗᑎ  
        ᐃᓕᓐᓂᐊᖅᑕᒥᓂ, ᒐᕙᒪᖏᑦ ᓄᓇᑦᓯᐊᖅ, ᓄᓇᕗᑦ ᐊᒻᒪᓗᑦᑕᐅᖅ ᓂᐅᐸᐅᓪᓛᓐ ᐊᒻᒪ ᓛᐸᑐᐊ ᐱᔪᓐᓇᑎᑦᑎᒋᐊᓖᑦ  
        ᐱᔭᔅᓴᐅᓂᖏᓐᓄᑦ ᑮᓇᐅᔭᖅᑐᓗᐊᖏᑦᑐᑦ ᐸᐃᕆᕕᓐᓂ ᓴᖅᑭᑎᑦᑎᓗᑎ ᐃᓕᓐᓂᐊᕆᐊᓕᓵᓂᕐᒧᑦ ᐸᐃᕆᕕᓐᓂᑦ  
        ᐊᑐᖅᑕᐅᔪᖅ ᓄᓇᕕᒃᒥ ᐱᑕᖃᖅᑎᑦᑎᔪᑦ ᐊᑕᐅᓯᕐᒥ, ᑮᓇᐅᔭᖅᑐᓗᐊᖏᑦᑐᑦ ᐊᒻᒪ ᑲᑎᓐᖓᔪᑦ ᐊᑭᖏᑦ ᐸᐃᕆᕕᓐᓄᑦ. 

    ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
3.16    ᐊᑐᖅᑕᐅᑕᐃᓕᑎᓪᓗᒍ ᐃᓄᓐᓄᑦ ᐱᔪᓐᓇᐅᑏᑦ ᓯᖁᒥᑕᐅᓂᖏᑦ ᐃᓕᓐᓂᐊᖅᑎᓄᑦ ᐊᔪᕈᑎᓕᓐᓂᑦ, ᐃᓄᐃᑦ  
        ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) ᓯᕗᓪᓕᐅᔾᔨᔭᕆᐊᓖᑦ ᐃᑲᔪᖅᑐᐃᔨᐅᓂᕐᒧᑦ ᐊᒻᒪ ᐃᑲᔪᓂᕐᒧᑦ ᐃᓄᓐᓂᑦ  
        ᐃᓕᓐᓂᐊᖅᑎᓂᑦ ᐊᔪᕈᑎᖃᖅᑐᓂᑦ.  

3.17    ᓇᓗᓇᐃᕐᓗᒍ ᑖᒃᑯᐊ ᐃᓄᐃᑦ ᐃᓕᓐᓂᐊᖅᑏᑦ ᐊᔪᕈᑎᖃᖅᑐᑦ ᐊᔾᔨᒌᑦᑎᑕᐅᔪᓂᑦ ᐱᔪᓐᓇᕐᓗᑎ ᐃᓕᓐᓂᐊᓂᕐᒧᑦ ᐊᒻᒪ  
        ᐱᔨᑦᑎᖅᑕᐅᔪᓂᑦ ᐱᔭᕆᐊᖃᖅᑕᖏᓐᓂ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᐱᓕᕆᐊᖃᕆᐊᓖᑦ ᑲᒪᒋᔭᖃᕐᓗᑎ  
        ᐅᕝᕙᓘᓐᓃᑦ ᐃᑲᔪᕐᓗᑎ ᐃᒻᒥᑰᖅᑐᒥ ᖃᐅᔨᓴᓂᕐᒥᑦ ᐱᔭᔅᓴᐅᓂᖏᓐᓄᑦ ᐃᓕᓐᓂᐊᓂᕐᒧᑦ ᐊᒻᒪ ᐱᔨᑦᑎᖅᑕᓂᑦ ᐃᓄᓐᓄᑦ  
        ᐃᓕᓐᓂᐊᖅᑎᓄᑦ ᐊᔪᕈᑎᖃᖅᑐᓄᑦ, ᐊᒻᒪ ᐃᓚᒋᔭᐅᑎᓪᓗᒋᑦ ᒐᕙᒪᐃᑦ ᐅᕝᕙᓘᓐᓃᑦ ᐊᕕᑦᑐᖅᓯᒪᔪᒧᑦ ᐃᓕᓐᓂᐊᕕᒻᒧᑦ  
        ᑲᑎᒪᔩᑦ ᐱᕙᓪᓕᐊᑎᑕᐅᓂᖏᓐᓄᑦ ᐋᖅᑭᒍᑏᑦ ᐱᐅᓯᑎᒋᐊᖅᑕᐅᓂᓐᓄᑦ ᐃᑲᔪᓂᕐᒧᑦ ᑖᒃᑯᓄᖓ ᐃᓕᓐᓂᐊᖅᑎᓄᑦ.  

3.18    ᐃᑲᔪᕐᓗᒋᑦ ᖃᐅᔨᓴᖃᑦᑕᓂᕐᒧᑦ ᐊᒻᒪ ᐱᐅᓯᑎᒋᐊᕐᓗᒍ ᐃᓕᓐᐊᓂᓂᕐᒧᑦ ᐱᓯᒪᔭᐅᓂᖏᑦ ᐃᓄᓐᓂᑦ, ᐃᓄᐃᑦ ᓄᓇᑖᓂᕐᒧᑦ  
        ᑲᑐᔾᔨᖃᑎᒌᑦ ᓯᕗᓪᓕᐅᔾᔨᔭᕆᐊᓖᑦ ᐱᕙᓪᓕᐊᑎᑕᐅᓂᖓ ᑲᓇᑕᒥ ᐃᓕᓐᓂᐊᕐᓂᓕᕆᓂᕐᒧᑦ ᐊᑐᐊᒐᐃᑦ ᐊᒻᒪ  
        ᐃᑲᔪᖅᑐᐃᓗᓂ ᐊᑐᓕᖅᑎᑕᐅᓂᖏᓐᓄᑦ ᒫᓐᓇᐅᔪᒥᑦ ᐊᒻᒪ ᓄᑖᓂᑦ ᒪᓕᒐᕐᓂᑦ ᐊᒻᒪ ᐊᑐᐊᒐᕐᒥᓂᑦ ᐊᑐᖅᑕᐅᔪᑦ.  

3.19    ᐃᑲᔪᕐᓗᒋ ᐱᕙᓪᓕᐊᑎᑕᐅᓂᖓ ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖅᑕᐅᔪᑦ ᐱᔪᒪᔭᕗᑦ ᐅᕗᒍᑦ ᕿᑐᓐᖓᖏᓐᓄᑦ, ᐃᓄᐃᑦ  
        ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᓯᕗᓪᓕᐅᔾᔨᔭᕆᐊᓖᑦ ᐊᑦᑕᓴᐃᖅᓯᓂᕐᒧᑦ ᐃᓄᐃᑦ ᓇᒻᒥᓂᖅᒻ ᐱᔪᒪᓂᖃᕐᓂᖏᓐᓄᑦ  
        ᐊᐅᓚᑕᐅᓂᖏᓐᓄᑦ ᐃᓕᓐᓂᐊᕐᕕᓕᕆᓂᕐᒥᑦ ᐱᔪᒪᔪᖃᖅᑎᓪᓗᒍᑦ ᐅᕝᕙᓘᓐᓃᑦ ᐱᔪᒪᔪᖃᖅᑎᓪᓗᒍ ᐊᑐᕐᓗᑎ  
        ᒐᕙᒪᖃᒃᕐᑯᐅᔪᒥ ᑐᓂᔭᐅᓂᖏᓐᓄᑦ ᐃᓂᓕᓐᓂᐊᓂᕐᒥᑦ ᐱᔨᑦᑎᖅᑕᓂᑦ, ᐱᖃᓯᐅᑎᓪᓗᑎ ᑐᓂᔭᐅᓂᖏᑦ ᐱᔨᑦᑎᖅᑕᐅᔪᑦ  
        ᒫᓐᓇᐅᔪᒥᑦ ᐊᐅᓚᑕᐅᔪᑦ ᐊᕕᑦᑐᖅᓯᒪᔪᒧᑦ ᐃᓕᓐᓂᐊᕕᓐᓄᑦ ᑲᑎᒪᔨᓄᑦ ᑎᑎᕋᖅᓯᓗᑎ ᓇᓗᓇᐃᖅᓯᒪᔪᓂᑦ  
        ᒐᕙᒪᖃᕐᕕᐅᔪᒥ ᐅᕝᕙᓘᓐᓃᑦ ᑲᒪᒋᔭᐅᔭᕆᐊᖃᖅᑐᓂᑦ. 



18 ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ

 
ᑮᓇᐅᔭᓕᕆᓂᕐᒧᑦ ᐊᑦᑕᓇᐃᖅᓯᒪᓂᖅ
ᐊᔪᖅᓴᕐᓂᐅᔪᖅ ᐊᑐᖅᑕᐅᕙᑦᑐᑦ ᐊᒥᓲᓗᐊᖅᑐᓄᑦ ᐃᓄᓐᓄᑦ ᐃᓚᒌᓄᑦ ᐊᑦᑐᐊᓂᖃᖅᑎᑕᐅᔪᑦ 
ᐊᔅᓱᕈᕈᑕᐅᔪᓄᑦ ᓲᕐᓗ ᐃᓄᒋᐊᓗᐊᕐᓂᖅ, ᐋᖓᔮᓇᖅᑐᓂᑦ ᐊᑐᖃᑦᑕᕐᓂᖅ ᐊᒻᒪ ᐱᐅᖏᑦᑐᓂ 
ᓂᐊᖁᓕᕆᓂᕐᒧᑦ ᐋᓐᓂᐊᖅᑐᓕᕆᓂᕐᒧᑦ, ᐃᓕᓯᔪᓐᓇᖅᑐᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 
2SLGBTQQIA+ ᐃᓄᐃᑦ ᐊᒻᒪ ᕿᑐᓐᖓᖏᑦ ᐊᑦᑕᓇᖅᑐᒦᓐᓂᖅᓴᐅᓗᑎ ᐊᑐᖃᑦᑕᓂᕐᒧᑦ 
ᐋᓐᓂᖅᑎᕆᓂᕐᒥᑦ.  

 
ᐊᒥᓱᐊᖅᑎᓄᐊᖅᑐᑎᑦ, ᐃᓄᐃᑦ ᐊᕐᓇᐃᑦ, 2SLGBTQQIA+ ᐃᓄᐃᑦ ᐊᒻᒪ ᕿᑐᓐᖓᖏᑦ ᐊᑐᖃᑦᑕᕐᒥᔪᑦ ᐋᓐᓂᐊᖅᑎᕆᓂᕐᒥᑦ 
ᕿᒫᔪᓐᓇᖃᑦᑕᖏᑦᑐᑦ ᐊᑦᑕᓇᖅᑐᓂᑦ ᖃᓄᐃᓕᖓᓂᐅᔪᓂᑦ ᐱᔾᔪᑎᒋᓪᓗᒍ ᑮᓇᐅᔭᓕᕆᓂᕐᒧᑦ ᐊᑦᑕᓇᐃᖅᓯᒪᖏᓂᕐᒧᑦ ᐊᒻᒪ 
ᓇᒧᓐᖓᕕᔅᓴᖃᕋᑎ ᐊᑦᑕᓇᖏᑦᑐᒥ.  

ᑖᑯᐊ ᐊᕝᕕᕋᕈᑕᐅᔪᑦ ᐃᓚᒋᐊᖅᑕᐅᔪᓐᓇᖅᑐᑦ ᐊᑭᑐᔪᓄᑦ ᐃᓅᓇᓱᐊᓂᕐᒧᑦ ᐊᒻᒪ ᐊᐳᕈᑎᐅᔪᓄᑦ ᐃᓕᓐᓂᐊᓂᓕᕆᓂᕐᒧᑦ ᐱᓯᒪᑦᑎᓂᕐᒧᑦ 
ᐊᒻᒪ ᐃᖅᑲᓇᐃᔭᓂᕐᒧᑦ.  

ᒐᕙᒪᑐᖃᒃᑯᑦ−, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ−, ᐊᒻᒪ ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ ᐊᑦᑐᐊᓂᓕᓐᓄᑦ 
ᑮᓇᐅᔭᓕᕆᓂᕐᒧᑦ ᐊᑦᑕᓇᐃᖅᓯᒪᓂᕐᒧᑦ ᐱᓕᕆᐊᖃᓗᐊᖅᑐᑦ ᐱᔾᔪᑎᒋᒋᐊᓐᖓᖅᓯᒪᔭᖏᓐᓂ ᐊᔪᖅᓴᓂᕐᒧᑦ ᐊᒻᒪ ᐃᑲᔪᕐᓗᒋᑦ ᐃᓚᒌᑦ 
ᓄᖅᑲᑎᓪᓗᒍ ᑭᖑᕚᕇᓅᖃᑦᑕᐅᑎᑕᕗᑦ ᐅᑎᖅᑕᖃᑦᑕᕐᓂᖓ ᐊᔪᖅᓴᓂᕐᒧᑦ ᐊᒻᒪ ᐋᓐᓂᖅᑎᕆᓂᕐᒧᑦ.  

ᑖᒃᑯᐊ ᖃᓄᐃᓕᓯᒋᐊᕈᑏᑦ ᓯᕗᔾᔨᐅᔾᔨᑎᑦᑎᔪᑦ ᐱᑕᖃᕆᐊᖃᖅᑐᑦ ᐱᐅᓯᑎᒋᐊᕐᓗᒍ ᓂᕿᓄᑦ ᐊᑦᑕᓇᐃᖅᓯᒪᓂᕐᒧᑦ, ᐊᑦᑎᓪᓕᒋᐊᕐᓗᒍ 
ᐃᓅᓇᓱᐊᓂᕐᒧᑦ ᐊᑭᖏᑦ, ᐊᒻᒪ ᐃᑲᔪᖅᑕᐅᓂᕐᒧᑦ ᐱᔭᔅᓴᐅᓂᖏᓐᓄᑦ ᐃᖅᑲᓇᐃᔮᑦ ᐃᓄᓐᓄᑦ ᐊᕐᓇᓄᑦ. 

04

ᒦᑲ ᐊᕐᓇᒃᑲᖅ, ᐅᐃᖓᓗ ᐊᐃᕝᕙᓚᕼᐊ ᓴᐅᒥᐊᓂ ᐊᒻᒪ ᕼᐊᐳ ᑕᒡ ᑕᓕᖅᐱᐊᓂ, ᐃᑭᑦᑎᔪᖅ ᖁᓪᓕᑦ ᐱᒋᐊᕐᓂᖃᖅᑎᓪᓗᒋᑦ ᖁᕕᐊᓱᒍᑎᖃᓂᕐᒧᑦ.

ᐊᔪᖅᓴᕐᓂᖅ ᐃᓚᒋᔭᖃᖅᑐᖅ 
ᐊᒥᓱᒐᓚᓐᓂᑦ ᐊᔅᓱᕈᕈᑕᐅᔪᓄᑦ 

ᐃᓄᓐᓄᑦ ᑐᓂᓯᖃᑦᑕᖅᑐᑦ 
ᖁᕝᕙᕆᐊᖅᑐᓂᑦ ᐊᑦᑕᓇᕈᑎᐅᔪᓂᑦ 

ᐊᑐᖅᑕᐅᓂᖓᓄᑦ ᐋᓐᓂᑎᖅᑕᐅᓂᕐᒧᑦ, 
ᐊᒻᒪ ᐱᒡᒐᓇᖅᑎᑦᑎᔪᓐᓇᖅᑐᖅ 
ᕿᒪᓪᓗᒍ ᐋᓐᓂᖅᑎᕆᓂᐅᔪᑦ 

ᖃᓄᐃᓕᖓᓂᖏᑦ.



ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ 19

          ᒐᕙᒪᑐᖃᒃᑯᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
4.1     ᐊᑦᑎᓪᓕᒋᐊᕐᓗᒍ ᐊᔪᖅᓴᕐᓂᖅ ᐊᒻᒪ ᐱᐅᓯᑎᒋᐊᕐᓗᒍ ᓂᕿᓄᑦ ᐊᑦᑕᓇᐃᖅᓯᒪᓂᕐᒧᑦ ᐃᓄᓐᓂᑦ, ᒐᕙᒪᑐᖃᒃᑯᑦ ᐱᓕᕆᖃᑎᖃᕆᐊᓖᑦ ᐃᓄᓐᓂᑦ  
        ᐊᒻᒪ ᐊᑐᓕᖅᑎᓪᓗᒍ 2021 ᑲᓇᑕᒥ ᐃᓄᓐᓄᑦ ᓂᕿᓄᑦ ᐊᑦᑕᓇᐃᖅᓯᒪᓂᕐᒧᑦ ᐸᕐᓇᐅᑦ, ᐱᖃᓯᐅᑎᓪᓗᓂ ᐊᑐᓕᖅᑎᑕᐅᓂᖓ ᑲᓇᑕᒥ ᐃᓄᓐᓄᑦ  
        ᑐᕌᖓᔪᑦ, ᖃᐅᔨᔭᐅᓯᒪᔪᓄᑦ ᑐᓐᖓᕕᖃᖅᑐᑦ ᓂᕿᓄᑦ ᐊᑦᑕᓇᐃᖅᓯᒪᓂᕐᒧᑦ ᐱᖠᕆᐊᑦ ᐊᒻᒪ ᐃᑲᔪᓂᕐᒧᑦ ᐱᓕᕆᔭᐅᔪᑦ ᓴᓐᖓᑎᑦᑎᒋᐊᖅᑐᑦ  
        ᓂᕿᓄᑦ ᐊᑦᑕᓇᐃᖅᓯᒪᓂᕐᒧᑦ.  

4.2     ᐊᑦᑎᓪᓕᒋᐊᕐᓗᒍ ᐃᓄᓐᓂᑦ, ᒐᕙᒪᑐᖃᒃᑯᑦ ᓴᖅᑭᑎᑦᑎᔭᕆᐊᓖᑦ ᑲᓇᑕᒥ ᑮᓇᐅᔭᔅᓴᓂᕐᒧᑦ ᐊᑐᖅᑕᐅᔪᓐᓇᖅᑐᑦ ᐱᓕᕆᖃᑎᖃᕐᓗᑎ ᐃᓄᓐᓂᑦ,  
        ᐊᑐᓕᖅᑎᑕᐅᑎᓪᓗᒍ, ᐃᑲᔪᕐᓂᐊᖅᑐᓂ ᐃᓄᓐᓂᑦ ᐃᓚᒌᓂᑦ ᐃᓅᓇᓱᐊᖅᑐᑦ ᖃᓂᒋᔭᖓᓂ ᐊᒻᒪ ᑐᖔᓂ ᒐᕙᒪᖃᕐᕕᐅᔪᒧᑦ ᐊᔪᖅᓴᓂᕐᒧᑦ  
        ᖁᕝᕙᓯᓐᓂᖓ. 

4.3     ᐃᑲᔪᕐᓗᒋᑦ ᐃᓚᐅᖃᑕᐅᓂᖏᑦ ᐃᓄᐃᑦ ᐊᕐᓇᐃᑦ ᑮᓇᐅᔭᓕᕆᓂᕐᒥᑦ, ᒐᕙᒪᑐᖃᒃᑯᑦ ᐱᓕᕆᖃᑎᖃᕆᐊᓖᑦ ᐃᓄᓐᓂᑦ ᓴᖅᑭᑎᑦᑎᓗᑎ ᐃᓄᓐᓄᑦ  
        ᑐᕌᖓᔪᑦ ᖃᓄᐃᓕᓯᒋᐊᕈᑏᑦ ᐃᓚᒋᔭᐅᓂᖏᓐᓄᑦ ᓴᖅᑭᓂᐊᖅᑐᓂᑦ ᖃᓄᐃᓕᓯᒋᐊᓂᕐᒧᑦ ᐸᕐᓇᐅᑦ ᐊᕐᓇᓄᑦ ᑮᓇᐅᔭᓕᕆᓂᕐᒥᑦ. 

4.4     ᐊᑦᑎᓪᓕᒋᐊᕐᓗᒍ ᐊᔪᖅᑕᕐᓂᖅ ᐊᒻᒪ ᐊᑦᑕᓇᕈᓐᓇᖅᑐᑦ ᐋᓐᓂᖅᑎᓕᕆᓂᕐᒥᑦ, ᒐᕙᒪᑐᖃᒃᑯᑦ ᐱᕈᖅᑎᑦᑎᔭᕆᐊᓖᑦ ᐱᐅᔪᓂᑦ ᐊᒻᒪ  
        ᐱᓕᕆᖃᑎᒌᑦᑐᓂᑦ ᐃᖅᑲᓇᐃᔮᖑᕙᓪᓕᐊᔪᑦ ᑯᐸᐃᒃ ᐊᒻᒪ ᓄᓇᕕᒃᒥ ᑎᒥᐅᔪᓄᑦ ᐊᑐᓕᖅᑎᑦᑎᓗᑎ ᐊᔾᔨᐸᓗᐊᓂ ᐊᑭᖏᑦ ᐃᓅᓇᓱᐊᓂᕐᒧᑦ  
        ᐊᑦᑎᓪᓕᒋᐊᖅᑎᑦᑎᒍᑏᑦ ᐃᓄᐃᑦ ᓄᓇᖓᓐᓂ.  

 

          ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᑐᑭᒧᐊᖅᑎᑕᐅᔪᑦ  
    ᖃᓄᐃᓕᓯᒋᐊᕈᑏᑦ 

4.5     ᐊᐅᓚᓂᖃᑦᑎᐊᓂᖅᓴᒥ ᑎᑭᑦᑎᓗᑎ ᐱᔭᐅᔭᕆᐊᖃᖅᑐᓂᑦ ᐃᓄᐃᑦ ᐃᓚᒌᓄᑦ ᑐᓐᖓᓂᖃᖅᑐᑦ ᐃᑲᔫᓯᐊᖅᑖᓂᕐᒧᑦ ᐱᓕᕆᐊᓂᑦ, ᑲᓇᑕᒥ  
        ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᓴᖅᑭᑎᑦᑎᔭᕆᐊᓖᑦ ᐊᔪᖅᓴᓂᕐᒧᑦ ᖁᕝᕙᓯᓐᓂᖓ ᑕᑯᔅᓴᐅᑎᑦᑎᔪᑦ ᐊᕕᑦᑐᖅᓯᒪᔪᒧᑦ ᐊᑭᖏᑦ  
        ᐃᓅᓇᒧᓱᐊᓂᕐᒧᑦ. 

4.6     ᐃᑲᔪᕐᓗᑎ ᑯᔭᓐᓂᕐᒨᖓᔪᓂᑦ ᐸᕕᓴᑦᑕᐅᓂᖏᓐᓄᑦ ᐃᖅᑲᓇᐃᔭᕐᕕᐅᔪᒥᑦ ᐊᒻᒪ ᐱᐅᓯᑎᒋᐊᕐᓗᒍ ᐱᓯᒪᔭᐅᓂᖏᓐᓄᑦ ᐃᓄᐃᑦ ᐊᕐᓇᐃᑦ  
        ᐃᖅᑲᓇᐃᔭᕐᕕᐅᔪᓂᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᓯᕗᒧᒋᐊᕆᐊᓖᑦ ᐱᐅᓯᑎᒋᐊᕈᑎᓂᑦ ᐃᖅᑲᓇᐃᔭᖅᑎᑦᑎᔪᒧ ᒪᓕᓐᓂᕐᒧᑦ  
        ᐱᔾᔪᑎᖃᖅᑐᓂᑦ ᐃᓄᓐᓄᑦ ᐱᔪᓐᓇᐅᑏᑦ ᒪᓕᒐᕐᓂᑦ ᐊᑐᓂ ᒐᕙᒪᖃᕐᕕᐅᔪᓂᑦ. 

4.7     ᐃᑲᔪᕐᓗᒋᑦ ᐃᓄᐃᑦ ᐊᕐᓇᐃᑦ ᐃᖅᑲᓇᐃᔭᕐᓂᐊᖅᑐᓄᑦ ᐃᖅᑲᓇᐃᔭᕐᕕᓐᓄᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᐃᑲᔪᕆᐊᓖᑦ  
        ᐊᑭᖏᓐᓂ ᑐᓂᔭᐅᓂᖏᓐᓄᑦ ᐱᔨᑦᑎᕈᑎᑦ ᐊᑦᑐᐊᓂᓖᑦ ᐃᓕᓐᓂᐊᕆᐊᓕᓵᓂᕐᒧᑦ, ᐸᐃᕆᕕᓐᓂ, ᐊᒻᒪ ᐃᑲᔪᖅᑕᐅᓯᒪᒧᓂᑦ ᐃᓅᓇᓱᐊᓂᕐᒧᑦ,  
        ᐱᖃᓯᐅᑎᓪᓗᑎ ᐊᑐᐊᒐᓕᐅᕐᓂᒃᑯᑦ ᓲᕐᓗ ᓄᓇᖃᖅᑎᑦᑎᓂᖅ ᐸᐃᕆᕕᓐᓄᑦ ᐱᖁᑎᕐᔪᐊᓄᑦ.  

4.8     ᐊᑦᑎᓪᓕᒋᐊᕐᓗᒍ ᐊᔪᖅᓴᕐᓂᖅ ᐊᒻᒪ ᐱᐅᓯᑎᒋᐊᕐᓗᒍ ᐱᔭᔅᓴᐅᓂᖏᓐᓄᑦ ᐃᓕᓐᓂᐊᕐᓂᓕᕆᓂᖅ ᐊᒻᒪ ᐃᖅᑲᓇᐃᔭᕐᓂᖅ, ᑲᓇᑕᒥ  
        ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᐱᓕᕆᑎᑦᑎᔭᕆᐊᓖᑦ ᐊᑕᐅᓯᕐᒥ ᒪᑯᓕᒻᒥ ᐱᔨᑦᑎᖅᑕᓂᑦ ᐱᓕᕆᐊᓄᑦ ᐃᓐᓇᕐᓄᑦ ᐱᔭᕇᖅᓯᓯᒪᖏᑦᑐᑦ  
        ᐃᓕᓐᓂᐊᕆᐊᒃᑲᓂᓂᕐᒧᑦ, ᐊᒻᒪ ᐃᖅᑲᓇᐃᔮᒧᑦ ᑐᑭᒧᐊᖅᑎᑦᑎᔪᓂᑦ ᐊᒻᒪ ᐃᑲᔪᖅᑕᐅᓂᖅ ᐃᖅᑲᓇᐃᔮᒧ ᐃᓕᔭᐅᓂᖓᓄ, ᐊᒻᒪᓗᑦᑕᐅᖅ  
        ᐃᓕᓐᐊᓂᑎᑦᑎᖃᑦᑕᕐᓂᖅ ᐊᒻᒪ ᖃᐅᔨᒪᓂᐅᔪᑦ ᐱᐱᐅᓯᑎᒋᐊᖅᑕᐅᓂᖏᑦ ᑕᒪᒃᑭᓐᓄᐃᖅᑲᓇᐃᔭᓂᕐᒧᑦ ᐊᒻᒪ ᐃᓕᓐᓂᐊᕐᓂᓕᕆᓂᕐᒧᑦ  
        ᐱᕕᔅᓴᐅᔪᓐᓇᖅᑐᓂᑦ. 

 

          ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
4.9     ᐃᑲᔪᕐᓗᒋᑦ ᐃᓕᓐᓂᐊᓂᕐᒧᑦ ᐱᓯᒪᑦᑎᓂᖏᓐᓄᑦ ᐊᒻᒪ ᑮᓇᐅᔭᓕᕆᓂᕐᒧᑦ ᐊᑦᑕᓇᐃᖅᓯᒪᓂᕐᒧᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO)  
        ᑮᓇᐅᔭᖃᖅᑎᑦᑎᔭᕆᐊᓖᑦ ᐊᒻᒪ ᐃᑲᔪᕐᓗᑎ ᑮᓇᐅᔭᖅᑐᓗᐊᖏᑦᑐᓂᑦ ᐃᓕᓐᓂᐊᕆᐊᓕᓵᓂᕐᒧᑦ ᐊᒻᒪ ᐸᐃᕆᕕᓐᓄᑦ ᐃᓄᓐᓄᑦ ᐊᕐᓇᓄᑦ  
        ᐊᑎᓕᐅᖅᓯᒪᔪᑦ ᐃᓕᓐᔾᓂᐊᕆᐊᒃᑲᓂᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᓂᑦ. ᑖᒃᑯᐊ ᑮᓇᐅᔭᖃᖅᑎᑕᐅᓂᐅᔪᑦ ᓈᒻᒪᒋᐊᓖᑦ ᐊᒻᒪ  
        ᑕᑯᔅᓴᐅᑎᑦᑎᓗᑎ ᐊᕕᑦᑐᖅᓯᒪᔪᒧᑦ ᐊᑭᖏᓐᓂ ᐃᓅᓇᓱᐊᓂᕐᒧᑦ. 

4.10    ᐃᑲᔪᕐᓗᑎ ᐱᐅᓯᑎᒋᐊᕐᓗᒍ ᓂᕿᓄᑦ ᐊᑦᑕᓇᐃᖅᓯᒪᓂᕐᒧᑦ, ᓴᓐᖓᑦᑎᒋᐊᕐᓗᒍ ᓂᕿᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᑎᓪᓕᒋᐊᕐᓗᒍ ᐊᔪᖅᓴᕐᓂᖅ,  
        ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᓯᕗᓪᓕᐅᔾᔨᔭᕆᐊᓖᑦ ᐊᑐᓕᖅᑎᑕᐅᓂᖓᓄᑦ ᑲᓇᑕᒥ ᐃᓄᐃᑦ ᓂᕿᓄᑦ ᐊᑦᑕᓇᐃᖅᓯᒪᓂᕐᒧᑦ ᐸᕐᓇᐅᑦ. 

4.11    ᐃᑲᔪᕐᓗᒋᑦ ᐊᑦᑕᓇᐃᖅᓯᓂᕐᒧᑦ ᐃᖅᑲᓇᐃᔮᓂ ᐊᒻᒪ ᐱᐅᓯᑎᒋᐊᕐᓗᒍ ᑮᓇᐅᔭᓕᕆᓂᕐᒧᑦ ᐊᑦᑕᓇᐃᖅᓯᒪᓂᕐᒧᑦ, ᐃᓄᐃᑦ ᓄᓇᑖᓂᕐᒧᑦ  
        ᑲᑐᔾᔨᖃᑎᒌᑦ ᐃᑲᔪᕆᐊᓖᑦ – ᐊᒻᒪ ᖃᖓᑐᐃᓐᓇᒃᑯᑦ ᓈᒻᒪᑎᓪᓗᒍ ᑐᑭᒧᐊᖅᑎᑦᑎᓗᑎ – ᒫᓐᓇᐅᔪᒥᑦ ᐱᓕᕆᔭᐅᔪᓂᑦ ᐃᓕᓐᓂᐊᑎᑦᑎᓂᕐᒧᑦ  
        ᐅᖃᓕᒫᕈᓐᓇᓂᕐᒧᑦ ᑎᑎᕋᕈᓐᓇᓂᕐᒧᑦ, ᓈᓴᐅᓯᕆᓂᕐᒧᑦ ᐊᒻᒪ ᐃᖅᑲᓇᐃᔭᖅᑎᑕᐅᔪᓐᓇᓂᕐᒧᑦ ᐊᔪᖏᓐᓂᐅᔪᑦ.  

ᐋᓐᓂᐊᖅᑐᓕᕆᓂᖅ  
ᐊᒻᒪ ᖃᓄᐃᖏᑎᐊᕐᓂᖅ 
ᐱᐅᓯᑎᒋᐊᖅᑕᐅᓂᖏᑦ ᐱᔭᔅᓴᐅᓂᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᖃᓄᐃᖏᑎᐊᓂᕐᒧᑦ ᐱᓕᕆᐊᑦ, 
ᐱᔨᑦᑎᖅᑕᐅᔪᑦ ᐊᒻᒪ ᐃᑲᔪᖅᑕᐅᔪᓄᑦ ᐃᓄᓐᓄᑦ ᐱᑕᖃᕆᐊᖃᓪᓚᕆᑦᑐᑦ ᐋᓐᓂᖅᑎᕆᑎᑦᑕᐃᓕᓂᕐᒧᑦ 
ᐃᓄᓐᓂᑦ ᐊᕐᓇᓂᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ.  

 
ᑭᓪᓕᖃᖅᑎᑕᐅᔪᑦ ᐊᑐᐃᓐᓇᐅᔪᓐᓇᕐᓂᖏᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᖃᓄᐃᖏᑎᐊᓂᕐᒧᑦ ᐱᔨᑦᑎᖅᑕᐅᔪᑦ ᐃᓄᐃᑦ ᓄᓇᖓᓐᓂ —
ᓲᕐᓗᐃᑲᔪᖅᑕᐅᓂᖅ, ᓂᐊᖁᓕᕆᓂᕐᒧᑦ ᒪᒥᓴᕐᓂᖅ, ᓱᕐᕋᓇᖅᑐᓂ ᐊᑐᖃᑦᑕᓂᕐᒧᑦ ᐱᔨᑦᑎᖅᑕᓂᑦ ᐊᑐᖅᑕᐅᔪᑦ, ᐊᒻᒪ ᐃᓱᒪᖃᑦᑎᐊᖏᑦᑐᑦ 
ᑲᒪᒋᔭᐅᓂᖏᑦ — ᐱᒡᒐᓇᖅᑎᑦᑎᔪᑦ ᐱᔾᔪᑎᒋᒋᐊᓐᖓᖅᓯᒪᔭᖏᓐᓄᑦ ᐊᖏᔪᒥ ᐋᓐᓂᖅᑎᕆᖃᑦᑕᓂᕐᒧᑦ ᐊᒻᒪ ᓄᖅᑲᑎᓪᓗᒍᒍ 
ᐅᑎᖃᑦᑕᕐᓂᖓ ᐋᓐᓂᖅᑎᕆᓂᐅᔪᖅ.  

ᑭᓪᓕᖃᖅᑎᑕᐅᔪᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᖃᓄᐃᖏᑎᐊᓂᕐᒧᑦ ᐱᔨᑦᑎᖅᑕᐅᔪᑦ ᐃᓄᒃᑯᑦ ᓱᓕ ᐊᐳᕈᑎᓪᓗᐊᑕᐅᔪᖅ ᐱᔭᔅᓴᐅ -
ᓂᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᖃᓄᐃᖏᑎᐊᓂᕐᒧᑦ ᐱᔨᑦᑎᖅᑕᐅᔪᓂᑦ ᐃᓄᓐᓄᑦ ᓯᕗᓪᓕᖅᐹᕆᔭᖏᑦ, ᐅᖃᐅᓯᑐᐊᖏᑦ, 
ᐅᕝᕙᓘᓐᓃᑦ ᐊᑐᖔᕈᒪᔭᖏᑦ ᐅᖃᐅᓰᖅ ᐃᓄᒃᑐᑦ.  

ᐊᖏᔪᒥᑦ ᖃᐅᔨᔭᐅᓯᒪᒐᓗᐊᖅᑎᓪᓗᒋᑦ ᐃᑲᔪᖅᑕᐅᓂᖏᓐᓄᑦ ᐱᑕᖃᕆᐊᖃᕐᓂᖓ ᐱᔨᑦᑎᖅᑕᓄᑦ ᐊᐅᓚᑕᐅᓂᖃᑦᑎᐊᖅᑐᑦ ᒐᕙᒪᒃᑯᑦ 
ᐱᓕᕆᕕᖏᓐᓂ, ᒫᓐᓇᐅᔪᒥᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᖃᓄᐃᖏᑎᐊᓂᕐᒧᑦ ᐱᔨᑦᑎᖅᑕᐅᔪᑦ, ᐱᓕᕆᐊᑦ ᐊᒻᒪ ᐃᑲᔪᖅᑕᐅᔪᑦ 
ᐊᐅᓚᑕᐅᓂᖃᑦᑎᐊᖃᑦᑕᖏᑦᑐᑦ ᑕᒪᒃᑭᓐᓂ ᐃᓗᐊᓂ ᐊᒻᒪ ᒐᕙᒪᒃᑯᑦ ᐱᓕᕆᕕᖏᓐᓂ.  

ᒐᕙᒪᑐᖃᒃᑯᑦ−, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ−, ᐊᒻᒪ ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ ᐊᑦᑐᐊᓂᓕᓐᓄᑦ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᖃᓄᐃᖏᑎᐊᓂᕐᒧᑦ ᐱᓕᕆᐊᖃᓗᐊᖅᑐᑦ ᐊᑐᖅᑕᐅᖏᓐᓇᖃᑦᑕᖅᑐᓂ ᐊᓯᔾᔨᖅᑐᓂᑦ ᐋᓐᓂᐊᖅᑐᓕᕆᓂᕐᒧᑦ 
ᐊᒻᒪ ᖃᓄᐃᖏᑎᐊᓂᕐᒧᑦ ᐱᓕᕆᐊᓂᑦ, ᐊᑐᐊᒐᐃᑦ, ᐱᔨᑦᑎᖅᑕᐅᔪᑦ ᐊᒻᒪ ᐃᑲᔪᖅᑕᐅᔪᑦ ᐱᑕᖃᕆᐊᖃᖅᑎᑕᐅᔪᑦ ᐃᑲᔪᕐᓗᓂ 
ᐋᓐᓂᖅᑎᕆᑎᑦᑕᐃᓕᑎᑦᑎᓂᕐᒥᑦ ᐃᓄᓐᓂᑦ ᐊᕐᓇᓂᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ.  

ᖃᓄᐃᓕᓯᒋᐊᕈᑏᑦ ᐱᓕᕆᐊᖃᓗᐊᖅᑐᑦ ᐱᑕᖃᕆᐊᖃᕐᓂᖓᓄᑦ ᒐᕙᒪᑐᖃᒃᑯᑦ ᓯᕗᓕᖅᑎᐅᓂᕐᒧᑦ ᐃᑲᔪᓂᕐᒧᑦ ᐊᑐᐊᒐᕐᓂᑦ, 
ᕿᑎᖓᓄᐊᓂᕐᒧᑦ ᐊᒻᒪ ᐱᓕᕆᐊᕆᔭᐅᔪᓂᑦ ᖃᐅᔨᒪᔭᑦᑎᓐᓂ ᐱᑕᖃᕆᐊᖃᖅᑐᑦ ᐃᑲᔪᕐᓗᓂ ᐋᓐᓂᖅᑎᕆᑎᑦᑕᐃᓕᑎᑦᑎᓂᕐᒥᑦ. ᑖᓐᓇ 
ᐱᖃᓯᐅᔾᔨᔪᖅ ᐃᑲᔪᖅᑕᐅᓂᖏᑦ ᖁᐊᖅᓵᖅᓯᒪᔪᓄᑦ ᕿᑎᖓᓄᐊᓂᕐᒧᑦ ᐃᓕᓐᓂᐊᕕᓐᓂ ᐃᑲᔪᖅᑐᑦ ᐃᓄᓐᓂᑦ ᓱᕈᓯᕐᓂᑦ ᐊᒻᒪ ᒪᒃᑯᑦᑐᓂᑦ, 
ᐊᒻᒪ ᐱᕙᓪᓕᐊᑎᑕᐅᓂᖓ ᖃᐅᔨᔭᐅᓯᒪᔪᓂᑦ ᑐᓐᖓᓂᖃᖅᑐᑦ ᐱᓕᕆᐊᑦ ᑲᒪᒋᔭᖃᖅᑐᑦ ᐊᑦᑕᕈᑎᖃᖅᑎᑦᑎᔪᓐᓇᖅᑐᓂᑦ 
ᐋᓐᓂᖅᑎᕆᓂᕐᒧᑦ.  

ᖃᓄᐃᓕᓯᒋᐊᕈᑏᑦ ᐱᓕᕆᐊᖃᓗᐊᕐᒥᔪᑦ ᐊᑯᓂᐅᔪᒧᑦ ᐋᖅᑭᒍᑎᓂᑦ ᐱᐅᓯᑎᒋᐊᖅᑕᐅᓂᖏᓐᓄᑦ ᑐᓂᔭᐅᔪᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ 
ᖃᓄᐃᖏᑎᐊᓂᕐᒧᑦ ᐱᔨᑦᑎᖅᑕᐅᔪᑦ ᐊᒻᒪ ᐱᓕᕆᔭᐅᔪᑦ ᐊᕕᑦᑐᖅᓯᒪᔪᒧᑦ, ᐱᖃᓯᐅᑎᓗᑎ ᐱᐱᑕᖃᕆᐊᖃᓂᖓ ᐃᓄᐃᑦ ᐊᑐᕐᓗᑎ 
ᓇᒻᒥᓂᖅ ᐱᔪᒪᓂᖏᓐᓄᑦ ᐊᐅᓚᑕᐅᓂᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᑲᒪᒋᔭᐅᓂᕐᒧᑦ ᐊᑐᖅᑕᐅᔪᑦ. 

          ᒐᕙᒪᑐᖃᒃᑯᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
5.1     ᐃᑲᔪᕐᓗᑎ ᐊᒻᒪ ᒪᑭᒪᑎᑦᑎᓗᑎ ᐃᓱᒪᒋᔭᐅᕈᓘᔭᖅᓯᒪᔪᓂᑦ ᐊᒻᒪ ᖃᐅᔨᔭᐅᓯᒪᔪᓂᑦ ᑐᓐᖓᓂᖃᖅᑐᑦ ᐋᖓᔮᓇᖅᑐᑦᑐᖃᑦᑕᓂᕐᒧᑦ  
        ᐊᒻᒪ ᓂᐊᖁᓕᕆᓂᕐᒧᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᐅᔪᑦ ᐱᓕᕆᐊᑦ ᐊᒻᒪ ᕿᑎᖓᓄᐊᕐᓂᐅᔪᑦ ᐃᓄᐃᑦ ᓄᓇᓕᖏᓐᓂ, ᒐᕙᒪᑐᖃᒃᑯᑦ  
        ᓴᖅᑭᑎᑦᑎᔭᕆᐊᓖᑦ ᖃᓄᐃᑦᑑᓂᖏᓐᓄᑦ ᑐᓐᖓᓂᖃᖅᑐᑦ ᐱᓕᕆᐊᒥ ᐊᐅᓚᑕᐅᓗᓂ ᐊᓪᓚᓄᑦ ᐊᒻᒪ ᐃᓄᐃᑦ ᐋᓐᓂᐊᖅᑐᓕᕆᕕᖏᓐᓄᑦ  
        ᓄᓇᖃᖅᑳᖅᓯᒪᔪᓕᕆᔨᒃᑯᑦ ᑲᓇᑕᒥ. ᐱᓕᕆᐊᒧᑦ ᑮᓇᐅᔭᖃᖅᑎᑕᐅᓂᖓ ᐃᓕᐅᖅᑲᖅᑕᐅᔭᕆᐊᓖᑦ ᐱᐅᓯᑎᑕᐅᒋᐊᕐᓗᓂ ᐱᔭᔅᓴᐅᓂᖓ  
        ᐊᑕᖏᖅᑐᓂ ᐊᔾᔨᒌᖏᑦᑐᓂ ᐱᔨᑦᑎᖅᑕᓂᑦ ᓂᐊᖁᓕᕆᓂᕐᒧᑦ ᐊᒻᒪ ᐋᖓᔮᓇᑐᖅᑐᖃᑦᑕᓂᕐᒧᑦ ᐊᔪᕈᑎᓖᑦ, ᐊᒻᒪ ᐃᑲᔪᓂᕐᒧᑦ  
        ᕿᑎᖓᓄᐊᓂᕐᒧᑦ ᐊᒻᒪ ᐱᔨᑦᑎᖅᑕᓄᑦ ᐊᔅᓱᕈᖅᑎᑎᑦᑕᐃᓕᓂᕐᒥᑦ ᐊᒻᒪ ᒪᒥᓴᓂᕐᒥᑦ ᖁᐊᖅᓵᓇᖅᑐᓄᑦ ᐊᔅᓱᕈᕈᑕᐅᔪᓄᑦ ᐃᓄᓐᓂᑦ ᓱᕈᓰᑦ,  
        ᒪᒃᑯᑦᑐᐃᑦ, ᐊᒻᒪ ᐃᓐᓇᐃᑦ.  

5.2     ᐃᑲᔪᕐᓗᑎ ᓴᖅᑭᑎᑦᑎᓂᕐᒥᑦ ᐊᒻᒪ ᒪᑭᒪᑎᓪᓗᒍ ᐃᓱᒪᒋᕈᓘᔭᕆᔭᐅᓯᒪᔪᑦ ᐊᒻᒪ ᖃᐅᔨᔭᐅᓯᒪᔪᓂᑦ ᑐᓐᖓᓂᖃᖅᑐᑦ ᐋᖓᔮᓇᖅᑐᓂ  
        ᐊᑐᖃᑦᑕᓂᕐᒧᑦ ᐊᒻᒪ ᓂᐊᖁᓕᕆᓂᕐᒧᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᑦ ᐱᓕᕆᐊᑦ ᐊᒻᒪ ᕿᑎᖓᓄᐊᕐᓂᐅᔪᑦ ᐃᓄᐃᑦ ᓄᓇᓕᖏᓐᓂ,  
        ᐊᒻᒪᓗᑦᑕᐅᖅ ᐃᓄᒋᐊᑦᑐᓃᑦᑐᓂᑦ ᐃᓄᓐᓂᑦ ᐃᓄᒋᐊᓐᓂᓪᓗᐊᑕᖃᖅᑐᓂᑦ, ᒐᕙᒪᑐᖃᒃᑯᑦ ᐃᑲᔪᖅᑐᐃᔭᕆᐊᓖᑦ ᐃᓚᒍᑕᖓ ᐱᔨᑦᑎᖅᑕᓄᑦ  
        ᑐᓂᔭᐅᔪᓂᑦ ᐊᖏᕈᑎᑎᒍᑦ ᐱᔨᑦᑎᕋᐅᑎᖃᖅᑎᑦᑎᔪᓄᑦ, ᓈᒻᒪᑎᓪᓗᒍ. 

5.3     ᐃᑲᔪᕐᓗᑎ ᐱᔭᔅᓴᐅᓂᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᐅᔪᑦ ᐃᓄᓐᓄᑦ ᐊᒻᒪᓗᑦᑕᐅᖅ ᓴᖅᑭᑎᑦᑎᓗᑎ ᐊᐅᓚᓂᕆᔭᖏᑦ  
        ᐱᔪᓐᓇᑎᑦᑎᔪᓂ ᐃᓄᓐᓂᑦ ᓇᒻᒥᓂᖅ ᐱᔪᒪᓂᕆᔭᖏᓐᓄᑦ ᑐᓂᔭᐅᓂᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᐅᔪᑦ, ᒐᕙᒪᑐᖃᒃᑯᑦ  
        ᓴᖅᑭᑎᑦᑎᖃᑎᒌᖃᑎᖃᕆᐊᓖᑦ ᖃᓄᐃᑦᑑᓂᖏᓐᓄᑦ ᑐᓐᖓᓂᖃᖅᑐᓂᑦ ᑲᓇᑕᒥ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᖅᑐᓕᕆᓂᕐᒧᑦ ᒪᓕᒐᐃᑦ,  
        ᐱᓕᕆᖃᑎᖃᕐᓗᑎ ᐃᓄᓐᓂᑦ.  

5.4     ᑲᔪᖏᖅᓴᕐᓗᒋᑦ ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪ ᐅᑭᐅᑕᖅᑐᒥ ᒐᕙᒪᖏᑦ ᐊᑐᓕᖅᑎᑦᑎᓗᑎ ᖃᐅᔨᔭᐅᓯᒪᔪᓂᑦ ᑐᓐᖓᓂᖃᖅᑐᓂᑦ,  
        ᐊᑐᖅᑕᐅᑦᑕᐃᓕᑎᑦᑎᓂᕐᒧᑦ ᐋᓐᓂᐊᓂᕐᒧᑦ ᐱᐅᓯᑎᑦᑎᒋᐊᖅᑐᑦ ᐃᓄᓐᓂᑦ ᐋᓐᓂᐊᖅᑐᓕᕆᓂᖏᓐᓄ, ᐊᒻᒪᓗᑦᑕᐅᖅ ᐃᑲᔪᕐᓗᑎ  
        ᐱᔭᔅᓴᐅᓂᖓᓄ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᐅᔪᑦ ᐃᓄᒃᑐᑦ, ᒐᕙᒪᑐᖃᒃᑯᑦ ᐊᑐᕆᐊᖃᖅᑕᖏᑦ ᑮᓇᐅᔭᖅᑐᓂᕐᒧᑦ ᐱᔪᓐᓴᐅᑎᖏᑦ  
        ᐃᑲᔪᕐᓗᑎ ᐊᑐᓕᖅᑎᑕᐅᓂᖓᓄᑦ ᐊᒻᒪ ᐊᔭᐅᕆᐊᖅᑕᐅᓂᖓᓄᑦ ᐃᓄᓐᓄᑦ ᑐᕌᖓᔪᑦ ᐊᑐᐊᒐᐃᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᐅᔪᑦ.  

5.5     ᐱᐅᓯᑎᒋᐊᕐᓗᒍ ᐃᖅᑲᓇᐃᔭᖅᑎᑦᑎᓂᕐᒥ ᐃᓄᓐᓂᑦ ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔮᓂᑦ, ᒐᕙᒪᑐᖃᒃᑯᑦ ᓴᖅᑭᑎᑦᑎᔭᕆᐊᓖᑦ  
        ᖃᓄᐃᑦᑑᓂᖏᓐᓄᑦ ᑐᓐᖓᕕᖃᖅᑐᑦ ᑐᓂᔭᐅᔪᑦ ᐱᓕᕆᐊᖅ ᑐᓂᔭᐅᔪᑦ ᓯᓚᑦᑐᓴᕐᕕᓄᑦ ᐊᒻᒪ ᓯᓚᑦᑐᓴᕐᕕᒃᔪᐊᓄᑦ ᐃᑲᒧᕐᓗᑎ  
        ᐊᑎᓕᐅᕐᓂᖏᓐᓄᑦ ᐃᓄᐃᑦ ᐃᖅᑲᓇᐃᔮᖅᑖᕋᓱᐊᖅᑐᑦ ᐋᓐᓂᐊᖅᑐᓕᕆᓂᕐᒥᑦ. 

5.6     ᐅᑎᖅᑎᑕᐅᓗᓂ ᒐᕙᒪᑐᖃᒃᑯᑦ ᐃᑲᔪᕐᓂᖓ ᑐᓐᖓᕕᒋᔭᖃᖅᑐᑦ ᐊᒻᒪ ᓄᓇᓕᒻᒧᑦ ᑐᑭᒧᐊᖅᑎᑕᐅᔪᑦ ᐱᓕᕆᐊᑦ, ᒐᕙᒪᑐᖃᒃᑯᑦ  
        ᐃᖅᑲᓇᐃᔭᕆᐊᓖᑦ ᐱᓕᕆᖃᑎᖃᕐᓗᑎ ᐃᓄᓐᓂᑦ ᓴᖅᑭᑎᑦᑎᓗᑎ ᐃᓄᓐᓄᑦ ᒪᒥᓴᓂᕐᒧᑦ ᐊᒻᒪ ᖃᓄᐃᖏᑎᐊᓂᕐᒧᑦ ᑮᓇᐅᔭᓂᑦ.

ᑭᓪᓕᖃᖅᑎᑕᐅᔪᑦ ᐊᑐᐃᓐᓇᐅᖏᑦ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᖃᓄᐃᖏᑎᐊᓂᕐᒧᑦ 
ᐱᔨᑦᑎᖅᑕᐅᔪᑦ ᐃᓄᐃᑦ ᓄᓇᖓᓐᓂ – ᐱᓗᐊᖅᑐᒥᑦ 
ᐱᔨᑦᑎᖅᑕᐅᔪᑦ ᐃᓄᒃᑐᑦ – ᐱᒡᒐᓇᖅᑎᑦᑎᔪᖅ 
ᐱᓕᕆᐊᕆᓗᒋᑦ ᐱᔾᔪᑎᒋᒋᐊᓐᖓᖅᓯᒪᔭᖏᑦ 
ᐋᓐᓂᖅᑎᕆᖃᑦᑕᓂᕐᒧᑦ ᖃᓄᐃᓘᖃᑦᑕᕐᓂᖓ  
ᐊᒻᒪ ᓄᖅᑲᑎᓪᓗᒍ ᐅᑎᖅᑕᖃᑦᑕᕐᓂᖓ 
ᐋᓐᓂᖅᑎᕆᓂᐅᔪᖅ.

ᐃᐊᒻᓯᔅ ᓖᓴ ᖁᐳᖁᐊᓗᒃ ᐊᒻᒪ ᕚᓗᕆ ᑯᐊᑐᐃ.



22 ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ

          ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᑐᑭᒧᐊᖅᑎᑕᐅᔪᑦ  
    ᖃᓄᐃᓕᓯᒋᐊᕈᑏᑦ 

5.7     ᐱᐅᓯᑎᒋᐊᕐᓗᒍ ᐱᔭᔅᓴᐅᓂᖓ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᐅᔪᑦ ᐃᓄᒃᑯᑦ ᐅᖃᓪᓚᑦᑐᓂᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ 
        ᐅᑭᐅᑕᖅᑐᒥ ᒐᕙᒪᐃᑦ ᐱᑕᖃᖅᑎᑦᑎᓗᑎ ᓈᒻᒪᑦᑐᓂ ᑮᓇᐅᔭᑎᒍᑦ ᐃᑲᔪᖅᑕᐅᓂᕐᒥᑦ ᐃᓚᒍᑕᖓᓄ ᑐᓵᔨᖃᓂᕐᒧᑦ  
        ᐱᔨᑦᑎᖅᑕᓄᑦ ᓇᒥᑐᐃᓐᓇᖅ ᐱᔭᐅᔪᒪᑎᓪᓗᒍ, ᐊᒻᒪ ᑖᒃᑯᐊ ᐊᓐᓂᐊᕖᑦ ᐊᒻᒪ ᓄᓇᓕᒻᒥ ᐋᓐᓂᐊᕕᐅᔪᑦ ᐱᔨᑦᑎᖅᑐᑦ  
        ᐃᓄᓐᓂᑦ ᐱᔨᑦᑎᖅᑕᖏᓐᓂᐊᑐᕈᓐᓇᑎᑦᑎᔪᑦᐃᓕᓐᓂᐊᖅᓯᒪᔪᓂᑦ ᑐᓵᔨᓂᑦ ᐊᑐᐊᒐᕐᓄᑦ ᐊᒻᒪ ᐊᑐᖅᑕᐅᔭᕆᐊᓕᓐᓄᑦ.  

5.8     ᐱᐅᓯᑎᒋᐊᕐᓗᒍ ᐱᔭᔅᓴᐅᓂᖓ ᐋᖓᔮᓇᖅᑐᓄᑦ ᐊᑐᖃᑦᑕᓂᕐᒧᑦ ᐱᔨᑦᑎᖅᑕᐅᔪᑦ ᐊᑐᖅᑕᐅᓂᖏᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ 
        ᐅᑭᐅᑕᖅᑐᒥ ᒐᕙᒪᐃᑦ ᓯᕗᓪᓕᐅᔾᔨᔭᕆᐊᓖᑦ ᐱᓕᕆᑎᑦᑎᓂᐅᔪᓂᑦ ᓈᒻᒪᑦᑐᓂ ᐃᑲᔪᕐᓂᖃᖅᑐᓂᑦ ᐃᑲᔪᒐᑕ ᒫᓐᓇᐅᔪᒥ  
        ᐱᔨᑦᑎᖅᑕᓂᑦ, ᐊᒻᒪᓗᑦᑕᐅᖅ ᐱᓕᕆᖃᑎᖃᕐᓗᑎ ᐃᓄᓐᓂᑦ ᓇᓗᓇᐃᕐᓗᒋᑦ ᐊᒻᒪ ᒪᑐᓗᒋᑦ ᖃᐅᔨᒪᔭᐅᖏᑦᑐᑦ  
        ᐊᑦᑐᐊᓂᓕᓐᓄᑦ ᐋᖓᔮᓇᖅᑐᓂ ᐊᑐᖃᑦᑕᓂᕐᒧᑦ ᐱᔨᑦᑎᖅᑕᓄ, ᐱᖃᓯᐅᑎᓪᓗᑎ ᐃᓚᒍᑕᖓ ᐱᖁᑎᕐᔪᐊᓄᑦ ᐃᑲᔪᖅᑐᐃᔪᑦ  
        ᐃᓄᓐᓂᑦ ᐊᑦᑐᖅᑕᐅᔪᑦ ᐋᖓᔮᓇᖅᑐᓂᑦ ᐊᑐᖃᑦᑕᓂᕐᒧᑦ.  

5.9     ᐱᐅᓯᑎᒋᐊᕐᓗᒍ ᐋᓐᓂᐊᖅᑐᓕᕆᓂᖅ, ᒪᑐᓗᒋ ᖃᐅᔨᒪᔭᐅᖏᑦᑐᑦ ᐱᔨᑦᑎᖅᑕᑦ ᑐᓂᔭᐅᓂᖏᓐᓄᑦ, ᐊᒻᒪ ᓯᕗᓂᔅᓴᒥ  
        ᖁᐊᖅᓵᓇᖅᑐᓂ ᐊᑐᖅᑎᑦᑕᐃᓕᑎᓪᓗᒋᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᓯᕗᓪᓕᐅᔾᔨᔭᕆᐊᓖᑦ  
        ᐱᓕᕆᑎᑦᑎᓂᓂᐅᔪᓂᑦ ᐊᑯᓂᐅᔪᒧᑦ ᑐᓂᔭᐅᔪᓂᑦ ᐊᖏᕈᑎᑎᒍᑦ ᐃᑲᔪᖅᑐᓂᑦ ᒫᓐᓇᐅᔪᒥᑦ ᐊᒻᒪ ᓄᑖᓂ ᐃᓄᓐᓄᑦ  
        ᑐᕌᖓᔪᑦ, ᖁᐊᖅᓵᖅᓯᒪᓂᕐᒧᑦ ᐱᔨᑦᑎᖅᑕᐅᔪᑦ ᐃᓚᒋᔭᐅᒻᒥᔪᑦ ᒪᓕᒐᓕᕆᓂᕐᒧᑦ ᐊᑐᖅᑕᐅᔪᓂᑦ ᐊᑕᖏᖅᑐᒋᑦ ᐃᓄᐃᑦ  
        ᓄᓇᓕᖏᓐᓂᑦ, ᐊᒻᒪᓗᑦᑕᐅᖅ ᐃᓄᒋᐊᑦᑐᓃᑦᑐᓂᑦ ᐊᓲᓂᖃᖅᑐᓂᑦ ᐃᓄᒋᐊᓐᓂᖏᑦ.  

5.10    ᐃᑲᔪᕐᓗᒋᑦ ᒪᒥᓴᓂᒃᒧᑦ ᐆᒪᓯᒪᔪᓂᑦ ᐋᓐᓂᖅᑎᕆᓂᕐᒥᑦ ᐊᒻᒪ ᐃᓚᖏᓐᓄᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ  
        ᒪᑐᓯᔭᕆᐊᓖᑦ ᖃᐅᔨᒪᔭᐅᖏᑦᑐᓂᑦ ᐱᔨᑦᑎᖅᑕᐅᔪᓂᑦ ᓴᖅᑭᑎᑦᑎᖃᑎᒌᖃᑎᖃᕐᐃᓗᑎ ᐊᒻᒪ ᑮᓇᐅᔭᖃᖅᑎᑦᑎᓗᑎ  
        ᐱᔨᑦᑎᖅᑕᐅᔪᓂᑦ ᐆᒪᓯᒪᔪᓄᑦ ᐋᓐᓂᖅᑎᕆᓂᕐᒥᑦ ᐊᒥᓱᓄᑦᒃ ᐊᕐᕌᒍᓄᑦ ᑐᓂᓯᓂᕐᒧᑦ ᐊᖏᕈᑎᖏᑎᒍᑦ. ᑖᒃᑯᐊ  
        ᐱᔨᑦᑎᖅᑕᐅᔪᑦ ᐱᖃᓯᐅᔾᔨᔪᑦ ᐋᓐᓂᐊᖅᔪᑎᓕᕆᔾᔪᑎᐅᒐᔪᑦᑐᑦ ᐱᔨᑦᑎᒻᑕᐅᔪᑦ, ᐃᑲᔪᕐᓂᖅ, ᐃᓅᓯᕐᒧᑦ ᖃᐅᔨᒪᓂᐅᔪᑦ, ᐊᒻᒪ  
        ᐃᓄᒃᑐᑦ−ᐅᖃᓪᓚᒍᓐᓇᖅᑐᒥ ᐋᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᔪᓂᑦ ᓇᐅᒃᑰᑎᑦᑎᔩᑦ (ᓲᕐᓗ, ᐅᒥᖕᒪᒃ ᐱᓕᕆᕕᒃ ᐃᖃᓗᓐᓂ,  
        ᓄᓇᕗᑦ).  

5.11    ᐱᐅᓯᑎᒋᐊᕐᓗᒍ ᐱᔭᔅᓴᐅᓂᖓ ᐱᔨᑦᑎᖅᑕᐅᔪᑦ ᐃᓐᓄᑦ ᐊᕐᓇᓄᑦ ᐆᒪᓯᒪᔪᓄᑦ ᐋᓐᓂᑎᖅᑕᐅᓂᕐᒧᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ 
        ᐅᑭᐅᑕᖅᑐᒥ ᒐᕙᒪᐃᑦ ᐱᓕᕆᖃᑎᖃᕆᐊᓖᑦ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᑦ  
        ᐊᑕᓕᖅᑎᑦᑎᓗᑎ ᐊᑕᐅᓯᕐᒥ−ᓄᖅᑲᕐᕕᒃ−ᐱᓕᕆᕕᒃ ᐊᑐᖅᑕᐅᔪᓐᓇᕐᓂᖓ ᐱᔪᓐᓇᑎᑦᑎᒐᔭᖅᑐᖅ ᐆᒪᓯᒪᔪᓂᑦ  
        ᐋᓐᓂᖅᑎᕆᓂᒧᑦ ᐱᒡᒐᓇᖏᓂᖅᓴᐅᓗᓂ ᐱᔭᔅᓴᐅᓂᖓᓄ ᐊᒥᓱᒐᓚᓐᓂᑦ ᐱᔨᑦᑎᖅᑕᓂᑦ ᐊᑕᐅᓯᒥ ᐊᑐᖅᑕᐅᓂᖓ  
        ᐊᑐᕐᓂᖃᕐᓗᓂ.  

5.12    ᐃᑲᔪᑦᑎᐊᓂᖅᓴᕆᓗᒋᑦ ᐃᓚᒌᑦ ᖁᐊᖅᓵᓇᖅᑐᓂᑦ ᐊᑐᖅᑎᑎᑦᑕᐃᓕᓂᕐᒧᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ  
        ᐱᓕᕆᖃᑎᖃᕆᐊᓖᑦ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᖏᓐᓂ ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᑦ ᐊᖏᖅᓯᓗᑎ ᐊᒻᒪ  
        ᐊᑐᓕᖅᑎᑦᑎᓗᑎ ᐋᓐᓂᐊᖅᑐᓕᕆᓂᒧᑦ ᐊᑐᖏᑕᐅᒍᓐᓇᖅᑐᓂ ᕿᑎᖓᓄᐊᓂᕐᒧᑦ, ᐱᖃᓯᐅᑎᓪᓗᑎ ᐃᓐᓇᑐᖃᒃᑯᕕᓐᓂ  
        ᐳᓛᕐᓂᖅ ᐊᒻᒪᓗᑦᑕᐅᖅ ᓇᔾᔨᑎᓪᓗᒋᑦ ᓱᕈᓯᐅᓕᓵᖅᑐᓄᑦ ᖃᐅᔨᓴᖃᑦᑕᓂᕐᒧᑦ ᐊᑐᖅᑕᐅᔪᑦ.  

5.13    ᐱᔪᓐᓇᖅᑎᑕᐅᓗᑎ ᐃᓄᐃᑦ ᐊᕐᓇᐃᑦ ᐃᕐᓂᒍᓐᓇᕐᓗᑎ ᓄᓇᓕᖏᓐᓂ ᐊᒻᒪ ᐊᕕᑦᑐᖅᓯᒪᔪᓂᑦ, ᒐᕙᒪᖏᑦ ᓄᓇᑦᓯᐊᖅ,  
        ᓄᓇᕗᑦ, ᐊᒻᒪ ᓂᐅᐸᐅᓐᓛᓐ ᐊᒻᒪ ᓛᐸᑐᐊ ᓴᖅᑭᑎᑦᑎᔭᕆᐊᓖᑦ ᐊᒻᒪ ᑮᓇᐅᔭᖃᖅᑎᑦᑎᓗᑎ ᐊᖏᕋᒥ ᐃᕐᓂᓱᒃᓰᓂᕐᒧᑦ  
        ᐃᓕᓐᓂᐊᓂᕐᒧᑦ ᐱᓕᕆᐊᓂᑦ ᐊᒻᒪ ᐃᕐᓂᑯᐅᖃᑦᑕᖅᑐᑦ ᐊᕕᑦᑐᖅᓯᒪᔪᖏᓐᓂ ᐊᒻᒪ ᓄᓇᓕᖏᓐᓂ. ᑲᓇᑕᒥ ᐊᕕᑦᑐᖅᓯᒪᔪᑦ/ 
        ᐅᑭᐅᑕᖅᑐᒥ ᒐᕙᒪᐃᑦ ᐱᑕᖃᖅᑎᑦᑎᔭᕆᐊᖃᕐᒥᔪᑦ ᓈᒻᒪᑦᑐᓂ ᑮᓇᐅᔭᑎᒍᑦ ᐃᑲᔪᓂᕐᒥᑦ ᓴᓇᔭᐅᖃᑦᑕᕐᓂᖓᓄᑦ ᐊᒻᒪ  
        ᐱᕙᓪᓕᐊᑎᑕᐅᓂᖓᓄ ᒫᓐᓇᐅᔪᒥᑦ ᐱᓕᕆᐊᖑᔪᑦ ᐊᒻᒪ ᐱᓕᕆᕖᑦ.  

5.14    ᐃᑲᔪᕐᓗᑎ ᓇᓗᓇᐃᕐᓗᒍ ᐱᐅᓯᑎᒋᐊᖅᓯᒪᔪᑦ ᐃᖅᑲᓇᐃᔭᖅᑎᖃᓂᕐᒧᑦ ᐊᒻᒪ ᐱᓯᒪᔭᐅᓂᖏᓐᓄᑦ ᐋᓐᓂᐊᖅᑐᓕᕆᔩᑦ  
        ᐊᔪᖏᓐᓂᖃᖅᑐᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᐊᑐᓕᖅᑎᑦᑎᔭᕆᐊᓖᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᒻᒪ  
        ᐱᓯᒪᑦᑎᓂᕐᒧᑦ ᐸᕐᓇᐅᑎᓂᑦ ᐱᖃᓯᐅᔾᔨᔪᓂᑦ ᐃᑲᔪᖅᑐᑦ ᐱᕙᓪᓕᐊᑎᑕᐅᓂᖓ ᓄᓇᓕᒻᒥ ᐃᓄᐃᑦ ᐱᔪᓐᓇᕐᓂᖃᕐᓂᖏᓐᓄᑦ.  

5.15    ᐊᑦᑕᓇᐃᕐᓗᒍ ᐊᔾᔨᒌᑦᑎᑕᐅᔪᓂ ᐊᑭᓕᖅᑕᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ ᐋᓐᓂᐊᖅᑐᓕᕆᓂᕐᒥᑦ, ᒐᕙᒪᖏᑦ  
        ᓄᓇᑦᓯᐊᖅ, ᓄᓇᕗᑦ, ᐊᒻᒪ ᓂᐅᐸᐅᓐᓛᓐ ᐊᒻᒪ ᓛᐸᑐᐊ, ᐊᒻᒪ ᑯᐸᐃᒃ, ᐊᖏᖅᓯᔭᕆᐊᓖᑦ ᑮᓇᐅᔾᔭᔅᓵᖏᓐᓂ  
        ᐋᖅᑭᑦᑕᐅᓯᒪᔪᓂᑦ ᑕᑯᔅᓴᐅᑎᑦᑎᓗᑎ ᐃᓄᐃᑦ ᐃᖅᑲᓇᐃᔭᖅᑏᑦ ᐊᔾᔨᐅᖏᑦᑐᓂᑦ ᑐᓂᓯᓂᖏᓐᓄᑦ ᐊᑐᑦᑎᐊᕐᓂᖓᓄᑦ  
        ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᐅᔪᑦ. 

          ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
5.16    ᐃᑲᔪᕐᓗᒋᑦ ᐱᐅᔪᒥᑦ ᐃᓄᓯᓕᒫᒧᑦ ᖃᓄᐃᓐᓂᖃᖅᑐᓂᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) ᐊᖏᖃᑎᖃᕆᐊᓖᑦ  
        ᐱᓕᕆᖃᑎᒌᓐᓂᕐᒧᑦ ᒐᕙᒪᓂᑦ ᐃᑲᔪᕐᓗᒍ ᐊᒻᒪ ᑮᓇᐅᔭᖃᖅᑎᓪᓗᒍ ᕿᑎᖓᓄᐊᕐᓂᐅᔪᑦ, ᐱᓕᕆᐊᑦ ᐊᒻᒪ ᐱᓕᕆᔭᐅᔪᑦ  
        ᐱᕈᖅᑎᑦᑎᔪᑦ ᐃᓕᓐᓂᐊᕆᐊᓕᓵᖅᑐᓄᑦ ᐱᕙᓪᓕᐊᑎᑦᑎᓂᕐᒧᑦ, ᐊᒻᒪᓗᑦᑕᐅᖅ ᒪᒥᓴᓂᕐᒧᑦ ᐊᒻᒪ ᐊᑐᕈᓐᓇᓂᕐᒧᑦ  
        ᖃᐅᔨᒪᓂᐅᔪᓂᑦ ᓱᕈᓯᕐᓂᑦ ᐊᒻᒪ ᒪᒃᑯᑦᑐᓂᑦ.  

5.17    ᐃᓅᓯᕐᒥᑦ ᑭᐱᔅᓴᐃᓕᑎᑦᑎᓗᓂ ᐃᓗᓐᓂᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᐃᑲᔪᕆᐊᓖᑦ, ᐱᓕᕆᖃᑎᖃᕐᓗᑎ,  
        ᑐᑭᒧᐊᖅᑎᑦᑎᖃᑎᖃᕐᓗᑎ ᐊᒻᒪ ᐱᓕᕆᑎᑦᑎᓗᑎ ᐱᕙᓪᓕᐊᑎᑕᐅᓂᖓᓄ ᖃᐅᔨᔭᐅᓯᒪᔪᓂᑦ ᑐᓐᖓᓂᖃᖅᑐᑦ, ᐱᖅᑯᓯᓄᑦ  
        ᓈᒻᒪᑦᑐᓂᑦ ᐃᓅᓯᕐᒥᑦ ᑭᐱᔅᓴᐃᓕᑎᑦᑎᓂᕐᒧᑦ ᕿᑎᖓᓄᐊᓂᕐᒧᑦ, ᐱᓕᕆᐊᑦ ᐊᒻᒪ ᐱᓕᕆᔭᐅᔪᑦ ᓇᓕᒧᓐᓂᖃᖅᑐᑦ ᑲᓇᑕᒥ  
        ᐃᓄᐃᑦ ᐃᓅᓯᕐᒥᑦ ᑭᐱᔅᓯᑦᑕᐃᓕᑎᑦᑎᓂᕐᒧᑦ ᐸᕐᓇᐅᑦ.  

5.18    ᐱᐅᓯᑎᒋᐊᕐᓗᒍ ᐱᐅᓂᖓ ᐊᒻᒪ ᐊᑐᑦᑎᐊᕐᓂᖓ ᐋᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᔪᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ  
        ᓯᕗᓪᓕᐅᔾᔨᔭᕆᐊᓖᑦ ᐊᑦᑕᓇᐃᖅᓯᓂᕐᒧᑦ ᐊᖏᓂᖅᓴᒥ ᓇᒻᒥᓂᖅ ᐱᔪᒪᓂᖃᓂᕐᒧᑦ ᑐᓂᔭᐅᓂᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ  
        ᐱᔨᑦᑎᖅᑕᐅᔪᑦ ᐱᔪᒪᓂᖅᑕᖃᖅᑎᓪᓗᒍ ᐅᕝᕙᓘᓐᓃᑦ ᐱᔪᒪᔪᖅᑕᖃᖅᑎᓪᓗᒍ ᐊᑐᖅᑕᐅᓗᑎ ᒐᕙᒪᖃᕐᕕᐅᔪᒥ ᑐᓂᔭᐅᔪᓂᑦ  
        ᑕᐃᒪᓐᓇᐃᑦᑐᓂᑦ ᐱᔨᑦᑎᖅᑕᐅᔪᓂᑦ, ᐱᖃᓯᐅᑎᓪᓗᑎ ᑲᓇᑕᒥ ᒪᓕᒐᖏᑎᒍᑦ.  

5.19    ᖁᕝᕙᕆᐊᖅᑎᓪᓗᒋᑦ ᐊᒥᓲᓂᖏᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔮᒥᑦ, ᐱᖃᓯᐅᑎᓪᓗᑎ  
        ᐊᒥᓲᓂᖏᑦ ᐃᓕᓐᓂᐊᖅᓯᒪᔪᑦ ᐊᖏᕋᒥ ᐃᕐᓂᒧᔅᓰᔩᑦ ᐊᑐᓂ ᐊᕕᑦᑐᖅᓯᒪᔪᓂᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒋᖅ  
        ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᑦ ᐊᖏᖃᑎᖃᕆᐊᓖᑦ ᐱᓕᕆᖃᑎᒌᓐᓂᕐᒥᑦ ᐃᓕᓐᓂᐊᕆᐊᒃᑲᓂᓂᕐᒧᑦ ᐃᓕᓐᓂᐊᕐᕕᓐᓂᑦ  
        ᓴᖅᑭᑎᑦᑎᓗᑎ ᐊᒻᒪ ᐊᐅᓚᓗᒍ ᐃᓄᓐᓄᑦ ᑐᕌᖓᔪᑦ ᐃᓕᓐᓂᐊᖅᑎᑕᐅᓂᐅᔪᑦ ᐊᒻᒪ ᓇᓗᓇᐃᒃᑯᑎᑖᓂᕐᒧᑦ ᐱᓕᕆᐊᑦ.  

5.20    ᐃᑲᔪᕐᓗᓂ ᒪᒥᓴᓂᕐᒧ ᐆᒪᓯᒪᔪᓂᑦ ᐋᓐᓂᑎᖅᖅᑕᐅᓂᕐᒧᑦ ᐊᒻᒪ ᐃᓚᖏᑦ, ᓄᓇᑦᓯᐊᕗᑦ ᒐᕙᒪᒃᑯᑦ ᒪᑐᓯᔭᕆᐊᓖᑦ  
        ᖃᐅᔨᒪᔭᐅᖏᑦᑐᓂᑦ ᐱᔨᑦᑎᖅᑕᓂᑦ ᑐᓂᔭᐅᔪᓂᑦ ᓴᖅᑭᑎᑦᑎᖃᑎᒌᖃᑎᖃᕐᓗᑎ ᐊᒻᒪ ᑮᓇᐅᔭᖃᖅᑎᑦᑎᓗᑎ  
        ᐱᔨᑦᑎᕈᑕᐅᔪᓂᑦ ᐆᒪᓯᒪᔪᓄᑦ ᐋᓐᓂᑎᖅᑕᐅᓂᕐᒧᑦ. ᑖᒃᑯᐊ ᐱᔨᑦᑎᖅᑕᐅᔪᑦ ᐱᖃᓯᐅᔾᔨᔪᑦ ᐋᓐᓂᐊᖅᔪᑎᓕᕆᔾᔪᑎᐅᒐᔪᑦᑐᑦ  
        ᐱᔨᑦᑎᒻᑕᐅᔪᑦ, ᐃᑲᔪᕐᓂᖅ, ᐃᓅᓯᕐᒧᑦ ᖃᐅᔨᒪᓂᐅᔪᑦ, ᐊᒻᒪ ᐃᓄᒃᑐᑦ−ᐅᖃᓪᓚᒍᓐᓇᖅᑐᒥ ᐋᓐᓂᐊᖅᑐᓕᕆᓂᕐᒧᑦ  
        ᐊᑐᖅᑕᐅᔪᓂᑦ ᓇᐅᒃᑰᑎᑦᑎᔩᑦ (ᓲᕐᓗ, ᐅᒥᖕᒪᒃ ᐱᓕᕆᕕᒃ ᐃᖃᓗᓐᓂ, ᓄᓇᕗᑦ).  

5.21    ᐃᑲᔪᑦᑎᐊᓂᖅᓴᕆᓗᒋᑦ ᐃᓚᒌᑦ ᖁᑎᐊᖅᓵᓇᖅᑐᓂᑦ ᐊᑐᖅᑕᐅᑦᑕᐃᓕᑎᑦᑎᓂᕐᒥᑦ, ᓄᓇᑦᓯᐊᕗᑦ ᒐᕙᒪᖏᑦ  
        ᐊᖏᖅᓯᔭᕆᐊᓖᑦ ᐊᒻᒪ ᐊᑐᓕᖅᑎᑦᑎᓗᑎ ᐋᓐᓂᐊᖅᑐᓕᕆᓂᒧᑦ ᐊᑐᖏᑕᐅᒍᓐᓇᖅᑐᓂ ᕿᑎᖓᓄᐊᓂᕐᒧᑦ, ᐱᖃᓯᐅᑎᓪᓗᑎ  
        ᐃᓐᓇᑐᖃᒃᑯᕕᑦ ᐳᓛᖅᑕᐅᓂᖏᑦ ᐊᒻᒪᓗᑦᑕᐅᖅ ᓇᔾᔨᑎᓪᓗᒋᑦ ᓱᕈᓯᐅᓕᓵᖅᑐᓄᑦ ᖃᐅᔨᓴᖃᑦᑕᓂᕐᒧᑦ ᐊᑐᖅᑕᐅᔪᑦ. 

ᐃᖅᑲᑐᐃᕕᓕᕆᓕᖅ  
ᐊᒻᒪ ᐸᓖᓯᓕᕆᓂᖅ  
ᐃᓄᐃᑦ ᓄᓇᖓᓐᓂ ᐸᓕᓰᑦ ᐊᒻᒪ ᐃᖅᑲᑐᐃᓕᕆᕖᑦ ᓯᕗᓪᓕᕐᐹᖑᒐᔪᒃᑐᑦ ᑲᒪᔨᐅᒃᓱᑎᒃ  ᐊᓐᓂᑎᕐᑕᒥ -
ᓂᐅ ᑎᓪᓗᒋᑦ ᐃᓄᐃᑦ ᐊᕐᓇᐃᑦ, ᓂᕕᐊᕐᓯᐊᑦ ᐊᒻᒪ ᐊᖑᑕᐅᔪᒪᔪᑦ ᐊᕐᓇᐅᔪᒪᔪᑦᓗ ᐊᒻᒪ ᐊᓯᖏᑦ.  
ᑭᓯᐊᓂᓕ, ᐊᒥᓲᓗᐊᕐᑐᐊᓗᐃᑦ ᐃᓄᐃᑦ ᐊᕐᓇᐃᑦ ᐊᖑᑕᐅᔪᒪᔪᑦᓗ ᐊᕐᓇᐅᔪᒪᔪᑦᓗ ᐊᒻᒪ ᐊᓯᖏᑦ 
ᐱᔭᕆᐊᑐᔪᐊᓗᒃᑰᓲᑦ ᐱᓇᐃᓗᑖᓗᒃᑯᑦ ᐃᑲᔪᕐᑕᐅᓂᕐᒥᒃ ᐱᓇᓱᐊᕈᒪᓕᕋᐃᒐᓗᐊᕐᒪᑕ.  

 
ᐱᓇᐃᓗᑖᓗᐃᑦ ᐃᒪᐃᑦᑐᖔᔪᒃᐳᑦ ᐃᓄᒃᑐᑦ ᑐᓵᓕᑭᑦᓴᕐᓱᑎᒃ, ᐅᕕᓂᖃᑎᒋᔭᐅᖏᓐᓂᖏᓐᓄᑦ ᐊᐅᓚᑕᐅᑲᒻᒪᓂᖏᑦ ᐊᒻᒪ 
ᐃᓚᐃᓐᓈᑕᐅᓂᕆᕙᒃᑕᖏᑦ ᐸᓖᓯᓄᑦ ᐊᒻᒪ ᐃᖃᕐᑐᐃᓕᕆᕕᒃᑯᑦ, ᐊᒻᒪᓗ ᐸᓖᓯᑦ ᑲᒪᓇᓵᖑᒻᒥᒻᒪᑕ ᐊᓐᓂᕐᑎᑕᐅᔪᖃᕐᑐᒥᓂᐅᑎᓪᓗᒍ 
ᐊᓪᓛᑦ ᐸᓖᓯᒃᑯᑦ ᓇᔫᑎᖕᖏᑦᓯᐊᒻᒪᕆᒃᓱᑎᒃ.  

ᐃᖅᑲᕐᑐᐃᕕᓕᕆᓂᒃᑯᑦ ᐊᒻᒪ ᐸᓖᓯᓕᕆᓂᒃᑯᑦ ᐃᑲᔪᕐᑕᐅᓯᐊᓂᕐᓴᐅᒋᐊᖃᓐᓂᖏᑦ ᐊᒻᒪ ᑲᒪᑦᓯᐊᓂᕐᓴᐅᓕᕐᓗᑎᓪᓗ ᑲᔪᑦᓯᐊᕆᖃᓪᓚᕆᑦᑐᖅ 
ᐃᑲᔪᕐᑕᐅᑦᓯᐊᓂᕐᓴᐅᖁᓪᓗᒋᑦ ᐊᓐᓂᕐᑎᕐᑕᐅᕙᒃᑐᑦ ᐊᒻᒪ ᓯᕗᓂᒃᓴᑎᓐᓂᒃ ᐊᓐᓂᕐᑎᕐᑕᐅᑦᔭᐃᑦᓯᒪᑎᑦᓯᓂᕐᒧ.ᑦ  

ᒐᕙᒪᑐᖃᒃᑯᓐᓄ ᐊᕕᒃᑐᕐᓯᒪᐅᕐᑐᓪᓗ ᒐᕙᒪᐅᔪᓄᑦ ᐊᒻᒪ ᐃᓄᖕᓄᒃ ᖃᓄᕐᑑᕈᑕᐅᖁᔭᐅᓯᒪᔪᑦ ᐱᑦᔪᑎᓖᑦ ᐃᖅᑲᕐᑐᐃᕕᓕᕆᓂᕐᑯᑦ ᐊᒻᒪ 
ᐸᓕᓯᓕᕆᓂᒃᑯᑦ ᐱᑦᔪᑎᖃᓗᐊᖑᐊᕐᑐᑦ ᐊᖅᑭᕚᓪᓕᖁᓪᓗᒋᑦ ᐸᓕᓯᓕᕆᓂᖅ ᐊᒻᒪ ᐃᖅᑲᕐᑐᐃᓕᕕᕆᓂᖅ ᐊᒻᒪ ᖃᓄᖅ ᑲᒪᖃᑦᑕᕐᓂᖏᑦ 
ᑕᒪᒃᑯᓂᖓ ᐊᓐᓂᑎᕐᑕᒥᓂᐅᑎᓪᓗᒋᑦ ᐃᓄᐃᑦ ᐊᕐᓇᐃᑦ ᓂᕕᐊᕐᓯᐊᑦ ᐊᖑᑕᐅᔪᒪᔪᑦᓗ ᐊᕐᓇᐅᔪᒪᔪᑦᓗ ᐊᒻᒪ ᐊᓯᖏᑦ.  

ᖃᓄᕐᑑᕈᑕᐅᖁᔭᐅᔪᑦ ᐱᑦᔪᑎᓖᑦ ᐊᖅᑭᑕᐅᕙᓪᓕᖁᓪᓗᒍ ᐃᓄᐃᑦ ᐊᒥᓱᕈᕆᐊᖁᓪᓗᒋᑦ ᐸᓕᓯᖑᕐᑎᑕᐅᓇᓱᐊᕐᓂᖏᑦ ᐊᒻᒪ ᐸᓕᓯᐅᑯ -
ᑕᖁᓇᕐᑐᑎᓪᓗ ᐊᒻᒪᓗ ᓄᓇᕕᒃᒥ ᐸᓖᓯᓕᕆᓂᕐᒥ ᐊᒻᒪᓗ ᐃᓄᒃᑐᑦ ᐅᖃᐅᓯᑐᖃᓖᑦ ᐱᕕᖃᑦᓯᐊᕈᓐᓇᖁᓪᓗᒋᑦ ᐃᖅᑲᕐᑐᐃᕕᓕᕆᓂᒃᑯᑦ 
ᐃᓄᒃᑐᑦ ᐅᖃᐅᓯᑐᖃᒻᒥᒍᑦ.  

ᖃᓄᕐᑑᕈᑕᐅᖁᔭᐅᔪᑦ ᓇᓗᐃᓇᕐᓯᒋᐊᕐᒥᔪᑦ ᖃᓄᖅ ᐸᓖᓯᒃᑯᑦ ᓵᖓᔭᐅᔪᓐᓇᓕᕐᑑᓂᖏᑦ ᐊᖅᑭᕙᓪᓕᕈᓐᓇᕐᒪᖔᑦ ᐊᒻᒪ ᖃᓄᖅ ᐃᓄᐃᑦ 
ᐅᕕᓂᖃᑎᒋᔭᐅᖏᓐᓂᖏᓐᓄᑦ ᐊᑭᕋᕐᑐᕐᑕᐅᕙᖏᓂᕐᓴᐅᓗᑎᒃ ᐊᒻᒪ ᐃᓚᐃᓐᓈᕐᑕᐅᕙᓐᓂᖏᓂᕐᓴᐅᓕᕐᓗᑎᒃ.  

06

ᓗᐃᔅ ᕼᐊᐅᓕ ᐊᒻᒪ ᐃᕐᖑᑕᖓ ᑎᓴᐃᕆ ᐊᑕᒍᑦᑖᓗᒃ ᑲᓇᑕᒥ ᐃᓚᒌᓂᑦ ᐅᖃᐅᔾᔨᒋᐊᖅᑎᓂᑦ ᐅᖃᓕᒫᖅᑐᖅ ᖃᐅᔨᔭᐅᓯᒪᔪᓂᑦ ᐅᓂᒃᑳᓂᑦ.

ᐊᒥᓱᑦ ᐃᓄᐃᑦ ᐋᓐᓂᑎᖅᑕᐅᕙᑦᑐᑦ ᓵᖓᑦᑎᔪᑦ 
ᓵᓚᒃᓴᐅᖏᑦᑐᓂᑦ ᐊᐳᕈᑎᓂᑦ ᐃᑲᔪᖅᑕᐅᓂᕐᒧᑦ 
ᐱᔭᕆᐊᖃᖅᑕᖏᓐᓂᑦ. ᐱᐅᓯᑎᑕᐅᒋᐊᕐᓂᖏᑦ 

ᒪᓕᒐᓕᕆᓂᕐᒧᑦ ᐊᒻᒪ ᐸᓖᓯᒃᑯᑦ ᐱᔨᑦᑎᖅᑕᖏᑦ, ᐊᒻᒪ 
ᐱᐅᓯᑎᒋᐊᖅᑕᐅᓗᑎ ᐊᑦᑎᐊᕐᓂᖏᑦ, ᐱᒻᒪᕆᐅᔪᑦ 
ᐱᐅᓯᑎᑕᐅᒋᐊᕐᓗᓂ ᐃᑲᔪᖅᑕᐅᓂᕐᒧᑦ ᑖᒃᑯᓄᖓ 

ᐋᓐᓂᑎᖅᑕᐅᓯᒪᔪᓄᑦ ᐊᒻᒪ ᐋᓐᓂᖅᑎᕆᑎᑦ -
ᑎᑦᑕᐃᓕᒪᓗᓂ ᓯᕗᓂᔅᓴᒥ.



ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ 25

          ᒐᕙᒪᑐᖃᒃᑯᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
6.1     ᐃᖅᑲᕐᑐᐃᓕᕆᓂᕐᒥ ᑲᒪᑦᔪᓯᑐᖄᓗᐃᑦ ᐅᕕᓂᖃᑎᒋᖏᑕᒥᓐᓂᑦ ᐊᐅᓚᑦᓯᑦᔪᑎᑲᒻᒫᓗᐃᑦ ᑕᒪᓐᓇ ᐃᓱᓕᖁᓪᓗᒍ, ᒐᕙᒪᑐᖃᒃᑯᑦ  
        ᐊᑐᓕᕐᑎᒃᓯᒋᐊᖃᕋᓗᐊᖅᑯᑦ ᐊᑐᕐᑕᐅᖏᓐᓇᓂᐊᕐᑐᒥᒃ ᐸᓕᓯᒃᑯᑦ, ᐃᖅᑲᕐᑐᐃᕕᒃᒥ ᐸᓯᒃᓯᔩᑦ, ᓴᐳᑦᔨᔩᑦ, ᐃᖅᑲᕐᑐᐃᕕᒃᒥ  
        ᐃᖅᑲᓇᐃᔭᕐᑏᑦ, ᐃᖅᑲᑐᐃᔨᕋᓛᑦ, ᐃᖅᑲᑐᐃᔩᑦ ᐊᒻᒪ ᑎᒍᔭᐅᖅᑲᕕᒃᓂ ᐃᖅᑲᓇᐃᔭᑏᑦ ᐃᓕᓐᓂᐊᕐᑎᑕᐅᑦᓴᐃᓐᓇᕆᐊᖃᓪᓗᑎᒃ  
        ᐊᒻᒪ ᐱᓕᒻᒪᓴᕐᑎᑕᐅᖏᓐᓇᕐᓗᑎᓪᓗ ᐅᑯᓂᖓ: 
        a)  ᐅᕕᓂᖃᑎᒋᖏᑦᑕᒥᓐᓂᒃ ᐊᑭᕋᕐᑐᕐᑕᐃᓕᒪᓂᕐᒥᑦ ᐊᒻᒪ ᐃᓚᐃᓐᓈᕐᑕᐃᓕᒪᓂᕐᒥᑦ;  
        b  ᐃᓕᖅᑯᓯᕆᔭᐅᔪᓂᒃ ᑐᑭᓯᐅᒪᓂᕐᒥᒃ ᐊᒻᒪ ᐅᑦᔨᕈᓱᒃᓯᐊᓂᕐᒥᒃ;  
        c)  ᐃᑲᔪᕐᑎᒃᓯᑦᔪᑎᖃᓪᓗᑎᒃ ᑐᑭᓯᐅᒪᔭᐅᑦᓯᐊᕐᓗᓂ ᖁᐊᕐᓵᒪᓂᒃᑯᑦ ᐊᑲᐅᖏᓕᐅᕈᑎᐊᓗᐃᑦ;  
        d)  ᐊᕐᓇᐅᓂᖏᓐᓄᑦ ᐊᓐᓂᕐᑎᕆᕙᓐᓂᖅ;  
        e)  ᐱᓕᕆᕙᓪᓗᑎᒃ ᖃᓄᐃᓗᖏᑦᓂᕐᓴᐅᓕᕐᑎᒃᓯᕙᓪᓕᐊᓂᕐᒥᒃ; ᐊᒻᒪ  
        f)  ᐃᑲᔪᕐᑕᐅᑎᒃᓯᕙᓪᓗᑎᒃ ᖃᓄᐃᓗᕐᑕᕕᓂᐅᔪᖅ ᑲᒪᒋᔭᐅᑦᓯᐊᕐᓚᑦᑖᕐᓗᓂ 

6.2     ᓴᖅᑭᕐᑕᐅᖁᓪᓗᒍ ᐸᓖᓯᓕᕆᓂᖅ ᐊᑑᑎᖃᑦᓯᐊᓂᕐᓴᐅᓕᖁᓪᓗᒍ, ᒐᕙᒪᑐᖃᒃᑯᑦ ᐊᑐᓕᕐᑎᒃᓯᒋᐊᖃᕋᓗᐊᖅᑯᑦ ᓄᓇᓕᖕᓂ  
        ᐸᓖᓯᖃᐅᑦᓯᐊᓂᕐᒥᒃ ᑖᒃᑯᐊ ᐳᑭᕐᑎᓕᒃᑯᑦ ᐱᕕᖃᕐᑎᒃᓯᓕᕐᓗᑎᒃ ᐃᓚᐅᑎᒃᓯᓕᕐᓗᑎᓪᓗ ᐊᒻᒪ ᐱᒋᐊᑲᐃᓗᑎᒃ ᓄᓇᓕᖕᒥᐅᓂᒃ  
        (ᐊᒻᒪᓗ ᐊᓯᖏᓐᓂᒃ ᐱᓕᕆᔨᐅᔪᓂᒃ) ᑕᒪᓐᓇ ᓴᖅᑮᔪᖃᓪᓗᓂ ᐱᓕᕆᕕᐅᓲᑦ ᐱᓇᓱᐊᖃᑎᒌᓕᕐᓗᑎᒃ ᖃᓄᕐᑑᕐᑎᐅᖃᑦᑕᓂᐊᕐᑐᓂᒃ  
        ᐃᓲᒪᓗᑎᑕᖃᓕᕋᐃᑉᐸᑦ ᐊᒻᒪ ᐊᑲᐅᖏᓕᐅᕈᑎᑕᖃᓕᕋᐃᑉᐸᑦ ᐊᓐᓂᕐᑕᐅᔪᖃᑐᐃᓐᓇᕆᐊᖃᓕᕐᑎᓪᓗᒍ.  ᑲᔪᓯᑦᓯᐊᕐᓯᒪᔪᑦᓕ  
        ᓄᓇᓕᖕᒥᐅᓂᒃ ᐸᓖᓯᓕᕆᓂᕐᒥᒃ ᓄᓇᕕᒃᒥ ᓄᓇᓕᖕᓅᖃᑦᑕᕐᑐᑎᒃ ᐃᑲᔪᕐᓯᕙᓪᓕᕐᑎᐅᓲᑦ.   

6.3     ᐃᓄᐃᑦ ᐊᕐᓇᐃᑦ ᐊᒻᒪ ᕿᑐᖓᖏᑦ ᐊᑦᑕᓇᕐᑐᒦᖏᑦᓯᐊᖁᓪᓗᒋᑦ, ᒐᕙᒪᑐᖃᒃᑯᑦ ᐱᓕᕆᒋᐊᖃᕋᓗᐊᖅᑯᑦ  ᒐᕙᒪᑐᖃᒃᑯᑦ  
        ᑲᒪᕕᒋᓪᓗᐊᑕᕐᑕᖏᓐᓂ ᐃᓗᓐᓇᑎᒃ ᐃᓄᐃᑦ ᓄᓇᖏᑦ ᐸᓕᓯᖃᐅᕐᑎᑕᐅᓗᑎᒃ ᐊᒻᒪ ᒪᓐᓇᑕᐅᑎᒋᒃᑯᑦ ᐸᓕᓯᑖᕐᑎᒃᓯᓗᑎᒃ  
        ᐱᓗᐊᕐᑐᒥ ᐴᔅᕕᐊᒥ ᓄᓇᑦᓯᐊᕘᒥ.  

6.4     ᑐᐊᕕᕐᓇᕐᑐᖃᓕᕐᑎᓪᓗᒍ ᑭᐅᓇᓵᕐᑕᐅᔪᖃᖃᑦᑕᖁᓇᒍ, ᒐᕙᒪᑐᖃᒃᑯᑦ ᑲᒪᒋᓪᓗᐊᑕᕐᑕᖏᓐᓂ ᐃᓄᐃᑦ ᓄᓇᖏᓐᓂ ᐸᓖᓯᒃᑯᑦ  
        ᑭᐅᔨᑖᕆᐊᓕᐅᒐᓗᐊᑦ, ᐊᓐᓂᕐᑎᑕᒥᓂᐅᔪᑦ ᐸᓖᓯᒃᑯᓐᓄᑦ ᓄᓇᓕᖕᒥᓐᓃᑐᓄᑦ  ᐅᖄᓚᔪᓐᓇᖃᑦᑕᕐᑎᑕᐅᓗᑎᒃ.  

6.5     ᐊᒥᓲᕈᕐᕚᓕᖁᓪᓗᒋᑦ ᐃᓄᐃᑦ ᐸᓖᓯᐅᔪᑦ ᐊᒻᒪ ᐊᑰᓂᓂᕐᓴᐅᔪᒥᒃ ᐸᓖᓯᐅᖃᑦᑕᖁᓪᓗᒋᑦ ᐊᒻᒪ ᐃᓄᐃᑦ ᓄᓇᓕᖏᓐᓂ  
        ᓴᖅᑭᐅᒪᓂᕐᓴᐅᖁᓪᓗᒋᑦ, ᒐᕙᒪᑐᖃᒃᑯᑦ ᑲᑐᑦᔨᖃᑎᒌᓕᕐᑎᒃᓯᒋᐊᖃᕋᓗᐊᖅᑯᑦ ᐸᓖᓯᒃᑯᓐᓂᒃ ᐊᒻᒪ ᐃᓄᐃᑦ ᓄᓇᓕᕆᓂᕐᒧᑦ  
        ᑎᒥᐅᔪᓂᒃ, ᑖᒃᑯᐊ ᓴᖅᑮᔪᓐᓇᖁᓪᓗᒋᑦ ᐊᕕᒃᑐᕐᓯᒪᐅᕐᑐᓂ ᐃᓄᐃᑦ ᐸᓖᓯᖑᕐᕋᓱᐊᕐᑐᑦ ᐊᒥᓲᓂᕐᓴᐅᓕᖁᓪᓗᒋᑦ,  
        ᐃᓕᓐᓂᐊᕐᑎᑕᐅᕙᓐᓂᖏᑦᓗ ᐊᒻᒪ ᐊᑰᓂᓂᕐᓴᐅᔪᒥᒃ ᐸᓖᓯᐅᖏᓐᓇᕐᑎᑕᐅᒐᓱᐊᖃᑦᑕᖁᓪᓗᒋᑦ ᑕᒪᒃᑯᐊ ᐊᖅᑭᑕᐅᔪᑦ  
        ᑐᑭᒧᐊᒃᑎᒃᓯᑦᔪᑕᐅᖃᑦᑕᓂᐊᕐᒪᑕ  ᐸᓖᓯᖕᖑᕐᑎᒐᓱᐊᕐᓂᕐᒧᑦ ᐊᒻᒪ ᐊᑯᓂᐅᓂᕐᓴᖅ ᐸᓕᐅᓯᐅᖏᓐᓇᖁᔨᓂᕐᒧᑦ.   
        ᑐᑭᒧᐊᑦᔪᑦᑎᒃᓴᓕᐊᕆᔭᐅᔪᑦ ᐊᖅᑭᓱᕐᑕᐅᒐᓱᐊᔪᓐᓇᕐᑐᑦ ᒪᓕᒃᓗᒋᑦ ᐸᓖᓯᒃᑯᓐᓄᑦ ᑐᑭᒧᐊᑦᔪᑎᓕᐊᕕᓃᑦ ᓄᓇᕘᓂ 2021ᖑᑎᓪᓗᒍ  
        ᑕᒪᓐᓇ ᐸᓕᓯᖑᕋᓱᐊᕈᒪᔪᑦ ᐃᑲᔪᕐᓯᕙᓪᓕᕐᑎᑕᐅᓯᒪᓂᖏᑦ ᐱᓕᕆᑦᔪᑎᐅᔪᖅ, ᑕᒪᓐᓇ ᐊᑑᑎᓕᒃ ᐃᓄᒃᓂᒃ ᐸᓖᖑᕐᑎᒃᓯᕙᓪᓕᐊᓂᕐᒥᒃ  
        ᐃᑲᔪᕐᓯᕐᑕᐅᓯᒪᓗᑎᒃ ᑎᑎᖅᑲᓕᕆᓂᒃᑯᑦ ᐊᒻᒪ ᓈᓴᐅᓯᕆᓂᒃᑯᑦ ᐱᓕᒻᒪᓴᕐᑎᑕᐅᕙᓐᓂᖏᑦ ᐊᒻᒪᓗ ᐊᓯᖏᓐᓂᒃ ᐃᑲᔫᑎᐅᕙᒃᑐᓂᒃ  
        ᐊᑲᐅᖏᓕᐅᕈᑎᖃᖏᓂᕐᓴᐅᓕᖁᓪᓗᒋᑦ ᑕᑕᑎᕆᑦᔪᑎᓃᓱᓂ.      

6.6     ᐃᓄᐃᑦ ᓄᓇᖓᑦᓂ ᐃᖅᑲᕐᑐᐃᕕᓕᕆᓂᒃᑯᑦ ᐃᓄᒃᑐᑦ ᐅᖃᐅᓯᓖᑦ ᑲᒪᒋᐅᑦᓯᐊᓂᕐᓴᐅᓕᖁᓪᓗᒋᑦ, ᒐᕙᒪᑐᖃᒃᑯᑦ  
        ᐊᑐᓕᕐᑎᒃᓯᒋᐊᖃᕋᓗᐊᖅᑯᑦ ᐃᓄᐃᑦ ᐅᖃᐅᓯᓕᕆᓂᕐᒧᑦ ᐊᑐᐊᒐᕐᓂᒃ ᒐᕙᒪᑐᖃᒃᑯᑦ ᐱᓇᓱᐊᖃᑎᖃᓪᓗᑎᒃ ᐃᓄᐃᑦ  
        ᓄᓇᓕᕆᓂᕐᒧᑦ ᑎᒥᐅᔪᓂᒃ ᐊᒻᒪ ᐊᕕᒃᑐᕐᓯᒪᐅᕐᑐᓂ ᒐᕙᒪᑯᔪᓂᒃ ᐊᒻᒪ ᒐᕙᒪᑐᖃᒃᑯᑦ ᐊᑐᐃᓐᓇᕈᐃᓗᑎᒃ ᐱᓕᕆᑦᔪᑎᒃᓴᐅᔪᓂᒃ  
        ᐊᑐᐃᓐᓇᐅᖁᓪᓗᒋᑦ ᐃᓄᐃᑦ ᐅᖃᐅᓯᓕᕆᓂᕐᒧᑦ ᐱᓕᕆᑦᔪᑎᐅᔪᓂᒃ ᑕᐃᒃᑯᓇᓂ ᓇᓪᓕᐊᓂᑐᐃᓐᓇᖅ ᐃᓄᒃᑐᑦ  
        ᐅᖃᐅᓯᓕᕆᕕᐅᒋᐊᓕᒃᓂ. ᐃᓄᐃᑦ ᐅᖃᐅᓯᓕᕆᓂᕐᒧᑦ ᐊᑐᐊᒐᐃᑦ ᐊᑐᓕᕐᑎᑕᐅᔭᕆᐊᖃᕋᓗᐊᖅᑯᑦ ᐱᓇᓱᐊᖃᑎᒌᑦᓗᑎᒃ  
        ᐳᑭᕐᑎᓕᒃᑯᑦ ᐊᒻᒪ ᐃᓄᐃᑦ ᓄᓇᓕᕆᓂᕐᒧᑦ ᑎᒥᐅᔪᑦ, ᐊᒻᒪ ᓇᓪᓕᐊᓂᑐᐃᓐᓇ ᑕᐃᒪᐃᒋᐊᖃᕈᑎᒃ ᑕᐃᒃᑯᐊ ᐱᖓᓱᔪᓄᑦ  
        ᑲᒪᓪᓗᐊᕐᑕᕐᕕᓕᐅᔪᓂᑦᑐᓄᑦ ᑭᓇᐅᔭᕐᑑᑎᒃᓴᓄᑦ ᐊᖏᖃᑎᒋᑦᔪᑎᑕᖃᓪᓗᓂᓗ.  ᐳᑭᕐᑎᓕᒃᑯᑦ ᐊᒻᒪ ᓄᓇᕕᒃᒥ ᐸᓕᓯᓕᕆᔨᐅᔪᑦ  
        ᐊᑐᐃᓐᓇᖃᕐᑎᒃᓯᒋᐊᖃᕈᑎᒃ ᐃᓄᐃᑦ ᐅᖃᐅᓯᓕᕆᓂᕐᒥᑦ ᑕᒪᓐᓇ ᐃᑲᔪᕐᓯᕐᓯᒪᔭᐅᒋᐊᖃᖅᑯᖅ ᒪᓕᒃᓗᒋ ᓈᓴᐅᑎᓖᑦ 10.1  
        ᐊᒻᒪ 10.2 ᑎᑎᕋᕐᓯᒪᔪᑦ ᓄᓇᖃᖅᑳᕐᓯᒪᔪᓄᑦ ᐅᖃᐅᓯᓕᕆᓂᕐᒧᑦ ᒪᓕᒐᕐᔪᐊᒥ.   

6.7     ᐊᕐᓇᐅᓂᖏᓄᑦ ᐊᓐᓂᕐᑎᕐᑕᐅᖃᑦᑕᕐᓂᖏᓐᓄᑦ  ᐳᑭᕐᑎᓕᒃᑯᓂ ᐸᓖᓯᑦ  ᑲᒪᑦᓯᐊᓂᕐᓴᐅᖃᑕᓕᖁᓪᓗᒋᑦ ᐊᒻᒪ  
        ᐃᖅᑯᓪᓕᕐᑕᐅᑎᒋᓂᕐᓴᐅᖃᑦᑕᖁᓪᓗᒋᑦ, ᒐᕙᒪᑐᖃᒃᑯᑦ ᐊᖅᑮᕚᓕᕐᑎᓯᒋᐊᖃᕋᓗᐊᖅᑯᑦ ᐸᓖᓯᓄᑦ ᖃᐅᔨᓴᕐᑕᐅᑦᔪᑎᐅᕙᒃᑐᓂᒃ  
        ᓴᐳᑦᔭᐅᓂᕐᓴᐅᓯᒪᖁᓪᓗᒋᑦ ᐃᓄᐃᑦ ᐊᕐᓇᐃᑦ ᐱᐅᓯᑲᒻᒪᒃᕕᐅᒋᐊᖃᖏᓐᓂᖏᓐᓂᒃ ᐊᒻᒪ ᐃᓚᐃᓐᓇᕐᑕᐅᒋᐊᖃᖏᓐᓂᖏᓐᓄᑦ,  
        ᐊᒻᒪ ᐳᑭᕐᑎᓖᑦ ᐱᓕᒻᒪᓴᕐᑎᑕᐅᕙᒃᓗᑎᒃ ᑐᑭᓯᐅᒪᓂᕐᓴᐅᓕᖁᓪᓗᒋᑦ ᖁᐊᕐᓵᕐᓯᒪᓂᐊᓗᒃᑯᑦ ᐸᓂᕐᓗᕈᑕᐅᕙᒃᑐᓂᒃ ᐊᒻᒪ  
        ᖃᓄᕐᑐᑦᓯᐊᓂᕐᓴᐅᖃᑦᑕᓕᖁᓪᓗᒋᑦᓗ ᑕᒪᒃᑯᐊ ᐸᓖᓰᑦ ᐃᓕᓐᓂᐊᕐᑎᑕᐅᓯᒪᓂᕐᓴᐅᓗᑎᒃ ᓱᒻᒪᑦ ᐊᕐᓇᐅᓂᖏᓐᓄᑦ  
        ᐊᓐᓂᕐᑎᑕᐅᕙᓂᖏᓐᓂᒃ ᐊᒻᒪ ᐊᖅᑭᑦᓯᐊᕐᓯᒪᓂᕐᓴᐅᔪᓂᒃ ᖃᐅᔨᓴᕐᓂᕆᕙᒃᑕᖏᑦ ᑐᑭᒧᐊᑦᔪᑎᖃᑦᓯᐊᕐᓗᑎᓪᓗ.   



26 ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ

6.8     ᐳᑭᕐᑎᓕᒃᑯᑦ ᑲᒪᑦᓯᐊᓂᕐᓴᐅᖃᑦᑕᓕᖁᓪᓗᒋᑦ ᖁᓄᔪᓐᓂᐊᕐᑕᕕᓂᐅᔪᓂᒃ ᐊᒻᒪ ᐊᓐᓂᕐᑎᑕᕕᓂᐅᔪᓂᒃ ᒐᕙᒪᑐᖃᒃᑯᑦ  
        ᐋᖅᑮᕙᓪᓕᕆᐊᖃᕋᓗᐊᖅᑯᑦ ᖃᐅᔨᓴᐅᑎᐅᕙᒃᑐᓂᒃ ᐃᓄᐃᑦ ᓴᐳᑦᔭᐅᓯᒪᓂᖃᖅᑯᓪᓗᒋᑦ ᑲᒪᒋᔭᐅᑲᒻᒪᖁᓇᒋᑦ ᐊᒻᒪ  
        ᐃᓚᐃᓐᓈᑕᐅᖃᑦᑕᖁᓇᒋᑦ ᐊᒻᒪ ᐃᑲᔪᕐᓯᓯᒪᓂᕐᓴᐅᓕᕐᓂᕐᒧᑦ ᐊᑐᐊᒐᖃᓕᕐᓗᑎᒃ ᐃᓕᖅᑯᓯᑐᖃᕐᑎᒍᖓᓕᕐᓴᐅᓕᕐᓗᑎᒃ  
        ᐊᒻᒪ ᐊᓐᓂᕐᑎᕐᑕᕕᓂᐅᔪᖅ ᐱᓕᕆᑦᔪᑎᐅᓚᑦᑖᖑᓂᓴᐅᓕᕐᓗᓂ.  

6.9     ᑕᑎᒌᑦᓯᐊᓂᕐᓴᐅᓕᖁᓪᓗᒋᑦ ᐳᑭᕐᑎᓕᒃᑯᑦ ᐊᒻᒪ ᐃᓄᐃᑦ ᓄᓇᓕᖕᒥᐅᑦ ᐊᒻᒪ ᐋᕿᕚᓕᑦᓯᐊᓂᕐᓴᐅᖁᓪᓗᒍ ᐸᓕᓯᓕᕆᓂᖅ,  
        ᒐᕙᒪᑐᖃᒃᑯᑦ ᑲᔪᓯᐅᒪᑎᒃᓯᒋᐊᖃᖅᑯᑦ ᐸᓖᓯᑦ ᑲᔪᓯᐅᒪᐃᓐᓇᕐᑐᒥᒃ ᐊᑑᑎᖃᑦᓯᐊᕐᑐᒥᒃ ᑐᑭᓯᐅᒪᑎᑕᐅᓂᕐᓴᐅᓂᕐᒧᑦ  
        ᐱᓕᒻᒪᓴᕐᑎᑕᐅᕙᓪᓗᑎᒃ ᖃᐅᔨᒪᓂᕐᓴᐅᓕᖁᓪᓗᒋᑦ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ, ᖃᓄᐃᑦᓯᒪᓂᖏᓐᓂᒃ ᐊᒻᒪ  
        ᓄᓇᓕᖏᓂ ᐊᒻᒪ ᐊᕕᒃᑐᕐᓯᒪᐅᕐᑐᓂ ᐊᑲᐅᖏᓕᐅᕈᑕᐅᕙᒃᑐᓂᒃ ᐊᒻᒪ ᓯᕗᑦᓕᐅᔭᐅᔭᕆᐊᖃᖅᑐᓂᒃ. ᐱᓕᒻᒪᓴᕐᓂᖅ  
        ᐊᑑᑎᖃᑦᓯᐊᕆᐊᓕᒃ ᐊᕕᒃᑐᕐᓯᒪᐅᓂᖏᑦ ᒪᓕᒃᓱᒋᑦ ᐊᒻᒪ ᑕᒪᓐᓇ ᐊᖅᑭᓱᕐᑕᐅᓗᓂ ᐊᒻᒪ ᓯᕗᒧᐊᑦᑎᑕᐅᓗᓂᓗ  
        ᐱᓇᓱᐊᖃᑎᖃᓪᓗᑎᒃ ᐃᓄᐃᑦ ᓄᓇᓕᕆᓂᕐᒧᑦ ᑎᒥᐅᔪᓂᒃ.                                                                    

6.10    ᐃᓄᐃᑦ ᓄᓇᕕᒃᒥᐅᑦ ᐸᓖᓯᖃᕐᑎᑕᐅᕙᓐᓂᖏᑦ ᓇᒻᒪᒃᑐᑯᑦ ᓇᓕᒧᑦᓯᐊᕐᑐᒥᑦ ᐊᒻᒪ ᐊᐅᓚᑦᔪᑎᖏᓐᓄᑦ  
        ᑭᓇᐅᔭᖃᕐᑎᑕᐅᕙᓐᓂᖏᑦ ᐃᓱᓕᑦᑕᐃᓕᒪᖁᓪᓗᒍ, ᒐᕙᒪᑐᖃᒃᑯᑦ ᐱᒋᐊᕐᑎᒃᓯᒋᐊᖃᕋᓗᐊᖅᑯᑦ ᐊᖏᖃᑎᒋᒐᓱᐊᖁᓪᓗᒋᑦ  
        ᑯᐱᐊᒃ ᒐᕙᒪᒃᑯᖏᑦ, ᒪᑭᕕᒃ ᑯᐊᐳᕆᓴᓐᑯᑦ ᐊᒻᒪ ᑲᑎᕕᒃ ᒐᕙᒪᒃᑯᖏᑦ ᐋᖅᑮᖁᓪᓗᒋᑦ ᐊᐅᓚᑦᔪᑎᒃᓴᓂᒃ  
        ᑭᓇᐅᔭᕐᑕᖃᐃᓐᓇᖁᓪᓗᒍ ᑲᔪᓯᐅᒪᐃᓐᓇᓂᐊᕐᑐᓂᒃ ᐊᒻᒪ ᐊᒥᒐᕐᓂᐊᖏᑦᑐᓂᒃ ᓇᒻᒪᒃᑐᒥ ᓇᓕᒧᑦᓯᐊᕐᑐᒥᑦᓗ  
        ᐸᓕᓯᕆᑦᔪᑎᒃᓴᓂᒃ ᓄᓇᕕᒃᒥ.                                                                   

6.11    ᐃᑲᔪᕐᓯᓯᒪᔭᐅᖁᓪᓗᒍ ᐃᓄᒃᓂᒃ ᐸᓖᓯᖑᕐᑎᒃᓯᓇᓱᐊᕐᓂᕐᒥᑦ ᐊᒻᒪ ᐸᓖᓯᐅᑯᑕᕐᑎᒃᓯᓇᓱᐊᕐᓂᕐᒧᑦ ᓄᓇᕕᒃᒥ  
        ᐸᓕᓯᓕᕆᔨᒃᑯᖏᓐ ᐊᒻᒪ ᐃᓕᓐᓂᐊᕐᑎᑕᐅᖃᑦᑕᖁᓪᓗᒋᑦ, ᒐᕙᒪᑐᖃᒃᑯᑦ ᐊᑐᐃᓐᓇᐅᑎᒃᓯᒋᐊᖃᕋᓗᐊᖅᑯᑦ  
        ᐱᓕᕆᑦᔪᑎᒃᓴᐅᔪᓂᒃ ᑲᔪᓯᐅᒪᐃᓐᓇᖁᓪᓗᒍ ᐃᓕᓐᓂᐊᕐᑎᒃᓯᔪᖃᐃᓐᓇᕐᓗᓂ ᑲᔪᓯᐅᒪᐃᓇᕐᑐᒥᒃ ᐸᓖᓯᒃᑯᑦ  
        ᐃᓕᓐᓂᐊᕐᕕᖓᓐᓂ ᑯᐱᐊᒃᒥ, ᖃᓄᓪᓗᓈᑎᑐᑦ ᐊᒻᒪ ᐅᑦᕙᓘᓐᓂᑦ ᐃᓄᒃᑐᑦ ᐊᑐᕐᑕᐅᔪᒪᓕᑐᐊᕐᐸᑦ.                                      

6.12    ᐳᑭᕐᑎᓕᒃᑯᑦ ᐱᐅᓯᖏᑦ ᑕᑯᑦᓴᐅᑦᓯᐊᖁᓪᓗᒋᑦ ᐊᒻᒪ ᓵᖓᔭᒃᓴᐅᒋᐊᖃᕈᑎᒃ ᓵᖓᔭᒃᓴᐅᔪᓐᓇᕐᓗᑎᒃ ᒐᕙᒪᑐᖃᒃᑯᑦ  
        ᐊᓚᒃᑲᐃᒋᐊᖃᕋᓗᐊᖅᑯᑦ ᓄᑖᒥᒃ ᒪᓕᒐᕐᔪᐊᒥᒃ ᐊᓯᑦᔨᕈᑕᐅᓇᔭᕐᑐᒥᒃ ᐆᒥᖓ ᐳᑭᕐᑎᓕᕆᓂᕐᒧᑦ ᒪᓕᒐᕐᔪᐊᖅ, ᑖᒃᑯᐊ  
        ᐳᑭᕐᑎᓕᒃᑯᑦ ᐊᑑᑎᖃᓪᓚᕆᑦᑐᒥᒃ ᑭᓇᒃᑯᑐᐃᓐᓈᕐᑐᓂᒃ ᖃᐅᔨᓴᕐᑕᐅᔪᓐᓇᕐᓯᓗᑎᒃ ᐊᒻᒪ ᐳᑭᕐᑎᓕᒃᑯᑦ  
        ᐅᓂᒃᑲᐅᓯᖃᑦᓴᐃᓐᓇᕆᐊᖃᓪᓗᑎᒃ ᐊᕐᕌᒍᑕᒫᑦ ᐊᑐᓕᕐᑎᒃᓯᓂᕐᒥᓐᓂᒃ ᐊᑐᓕᕐᑎᓯᔭᐅᖁᔭᐅᓯᒪᔪᓂᒃ ᑭᓇᒃᑯᑐᐃᓐᓈᕐᑐᓄᑦ  
        ᖃᐅᔨᓴᕐᑎᐅᔪᓄᑦ ᐊᒻᒪ ᐅᓐᓂᕐᓗᕕᐅᓲᓄᑦ. ᒐᕙᒪᑐᖃᒃᑯᑦ ᑲᔪᓯᒃᑲᐃᒋᐊᒃᑲᓐᓂᕐᓂᐊᕆᕗᑦ ᑕᒪᒃᑯᐊ ᐊᓯᑦᔩᑦᔪᑕᐅᔪᑦ  
        ᒪᓕᒐᐃᑦ ᓴᕿᑦᔪᑕᐅᕙᒃᑐᑦ ᓈᓴᐅᑎᓕᒃ (45.29(3))ᒥᒃ ᐊᓯᑦᔨᕐᑕᐅᖁᓪᓗᒍ ᑖᒃᑯᐊ ᐅᑦᔨᕐᓱᕐᑏᑦ ᐃᓚᖃᕈᓐᓇᖁᓪᓗᒋᑦ  
        ᐊᓪᓚᓃᖔᕐᑐᓂᒃ, ᐃᓄᒃᓃᖔᕐᑐᓂᒃ ᐊᒻᒪ ᐊᓪᓚᖓᔪᓃᖔᕐᑐᓂᒃ.                                                                

6.13    ᐸᓖᓯᒃᑯᑦ ᐅᕕᓂᖃᑎᒋᖏᑦᑕᒥᓐᓂᒃ ᐊᑭᕋᕐᑐᖁᖃᑦᑕᕐᓇᒋᑦ ᐊᒻᒪ ᐃᓚᐃᓐᓇᖃᑦᑕᖁᓇᒋᑦ ᐃᓄᒃᓂᒃ, ᒐᕙᒪᑐᖃᒃᑯᑦ  
        ᐊᑐᓕᕐᑎᒃᓯᒋᐊᖃᖅᑯᑦ ᓄᑕᐅᒍᕐᑎᑕᐅᓯᒪᔪᓂᒃ ᖃᐅᔨᓴᕈᑎᐅᔪᓂᒃ ᖃᐅᔨᓴᕈᑕᐅᔪᓐᓇᕐᑐᓂᒃ ᐸᓕᓯᖑᕐᑐᖃᕋᓱᐊᕐᑎᓪᓗᒍ  
        ᐊᒻᒪ ᐸᓖᓯᖕᖑᕋᑖᕐᑐᓄᑦ ᖃᐅᔨᓴᐅᑕᐅᔪᓐᓇᕐᑐᓂᒃ ᐅᕕᓂᖃᑎᒋᖏᑕᒥᓂᒃ ᐊᑭᕋᕐᑐᓲᖑᖏᒃᑲᓗᐊᕐᒪᖔᑕ ᐊᒻᒪ  
        ᐃᓚᐃᓐᓈᓱᖑᖕᖏᒃᑲᓗᐊᕐᒪᖔᑕ ᐃᓱᒪᒥᒍᑦ ᐊᒻᒪ ᐅᑉᐱᕆᔭᒥᒍᑦ.                                                                

6.14    ᐳᑭᕐᑎᓕᒃᑯᑦ ᐊᒻᒪ ᐃᓄᐃᑦ ᑕᑎᒋᑦᓯᐊᓕᕈᓐᓇᖁᓪᓗᒋᑦ ᐊᒻᒪ ᐱᓇᓱᐊᖃᑎᒋᑦᓯᐊᓕᕈᓐᓇᖁᓪᓗᒋᑦ, ᒐᕙᒪᑐᖃᒃᑯᑦ  
        ᐊᖅᑭᒋᐊᖃᕋᓗᐊᖅᑯᑦ ᐋᔩᖃᑎᒋᑦᑎᐅᖃᑦᑕᓂᐊᕐᑐᓂᒃ ᐊᑐᓂᑦ ᐅᑯᓇᓃᖓᕐᑐᓂᒃ ᐃᓄᕕᐊᓗᐃᑦ ᑯᐊᐳᕇᓴᓐ,  
        ᓄᓇᕗᑦ ᑐᓐᖓᕕᒃᑯᓂᑦ ᐊᒻᒪ ᓄᓇᑦᓯᐊᕗᑦ ᒐᕙᒪᒃᑯᖏᓐᓂᒃ ᑐᓴᐅᒪᑦᔪᑎᒌᖃᑦᑕᕐᓂᐊᕋᒥᒃ ᐊᒻᒪ ᐱᕙᓪᓕᐊᑎᒃᓯᓗᑎᒃ  
        ᓯᕗᓪᓕᐅᑎᖃᑎᒋᑦᔪᑎᒋᔪᒪᔭᒻᒥᓐᓂᒃ.                                                                           

6.15    ᐳᑭᕐᑎᓕᒃᑯᑦ ᐊᒻᒪ ᐃᓄᐃᑦ ᓄᓇᓕᖏᑦ ᑕᑎᒋᑦᓯᐊᓕᕈᓐᓇᖁᓪᓗᒋᑦ ᐊᒻᒪ ᐱᓇᓱᐊᖃᑎᒋᑦᓯᐊᓕᕈᓐᓇᖁᓪᓗᒋᑦ ᐊᒻᒪ  
        ᐊᑑᑎᖃᒃᓯᐊᕐᑐᒥᒃ ᐃᓄᐃᑦ ᐊᔨᕐᓱᕐᑎᐅᔪᓐᓇᖁᓪᓗᒋᑦ ᐸᓖᓯᓕᕆᓂᕐᒥᑦ ᐃᓄᐃᑦ ᓄᓇᖓᑦᓂ, ᒐᕙᒪᑐᖃᒃᑯᑦ  
        ᐋᖅᑭᒋᐊᖃᕋᓗᐊᖅᑯᑦ ᑖᒃᑯᐊ ᐊᑐᓂᑦ ᐅᑯᓇᓃᖓᕐᑐᓂᒃ ᐃᓄᕕᐊᓗᐃᑦ ᑯᐊᐳᕇᓴᓐ, ᓄᓇᕗᑦ ᑐᓐᖓᕕᒃᑯᓂᑦ  
        ᐊᒻᒪ ᓄᓇᑦᓯᐊᕗᑦ ᒐᕙᒪᒃᑯᖏᓐᓂᒃ ᐱᔪᓐᓇᐅᑎᖃᓪᓚᑦᑖᕐᑎᑕᐅᓗᑎᒃ ᐊᔨᕐᓱᕐᑎᐅᔪᓐᓇᕐᓗᑎᒃ ᑲᔪᓯᑎᑕᐅᓂᖏᓐᓂᒃ  
        ᐊᑐᓕᕐᑎᑕᐅᖁᔭᐅᓯᒪᔪᓂᒃ.                                                                          

          ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᑐᑭᒧᐊᖅᑎᑕᐅᔪᑦ  
    ᖃᓄᐃᓕᓯᒋᐊᕈᑏᑦ 

6.16    ᐊᓐᓂᑎᕐᑕᒥᓂᐅᔪᑦ ᐃᖅᑲᑐᐃᕕᓕᕆᓂᒃᑯᑦ ᐱᕕᖃᑦᓯᐊᕐᑎᑕᐅᓂᕐᓴᐅᓕᖁᓪᓗᒋᑦ, ᐊᕕᒃᑐᕐᓯᒪᐅᕐᑐᓂ ᒐᕙᒪᐅᔪᑦ  
        ᐊᒥᓱᐊᕐᑎᓂᕐᓴᐅᓗᑎᒃ ᓄᓇᓕᖕᓅᑎᒃᓯᖃᑕᕆᐊᖃᕋᓗᐊᖅᑯᑦ ᐃᖅᑲᕐᑐᐃᔨᓂᒃ ᐊᒻᒪ ᐱᕙᓪᓕᕐᑎᒃᓯᒋᐊᕐᓗᑎᒃ ᑕᑯᓐᓇᐅᑎᒃᑯᑦ  
        ᐃᖅᑲᑐᐃᕕᓕᕆᓂᕐᒥᒃ ᑭᓇᐅᔭᕐᑐᑎᖃᓐᓂᕐᓴᐅᓗᑎᓪᓗ ᓱᓇᒃᑯᑎᓄᑦ ᐊᒻᒪ ᓈᒻᒪᓈᕐᓯᒪᑎᒃᓯᒋᐊᕐᓗᑎᒃ ᐱᓇᓱᒃᑎᐅᔪᓂᒃ  
        ᑭᓇᒃᑯᑐᐃᓐᓇᐃᑦ ᐱᕕᖃᑎᑕᐅᓂᕐᓴᐅᓕᖁᓪᓗᒋᑦ ᐃᖅᑲᕐᑐᐃᕕᓕᕆᓂᕐᒧᑦ.                                                                           

6.17    ᐃᑲᔪᕐᓯᕐᓯᒫᓕᕐᑕᐅᖁᓪᓗᒍ ᐃᓄᒃᓂᒃ ᐸᓕᓯᖑᕐᑎᒃᓯᓇᓱᐊᕐᓂᕐᒥᒃ ᐊᒻᒪ ᐊᑯᓂᐅᓂᕐᓴᖅ ᐸᓕᓯᐅᑎᒃᓯᓇᓱᐊᕐᓂᕐᒥᑦ ᓄᓇᕕᒃ  
        ᐸᓕᓯᒃᑯᖏᓐᓂ ᐊᒻᒪ ᐱᓕᒻᒪᓴᑎᑕᐅᓂᕐᓴᐅᖃᑦᑕᖁᓪᓗᒋᑦ, ᑯᐱᐊᒃ ᒐᕙᒪᒃᑯᖏᑦ ᑲᔪᓯᐅᒪᑎᒃᓯᓇᓱᐊᕆᐊᖃᖅᑯᑦ  
        ᐃᓕᓐᓂᐊᕐᑎᑕᐅᖏᓐᓇᖃᑦᑕᖁᓪᓗᒋᑦ ᐊᒻᒪ ᑲᔪᓯᐅᒪᐃᓐᓇᕐᑐᒥᒃ ᐃᓕᓐᓂᐊᕐᑎᑕᐅᖃᑕᖁᓪᓗᒋᑦ ᐱᕕᖃᕐᑎᑕᐅᑦᓯᐊᕐᓗᑎᒃ  
        ᖃᓪᓗᓈᑎᑐᑦ ᐊᒻᒪ ᐅᑦᕙᓘᓐᓂᑦ ᐃᓄᒃᑐᑦ ᐃᓕᓐᓂᐊᕐᑐᖃᕐᑎᓪᓗᒍ ᑯᐱᐊᒃ ᐸᓕᓯᓕᕆᕕᖓᓐᓂ.                                                           

6.18    ᓄᓇᕕᒃᒥ ᐸᓕᓯᒃᑯᖏᑦ ᐊᒻᒪ ᐃᓄᐃᑦ ᓄᓇᓕᖏᓐᓂ ᑕᑎᒋᑦᓯᐊᓕᕐᓂᕐᓴᐅᖁᓪᓗᒋᑦ ᐊᒻᒪ ᐸᓖᓯᓕᕆᓂᕐᓯᐊᓂᕐᓴᐅᖁᓪᓗᒋᑦ,  
        ᑲᑎᕕᒃ ᒐᕙᒪᒃᑯᖏᑦ ᑲᔪᓯᐅᒪᑎᒃᓯᒋᐊᖃᖅᑯᑦ ᐸᓕᓯᐅᔪᑦ ᑲᔪᓯᐅᒪᐃᓐᓇᕐᑐᒥᒃ ᐃᓕᓐᓂᐊᕐᑎᒃᑕᐅᖃᑦᑕᖁᓪᓗᒋᑦ  
        ᑐᑭᓯᐅᒪᑦᓯᐊᖁᓪᓗᒋᑦ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐊᒻᒪ ᖃᓄᐃᑦᓯᒪᓂᖏᓐᓂᒃ, ᐊᒻᒪ ᓄᓇᓕᖕᓂ ᐊᒻᒪ ᐊᕕᕐᑐᕐᓯᒪᐅᕐᕕᒃᒥ  
        ᐊᑲᐅᖏᓕᐅᕈᑕᐅᕙᒃᑐᓂᒃ ᐊᒻᒪ ᓯᕗᓪᓕᐅᑦᔭᐅᔭᕆᐊᓕᒃᓂᒃ. ᑕᒪᓐᓇ ᐃᓕᓐᓂᐊᕐᑎᒃᓯᓂᖅ ᓄᓇᓕᖏᓐᓄᑦ  
        ᑐᕋᖓᓂᖃᑦᓯᐊᕐᓗᓂ ᐊᕿᓱᕐᑕᐅᕙᒃᓗᓂᓗ ᐊᒻᒪ ᓯᕗᒧᐊᑎᑕᐅᓗᓂᓗ ᐱᓇᓱᐊᖃᑎᖃᓪᓗᑎᒃ ᐃᓄᐃ  
        ᓄᓇᓕᕆᓂᕐᒧᑦ ᑎᒥᐅᔪᓂᒃ.                                                                    

 

          ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
6.19    ᓄᓇᕕᒃᒥ ᐃᓄᐃᑦ ᐃᓄᒃᑐᑦ ᐅᖃᐅᓯᓖᑦ  ᐃᖅᑲᕐᑐᐃᕕᒃᑯᑦ ᐱᕕᖃᑦᑎᑕᐅᑦᓯᐊᓂᕐᓴᐅᓕᖁᓪᓗᒋᑦ ᐊᒻᒪ ᐸᓖᓯᒃᑯᓐᓂᑦ  
        ᐅᖃᖅᕕᖃᑦᓯᐊᓂᕐᓴᐅᓕᖁᓪᓗᒋᑦ ᑖᒃᑯᐊ ᑲᑎᕕᒃ ᒐᕙᒪᒃᑯᖏᑦ ᐊᒻᒪ ᒪᑭᕕᒃ ᑯᐊᐳᕇᓴᒃᑯᖏᑦ ᐊᔭᐅᕐᓯᒋᐊᖃᖅᑯᑦ  
        ᐃᑲᔪᕐᑐᐃᓯᒪᓗᑎᓪᓗ ᓴᖅᑭᕐᑕᐅᓂᖏᓐᓂᒃ ᐊᒻᒪ ᐊᑐᓕᕐᑎᑕᐅᓂᖏᓐᓂᒃ ᐊᒻᒪ ᐊᑐᐃᓐᓇᐅᑎᑕᐅᓂᖏᓐᓂᒃ ᐃᓄᒃᑐᑦ  
        ᑐᓵᔨᖃᓐᓂᕐᒧᑦ ᑐᑭᒧᐊᑦᔪᑎᒃᓴᓂᒃ ᐊᒻᒪ ᐊᑐᐊᒐᑦᓴᓂᒃ ᐊᑐᕐᑕᐅᒐᔭᕐᑐᓂᒃ ᓄᓇᕕᒃᒥ ᐸᓕᓯᓕᕆᔨᒃᑯᖏᓐᓄᑦ.                                                  

6.20    ᐃᓄᐃᑦ ᐊᕐᓇᐅᓂᖏᓐᓄᑦ ᐊᓐᓂᕐᑎᕐᑕᐅᕙᒃᑐᑦ ᐃᑲᔪᕐᓯᕐᑕᐅᑦᓯᐊᖁᓪᓗᒋᑦ, ᐃᓄᐃᑦ ᓄᓇᓕᕆᓂᕐᒧᑦ ᑎᒥᐅᔪᑦ  
        ᐊᔭᐅᕐᓯᒋᐊᖃᖅᑯᑦ ᐊᑐᓕᕐᑎᒃᓯᔪᖃᖁᓪᓗᒍ ᓄᓇᓕᖕᓂ ᐊᑑᑎᖃᓐᓂᐊᕐᑐᓂᒃ ᐊᕐᓇᐅᓂᖏᓐᓄᑦ  
        ᐊᓂᕐᑎᑕᐅᑦᑕᐃᓕᑎᒃᓯᓂᕐᒥᑦ ᐃᑲᓇᐃᔭᕐᑎᐅᔪᓂᒃ ᑐᑭᒧᐊᒃᑎᓯᔨᐅᒐᔭᕐᑐᓂᒃ ᖃᐅᔨᒪᑎᒃᓯᓗᑎᒃ ᐱᓕᕆᑦᔪᑎᐅᔪᓂᒃ  
        ᐊᑐᐃᓐᓇᐅᑎᑕᐅᔪᓂᒃ ᐸᓖᓯᒃᑯᓐᓄᑦ ᐊᒻᒪ ᐊᓯᖏᓐᓄᑦ ᐃᓄᓕᕆᔨᓄᑦ ᐱᓕᕆᕕᐅᔪᓂ.                                                                   

ᓱᕈᓰᑦ ᐊᒻᒪ ᒪᒃᑯᑦᑐᑦ 
ᓴᐳᒻᒥᔭᐅᓂᖏᑦ ᐊᒻᒪ ᐃᑲᔪᖅᑕᐅᓂᖏᑦ ᐃᓄᐃᑦ ᓱᕈᓰᑦ ᐊᒻᒪ ᒪᒃᑯᑦᑐᑦ ᐊᑐᑦᑎᐊᕐᓂᖃᓛᖑᔪᑦ ᓄᖅᑲᖅ -
ᑎᑕᐅᓂᖓᓄᑦ ᑭᖑᕚᕇᖃᑦᑕᐅᑎᔪᓄᑦ ᐅᑎᖅᑕᖃᑦᑕᕐᓂᖓ ᐋᓐᓂᖅᑎᕆᓂᐅᔪᒥᑦ, ᐊᒻᒪᓗᑦᑕᐅᖅ ᐊᑦᑎᓪ -
ᓕ ᒋᐊᖅᑕᐅᓂᖏᓐᓄᑦᐋᓐᓂᑎᖅᑕᐅᓂᖏᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ 
ᐃᓄᐃᑦ ᐃᓅᖃᑎᒌᓐᓂᑎᓐᓂᑦ.  

 
ᐋᓐᓂᖅᑎᕆᓂᕐᒧᑦ ᖃᓄᐃᓘᖃᑦᑕᕐᓂᐅᒧᖅ ᐃᓕᑦᑕᐅᓯᒪᖃᑦᑕᖅᑐᑦ ᐊᒻᒪ, ᐱᑕᖃᖅᑎᓐᓇᒋᑦ ᕿᑎᖓᓄᐊᖅᑐᑦ, ᓱᕈᓰᑦ ᐊᒻᒪ ᒪᒃᑯᑦᑐᑦ 
ᐊᑐᖃᑦᑕᖅᑐᑦ ᐋᓐᓂᖅᑎᑕᐅᓂᕐᒥᑦ ᐋᓐᓂᖅᑎᕆᔨᐅᓕᕈᓐᓇᖅᑐᑦ ᐅᕝᕙᓘᓐᓃᑦ ᐊᑐᒃᑲᓂᕐᓗᑎ ᐋᓐᓂᑎᖅᑕᐅᓂᕐᒥᑦ ᐊᒻᒪ ᐋᓐᓂᖅᑎᕆᓂᕐᒥᑦ 
ᐃᓐᓇᐅᓪᓗᑎ.  

ᐃᓄᐃᑦ ᓱᕈᓰᑦ ᐊᒻᒪ ᒪᒃᑯᑦᑐᑦ ᐱᔭᐅᓂᖅᓴᐅᖃᑦᑕᖅᑐᑦ ᑲᒪᒋᔭᐅᓪᓗᑎ ᒐᕙᒪᓄᑦ ᓴᓂᐊᓂ ᖃᓪᓗᓈᓂ ᓱᕈᓯᕐᓂ ᐊᒻᒪ ᒪᒃᑯᑦᑐᓂᑦ. 
ᐃᓚᒋᐊᓗᒍ, ᓱᕈᓰᑦ ᐊᒻᒪ ᒪᒃᑯᑦᑐᑦ ᐃᓕᔭᐅᓯᒪᔪᑦ ᐊᖏᕋᕆᔭᐅᔪᓂᑦ ᖃᓪᓗᓈᓂ ᐅᕙᓘᓐᓃᑦ ᐱᓕᕆᕕᓐᓂ ᓯᓚᑖᓂ ᐃᓄᐃᑦ ᓄᓇᖓᓐᓂ 
ᐱᐅᖏᑦᑑᒐᔪᑦᑐᑦ ᐱᔭᐅᒍᓐᓇᕐᓂᖏᑦ ᐅᖃᐅᓯᑦᑎᓐᓄᑦ, ᐱᖅᑯᓯᑦᑎᓐᓄᑦ ᐊᒻᒪ ᐃᓅᓯᕆᔭᑦᑎᓐᓄᑦ.  

ᑭᓪᓕᖃᖅᑎᑕᐅᔪᑦ ᑕᑯᔅᓴᐅᑎᐊᖅᑐᓂᑦ ᓱᕈᓯᕐᓂᑦ ᑲᒪᒋᔭᖃᓂᕐᒧᑦ ᐊᑐᖅᑕᐅᔪᑦ ᑐᓂᓯᓂᖃᖅᑐᑦ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ 
(ILCO) ᐱᔭᔅᓴᐅᑎᐊᕐᓇᑎ ᑐᑭᓯᒋᐊᕈᑏᑦ ᐱᔾᔪᑎᖃᖅᑐᓂᑦ ᐃᓕᔭᐅᓂᖏᓐᓄᑦ ᐃᓚᒋᔭᐅᔪᖏᓐᓂ.  

ᐃᓚᒋᐊᒃᑲᓂᕐᓗᒍ, ᐃᓄᐃᑦ ᒪᒃᑯᑦᑐᑦ ᐱᔪᓐᓇᖅᑎᑕᐅᒍᓐᓃᖅᑐᑦ ᑲᒪᒋᔭᐅᓂᖏᓐᓄᑦ 18−ᓂ ᐊᕐᕌᒍᑖᖅᓯᒪᓕᖅᑎᓪᓗᒋᑦ ᕿᒪᑦᑕᐅᕙᑦᑐᑦ 
ᖃᐅᔨᒪᓂᖃᕐᓇᑎ, ᑭᓱᓕᕆᔾᔪᑎᓂᑦ ᐊᒻᒪ ᐃᑲᔪᖅᑕᐅᔪᓂᑦ ᐱᔭᐅᔭᕆᐊᖃᖅᑐᑦ ᐱᕈᕐᓗᓂ, ᐊᒥᓱᓂᑦ ᐊᔾᔨᒌᖏᑦᑦᑑᑎᓂᑦ ᐊᑐᓕᕈᓐᓇᖅᑐᑦ 
ᐊᔾᔨᒋᖏᑕᖓᓂ ᑲᒪᒋᔭᐅᕕᒋᓯᒪᓚᐅᖅᑕᖏᓐᓂ ᓴᐳᒻᒥᔭᐅᕕᒋᔭᖏᓐᓂ.  

ᒐᕙᒪᑐᖃᒃᑯᑦ−, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ−, ᐊᒻᒪ ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ ᐊᑦᑐᐊᓂᓕᓐᓄᑦ ᓱᕈᓰᑦ 
ᐊᒻᒪ ᒪᒃᑯᑦᑐᑦ ᑐᐊᕕᕐᓇᖅᑐᒥ ᐱᑕᖃᕆᐊᖃᕐᓂᖓ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᓴᐳᒻᒥᑦᑎᓗᑎ ᐃᓄᓐᓂᑦ ᓱᕈᓯᕐᓂᑦ ᐊᒻᒪ 
ᒪᒃᑯᑦᑐᓂᑦ ᓇᓗᓇᐃᖅᓯᓗᑎ ᐊᒻᒪ ᐊᑐᕐᓗᑎ ᒐᕙᒪᖃᕐᕕᒋᔭᖏᓐᓂ ᐱᔾᔪᑎᖃᖅᑐᓂᑦ ᐃᓄᓐᓂᑦ ᓱᕈᓯᕐᓂᑦ ᐊᒻᒪ ᒪᒃᑯᑦᑐᓂᑦ ᑲᒪᒋᔭᐅᔪᓂᑦ.  

ᖃᓄᐃᓕᓯᒋᐊᕈᑏᑦ ᐃᑲᔪᖅᑐᐃᔪᑦ ᐊᑐᓕᖅᑎᑕᐅᔭᕆᐊᖃᕐᓂᖓ ᖃᐅᔨᔭᐅᓯᒪᔪᓂᑦ ᑐᓐᖓᓂᖃᖅᑐᑦ ᐋᓐᓂᐊᖅᑐᓕᕆᓂᕐᒨᑎᑦ ᑕᐃᓕ -
ᑎᑦᑎᓂᕐᒧᑦ ᐱᔪᓐᓇᑎᑦᑎᔪᑦ ᒪᒥᓴᓂᕐᒧᑦ ᐊᒻᒪ ᐱᐅᔪᓂᑦ ᐃᓄᓯᓕᒫᒧᑦ ᖃᓄᐃᓐᓂᕆᔭᖏᑦ.  

ᐱᓕᕆᐊᖃᖅᑐᑦ ᓴᓐᖓᑦᑎᒋᐊᖃᕐᓂᖓᓄᑦ ᐃᑲᔪᖅᑐᐃᓂᐅᔪᑦ ᐃᓄᓐᓂᑦ ᓱᕈᓯᕐᓂᑦ ᐊᒻᒪ ᒪᒃᑯᑦᑐᓂᑦ ᐊᕕᑦᑐᖅᓯᒪᔪᓕᒫᓂᑦ ᐃᓄᐃᑦ 
ᓄᓇᖓᓐᓂ ᐊᒻᒪᓗᑦᑕᐅᖅ ᒐᕙᒪᒃᑯᑦ ᒪᑐᓯᓗᑎ ᖃᐅᔨᒪᔭᐅᖏᑦᑐᓂᑦ ᐱᔨᑦᑎᖅᑕᓂᑦ ᐊᒻᒪ ᐊᓂᑎᓪᓗᒋᑦ ᒪᓕᒐᖅᑎᒍᑦ ᐱᓕᕆᐊᕆᒋᐊᓕᖏᑦ 
ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ.  

ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ 29

          ᒐᕙᒪᑐᖃᒃᑯᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
7.1     ᐃᑲᔪᕐᓂᐊᕐᓗᓂ ᐊᑦᑎᓪᓕᒋᐊᕐᓗᒍ ᑳᓐᓂᐅᖃᑦᑕᖅᑐᖅ ᐃᓄᓐᓂᑦ ᓱᕈᓯᕐᓂᑦ, ᒐᕙᒪᑐᖃᒃᑯᑦ ᐃᒪᐃᑦᑕᕆᐊᓖᑦ, ᐱᓕᕆᖃᑎᖃᕐᓗᑎ ᐃᓄᓐᓂᑦ,  
        ᓴᖅᑭᑎᑦᑎᖃᑎᒌᖃᑎᖃᕐᓗᑎ ᐱᓕᕆᐊᓂᑦ ᐃᑲᔪᖅᑐᓂᑦ ᓄᖅᑲᖅᑎᑕᐅᓂᖓ ᐃᓄᓐᓂᑦ ᓱᕈᓯᕐᓂᑦ ᑳᓐᓂᐅᔪᖅ, ᓲᕐᓗ ᐃᓄᐃᑦ ᓄᓇᖓᓐᓂ  
        ᐃᓕᓐᓂᐊᕕᒻᒥ ᓂᕿᓄᑦ ᐱᓕᕆᐊᖅ, ᐱᐅᓯᑎᑦᑎᒋᐊᖅᓯᓈᖅᑐᓂ ᐊᑦᑐᖅᑕᐅᓂᖏᑦ ᒫᓐᓇᐅᔪᒥᑦ ᐱᓕᕆᔭᐅᔪᑦ ᐊᒻᒪ ᐱᓕᕆᐊᑦ ᓲᕐᓗ ᓂᕿᒃᑯᕖᑦ,  
        ᓄᓇᓕᒻᒥ ᖁᐊᒃᑯᕖᑦ ᐊᒻᒪ ᓂᕿᓕᐅᕐᕕᑦ, ᒐᕙᒪᑐᖃᒃᑯᓐᓂᑦ ᐱᓕᕆᑎᑦᑎᓂᖅᓴᐅᓂᖏᑎᒍᑦ ᐊᒻᒪ ᐃᑲᔪᕐᓂᖏᑎᒍᑦ.  

7.2     ᓇᓗᓇᐃᕈᓐᓇᓂᐊᕐᓗᒍ ᑖᒃᑯᐊ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) ᐱᔪᓐᓇᕐᓗᑎ ᖃᐅᔨᓴᕈᑎᒥᕐᓂᑦ ᐊᒻᒪ ᑐᑭᓯᒋᐊᕈᑎᓂᑦ ᐱᔾᔪᑎᖃᖅᑐᓂᑦ  
        ᐃᓕᔭᐅᓂᖏᓐᓄᑦ ᐃᓚᒋᔭᐅᔪᑦ ᑲᒪᒋᔭᐅᔪᓂᑦ, ᒐᕙᒪᑐᖃᒃᑯᑦ ᑲᔪᖏᖅᓯᒋᐊᓖᑦ, ᒪᓕᑦᑐᒍ ᐃᓚᖓ 28 ᐅᕙᓂ ᐱᖁᔭᖅ ᐃᑉᐱᒍᓱᑦᑎᐊᓂᕐᒥᑦ ᐊᓪᓚᓂᑦ,  
        ᐃᓄᐃᑦ ᐊᒻᒪ ᒪᐃᑏ ᓱᕈᓯᕐᓂᑦ, ᒪᒃᑯᑦᑐᓂᑦ ᐊᒻᒪ ᐃᓚᒌᓂᑦ, ᓯᕗᓪᓕᐅᔾᔨᐅᑎᑦᑎᓂᕐᒧᑦ ᑐᐊᕕᕐᓇᖅᑐᒥᑦ ᐃᖅᑲᓇᐃᔮᒥᑦ ᐊᖏᖃᑎᒌᓐᓂᕐᒧᑦ  
        ᑐᑭᓯᒋᐊᕈᑎᓂᑦ ᑐᓂᓯᖃᑦᑕᓂᕐᒧᑦ ᐊᖏᕈᑎᓂᑦ ᐃᓄᓐᓂᑦ ᐊᐅᓚᑦᑎᓂᖃᖅᑐᓂᑦ ᑎᒥᐅᔪᓂᑦ ᐊᒻᒪ ᑲᓇᑕᒥ ᐊᕕᑦᑐᓯᒪᔪᓂᑦ ᒐᕙᒪᐃᑦ  
        ᐃᑉᐱᒍᓱᑦᑎᐊᕐᓂᖏᓐᓄᑦ ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᐱᔨᑦᑎᖅᑕᑦ ᐱᑕᖃᖅᑎᑕᐅᔪᑦ ᐊᑦᑐᐊᓂᓕᓐᓄᑦ ᐃᓄᓐᓄᑦ ᓱᕈᓯᕐᓄᑦ. 

7.3     ᐃᑲᔪᕈᓐᓇᓂᐊᕐᓗᒍ ᐱᔨᑦᑎᖅᑕᐅᔪᑦ ᐊᑐᖅᑕᐅᖃᑦᑕᖅᑐᓂᑦ ᐊᔾᔨᒌᖏᑎᑦᑎᖏᑦᑐᑦ ᐊᒻᒪ/ᐅᕝᕙᓘᓐᓃᑦ ᐃᑲᔪᕐᓗᓂ ᒪᒥᓴᓂᕐᒥᑦ ᐊᒻᒪ ᐊᑐᓕᕈᓐᓇᓂᕐᒥ  
        ᖃᐅᔨᒪᓂᐅᔪᓂᑦ ᓱᕈᓯᕐᓄᑦ ᐊᑐᖅᓯᒪᔪᓂᑦ ᐊᔅᓱᕈᓐᓇᖅᑐᓂᑦ, ᒐᕙᒪᑐᖃᒃᑯᑦ ᓇᓗᓇᐃᖅᓯᔭᕆᐊᓖᑦ ᓱᕈᓰᑦ ᓯᕗᓪᓕᐅᔪᑦ ᐱᓕᕆᐊᕆᔭᐅᔪᖅ  
        ᓯᕗᓪᓕᐅᔾᔨᑎᓪᓗᓂ ᑎᒥᐅᔪᓂᑦ ᑐᔅᓯᕋᖅᑐᑦ ᑐᕌᖅᑕᐅᓯᒪᒧᓂᑦ, ᖃᐅᔨᔭᐅᓯᒪᔪᓂᑦ ᑐᓐᖓᓂᖃᖅᑐᑦ ᕿᑎᖓᓄᐊᓂᕐᒧᑦ, ᐱᔨᑦᑎᖅᑕᑦ, ᐊᒻᒪ ᐱᓕᕆᐊᑦ  
        ᓴᓇᓯᒪᔪᑦ ᑎᑭᑦᑎᓗᑎ ᑖᒃᑯᓂᖓ ᐱᔭᐅᔭᕆᐊᖃᖅᑐᓂᑦ, ᐱᖃᓯᐅᑎᓪᓗᑎ ᐱᔪᓐᓇᐅᑎᑖᖅᑎᑕᐅᓂᖏᑦ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ  
        ᐊᖏᖅᑕᐅᓗᑎ ᑐᔅᓯᕋᐅᑏᑦ. 

7.4     ᖁᐊᖅᓵᑎᑦᑎᑦᑕᐃᓕᓗᓂ ᐊᒻᒪ ᐋᓐᓂᖅᑎᕆᓂᕐᒥᑦ ᐊᒻᒪᓗᑦᑕᐅᖅ ᐃᑲᔪᕐᓗᒋᑦ ᓱᕈᓰᑦ ᒪᒥᓪᓗᑎ ᐊᑐᖅᓯᒪᔪᓂᑦ ᐊᔅᓱᕈᓐᓇᖅᑐᓂᑦ, ᒐᕙᒪᑐᖃᒃᑯᑦ  
        ᓴᖅᑭᑎᑦᑎᔭᕆᐊᓖᑦ ᐃᓄᓐᓄᑦ ᑐᕌᖓᔪᑦ ᐊᔾᔨᐸᓗᐊᓂ ᔪᐊᑕᓐ ᐊᑐᐊᒐᖏᑦ ᐱᓕᕆᐊᖃᓗᐊᖅᑐᑦ ᐱᖃᓯᐅᔾᔨᔭᕆᐊᓖᑦ ᐃᑲᔪᓂᕐᒧᑦ ᐱᔨᑦᑎᕈᑎᓄᑦ  
        ᐊᑐᖅᑕᐅᖃᑦᑕᖅᑐᓂᑦ ᐊᔾᔨᒌᖏᑎᑦᑎᖏᑦᑐᑦ ᐊᒻᒪ/ᐅᕝᕙᓘᓐᓃᑦ ᐃᑲᔪᕐᓗᓂ ᒪᒥᓴᓂᕐᒥᑦ ᐊᒻᒪ ᐊᑐᓕᕈᓐᓇᓂᕐᒥ ᖃᐅᔨᒪᓂᐅᔪᓂᑦ ᓱᕈᓯᕐᓄᑦ  
        ᐊᑐᖅᓯᒪᔪᓂᑦ ᐊᔅᓱᕈᓐᓇᖅᑐᓂᑦ. 

7.5     ᐋᓐᓂᖅᑎᕆᑎᑦᑕᐃᓕᑎᑦᑎᓗᓂ ᐊᒻᒪ ᐱᐅᓯᑎᒋᐊᕐᓗᒍ ᐃᓅᖃᑎᒌᓐᒻᓂᕐᒧᑦ ᐊᒻᒪ ᑮᓇᐅᔭᓕᕆᓂᕐᒧᑦ ᖃᓄᐃᓐᓂᕆᔭᖏᑦ, ᒐᕙᒪᑐᖃᒃᑯᑦ  
        ᐊᑐᕆᐊᖃᖅᑕᖏᑦ ᑮᓇᐅᔭᖅᑐᓂᕐᒧᑦ ᐱᔪᓐᓇᐅᑎᖏᑦ ᑲᔪᖏᖅᓴᐃᓗᑎ ᑲᓇᑕᒥ ᐊᕕᑦᑐᖅᓯᒪᔪᓂᑦ ᒐᕙᒪᓂᑦ ᓯᕗᓪᓕᐅᔾᔨᓗᑎ ᐃᓚᒍᑕᖓ  
        ᐋᓐᓂᐊᓯᐅᖅᑎ ᐊᖏᕋᕆᔭᐅᔪᒨᖃᑦᑕᕐᓂᖓ ᐱᓕᕆᐊᑦ, ᓇᔾᔨᔪᓄᑦ ᖃᓄᐃᖏᑎᐊᓂᕐᓐᓄᑦ ᖃᐅᔨᓴᖅᑕᐅᓂᖏᓐᓄᑦ ᑐᑭᓯᒋᐊᕈᑏᑦ ᐊᑐᖅᑕᐅᔪᑦ,  
        ᐊᒻᒪᓗᑦᑕᐅᖅ ᐊᓯᖏᑦ ᐃᓱᒪᒋᔭᐅᓯᒪᔪᑦ, ᖃᐅᔨᔭᐅᓯᒪᔪᓂᑦ ᑐᓐᖓᓂᖃᖅᑐᑦ ᐱᓕᕆᐊᑦ ᐊᒻᒪ ᕿᑎᖓᓄᐊᕐᓂᐅᔪᑦ ᓴᓇᓯᒪᓂᖃᖅᑐᑦ  
        ᓴᖅᑭᑎᑦᑎᓗᑎ ᑐᓐᖓᕕᖏᓐᓂ ᐃᓅᓯᓕᒫᒧᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᖃᓄᐃᖏᑎᐊᓂᕐᒧᑦ. 

ᒪᑐᔭᐅᓂᖏᑦ ᖃᐅᔨᒪᔭᐅᖏᑦᑐᑦ  
ᐱᔨᑦᑎᖅᑕᓂᑦ ᐊᒻᒪ ᓴᓐᖓᑎᑦᑎᒋᐊᓂᕐᒥᑦ 
ᐃᑲᔪᖅᑐᐃᔨᐅᓂᕐᒧᑦ ᐃᓄᐃᓐᓂᑦ ᓱᕈᓯᕐᓂᑦ  
ᐊᒻᒪ ᒪᒃᑯᑦᑐᓂᑦ ᐃᑲᔪᕈᓐᓇᖅᑐᑦ  
ᓴᐳᒻᒥᓗᒋᑦ ᐊᒻᒪ ᓄᖅᑲᑎᓪᓗᒍ 
ᑭᖑᕚᕇᓅᖃᑦᑕᐅᑎᓂᖓ  
ᐅᑎᖅᑕᖃᑦᑕᖅᑐᖅ  
ᐋᓐᓂᖅᑎᕆᓂᐅᔪᖅ.

ᓂᕕᐊ ᐅᑲᓕᖅ ᐊᒻᒪ ᕼᐊᐳ ᑖᒡ ᖃᐅᒻᒪᑎᑦᑎᑲᓐᓂᖅᑐᑦ ᐃᓚᒋᔭᐅᓪᓗᑎ ᓇᓗᓇᐃᖅᑕᐅᓂᖓ ᓴᖅᑭᖅᑎᑕᐅᓂᖏᑦ MMIWG ᑭᖑᓪᓕᖅᐹᒥ ᐅᓂᒃᑳᑦ 2019.



30 ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ

          ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᑐᑭᒧᐊᖅᑎᑕᐅᔪᑦ  
    ᖃᓄᐃᓕᓯᒋᐊᕈᑏᑦ 

7.6     ᐱᐅᓯᑎᒋᐊᕈᓐᓇᓂᖃᕐᓗᒋ ᐱᔭᔅᓴᐅᓂᖏᑦ ᐃᓄᓐᓄᑦ ᑐᕌᖓᔪᑦ ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᐅᔪᑦ  
        ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ ᑲᓇᑕᒥ ᐊᕕᑦᑐᖅᓯᒪᔪᓄᑦ ᐊᒻᒪ ᐅᑎᐅᑕᖅᑐᒥ ᒐᕙᒪᒃᑯᑦ ᐱᓕᕆᕕᖏᑦ ᓇᓕᒧᑎᑦᑎᔭᕆᐊᓖᑦ  
        ᐱᔭᔅᓴᐅᓂᖏᓐᓄᑦ ᐃᓄᓐᓄᑦ ᑐᕌᖓᔪᑦ ᓂᐊᖁᓕᕆᓂᕐᒧᑦ ᐋᓐᓂᐊᖅᑐᓕᕆᓂᕐᒧᑦ, ᐱᖃᓯᐅᑎᓪᓗᑎ ᑭᒃᑯᑐᐃᓐᓇᕐᓄᑦ  
        ᐱᓕᕆᐊᓕᐅᕐᓂᖅ, ᑐᕌᖅᑕᐅᓯᒪᔪᑦ ᕿᑎᖓᓄᐊᓂᕐᒧᑦ ᑐᓂᔭᐅᔪᑦ ᐃᓄᐃᑦ ᓄᓇᓕᖏᓐᓂ ᐃᓕᓐᓂᐊᕕᓐᓂ,  
        ᐱᖃᓯᐅᑎᓪᓗᑎ ᐃᓄᒃᑐᑦ ᐱᔭᐅᔪᒪᓂᖏᑦ ᐱᔭᐅᒋᐊᖃᖅᑎᓪᓗᒋᑦ.  

7.7     ᓇᓗᓇᐃᕈᓐᓇᓂᐊᕐᓗᒍ ᑖᒃᑯᐊ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) ᐱᒧᓐᓇᕐᓗᑎ ᖃᐅᔨᓴᕈᑎᒥᓂᕐᓄᑦ ᐊᒻᒪ  
        ᑐᑭᓯᒋᐊᕈᑎᓄᑦ ᐱᔾᔪᑎᖃᖅᑐᓂᑦ ᐃᓕᔭᐅᓂᖏᓐᓄᑦᒻ ᐃᓚᒋᔭᐅᔪᑦ ᑲᒪᒋᔭᐅᔪᒨᓚᐅᖅᑐᑦ, ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪ  
        ᐅᑭᐅᑕᖅᑐᒥ ᒐᕙᒪᖏᑦ ᑲᔪᖏᖅᓯᒋᐊᓖᑦ ᓯᕗᓪᓕᐅᑎᑦᑎᓂᕐᒥᑦ ᑐᐊᕕᕐᓇᖅᑐᓂᑦ ᐃᖅᑲᓇᐃᔮᖑᒋᐊᓕᒻᒥ  
        ᐊᖏᖃᑎᒋᓐᓂᕐᒧᑦ ᑐᑭᓯᒋᐊᕈᑎᓂᑦ ᑐᓂᓯᖃᑦᑕᐅᑎᓂᕐᒧᑦ ᐊᖏᕈᑎᓂᑦ ᐅᑯᓂᖓ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ  
        ᐊᒻᒪ ᑲᓇᑕᒥ ᐊᕕᑦᑐᖅᓯᒪᔪᑦᒐᕙᒪᐃᑦ ᐃᑉᐱᒍᓱᑦᑎᐊᕐᓂᖃᕐᓗᑎ ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᐱᔨᑦᑎᖅᑕᓂᑦ  
        ᐱᑕᖃᕆᐊᖃᖅᑎᑕᐅᔪᑦ ᐊᑦᑐᐊᓂᓕᓐᓄᑦ ᐃᓄᓐᓄᑦ ᓱᕈᓯᕐᓄᑦ. 

7.8     ᓇᓗᓇᐃᕐᓂᐊᕐᓗᒍ ᑐᕌᖓᔪᑦ ᐱᔭᐅᔭᕆᐊᓖᑦ ᐊᒻᒪ ᖃᓄᐃᓕᖓᓂᐅᔪᑦ ᐃᓄᐃᑦ ᓱᕈᓰᑦ ᐊᒻᒪ ᒪᒃᑯᑦᑐᑦ  
        ᖃᐅᔨᓴᖅᑕᐅᖃᑦᑕᕐᓗᑎ ᐊᒻᒪ ᐱᓕᕆᐊᖑᓗᑎ, ᐊᒻᒪ ᑖᓐᓇ ᓯᓚᕐᔪᐊᒥᑦ ᑲᑐᔾᔨᖃᑎᒌᕐᔪᐊᑦ. ᑲᑎᒪᓂᖓ ᐱᔪᓐᓇᐅᑎᓄᑦ  
        ᓱᕈᓯᕐᓄᑦ ᐊᑐᓕᖅᑎᑕᐅᒐᓗᐊᕐᒪᖔᖅ ᐊᒻᒪ ᐊᔭᐅᖅᑕᐅᓗᓂ ᐃᓄᐃᑦ ᓄᓇᓕᖏᓐᓂ, ᒐᕙᒪᒃᑯᖏᑦ ᓄᓇᑦᓯᐊᖅ  
        ᓴᖅᑭᑎᑦᑎᔭᕆᐊᓖᑦ ᐃᒻᒥᑰᖅᑐᒥᑦ ᑭᒡᒐᖅᑐᐃᔨᒥᑦ ᐃᓄᓐᓄᑦ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ ᐊᓪᓚᕕᒻᒥ.  

7.9     ᓇᓗᓇᐃᕐᓂᐊᕐᓗᒍ ᑐᕌᖓᔪᑦ ᐱᔭᐅᔭᕆᐊᓖᑦ ᐊᒻᒪ ᖃᓄᐃᓕᖓᓂᐅᔪᑦ ᐃᓄᐃᑦ ᓱᕈᓰᑦ ᐊᒻᒪ ᒪᒃᑯᑦᑐᑦ  
        ᖃᐅᔨᓴᖅᑕᐅᖃᑦᑕᕐᓗᑎ ᐊᒻᒪ ᐱᓕᕆᐊᖑᓗᑎ, ᐊᒻᒪ ᑖᓐᓇ ᓯᓚᕐᔪᐊᒥᑦ ᑲᑐᔾᔨᖃᑎᒌᕐᔪᐊᑦ. ᑲᑎᒪᓂᖓ ᐱᔪᓐᓇᐅᑎᓄᑦ  
        ᓱᕈᓯᕐᓄᑦ ᐊᑐᓕᖅᑎᑕᐅᒐᓗᐊᕐᒪᖔᖅ ᐊᒻᒪ ᐊᔭᐅᖅᑕᐅᓗᓂ ᐃᓄᐃᑦ ᓄᓇᓕᖏᓐᓂ, ᒐᕙᒪᒃᑯᖏᑦ ᑯᐸᐃᒃ ᐊᒻᒪ  
        ᒐᕙᒪᒃᑯᖏᑦᓂᐅᐸᓐᓛᓐ ᐊᒻᒪ ᓛᐸᑐᐊ ᐃᑲᔪᖅᓱᕆᐊᓖᑦ ᓴᖅᑭᖅᑎᑕᐅᓂᖓᓄᑦ ᐃᓄᓐᓄᑦ ᑐᕌᖓᔪᑦ ᓱᕈᓯᕐᓄᑦ  
        ᐊᒻᒪ ᒪᒃᑯᑦᑐᓄᑦ ᐃᑲᔪᖅᑐᐃᔨᒥ ᑐᕌᒐᖃᖅᑐᑦ ᐱᖃᓯᐅᔾᔨᓗᑎ ᓴᖅᑭᔮᖅᑎᑕᐅᓂᖓ ᐊᒻᒪ ᓴᐳᒻᒥᔭᐅᓂᖓ  
        ᐱᔪᓐᓇᐅᑎᖏᑦ ᓱᕈᓰᑦ ᐊᒻᒪ ᒪᒃᑯᑦᑐᑦ.  

7.10    ᐱᐅᓯᑎᒋᐊᓂᐊᕐᓗᒍ ᐊᐅᓚᑕᐅᓂᖓ ᑐᓂᔭᐅᖏᓐᓄᑦ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ ᐊᑦᑐᐊᓂᓖᑦ ᐱᔨᑦᑎᐅᔪᑦ,  
        ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪ ᐅᑭᐅᑕᖅᑐᒥ ᒐᕙᒪᖏᑦ ᓴᖅᑭᑎᑦᑎᔭᕆᐊᓖᑦ ᐊᒻᒪ ᐊᑐᓕᖅᑎᑦᑎᓗᑎ ᐱᓕᕆᕕᓐᓂᑦ  
        ᐱᔨᑦᑎᖅᑕᓂᑦ ᐊᐅᓚᑕᐅᓂᖏᓐᓄᑦ ᐊᑐᖅᑕᐅᔭᕆᐊᓖᑦ ᐱᓕᕆᖃᑎᖃᕐᓗᑎ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ  
        ᑕᒪᒃᑭᓐᓂ ᐃᓗᐊᓂ ᐊᒻᒪ ᓯᓚᑖᓂ ᐃᓄᐃᑦ ᓄᓇᖓᓐᓂ, ᑐᓂᔭᐅᓂᖏᓐᓄᑦ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ  
        ᐊᑦᑐᐊᓂᓖᑦ ᐱᔨᑦᑎᖅᑕᓂᑦ.  

7.11    ᐃᑲᔪᕈᓐᓇᓂᐊᕐᓗᒋᑦ ᒧᕈᓰᑦ ᐊᒻᒪ ᒪᒃᑯᑦᑐᑦ ᐃᑲᔪᖅᑕᐅᓂᕐᒧᑦ ᐱᔭᕆᐊᖃᖅᑕᖏᓐᓂ, ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪ  
        ᐅᑭᐅᑕᖅᑐᒥ ᒐᕙᒪᒃᑯᑦ ᐱᓕᕆᕕᖏᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᑕᖃᖅᑎᑦᑎᔭᕆᐊᓖᑦ ᓂᐊᖁᓕᕆᓂᕐᒧᑦ  
        ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᓂᕐᒧᑦ ᐃᓕᓐᓂᐊᕕᒻᒥ ᐃᖅᑲᓇᐃᔭᖅᑎᓕᒫᓂᑦ, ᐱᖃᓯᐅᑎᓪᓗᓂ ᐃᓕᓐᓂᐊᕐᓂ  
        ᖃᓄᖅ ᑲᓱᖃᑕᐅᓂᕐᒧᑦ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ ᓈᒻᒪᑦᑐᓂ ᓂᐊᖁᓕᕆᓂᕐᒧᑦ ᐋᓐᓂᐊᖅᑐᓕᕆᓂᕐᒧᑦ  
        ᐱᔨᑦᑎᖅᑕᓂᑦ ᐊᒻᒪ ᖃᓄᖅ ᐃᑲᔪᖅᑕᐅᔪᓐᓇᕐᓂᖏᓐᓄᑦ ᑕᒪᓐᓇ ᑕᐃᒪᐃᑦᑕᐅᓕᖅᑎᓪᓗᒍ.  

7.12    ᐃᑲᔪᕈᓐᓇᓂᐊᕐᓗᓂ ᒪᑐᓗᒍ ᓂᐊᖁᓕᕆᓂᕐᒧᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᓂ ᖃᐅᔨᒪᔭᐅᖏᑦᑐᑦ ᐱᑕᖃᖅᑐᑦ  
        ᐃᓄᐃᑦ ᓄᓇᓕᖏᓐᓂ, ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪ ᐅᑭᐅᑕᖅᑐᒥ ᒐᕙᒪᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᖏᑦ  
        ᓇᓗᓇᐃᖅᓯᑦᑎᐊᕆᐊᓖᑦ ᑖᒃᑯᐊ ᑳᓐᑐᕌᑦ ᓈᒻᒪᑦᑐᒥ ᑎᑭᑦᑎᓗᑎ ᐱᔨᑦᑎᖅᑕᓂᑦ ᐱᔭᐅᔪᒪᔪᓂᑦ ᓴᖅᑭᖅᑎᑕᐅᓗᑎ  
        ᓯᓚᑖᓃᖔᖅᑐᓄᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᓄᑦ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ ᑖᒃᑯᐊ ᐱᔨᑦᑎᕋᐅᑕᐅᔪᑦ  
        ᐱᑕᖃᖅᑎᓐᓇᒋᑦ ᐊᕕᑦᑐᖅᓯᒪᔪᓂᑦ, ᐊᒻᒪ ᑖᒃᑯᐊ ᓱᕈᓰᑦ ᐊᒻᒪ ᒪᒃᑯᑦᑐᐃᑦ ᐱᓗᑎ ᑭᖑᓂᐊᒍᑦ ᑲᒪᒋᔭᐅᓂᖏᓐᓄᑦ  
        ᐊᒻᒪ ᖃᐅᔨᒋᐊᖅᑕᐅᑲᓐᓂᕐᓂᖏᓐᓄᑦ ᐅᑎᖅᑎᓪᓗᒋᑦ ᓄᓇᓕᖏᓐᓄᑦ.  

7.13    ᒪᑐᔪᓐᓇᓂᐊᕐᓗᒋ ᖃᐅᔨᓴᕈᑎᒥᓃᑦ ᐊᒻᒪ ᑐᑭᓯᒋᐊᕈᑏᑦ ᖃᐅᔨᒪᔭᐅᖏᑦᑐᑦ ᐱᔨᑦᑎᖅᑕᓂ ᑐᓂᔭᐅᔪᓂᑦ ᓱᕈᓯᕐᓄᑦ  
        ᐊᒻᒪ ᒪᒃᑯᑦᑐᓄᑦ, ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪ ᐅᑭᐅᑕᖅᑐᒥ ᒐᕙᒪᖏᑦ ᑲᑎᖅᓱᐃᒋᐊᓖᑦ, ᑎᑎᕋᖅᑕᐅᑎᑦᑎᓗᑎ,  
        ᖃᐅᔨᓴᖃᑦᑕᕐᓗᑎ, ᐊᒻᒪ ᑐᓂᓯᓗᑎ ᓇᓗᓇᐃᖅᓯᒪᔪᓂᑦ ᐃᓄᓐᓄᑦ ᑐᕌᖓᔪᑦ ᖃᐅᔨᓴᕈᑎᒥᓂᕐᓂᑦ ᐃᓄᐃᑦ ᓄᓇᑖᓂᕐᒧᑦ  
        ᑲᑐᔾᔨᖃᑎᒌᑦ ᐊᒻᒪᓗᑦᑕᐅᖅ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ ᐃᑲᔪᖅᑐᐃᔩᑦ. ᑖᒃᑯᐊ ᖃᐅᔨᓴᕈᑎᒥᓃᑦ ᐱᖃᓯᐅᔾᔨᔭᕆᐊᓖᑦ  
        ᓇᓗᓇᐃᔭᖅᓯᒪᔪᓂᑦ ᑐᑭᓯᒋᐊᕈᑎᓂᑦ ᐱᔾᔪᑎᖃᖅᑐᓂᑦ ᖃᓄᐃᑦᑑᓂᖏᑦ ᐱᔨᑦᑎᕋᐅᑎᑦ ᐱᑕᖃᖅᑎᑕᐅᔪᑦ ᐃᓄᓐᓄᑦ  
        ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ, ᐊᑯᓂᐅᓂᖓ ᐊᒻᒪ ᓇᒦᓐᓂᖓ ᐱᔨᑦᑎᖅᑕᐅᔪᑦ, ᐊᒻᒪ ᓇᓗᓇᐃᔭᖅᓯᒪᓂᖏᑦ ᑐᑭᓯᒋᐊᕈᑎᖏᑦ  
        ᒧᕈᓰᑦ ᐊᒻᒪ ᒪᒃᑯᑦᑐᑦ ᐱᔨᑦᑎᖅᑕᓄᑦ ᐱᕕᒋᔭᖏᓐᓂᑦ.  

7.14    ᐱᐅᓯᑎᒋᐊᕈᓐᓇᓂᐊᕐᓗᒍ ᐱᔭᔅᓴᐅᓂᖏᓐᓄᑦ ᓂᐊᖁᓕᕆᓂᕐᒧᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᓂ ᓱᕈᓯᕐᓄᑦ ᐊᒻᒪ  
        ᒪᒃᑯᑦᑐᓄᑦ, ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪ ᐅᑭᐅᑕᖅᑐᒥ ᒐᕙᒪᖏᑦ ᓯᕗᓪᓕᐅᔾᔨᔭᕆᐊᓖᑦ ᐱᓕᕆᑎᑦᑎᓂᐅᔪᓂᑦ ᓈᒻᒪᑦᑐᓂ  
        ᐃᑲᔪᖅᑐᓂᑦ ᐃᓚᒍᑕᖓ ᒫᓐᓇᐅᔪᒥᑦ ᐱᔨᑦᑎᖅᑕᐅᔪᓂᑦ, ᐊᒻᒪᓗᑦᑕᐅᖅ ᐱᓕᕆᖃᑎᖃᕐᓗᑎ ᐃᓄᓐᓂᑦ ᓇᓗᓇᐃᕐᓗᒋᑦ  
        ᐊᒻᒪ ᒪᑐᓗᒋᑦ ᖃᐅᔨᒪᔭᐅᖏᑦᑐᑦ ᐊᑦᑐᐊᓂᓖᑦ ᐃᓱᒪᖃᑦᑎᖃᖏᑦᑐᓕᕆᓂᕐᒧᑦ, ᓂᐊᖁᓕᕆᓂᕐᒧᑦ,  
        ᖃᓄᐃᓘᖃᑦᑕᕐᓂᓕᕆᓂᕐᓐᓄᑦ ᐊᒻᒪ ᐃᑲᔪᖅᑕᐅᓂᕐᒧᑦ ᐱᔨᑦᑎᖅᑕᐅᔪᑦ. 

7.15    ᐃᑲᔪᕈᓐᓇᓂᐊᕐᓗᒍ ᐱᕙᓪᓕᐊᑎᑕᐅᓂᖓ ᐊᒻᒪ ᐊᐅᓚᑕᐅᓂᖓ ᐃᓚᓕᐅᔾᔭᐅᓯᒪᔪᑦ ᐊᔾᔨᒌᖏᑦᑐᑦ ᐃᓄᓐᓄᑦ ᑐᕌᖓᔪᑦ  
        ᐱᔨᑦᑎᖅᑕᐅᔪᑦ ᒪᒃᑯᑦᑐᓄᑦ ᐊᒻᒪ ᐃᓚᒌᓄᑦ ᓄᓇᕕᒃᒥ, ᑲᓇᑕᒥ ᐊᕕᑦᑐᖅᓯᒪᔪᖅ ᑯᐸᐃᒃ ᐱᓕᕆᑎᑦᑎᔭᕆᐊᓖᑦ ᐃᓗᐊᓂ  
        ᐊᒻᒪ ᐃᑲᔪᕐᓗᒋᑦ ᓄᓇᕕᖅᒻᒥ ᐃᓚᒌᑦᐸᐸᑕᐅᕕᖓ ᐱᓕᕆᐊᕆᔭᐅᔪᖅ ᓴᓇᓯᒪᓂᖃᖅᑐᖅ ᐱᐅᓯᑎᒋᐊᖅᑕᐅᓗᑎ ᒪᒃᑯᑦᑐᑦ  
        ᓴᐳᒻᒥᔭᐅᓂᖏᓐᓄᑦ ᐱᔨᑦᑎᖅᑕᓂᑦ ᐊᕕᑦᑐᖅᓯᒪᔪᒧᑦ, ᐊᑐᕐᓂᖃᕐᕈᓐᓇᖅᑐᖅ ᐃᓚᖓ 37.5 ᐅᕙᓂ ᒪᒃᑯᑦᑐᑦ  
        ᓴᐳᒻᒥᔭᐅᓂᖏᓐᓄᑦ ᐱᖁᔭᖅ ᑐᔅᓯᕌᖑᑎᓪᓗᒍ ᐊᕕᑦᑐᖅᓯᒪᔪᒧᑦ. 

 

          ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
7.16    ᐃᑲᔪᕈᓐᓇᓂᐊᕐᓗᒍ ᓄᖅᑲᖅᑎᑕᐅᓗᓂ ᓱᕈᓯᕐᓂ ᐋᓐᓂᖅᑎᕆᓂᖅ ᐊᒻᒪ ᐃᓅᓯᕐᒥᑦ ᑭᐱᔅᓴᐃᑎᓕᑎᑦᑎᓂᕐᒥᑦ,  
        ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) ᐃᖅᑲᓇᐃᔭᕆᓖᑦ ᓄᖅᑲᖅᑎᑕᐅᓂᖓ ᓱᕈᓯᕐᓂᑦ ᐋᓐᓂᖅᑎᕆᓂᖅ  
        ᐃᓚᒋᔭᖓ ᐊᑐᖅᑕᐅᔪᓐᓇᖅᑐᑦ ᐊᑐᐊᒐᖅ ᐊᑐᓂ ᐊᕕᑦᑐᖅᓯᒪᔪᓂᑦ ᐃᓄᐃᑦ ᓄᓇᖓᓐᓂ ᐊᒻᒪᓗᑦᑕᐅᖅ ᐃᓄᒋᐊᑦᑐᓃᑦᑐᓂᑦ 
        ᐃᓄᓐᓂᑦ ᐃᓄᒋᐊᓐᓂᖃᖅᑐᓂᑦ, ᐊᒻᒪ ᖃᓄᐃᓕᓯᒋᐊᒃᑲᓐᓂᕆᐊᖃᖅᑐᑦ ᐊᑐᖅᑕᐅᒐᔪᒍᓐᓃᑎᓪᓗᒍ ᐋᓐᓂᖅᑎᕆᓂᖅ,  
        ᐱᖃᓯᐅᑎᓪᓗᑎ ᐃᓄᓐᓄᑦ ᑐᓴᕋᔅᓴᓕᐅᕐᓂᒃᑯᑦ, ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᐃᓕᓐᓂᐊᓂᕐᒧᑦ ᐊᒻᒪ ᕿᑎᖓᓄᐊᓂᕐᒧᑦ,  
        ᐊᒻᒪ ᐃᑲᔪᖅᑐᐃᔨᐅᓂᕐᒧᑦ. 

7.17    ᐃᑲᔪᕈᓐᓇᓂᐊᕐᓗᒋᑦ ᐱᐅᓯᑎᒋᐊᖅᑕᐅᓂᖓᓄᑦ ᖃᐅᔨᓴᖃᑦᑕᓐᓂᖅ ᐋᓐᓂᐊᖅᑐᓕᕆᓂᕐᒧᑦ ᖃᓄᐃᓕᖓᓕᕐᓂᖓᓄ  
        ᐃᓄᐃᑦ ᓱᕈᓰᑦ ᐊᒻᒪ ᒪᒃᑯᑦᑐᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᐃᑲᔪᖅᑐᐃᔭᕆᐊᓖᑦ ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪ  
        ᐅᑭᐅᑕᖅᑐᒥ ᒐᕙᒪᖏᑦ ᓄᐊᑦᑎᓗᑎ, ᖃᐅᔨᓴᕐᓗᑎ, ᐊᒻᒪ ᑐᓂᓯᓗᑎ ᖃᐅᔨᓴᕈᑎᒥᓂᕐᓂᑦ ᐊᒻᒪ ᑐᑭᓯᒋᐊᕈᑎᓂᑦ.  
        ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᐱᓕᕆᖃᑎᖃᕆᐊᖃᖅᑐᑦ ᐱᔨᑦᑎᖅᑕᓄᑦ ᑲᑐᔾᔨᖃᑎᒌᓂᑦ ᐃᑲᔪᕐᓗᒋᑦ  
        ᓱᕈᓰᑦ ᐊᒻᒪ ᒪᒃᑯᑦᑐᑦ ᐱᔨᑦᑎᑦᕋᑦᑕᐅᕕᒋᔭᖏᓐᓄᑦ.  

7.18    ᐊᑐᖅᑕᐅᔪᓐᓇᓂᐊᕐᓗᓂ ᓇᒻᒥᓂᖅ ᐱᔪᒪᓂᖃᓂᕐᒧᑦ ᐃᓄᐃᑦ ᓱᕈᓰᑦ ᖃᓄᐃᖏᑎᐊᕐᓂᖏᓐᓄᑦ, ᐃᓄᐃᑦ ᓄᓇᑖᓂᕐᒧᑦ  
        ᑲᑐᔾᔨᖃᑎᒌᑦ ᓯᕗᓪᓕᐅᔾᔨᔭᕆᐊᓖᑦ ᓴᖅᑭᑎᑦᑎᓂᕐᒥᑦ ᐊᒻᒪ ᐊᑐᖅᑕᐅᓂᖏᓐᓄᑦ ᒪᓕᒐᖅᑎᒍᑦ ᐱᔪᓐᓴᐅᑎᖏᑦ ᐃᓄᓐᓄᑦ  
        ᓱᕈᓯᕐᓄᑦ ᖃᓄᐃᖏᑎᐊᕐᓂᖏᓐᓄᑦ ᐊᒻᒪ ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᐱᔨᑦᑎᖅᑕᐅᔪᑦ ᐊᑖᓂ ᐃᓚᖓ 20 ᐅᑯᓴᓂ ᐱᖁᔭᖅ  
        ᐃᑉᐱᒍᓱᑦᑎᐊᓂᕐᒥᑦ ᐊᓪᓚᓂᑦ, ᐃᓄᐃᑦ ᐊᒻᒪ ᒪᐃᑏ ᓱᕈᓯᕐᓂᑦ, ᒪᒃᑯᑦᑐᓂᑦ ᐊᒻᒪ ᐃᓚᒌᓂᑦ, ᐊᒻᒪ/ᐅᕝᕙᓘᓐᓃᑦ ᐊᓯᖏᑦ  
        ᒪᓕᒐᐃᑦ ᐊᒻᒪ ᐊᑐᐊᒐᐃᑦ ᐊᐅᓚᓂᖏᑦ ᑐᔅᓯᕋᐅᑎᓕᐅᕈᒻᒥ ᐊᕕᑦᑐᖅᓯᒪᔪᖏᓐᓐᓂ. 

7.19    ᐃᑲᔪᕈᓐᓇᓂᐊᕐᓗᒋᑦ ᐱᖅᑯᓯᓄᑦ ᑲᔪᓯᑎᑕᐅᓂᖏᑦ ᐊᒻᒪ ᐱᐅᓯᑎᒋᐊᖅᑕᐅᓗᓂ ᓂᕿᓄᑦ ᐊᑦᑕᓇᐃᖅᓯᒪᓂᕐᒧᑦ ᐃᓄᓐᓂᑦ  
        ᓱᕈᓯᕐᓂᑦ ᐊᒻᒪ ᒪᒃᑯᑦᑐᓂᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᐱᓕᕆᑎᑦᑎᔭᕆᐊᓖᑦ ᐊᒻᒪ ᐃᑲᔪᕐᓗᑎ, ᓇᐅᒃᑯᑦ  
        ᓈᒻᒪᑎᓪᓗᒍ, ᓄᓇᒧᑦ ᐊᐅᓪᓚᓂᕐᒧᑦ ᐱᓕᕆᐊᓕᐅᓂᕐᒥᑦ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ. 

ᐅᕕᓂᖃᑎᒋᖏᑦᑐᑦᓯᐊᕐᓂᖅ  
ᐊᒻᒪ ᓴᐃᓕᒋᐊᕐᓂᖅ  
ᐅᕕᓂᖃᑎᒋᖏᑦᑕᒥᓐᓂᒃ ᐊᑭᕋᕐᑐᕐᓂᖅ ᐊᒻᒪ ᐊᔨᒌᖏᑦᑐᒃᑰᕐᑎᒃᓯᓂᖅ ᐱᑦᔪᑎᐅᕙᒃᑭᕗᖅ ᐊᓐᓂᕐᑎᑕᐅ -
ᓂ ᕆᕙᒃᑕᖏᓐᓄᑦ ᐃᓄᐃᑦ ᐊᕐᓇᐃᑦ ᓂᕕᐊᕐᓯᐊᑦ ᐊᒻᒪ ᐊᖑᑕᐅᔪᒪᔪᓄᑦ ᐊᒻᒪ ᐊᕐᓇᐅᔪᒪᔪᓄᑦᓗ ᐊᒻᒪ 
ᐊᓯᖏᓐᓄᑦ.  

 
ᐊᐅᓚᒃᓯᔨᒃᓴᑐᐊᖑᓱᕆᒃᓱᑎᒃ ᐊᑐᐊᒐᑲᒻᒪᖏᑦ ᑲᔪᓯᐅᒪᑎᑕᐅᓪᓗᑎᒃ ᐅᕕᓂᖃᑎᒋᖏᑦᑕᒥᓐᓂᒃ ᐊᑭᕋᕐᑐᓂᒃᑯᑦ ᐊᒻᒪ ᐊᑦᔨᖏᒃᑎᓯᓂᒃᑯᑦ 
ᐃᓄᐃᑦ ᐊᕿᕋᕐᑐᕐᑕᐅᓪᓗᑎᒃ ᑕᒪᓐᓇ ᐊᖅᑯᑎᐅᑲᒻᒪᑦᓯᒪᕗᖅ ᑭᖑᕚᕇᓄᑦ ᐅᖁᒪᐃᑦᓴᕐᑐᕈᑕᐅᓯᒪᑦᔪᐊᕐᓱᓂ ᐊᒻᒪ ᐊᓐᓂᐊᕈᑕᐅᔪᐊᕐᓯᒪᓱᓂ 
ᐃᓚᖏᓐᓄᑦ ᐃᓚᒌᓄᑦ ᐊᒻᒪ ᐊᑲᐅᖏᓕᐅᕈᑕᐅᓯᒪᑦᔪᐊᕐᓱᓂ ᐃᓅᓯᒃᑯᑦ ᐊᒻᒪ ᑭᓇᐅᔭᒃᑯᑦ ᐊᔪᕐᓴᕈᑕᐅᑦᔪᐊᕐᓯᒪᓪᓱᓂᓗ ᑕᒪᒃᑯᐊ ᓱᓕ 
ᐃᓚᒋᑦ ᑕᐃᒪᐃᑦᑐᒃᑰᕐᒪᑕ ᐅᓪᓗᒥᒧᑦ.  

ᒐᕙᒪᑐᖃᒃᑯᑦ ᐊᕕᒃᑐᕐᓯᒪᐅᕐᑐᑦᓗ ᒐᕙᒪᖏᑦᑕ ᐊᒻᒪ ᐃᓄᖕᓄᑦ ᑲᒪᒋᔭᐅᖁᔭᐅᔪᑦ ᐅᕕᓂᖃᑎᒋᖏᑦᑐᑦᓯᐊᕐᓂᖅ ᐊᒻᒪ ᓴᐃᓕᒋᐊᕐᓂᕐᒧᑦ  
ᐱᑦᔪᑎᒋᑦᓗᒋᑦ ᑲᒪᑦᔪᑕᐅᓇᓱᐊᕐᐳᑦ ᐃᑲᔪᕐᓱᕐᑕᐅᖏᓐᓇᖁᓪᓗᒋᑦ ᓴᐃᓕᒋᐊᕐᓂᕐᒧᑦ ᐊᑑᑎᖃᕐᑎᑕᐅᒐᓱᐊᕐᑐᑦ. 

ᑕᒪᒃᑯᐊ ᑲᒪᒋᔭᐅᖁᔭᐅᔪᑦ ᓇᓗᓇᐃᕐᓯᒋᐊᑲᓐᓂᕐᕗᑦ ᐋᖅᑭᒋᐊᕐᓯᒪᓂᒃᑯᑦ ᐱᓕᕆᐊᕆᔭᐅᖁᔭᐅᓪᓗᑎᒃ ᐊᑐᐊᕐᓱᒋᑦ ᓇᓗᓇᐃᕐᑕᐅᓯᒪᔪᑦ 
ᐃᓄᐃᑦ ᐊᒻᒪ ᒐᕙᒪᑐᖃᒃᑯᑦ ᐱᓇᓱᐊᖃᑎᒋᓐᓂᕐᒧᑦ ᑲᑎᒻᒪᔨᕋᓛᖏᑦᓄᑦ ᑕᒪᓐᓇ ᐱᕕᖃᕐᑎᑦᓯᓇᓱᐊᕈᑕᐅᒻᒪᑦ ᐊᕕᒃᑐᕐᓯᒪᐅᕐᑐᑦ 
ᒐᕙᒪᖏᓐᓂᒃ ᐊᒻᒪ ᐃᓄᐃ ᓄᓇᓕᕆᓂᕐᒧᑦ ᑎᒥᐅᔪᓄᑦ ᐱᓕᕆᑦᔪᑎᒃᓴᖏᓐᓂᒃ ᓯᕗᓪᓕᐅᑎᖃᑎᒋᑦᔪᑎᒥᓐᓂᒃ.  

ᑲᒪᒋᔭᐅᖁᔭᐅᔪᑦ ᐱᑦᔪᑎᖃᓗᐊᕐᐳᑦ ᒐᕙᒪᑯᓐᓂ ᐃᖅᑲᓇᐃᔭᕐᑎᖏᑦ ᐃᓕᓐᓂᐊᕐᓯᒪᓂᕐᓴᐅᓕᖁᓪᓗᒋᑦ ᐊᒻᒪ ᐱᓕᒻᒪᓴᓂᕐᓴᐅᓕᖁᓪᓗᒋᑦᓗ 
ᐱᑦᔪᑎᒋᑦᓗᒋᑦ ᐃᓄᐃᑦ ᐊᒻᒪ ᓯᕗᓪᓕᐅᑎᓇᓱᐊᕐᑕᕗᑦ ᐊᒻᒪᓗ ᓇᓗᓇᐃᕐᓯᒋᕗᑦ ᐃᓄᐃᑦ ᐊᒥᓱᓂᕐᓴᐃᑦ ᐃᖅᑲᓇᐃᔭᕈᓐᓇᕐᓯᖁᓪᓗᒋᑦ 
ᒐᕙᒪᐅᔪᓂ.  

08

ᐅᕕᓂᖃᑎᒋᖏᑦᑕᒥᓐᓂᒃ 
ᐊᑭᕋᕐᑐᕐᓂᐊᓗᒃ ᐊᒻᒪ 
ᐊᑦᔨᐅᖏᑦᑎᒃᓯᓂᐊᓗᒃ 

ᐃᓕᖅᑯᓯᐅᔪᓐᓂᕐᑎᑕᐅᒋᐊᖃᖅᑯᑦ 
ᐊᖅᑯᑎᐅᔪᓐᓇᐃᕐᓗᑎᓪᓗ 

ᐊᓐᓂᕐᑎᕐᕆᑦᔪᑕᐅᕙᓐᓂᐊᓗᖏᑦ. 

2019ᒥ ᐊᓗᑭ ᑯᑦᑎᖅ ᓄᓇᕗᑦ ᑐᓐᖓᕕᒃᑯᑦ ᐊᖏᔪᖅᑳᖓᑦ, ᓇᑏᓐ ᐅᑲᓕᖅ ᐊᒻᒪ ᓲᓕ ᑖᒡ ᓇᔫᑎᔪᑦ  ᐊᓚᒃᑲᕐᑕᐅᓕᕐᑎᓪᓗᒍ ᑭᖑᓪᓕᕐᐹᕐᓯᐅᑦ  
ᐅᓂᒃᑳᑦ ᑲᓇᑕᒥ ᑭᓪᓕᓯᓂᐊᕐᑐᖃᓚᐅᕐᑎᓪᓗᒍ ᑭᖑᕐᑕᐅᓯᒪᔪᑦ ᐊᒻᒪ ᐃᓄᐊᕐᑕᐅᓯᒪᔪᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐊᒻᒪ ᓂᕕᐊᕐᓯᐊᑦ.



ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ 33

          ᒐᕙᒪᑐᖃᒃᑯᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
8.1     ᐃᓄᐃᑦ ᐊᕐᓇᐃᑦ ᓂᕕᐊᕐᓯᐊᑦᓗ ᐊᒻᒪ ᐊᖑᑕᐅᔪᒪᔪᑦ ᐊᒻᒪ ᐊᕐᓇᐅᔪᒪᔪᑦ ᐊᒻᒪ ᐊᓯᖏᑦ ᐊᓐᓂᕐᑎᑕᐅᖃᑦᑕᖁᓇᒋᑦ ᒐᕙᒪᑐᖃᒃᑯᑦ  
        ᐱᓇᓱᐊᖃᑎᖃᕆᐊᖃᖅᑯᑦ ᐃᓄᐃᑦ ᓄᓇᓕᕆᓂᕐᒧᑦ ᑎᒥᐅᔪᓂᒃ ᐊᖅᑯᑎᒋᓗᒃᔪᒃ ᐃᓄᐃᑦ ᐊᒻᒪ ᒐᕙᒪᑐᖃᒃᑯᑦ ᐱᓇᓱᐊᖃᑎᒌᓐᓂᕐᒧᑦ  
        ᑲᑎᒻᒪᔨᕋᓛᖏᑦ ᓯᕗᒧᐊᒃᑎᒃᓯᓗᑎᒃ ᑲᓇᑕᒥ ᐃᓄᐃᑦ ᖃᓄᕐᑑᕈᑕᐅᖁᔭᐅᔪᖏᓐᓂᒃ.  

8.2     ᑲᒪᑦᓯᐊᓂᕐᓴᐅᓕᖁᓪᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᕐᑎᖏᑦ ᓴᖓᑦᓯᑦᓯᐊᓂᕐᓴᐅᖁᓪᓗᒋᑦᓗ ᐃᓄᖕᓄᑦ ᓯᕗᑦᓕᐅᔭᐅᖁᓇᕐᑐᓂᒃ ᑕᐃᒃᑯᐊ ᑲᓇᑕᒥ  
        ᒐᕙᒪᒃᑯᓂ ᐃᖅᑲᓇᐃᕐᑏᓄᑦ ᐃᓕᓐᓂᐊᕐᕕᖓᑦ ᐊᖅᑭᒋᐊᖃᕋᓗᐊᕐᐳᑦ ᐃᓄᖕᓄᑦ ᑐᕋᖓᓗᐊᕐᑕᕐᑐᓂᒃ ᐃᓕᓐᓂᐊᕐᑎᒃᓯᑦᔪᑎᒃᓴᓂᒃ  
        ᐃᓕᓐᓂᐊᕐᑎᑕᐅᖃᑦᑕᖁᓪᓗᒋᑦ ᒐᕙᒪᑐᖃᒃᑯᓐᓂ ᐃᖅᑲᓇᐃᔭᕐᑏᑦ ᐃᓕᓐᓂᐊᕐᑎᑕᐅᓗᑎᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ, ᐊᐅᓚᒃᓯᓂᕐᒧᑦᓗ  
        ᑭᓪᓕᓯᐅᑎᓂᒃ ᐊᒻᒪ ᐃᓄᐃᑦ ᓇᓪᓕᐊᓐᓂᒃ ᐊᐅᓚᑦᓯᓪᓗᐊᑕᕐᒪᖔᑕ  ᐊᒻᒪ ᓴᓂᕐᕙᐃᓗᑎᓪᓗ ᑭᓇᐅᔭᕐᑑᑎᒃᓴᓂᒃ ᑲᔪᓯᒃᑲᐃᔪᑎᐅᓇᔭᕐᑐᓂᒃ.  

8.3     ᐃᓄᐃᑦ ᐃᖅᑲᓇᐃᔭᕐᑏᑦ ᐊᒥᓱᕈᕐᕚᓪᓕᖁᓪᓗᒋ ᒐᕙᒪᒃᑯᓂ ᐃᖅᑲᓇᐃᔭᕐᑎᖏᓐᓂ, ᐃᓄᒃᓄᑦ ᐃᖅᑲᓇᐃᔮᕐᑕᕋᓱᐊᓂᕐᒧᑦ ᐱᓇᐃᓗᑕᐅᕙᒃᑐᓂᒃ  
        ᒐᕙᒪᑐᖃᒃᑯᑦ ᑲᒪᒋᔭᖃᕆᐊᖃᖅᑯᑦ ᐃᒪᐃᓗᕐᓗᑎᒃ ᑐᑭᒧᐊᒃᑎᒃᓯᑦᓯᐊᓗᑎᒃ ᐊᒻᒪ ᑭᓇᐅᔭᕐᑐᑎᓴᖃᕐᑎᓯᓗᑎᓪᓗ ᐊᖅᑭᑦᓱᑕᐅᓇᔭᕐᑐᓂᒃ ᐊᒻᒪ  
        ᐊᑐᓕᕐᑎᑕᐅᑎᒃᓯᓗᑎᓪᓗ ᐃᓄᐃᑦ ᐃᖅᑲᓇᐃᔭᓕᕐᑎᑕᐅᓂᕐᓴᐅᓕᖁᓪᓗᒋᑦ ᒐᕙᒪᒃᑯᓐᓂ ᐱᓕᕆᕕᐅᔪᓂ.  

8.4     ᓇᓗᓇᖏᑦᓯᐊᖁᓪᓗᒍ ᑲᔪᓯᑎᑕᐅᑦᓯᐊᕆᐊᖃᓂᖓ ᐱᓇᓱᒃᑕᐅᔪᖅ ᐃᒫᒃ ᐊᑎᓕᒃ ᓇᓂᓚᕗᑦ, ᒐᕙᒪᑐᖃᒃᑯᑦ ᐱᓇᓱᐊᕆᐊᖃᕋᓗᐊᕐᐳᑦ  
        ᐊᖁᑎᒋᓗᒍ ᐃᓄᐃᑦ ᐊᒻᒪ ᒐᕙᒪᑐᖃᒃᑯᑦ ᐱᓇᓱᐊᖃᑎᒌᓐᓂᕐᒧᑦ ᑲᑎᒻᒪᔨᖃᓛᖏᓐᓂᒃ ᓇᓗᓇᐃᕐᑕᐅᖁᓪᓗᒋᑦ ᑭᓱᐃᑦ ᑭᖕᖒᒪᔭᐅᒻᒪᖔᑕ  
        ᑲᔪᓯᑦᓯᐊᕐᔪᑕᐅᔪᓐᓇᕐᑐᑦ ᑕᒪᑐᒧ ᐊᑎᓕᒃᒧᑦ ᓇᓂᓚᕗᑦ ᐊᒻᒪ ᐊᑐᓕᕐᑎᒃᓯᓗᑎᓪᓗ ᐃᑲᔪᕐᑑᑕᐅᔪᓐᓇᕐᑐᓂᒃ ᑕᒪᓐᓇ ᑲᔪᓯᑦᓯᐊᖏᓐᓇᖁᓪᓗᒍ  
        ᐱᓕᕆᑦᔪᑕᐅᓇᓱᒃᑐᖅ.  

8.5     ᐊᑐᑎᖃᕐᑎᑕᐅᒋᐊᒃᑲᓐᓂᖁᓪᓗᒍ ᒐᕙᒪᑐᖃᒃᑯᑦ 2019ᒥ ᒪᒥᐊᓐᓂᕆᓚᐅᕐᓯᒪᓂᖓᑦ ᕿᑭᕐᑖᓗᒃᒥᐅᓄᑦ ᐃᓄᒃᓄᑦ ᒪᒥᐊᓚᐅᕐᓯᒪᖕᒪᑕ ᐃᓄᐃᑦ  
        ᐊᓯᖏᓐᓄᑦ ᓄᑕᐅᖃᑦᑕᓚᐅᕐᓯᒪᖏᓂᓐᓄᑦ ᐊᒻᒪ ᕿᒻᒥᔭᕐᑕᐅᖃᑦᑕᓚᐅᕐᓯᒪᓂᖏᓐᓄᑦ ᒐᕙᒪᑐᖃᒃᑯᑦ ᐱᓇᓱᐊᖃᑎᖃᕆᐊᖃᖅᑯᑦ ᕿᑭᕐᑕᓂ  
        ᐃᓄᐃᑦ ᑲᑐᑦᔨᖃᑎᒌᖏᓐᓂᒃ ᐊᑐᓕᕐᑎᑕᐅᒋᐊᑎᒃᓯᑲᓐᓂᕐᓗᑎᒃ ᐊᑐᓕᕐᑎᑕᐅᖁᔭᐅᓯᒪᔪᓂᒃ ᓇᓗᓇᐃᕐᑕᒥᓂᐅᔪᓂᒃ ᕿᑭᕐᑕᓂ ᓱᓕᓂᕐᒧᑦ  
        ᑭᓪᓕᓯᓂᐊᕐᑎᐅᓚᐅᕐᓯᒪᔪᓄᑦ.  

8.6     ᑲᔪᓯᑎᑕᐅᑦᓯᐊᖁᓪᓗᒋᑦ ᓇᓗᓇᐃᕐᑕᐅᓯᒪᔪᑦ ᐃᓄᖕᓄᑦ ᐊᒻᒪ ᒐᕙᒪᑐᖃᒃᑯᓐᓄᑦ ᑖᒃᑯᐊ ᒐᕙᒪᑐᖃᒃᑯᑦ ᑭᓇᐅᔭᕐᑑᑎᒃᓯᒋᐊᖃᖅᑯᑦ ᐊᒻᒪ  
        ᑲᔪᓯᑎᒃᓯᑦᓯᐊᕐᓗᑎᓪᓗ ᑲᒪᒋᔭᐅᓇᓱᐊᕐᑐᓄᑦ ᐃᓄᐃᑦ ᐊᒻᒪ ᒐᕙᒪᑐᖃᒃᑯᑦ ᐱᓇᓱᐊᖃᑎᒌᓐᓂᕐᒧᑦ ᑲᑎᒻᒪᔨᕋᓚᖏᑦᑕ ᐱᓇᓱᒃᑕᖏᓐᓂᒃ.  

 

          ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᑐᑭᒧᐊᖅᑎᑕᐅᔪᑦ  
    ᖃᓄᐃᓕᓯᒋᐊᕈᑏᑦ 

8.7     ᐃᓄᐃᑦ ᐊᒻᒪ ᒐᕙᒪᐅᔪᑦ ᓴᐃᓕᖃᑎᒋᕝᕙᓕᖁᓪᓗᒋᑦ ᐊᕕᒃᑐᕐᓯᒪᐅᕐᑐᑦ ᒐᕙᒪᐅᔪᑦ ᐊᑐᓕᕐᑎᒃᓯᒋᐊᖃᖅᑯᑦ ᐊᕕᒃᑐᕐᓯᒪᐅᕐᑐᓄᑦ  
        ᑲᒪᒋᔭᐅᖁᔭᐅᔪᓂᒃ ᓇᓗᓇᐃᕐᑕᐅᓯᒪᔪᓂᒃ ᑲᓇᑕᓕᒫᒥ ᐃᓄᐃᑦ ᖃᓄᕐᑑᕈᑕᐅᖁᔭᐅᓯᒪᔪᓂᒃ.  

8.8     ᐃᑲᔪᕐᑐᕐᑕᐅᓯᒪᐃᓐᓇᖁᓪᓗᒋᑦ ᓴᐃᓕᕙᓪᓕᕈᑎᒃᓴᑦ ᐊᕕᒃᑐᕐᓯᒪᐅᕐᑐᓂ ᒐᕙᒪᐅᔪᑦ ᐊᖅᑭᒋᐊᖃᕋᓗᐊᕐᐳᑦ ᑕᒪᒃᑮᓄᑦ ᐃᓄᐃ ᓄᓇᓕᕆᓂᕐᒧᑦ  
        ᑎᒥᐅᔪᓂᒃ ᐊᖅᑯᑎᐅᔪᓐᓇᕋᔭᕐᑐᓂᒃ ᑕᒪᒃᑯᐊ ᒐᕙᒪᐅᔪᑦ ᐊᒻᒪ ᐃᓄᐃᑦ ᐱᓇᓱᐊᖃᑎᒋᑦᓗᑎᒃ ᓇᓗᓇᐃᕐᑕᐅᓯᒪᔪᓂᒃ ᓯᕗᓪᓕᐅᑦᔭᐅᒋᓕᒃᓂᒃ  
        ᓴᐃᓕᕙᓪᓕᕈᑎᒃᓴᓂᒃ.  

8.9     ᐊᒥᓱᕈᕐᕚᓪᓕᖁᓪᓗᒋᑦ ᐃᓄᐃ ᐃᖅᑲᓇᐃᔭᕐᑏᑦ ᒐᕙᒪᒃᑯᓂ, ᐊᕕᒃᑐᕐᓯᒪᐅᕐᑐᓂ ᒐᕙᒪᐅᔪᑦ ᐃᑲᔪᕐᓯᓯᒫᓕᕆᐊᖃᕋᓗᐊᖅᑯᑦ ᐱᔭᕐᑕᐅᕙᓪᓕᐊᓗᑎᒃ  
        ᐱᓇᐃᓗᑕᐅᕙᒃᑐᑦ ᐃᓄᐃᑦ ᐃᖃᓇᐃᔮᕐᑕᕋᓱᐊᕋᓗᐊᕐᑎᓪᓗᒋᑦ ᐃᒪᐃᓗᕐᑎᒃ ᑐᑭᒧᐊᒃᑎᓯᓗᑎᒃ ᐊᒻᒪ ᑭᓇᐅᔭᖃᑐᑎᒃᓯᓗᑎᒃ  
        ᐊᖅᑭᑦᓲᑕᐅᔪᓐᓇᕐᑐᓂᒃ ᐊᒻᒪ ᐊᑐᓕᕐᑎᑕᐅᑎᓯᓗᑎᓪᓗ ᐃᓄᐃᑦ ᐃᖅᑲᓇᐅᔮᑕᕐᑎᑕᐅᒐᓱᐊᕆᐊᖃᓐᓂᖏᓐᓄᑦ ᐸᕐᓇᐅᑎᓂᒃ  
        ᒐᕙᒪᒃᑯᑦ ᐱᓕᕆᕕᖏᓐᓂ.  

8.10    ᓴᐃᓕᖃᑎᒋᕚᓪᓕᖁᓪᓗᒋᑦ ᐃᓄᐃᑦ ᐊᒻᒪ ᒐᕙᒪᐅᔪᑦ, ᑯᐱᐊᒃᑯ ᒐᕙᒪᒃᑯᖏᑦ ᐊᑐᓕᕐᑎᒃᓯᒋᐊᖃᕋᓗᐊᖅᑯᑦ ᐃᓄᒃᓄᑦ ᑐᕌᖓᓪᓗᐊᑕᕐᑐᓂᒃ   
        2019ᒥ ᐊᑐᓕᕐᑎᑕᐅᖁᔭᒥᓂᐅᔪᓂᒃ ᑭᓪᓕᓯᓂᐊᕐᑐᖃᓚᐅᕐᑎᓪᓗᒍ ᖃᓄᖅ ᖃᓄᐃᓕᖓᑎᒋᓐᓂᖏᓐᓂᒃ ᓄᓇᖃᖅᑳᕐᓯᒪᔪᑦ ᐊᒻᒪ ᐊᑦᔨᒌᖏᑦᑐᑦ  
        ᑭᓇᒃᑯᑐᐃᓐᓇᕐᓄᑦ ᐱᓕᕆᕕᐅᔪᑦ ᑯᐱᐊᒃᒥ; ᐱᑦᔪᑎᖃᕐᓱᑎᒃ ᑐᓴᐅᒪᖃᑎᒌᓐᓂᕐᒧᑦ ᓴᐃᓕᕚᓪᓕᖃᑎᒌᓐᓂᕐᒧᑦ ᐊᒻᒪ ᐱᕙᓪᓕᐊᓂᕐᒧᑦ  
        (ᑭᓪᓕᓯᓂᐊᕐᓂᖅ ᐊᑎᖃᓚᐅᕐᑐᖅ ᕕᓐᔅ ᑭᓪᓕᓯᓂᐊᕐᑏ) 
 

          ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
8.11    ᐱᕙᓪᓕᑎᑕᐅᒐᓱᐊᖁᓪᓗᒋᑦ ᐃᓄᒃᓄᑦ ᓯᕗᑦᓕᐅᖁᔭᐅᓯᒪᔪᑦ ᐊᒻᒪ ᓴᐃᓕᒋᐊᕐᓂᕐᒧᑦ ᐊᑐᓂᑦ ᐃᓄᐃᑦ ᓄᓇᖏᓐᓂ ᐊᕕᒃᑐᕐᓯᒪᐅᕐᑐᓂ, ᐃᓄᐃ  
        ᓄᓇᓕᕆᓂᕐᒧᑦ ᑎᒥᐅᔪᑦ ᓯᕗᓪᓕᐅᑎᓯᒋᐊᖃᕋᓗᐊᖅᑯᑦ ᐊᖅᑭᒐᓱᐊᖃᑎᖃᓪᓗᑎᒃ ᒥᓂᔅᑕᐅᓂᒃᑯᑦ ᐱᓇᓱᐊᖃᑎᒌᓐᓂᕐᒥᑦ ᒐᕙᒪᐅᔪᓂᒃ  
        ᑲᔪᓯᐅᒪᐃᓐᓇᕐᓗᑎᒃ ᑲᑎᒻᒪᖃᑎᖃᖃᑦᑕᓗᑎᒃ ᐱᓇᓱᐊᖃᑎᖐᓐᓂᒃᑯᑦ ᓇᓗᓇᐃᕐᓯᖃᑦᑕᕐᓗᑎᒃ ᐃᓄᒃᓄᑦ ᐊᒻᒪ ᒐᕙᒪᐅᔪᓄᑦ  
        ᓯᕗᓪᓕᐅᑦᔭᐅᒋᐊᓕᒃᓂᒃ. 

ᐊᐅᓚᑕᐅᓂᖓ
ᐱᔾᔪᑎᒋᔭᐅᔪᑦ ᑐᓂᓯᓂᖃᖅᑐᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ 
ᐊᔭᐅᖅᑕᐅᒋᐊᖅᑐᑦ ᒐᕙᒪᒃᑯᑦ ᐊᑐᐊᒐᖏᓐᓄᑦ ᐊᒻᒪ ᐊᒻᒪᓗᑦᑕᐅᖅ ᐊᑐᑦᑎᐊᖏᓐᓂᖓ ᐊᑐᐊᒐᖅ 
ᐊᐅᓚᓂᖏᑦ ᐃᑲᔪᖅᑐᐃᓂᕐᒥᑦ ᓄᑖᒥᑦ ᐊᒻᒪ ᐱᑕᖃᕇᖅᑐᓂᑦ ᐱᓇᓱᐊᓂᕐᒥᑦ ᐋᓐᓂᖅᑎᕆᑎᑦ ᑕᐃ -
ᓕᓂᕐᒧᑦ ᐃᓄᓐᓂᑦ ᐊᕐᓇᓂᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ.  

 
ᒫᓐᓇᐅᔪᒥᑦ ᐊᐅᓚᑕᐅᓂᖓ ᓴᓇᓯᒪᓂᖏᑦ ᐊᒻᒪ ᐊᐅᓚᓂᕆᔭᖏᑦ ᐃᓚᖏᓐᓂᕆᔭᖏᓐᓄᑦ ᑐᓂᓯᓂᖃᖅᓯᒪᔪᑦ ᓴᖅᑭᑎᑦᑎᔪᑦ 
ᐊᑦᑕᓇᕈᑎᐅᔪᓐᓇᖅᑐᓂᑦ ᐋᓐᓂᖅᑎᕆᓂᕐᒧᑦ, ᐊᓯᖏᓪᓕ ᐊᑐᖅᑕᐅᑎᐊᖏᑦᑐᑦ ᐊᒻᒪ ᐱᔨᑦᑎᖏᑦᑐᑦ ᐊᑐᕈᑎᒋᓂᐊᖅᓯᒪᖏᓐᓄᑦ.  

ᒫᓐᓇᐅᔪᒥᑦ ᐊᐅᓚᑕᐅᓂᖓ ᓴᓇᓯᒪᓂᖏᑦ ᐊᒻᒪ ᐊᐅᓚᓂᖏᑦ ᑕᐃᒪᐃᓐᓂᖓᓄᑦ ᐱᐅᓯᑎᒋᐊᖅᑕᐅᔭᕆᐊᖃᖅᑐᑦ ᐊᒻᒪ ᓄᑖᑦ ᓴᓇᓯᒪᓂᖏᑦ 
ᐊᒻᒪ ᐊᐅᓚᓂᖏᑦ ᓴᖅᑭᖅᑎᑕᐅᔭᕆᐊᓖᑦ ᐱᓕᕆᐊᖃᕐᓗᑎ ᐱᔾᔪᑎᖃᖅᑎᑦᑎᔪᓂᑦ ᑐᓂᓯᔪᑦ ᐋᓐᓂᖅᑎᕆᓂᕐᒧᑦ ᐃᓄᓐᓂᑦ ᐊᕐᓇᓂᑦ, 
ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ.  

ᒐᕙᒪᑐᖃᒃᑯᑦ−, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ−, ᐊᒻᒪ ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ ᐊᑦᑐᐊᓂᓕᓐᓄᑦ 
ᐊᐅᓚᑕᐅᓂᖓ ᐱᓕᕆᐊᖃᓗᐊᖅᑐᑦ ᒐᕙᒪᒃᑯᑦ ᓴᖅᑭᑎᑦᑎᒋᐊᖃᕐᓂᖏᓐᓄᑦ ᐱᓕᕆᐊᕆᒋᐊᖃᖅᑕᓴᖏᓐᓂ ᐊᑖᓂ ᐃᓄᐃᑦ−ᒐᕙᒪᑐᖃᒃᑯᑦ 
ᓄᓇᑖᓂᕐᒧᑦ ᐊᖏᕈᑏᑦ, ᐊᒻᒪᓗᑦᑕᐅᖅ ᐊᑖᓂ ᓯᓚᕐᔪᐊᒥᑦ ᐊᖏᕈᑏᑦ ᐊᖏᖅᑕᐅᓯᒪᔪᑦ ᑲᓇᑕᒧᑦ ᐊᒻᒪ ᐱᔾᔪᑎᖃᕋᓱᐊᖅᑐᑦ ᓴᐳᒻᒥᔭᐅᓗᑎ 
ᐊᑦᑕᓇᖅᑐᑦ ᑲᓇᑕᒥᐅᑕᐃᑦ ᐃᓄᓐᓄᑦ ᐱᔪᓐᓴᐅᑎᖏᓐᓂ.  

09

ᐱᐅᓯᑎᒋᐊᖅᑕᐅᓂᖏᑦ  
ᒫᓐᓇᐅᔪᒥᑦ ᐱᑕᖃᖅᑐᑦ ᐊᐅᓚᑦᑎᓂᕐᒧᑦ 

ᓴᓇᓯᒪᔪᓂᑦ ᐊᒻᒪ ᐊᐅᓚᔾᔪᑎᖏᓐᓄᑦ 
ᐅᕝᕙᓘᓐᓃᑦ ᓴᖅᑭᑎᑦᑎᓂᕐᒥᑦ ᓄᑖᓂᑦ 

ᐱᑕᖃᕆᐊᖃᖅᑐᖅ 
ᐱᓕᕆᐊᕆᑦᑎᐊᓂᖅᓴᕆᓂᐊᕐᓗᒍ 

ᐱᔾᔪᑕᐅᔪᑦ ᐋᓐᓂᖅᑎᕆᓂᕐᒨᖓᔪᑦ.

ᐃᓐᓇᑐᖃᖅ ᐅᓖᐱᑲ ᕕᕕ MMIWG ᓈᓚᖕᓂᖃᖅᑎᓪᓗᒋᑦ ᑯᐸᐃᒃ ᓯᑎ. 



ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ 35

          ᒐᕙᒪᑐᖃᒃᑯᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
9.1     ᐃᑲᔪᕐᓗᒍ ᐱᔪᓐᓇᕐᓂᓕᐅᓂᕐᒧᑦ−ᐊᒻᒪ ᖃᐅᔨᒪᓂᐅᔪᓂᑦ ᐱᕙᓪᓕᐊᑎᑦᑎᓂᕐᒧᑦ ᐃᓄᓐᓂᑦ, ᒐᕙᒪᑐᖃᒃᑯᑦ ᑲᔪᓯᑎᑦᑎᔭᕆᐊᓖᑦ ᐊᑐᓕᖅᑎᑕᐅᓂᖓᓄᑦ  
        ᐊᒻᒪ ᐃᑲᔪᓂᕐᒧᑦ ᐱᐅᓯᑎᒋᐊᕈᑏᑦ ᐃᓄᓐᓄᑦ ᐃᖅᑲᓇᐃᔭᓂᕐᒧᑦ ᐸᕐᓇᐅᑦ ᐊᒻᒪ ᐃᑲᔪᕐᓗᒋᑦ ᐊᒻᒪ ᑭᓱᓕᕆᔾᔪᑎᖃᖅᑎᓪᓗᒋᑦ ᐃᓄᒋᐊᑦᑐᓃᑦᑐᑦ  
        ᐃᓄᐃᑦ ᐃᖅᑲᓇᐃᔭᓂᕐᒧᑦ ᐸᕐᓇᐅᑦ.  

9.2     ᐱᐅᓯᑎᒋᐊᕐᓗᒍ ᖃᐅᔨᓴᖃᑦᑕᕐᓂᖅ ᐊᒻᒪ ᐊᑐᓕᖅᑎᑕᐅᓂᖓᓄᑦ ᐃᓄᐃᑦ−ᒐᕙᒪᑐᖃᒃᑯᑦ ᓄᓇᑖᓂᕐᒧᑦ ᐊᖏᕈᑏᑦ, ᒐᕙᒪᑐᖃᒃᑯᑦ  
        ᐱᓕᕆᖃᑎᖃᕆᐊᓖᑦ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) ᓴᖅᑭᑎᑦᑎᓗᑎ ᐅᓪᓗᒥᒨᖓᔪᒥᑦ ᐊᖏᕈᑎᓂᑦ ᐊᑐᓕᖅᑎᑕᐅᓂᖏᓐᓄᑦ  
        ᕿᒥᕐᕈᓂᕐᒥᑦ ᑲᒪᔩᑦ ᐊᓪᓚᕝᕕᐅᓗᓂ ᐃᓄᐊᓂ ᐊᓪᓚᕕᖓᓂ ᑲᓇᑕᒥ ᑭᓪᓕᓯᓂᐊᕐᑎᖅᔪᐊᖅ.  

9.3     ᒐᕙᒪᐃᑦ ᐸᓯᔭᔅᓴᐅᓗᑎ ᐊᑐᓕᖅᑎᑕᐅᓂᖏᓐᓄᑦ ᑲᓇᑕᒥ ᐃᓄᓐᓄᑦ ᐱᔪᓐᓴᐅᓰᑏᑦ ᐱᓕᕆᐊᖑᒋᐊᓖᑦ, ᒐᕙᒪᑐᖃᒃᑯᑦ ᓴᖅᑭᑎᑦᑎᔭᕆᐊᓖᑦ  
        ᐃᒻᒥᑰᖅᑐᒥ ᖃᐅᔨᓴᖅᑐᑦ ᐊᐅᓚᓂᖏᓐᓂ ᐃᓗᐊᓂ ᐊᓪᓚᕕᖓ ᑲᓇᑕᒥ ᑭᓪᓕᓯᓂᐊᕐᑎᖅᔪᐊᖅ ᖃᐅᔨᓴᖃᑦᑕᓂᕐᒧᑦ ᐊᑐᓕᖅᑎᑕᐅᓂᖓᓄᑦ ᑲᓇᑕᒥ  
        ᐃᓄᓐᓄᑦ ᐱᔪᓐᓇᐅᑎᖏᑦ ᐱᓕᕆᐊᖑᒋᐊᓖᑦ ᒐᕙᒪᑐᖃᒃᑯᓐᓄᑦ, ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪ ᐅᑭᐅᑕᖅᑐᒥ ᒐᕙᒪᐃᑦ, ᐊᒻᒪ ᑐᕌᒐᖃᖅᑐᑦ  
        ᐱᖃᓯᐅᔾᔨᔪᑦᓇᓗᓇᐃᖅᓯᒪᔪᓄᑦ ᖃᓄᐃᓕᖓᓂᖓᓄᑦ ᐃᓄᓐᓂᑦ.  

9.4     ᐊᑐᓕᖅᑎᑕᐅᓗᓂ ᓯᓚᕐᒧᐊᒥ ᑲᑐᔾᔨᖃᑎᒌᕐᔪᐊᑦ (U.N.) ᓇᓗᓇᐃᖅᑕᐅᓂᖓ ᐱᔪᓐᓴᐅᑎᖏᑦ ᓄᓇᖃᖅᑳᖅᓯᒪᒧᑦ ᐃᓄᖏᓐᓄᑦ ᐊᒻᒪ ᓇᓗᓇᐃᖅᓯᔪᑦ  
        ᑖᒃᑯᐊ ᐃᓄᐃᑦ ᐊᒻᒪ ᐊᓯᖏᑦ ᓄᓇᖃᖅᑳᖅᓯᒪᔪᑦ ᐃᓄᖏᑦ ᐱᔪᓐᓇᕐᓗᑎ ᑭᓱᓕᕆᔾᔪᑎᓄᑦ ᐊᒻᒪ ᐋᖅᑭᒍᑎᓂᑦ ᐃᓄᓐᓄᑦ ᐱᔪᓐᓴᐅᑏᑦ  
        ᓯᖁᒥᑕᐅᓂᖏᓐᓄᑦ, ᒐᕙᒪᑐᖃᒃᑯᑦ ᓴᖅᑭᑎᑦᑎᔭᕆᐊᓖᑦ ᐃᒻᒥᑰᖅᑐᒥᑦ ᓄᓇᖃᖅᑳᖅᓯᒪᔪᓄᑦ ᐃᓄᓐᓄᑦ ᐱᔪᓐᓇᐅᑎᓂᑦ ᑲᒪᔩᑦ ᐊᒻᒪ ᑲᑎᒪᔩᑦ. 

9.5     ᐃᑲᔪᕐᓗᒍ ᒪᑭᒪᑎᑕᐅᔪᖅ ᕿᑎᖓᓄᐊᓂᕐᒧᑦ ᐊᒻᒪ ᖃᓄᐃᓕᒋᐊᕈᑏᑦ ᐃᑲᔪᖅᑐᑦ ᐊᑐᖅᑕᐅᑎᑦᑎᖏᓪᓗᑎ ᐊᒻᒪ ᓴᐳᒻᒥᑦᑎᓗᑎ ᐃᓄᐃᑦ ᐊᕐᓇᐃᑦ,  
        ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ ᐋᓐᓂᖅᑎᕆᓂᕐᒥᑦ, ᒐᕙᒪᑐᖃᒃᑯᑦ ᐱᓕᕆᑎᑦᑎᔭᕆᐊᓖᑦ ᐊᑯᓂᐅᔪᒧᑦ, ᒪᑭᒪᑎᔅᓴᐅᔪᒥ ᐊᒻᒪ  
        ᐊᔾᔨᒌᑦᑎᑦᑎᔪᓂ ᑮᓇᐅᔭᖃᖅᑎᑕᐅᓂᕐᒥᑦ ᐅᑯᓇᓂ ᐃᓄᐃᑦ ᐊᕐᓇᐃᑦ, ᒪᒃᑯᑦᑐᑦ, ᐊᒻᒪ 2SLGBTQQIA+ ᐃᓄᐃᑦ ᑎᒥᖏᑦ, ᐊᒻᒪᓗᑦᑕᐅᖅ  
        ᓄᓇᓕᒻᒧᑦ ᐊᐅᓚᑕᐅᔪᑦ ᐱᓕᕆᐊᑦ ᐊᒻᒪ ᐱᓕᕆᐊᕆᔭᐅᔪᑦ. 
 

          ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᑐᑭᒧᐊᖅᑎᑕᐅᔪᑦ  
    ᖃᓄᐃᓕᓯᒋᐊᕈᑏᑦ 

9.6     ᐱᓕᕆᐊᖃᓗᐊᕐᓗᑎ ᒪᑭᒪᑎᑕᐅᔪᒥ ᐃᖅᑲᓇᐃᔮᒥ ᓄᖅᑲᖅᑎᑕᐅᓂᖓᓄᑦ ᐋᓐᓂᖅᑎᕆᓂᖅ ᐃᓄᓐᓂᑦ ᐊᕐᓇᓂᑦ, 2SLGBTQQIA+ ᐃᓄᓐᓂᑦ  
        ᐊᒻᒪ ᕿᑐᓐᖓᖏᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᓴᖅᑭᑎᑦᑎᔭᕆᐊᓖᑦ ᐱᑕᖃᐃᓐᓇᓂᐊᖅᑐᒥ ᒥᓂᔅᑕᒧ ᐊᓪᓚᕕᖓ ᐃᓂᐅᔪᑦ  
        ᐱᓕᕆᐊᖃᓗᐊᖅᑐᑦ ᓄᖅᑲᖅᑎᑕᐅᓂᖓ ᐋᓐᓂᖅᑎᕆᓂᕐᒥᑦ ᐃᓄᓐᓂᑦ ᐊᕐᓇᓂᑦ, 2SLGBTQQIA+ ᐃᓄᐃᑦ ᐊᒻᒪ ᕿᑐᓐᖓᖏᑦ. 

9.7     ᐊᑐᓕᖅᑎᑕᐅᓗᓂ ᓄᓇᖃᖅᑳᖅᓯᒪᔪᓄᑦ ᐃᓄᓐᓄᑦ ᐱᔪᓐᓴᐅᑏᑦ ᐊᒻᒪ ᑭᓱᓕᕆᔾᔪᑎᖃᖅᑎᑦᑎᓗᓂ ᓄᓇᖃᖅᑳᖅᓯᒪᔪᓄᑦ ᐃᓄᓐᓄᑦ ᐱᔪᓐᓇᐅᑎᓄᑦ  
        ᓯᖁᒥᑦᑕᐅᓂᖏᓐᓄᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᓴᖅᑭᑎᑦᑎᔭᕆᐊᓖᑦ ᒪᓕᒐᕐᓂᖅ ᐊᑐᓕᖅᑎᑦᑎᔪᓂᑦ ᐱᔪᓐᓴᐅᑎᓂᑦ  
        ᓇᓗᓇᐃᖅᑕᐅᓯᒪᔪᑦ ᓯᓚᕐᔪᐊᒥ ᑲᑐᔾᔨᖃᑎᒌᕐᔪᐊᑦ. ᓇᓗᓇᐃᖅᑕᐅᓂᖓ ᐱᔪᓐᓇᐅᑎᖏᑦ ᓄᓇᖃᖅᑳᖅᓯᒪᔪᑦ ᐃᓄᖏᓐᓄᑦ, ᐊᒻᒪ ᐊᖏᓪᓕᒋᐊᖅᑎᑦᑎᔪᑦ  
        ᑐᕌᒐᖏᓐᓂ ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪ ᐅᑭᐅᑕᖅᑐᒥ ᐃᓄᓐᓄᑦ ᐱᔪᓐᓴᐅᑎᑦ ᑲᒪᔩᑦ ᐊᒻᒪ ᑲᑎᒪᔩᑦ ᐱᖃᓯᐅᔾᔨᓗᑎ ᐊᔭᐅᖅᓯᒋᐊᓂᕐᒧᑦ  
        ᓄᓇᖃᖅᑳᖅᓯᒪᔪᑦ ᐃᓄᓐᓄᑦ ᐱᔪᓐᓇᐅᑏᑦ. 
 

          ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
9.8     ᐱᐅᓯᑎᒋᐊᕈᓐᓇᓂᐊᕐᓗᒍ ᑭᒡᒐᖅᑐᐃᓂᐅᔪᖅ ᐃᓄᓐᓂᑦ ᐊᕐᓇᓂᑦ ᐊᒻᒪ 2SLGBTQQIA+ ᐃᓄᓐᓂᑦ ᐃᓗᐊᓂ ᐃᓄᓐᓄᑦ ᐊᐅᓚᑕᐅᓂᖓ  
        ᓴᓇᓯᒪᓂᖏᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) ᐱᐅᔪᓂᑦ ᐊᒻᒪ ᖃᓄᐃᓕᓯᓂᖃᖅᑎᑦᑎᔪᓂ ᐱᓇᓱᐊᕆᐊᓖᑦ ᓴᖅᑭᔮᖅᑎᓪᓗᒍ  
        ᐊᒻᒪ ᐱᐅᓯᑎᒋᐊᕐᓗᒍ ᑭᒡᒐᖅᑐᐃᓂᐅᔪᑦ ᐃᓄᓐᓂᑦ ᐊᕐᓇᓂᑦ ᐊᒻᒪ 2SLGBTQQIA+ ᐃᓄᐃᑦ ᐃᓗᐊᓂ ᐊᐅᓚᓂᖓᓄ ᓴᓇᓯᒪᔪᓂᑦ. 

ᐃᓄᒃᑐᑦ  
ᐃᓄᒃᑐᑦ, ᐃᓄᐃᑦ ᐅᖃᐅᓯᖓᑦ ᑐᓐᖓᕕᒋᔭᐅᕗᖅ ᐃᓄᐃᑦ ᐃᓕᖅᑯᓯᖓᓐᓄᑦ ᐊᒻᒪ ᐃᓅᖃᑎᒌᓄᑦ. 
ᐃᓄᐃᑦ ᐊᒥᓲᓂᕐᓴᐃᑦ ᐃᓄᒃᑐᑦ ᐅᖃᐅᓯᖃᖅᑯᑦ, ᐅᖃᐅᓯᑐᖃᕆᒐᒥᑦᔪᒃ ᐅᑦᕙᓗ ᐅᖃᐅᓯᑐᐊᕆᒐᒥᑦᔪᒃ 
ᐊᑐᕐᑕᑐᐊᕆᒐᒥᑦᔪᒃᓘᓐᓂᑦ, ᑕᐃᒪᐃᑦᑑᖏᓐᓈᕐᐳᑦ ᑭᖑᓂᒃᑎᓐᓂ ᐊᒻᒪ ᒫᓐᓇᓗ ᒐᕙᒪᐅᔪᑦ ᐊᑐᑎᖃᕐ -
ᑎᒃᓯ ᔪᓐᓂᕋᓱᐊᖃᕐᑕᕐᓯᒪᒐᓗᐊᕐᑎᓪᓗᒋᑦ ᐊᒻᒪ ᐊᑐᕐᑕᐅᑦᔪᐊᕐᑕᐃᓕᒪᑎᒃᓯᒐᓗᐊᕐᑎᓪᓗᒋᑦ.  

 
ᐃᓄᒃᑐᑦ ᐊᖏᕐᕋᒥ ᐅᖃᐅᓯᒋᔭᐅᒐᔪᒃᑐᖅ ᐊᒥᓲᓂᕐᓴᓄᑦ ᐃᓄᒃᓄᑦ ᓄᓇᕘᒥᐅᑕᐅᔪᓄᑦ ᐊᒻᒪ ᓄᓇᕕᒃᒥᐅᑕᐅᔪᓄᑦ ᐊᒻᒪ ᐃᓄᐃᑦ ᓯᕗᑲᑕᕐᐳᑦ 
ᐊᑐᓕᕐᑎᑕᐅᒃᑲᐃᒐᓱᐊᕐᓱᑎᒃ ᐊᑑᑎᖃᕐᑎᒃᓯᓇᓱᐊᕐᓱᑎᒃᓗ ᐊᒻᒪ ᐱᕙᓪᓕᕐᑎᒃᓯᓇᓱᐊᕐᓱᑎᒃ ᐊᒻᒪ ᒪᑭᒪᑎᒃᓯᓇᓱᐊᕐᓱᑎᒃ ᐃᓄᒃᑐᑦ ᐃᓄᐃᑦ 
ᓄᓇᖓᑦᓂ.  

ᑕᒪᓐᓇ ᑕᐃᒪᐃᑦᑐᒐᓗᐊᕐᑎᓪᓗᒍ, ᐸᓖᓯᓕᕆᓂᒃᑯᑦ ᐱᓕᕆᓐᓇᕐᑐᑦ ᖃᓪᓗᓈᑎᑐᑐᐃᓐᓇᖅ ᐅᑦᕙᓘᓐᓂᑦ ᐅᐃᕖᑎᑐᑐᐃᓐᓇᖅ, ᐱᓇᐃᓗᑕᖃ -
ᓕᕐ ᑎᒃᓱᑎᒃ ᒪᓕᒐᓕᕆᓂᒃᑯᑦ ᑲᒪᒋᔭᐅᑦᓯᐊᕆᐊᖃᕋᓗᐊᑎᓪᓗᒋᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᓯᖏᑦ ᐊᕐᓇᐅᔪᒪᔪᑦ ᐅᑦᕙᓗᓐᓂᑦ 
ᐊᖑᑎᐅᔪᒪᔪᑦ.  

ᒐᕙᒪᑐᖃᒃᑯᑦ ᐊᒻᒪ ᐊᕕᒃᑐᕐᓯᒪᐅᕐᑐᓂ ᒐᕙᒪᐅᔪᑦ ᐊᒻᒪ ᐃᓄᐃᑦ ᓯᕗᒧᐊᒃᑎᓐᓇᓱᐊᕐᑕᖏᑦ ᐱᔪᑎᖃᖅᑯᑦ ᒪᓕᒪᒐᕐᑎᒍᑦ ᐊᒻᒪ ᐊᑐᐊᒐᕐᑎᒍᑦ 
ᐋᖅᑭᓇᓱᐊᕈᑎᒃᓴᓂᒃ ᐃᓄᒃᑐᑦ ᐊᑐᓕᕐᑎᑕᐅᓇᓱᐊᒃᑲᓐᓂᖁᓪᓗᒍ ᐊᒻᒪ ᐊᑐᕐᑕᐅᖏᓐᓇᖁᓪᓗᒍ ᐊᒻᒪ ᐱᕙᓪᓕᖁᓪᓗᒍ ᐊᒻᒪ ᒪᑭᑕᒪ -
ᐃᓐᓇᖁᓪᓗᒍ ᐃᓄᒃᑐᑦ ᐃᓄᐃᑦ ᓄᓇᖓᓐᓂ.  

ᐱᓕᕆᔪᒪᕗᑦ ᒪᓕᒐᕐᑎᒍᑦ ᐊᒻᒪ ᐊᑐᐊᒐᕐᑎᒍᑦ ᐊᖅᑭᑕᐅᕙᓪᓕᐊᖁᓪᓗᒋ ᐊᐅᓚᑦᔪᑎᒃᓴᓂᒃ ᐊᑑᑎᖃᕋᔭᕐᑐᓂᒃ ᒐᕙᒪᒃᑯᑦ 
ᐊᑑᑎᖃᕐᑎᒃᓯᑦᓯᐊᖁᓪᓗᒋᑦ ᐃᓄᒃᑐᑦ ᐃᓄᐃᑦ ᓄᓇᖏᓐᓂ ᐊᒻᒪ ᐊᕕᒃᑐᕐᓯᒪᐅᕐᑐᓂ ᐃᓄᒃᑐᑦ ᐅᖃᐅᓯᓕᕆᓂᖅ ᐊᑐᕐᑕᐅᒋᐊᖃᕐᑎᓪᓗᒍ.  

ᐱᓕᕆᔪᒪᕗᑦ ᓇᓗᓇᐃᕐᓯᑦᓗᑎᒃ ᐱᓕᕆᑦᔪᑎᒃᓴᓂᒃ ᑲᔪᓯᑦᓯᐊᕈᑕᐅᔪᓐᓇᕐᑐᓂᒃ ᐃᓄᒃᑐᑦ ᐃᑲᔪᕐᓯᑕᐅᑦᓯᐊᕚᖁᓗᒍ, ᓴᖅᑮᖁᔨᓪᓗᑎᓪᓗ 
ᐱᓕᕆᑦᔪᑎᐅᔪᓐᓇᕐᑐᓂᒃ ᐊᒻᒪ ᑲᑐᑦᔨᖃᑎᒋᑦᔪᑕᐅᔪᓐᓇᕐᑐᓂᒃ ᐃᓄᒃᓄᑦ ᐊᒻᒪ ᒐᕙᒪᐅᔪᓄᑦ.  

10

ᐃᓄᒃᑐᑦ ᐅᖃᐅᓯᖅ  
ᐊᑐᖅᑕᐅᒐᔪᑦᑐᖅ ᐊᖏᕋᒥ, 

ᑕᐃᒪᐃᒃᑲᓗᐊᖅᑎᓪᓗᒍ  
ᐱᔨᑦᑎᕋᐅᑏᑦ ᓲᕐᓗ ᐊᑐᐊᒐᓕᐅᓂᕐᒥᑦ 
ᐱᑕᖃᖅᑎᑕᑐᐊᖑᔪᑦ ᖃᓪᓗᓈᑎᑐᑦ  

ᐊᒻᒪ ᐅᐃᕖᑎᑐᑦ.

ᐸᐳᕋ ᓯᕕᖕᔭᐃ, ᐅᖃᖅᑎᐅᓚᐅᖅᑐᖅ ᖁᕕᐊᓱᒍᑕᐅᔪᓂᑦ, ᑲᖏᕐᖠᓂᖅ, ᓄᓇᕗᑦ.

          ᒐᕙᒪᑐᖃᒃᑯᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
10.1    ᐋᖅᑭᕚᓕᖁᓪᓗᒍ ᐊᑑᑎᖃᑦᓯᐊᓂᕐᓴᐅᖁᓪᓗᒋᑦᓗ ᐊᒻᒪ ᐊᑦᑐᐃᓂᖃᑦᓯᐊᓂᕐᓴᐅᖁᓪᓗᒋᑦᓗ ᒐᕙᒪᑐᖃᒃᑯᑦ ᑭᓇᐅᔭᖃᕐᑎᒃᓯᖃᑦᑕᕐᓂᖏᑦ  
        ᑲᒪᑦᔪᑕᐅᓇᓱᐊᕐᑐᓂᒃ ᐃᓄᒃᑐᑦ ᓴᖅᑭᕚᓪᓕᑲᓐᓂᖁᓪᓗᒍ ᐊᒻᒪ ᒪᑭᑕᒪᑎᑕᐅᖏᓐᓇᖁᓪᓗᒍ ᐊᒻᒪ ᐱᕚᓕᕐᑎᑕᐅᖁᓗᒍᓗ ᐃᓄᒃᑐᑦ, ᒐᕙᒪᑐᖃᒃᑯᑦ  
        ᓴᖅᑮᒋᐊᖃᕋᓗᐊᕐᐳᑦ ᖃᐅᔨᓴᒃᑲᓂᓚᐅᕐᓗᑎᒃ ᖃᓄᐃᑦᑐᖃᒻᒪᖔᑦ  ᐊᒻᒪ ᐃᓕᖅᑯᓯᑐᖃᕐᑎᒎᖓᔪᓂᒃ ᐱᓕᕆᑦᔪᑕᐅᔪᓐᓇᕐᑐᓂᒃ ᑕᒪᓐᓇ ᓄᑖᖅ  
        ᐃᓚᖏᑦᔪᑕᐅᖁᓪᓗᒍ ᓄᓇᖃᖅᑳᓯᒪᔪᓄᑦ ᐅᖃᐅᓯᓕᕆᑦᔪᑎᒋᕙᒃᑕᖏᓐᓄᑦ ᐊᒻᒪ ᐋᖅᑮᕙᓪᓕᖁᓪᓗᒋᑦ ᑭᓇᐅᔭᕐᑑᑎᒋᕙᒃᑕᒥᓐᓂᒃ ᐃᓄᒃᑐᑦ  
        ᐊᖅᑭᑦᓲᑕᐅᔪᓐᓇᕐᑐᓂᒃ ᐊᒻᒪ ᐃᑲᔪᕐᓯᕚᓪᓗᓕᕈᑕᐅᔪᓐᓇᕐᑐᓂᒃ ᐊᒻᒪ ᒪᑭᑕᒪᑦᔪᑕᐅᔪᓐᓇᕐᑐᓂᒃ ᐃᓄᒃᑐᑦ ᐃᓕᒃᐸᑦᓕᐊᑦᔪᑕᐅᔪᓐᓇᕐᑐᓂᒃ ᐊᒻᒪ  
        ᐱᓕᕆᑦᔪᑕᐅᔪᓐᓇᕐᑐᓂᒃ ᐃᓄᐃᑦ ᓱᕈᓯᖏᓐᓄᑦ ᐃᓅᓱᒃᑐᓄᑦ ᐊᒻᒪ ᐃᓐᓇᕐᓄᑦ.     

10.2    ᒐᕙᒪᑐᖃᒃᑯᑦ ᐱᓕᕆᕕᖏᓐᓂ ᑕᒪᑦᑯᐊ ᐃᓄᒃᑐᑦ ᐅᖃᐅᓯᓖᑦ ᐃᑲᔪᕐᑐᕐᑕᐅᑦᓯᐊᓂᕐᓴᐅᖁᓪᓗᒋᑦ, ᒐᕙᒪᑐᖃᒃᑯᑦ ᑲᑐᑦᔨᖃᑎᖃᕆᐊᖃᖅᑯᑦ  
        ᐃᓄᒃᓂᑦ ᐊᖅᑭᑦᓱᐃᖃᑎᒌᑦᓗᑎᒃ ᐊᑐᐊᒐᒃᓴᒫᓂᒃ ᑕᒪᓐᓇ ᒪᓕᒃᓱᒍ ᑎᑎᕋᕐᓯᒪᔪᖅ 45(1)(a.2) ᓄᓇᖃᖅᑳᕐᓯᒪᔪᑦ ᐅᖃᐅᓯᓕᕆᓂᕐᒧᑦ  
        ᒪᓕᒐᕐᔪᐊᖓᓐᓂᑦᑐᖅ, ᑕᒪᓐᓇ ᓇᓗᓇᐃᕐᓯᐊᕐᑕᐅᑲᓐᓂᕐᓗᓂ ᖃᓄᖅ ᐊᒻᒪ ᑲᔪᓯᑎᑕᐅᖃᑦᑕᕆᐊᖃᒻᒪᖔᑦ ᐃᓄᒃᑐᑦ ᐃᑲᔪᕐᑐᕐᑕᐅᑦᓯᐊᕆᐊᖃᓐᓂᖏᑦ  
        ᐃᓄᒃᑐᑦ ᑎᑎᕋᕐᓯᒪᔪᖅ 10.1 ᒥ ᒪᓕᒐᕐᔪᐊᓂ (ᐃᑲᔪᕐᑐᕐᑕᐅᒋᐊᖃᓐᓂᖏᑦ ᒐᕙᒪᑐᖃᒃᑯᑦ ᐱᓕᕆᑦᔪᑎᖏᓐᓂ ᓄᓇᖃᖅᑳᓯᒪᔪᓄᑦ  
        ᐅᖃᐅᓯᓕᕆᓂᕐᒧᑦ). ᒐᕙᒪᑐᖃᒃᑯᑦ ᑲᑦᓱᖓᐃᒋᐊᒃᑲᓐᓂᕈᒪᒐᓗᐊᕐᐳᑦ ᒪᓕᒃᓱᒋᑦ ᐊᑐᐊᒐᐃᑦ, ᐃᑲᔪᕐᓯᓯᒪᑲᓐᓂᕐᓴᐅᖁᓪᓗᒋᑦ ᐃᓄᒃᑐᑦ  
        ᐱᓕᕆᔪᖃᕐᑎᓪᓗᒋᑦ ᒐᕙᒪᑐᑲᒃᑯᑦ ᐱᓕᕆᕕᖏᓐᓂ.      

10.3    ᐱᓇᐃᓗᑕᐅᔪᑦ ᐃᓄᒃᑐᑦ ᒐᕙᒪᑐᖃᒃᑯᓐᓄᑦ ᐅᖃᐅᓯᓕᕆᓂᐅᕙᒃᑐᖅ ᓄᓇᕘᒥ, ᒐᕙᒪᑐᖃᒃᑯᑦ ᒪᓕᒋᐊᑦᓯᐊᕆᐊᖃᒃᑲᓐᕋᓗᐊᕐᐳᑦ  
        ᐅᖃᐅᓯᓕᕆᑦᔪᑎᓴᒫᒥᒃᓂᒃ ᒪᓕᒃᓱᒍ ᐃᓄᐃᑦ ᐅᖃᐅᓯᓕᕆᓂᕐᒧᑦ ᓴᐳᒻᒥᔭᐅᓂᖓᓄᑦ ᒪᓕᒐᖅ. 

10.4    ᐊᑦᔨᒌᒃᑎᒃᓯᒐᑎᒃ ᑭᓇᐅᔭᖃᑎᒃᓯᕙᓐᓂᖏᑦ ᑕᒪᓐᓇ ᐊᑦᔨᒌᓕᕐᑎᑕᐅᕙᓪᓕᖁᓪᓗᒍ ᐊᒻᒪ ᐱᑦᑕᖃᑎᒃᓯᖁᓪᓗᒋᑦ ᓇᓕᒧᒌᒃᑐᒃᑯᑦ  
        ᐱᓇᓲᑎᖃᕐᑎᒃᓯᓂᖅ ᐊᒻᒪ ᐃᑲᔪᕐᑐᕐᑕᐅᓯᐊᖁᓪᓗᒍ ᐃᓄᒃᑐᑦ ᓄᓇᑦᓯᐊᕐᒥ ᐊᒻᒪ ᓄᓇᕘᒥ, ᑕᐃᒪᐃᒪᑦ ᒐᕙᒪᑐᖃᒃᑯᑦ ᓄᑖᒥᒃ  
        ᒪᓕᒐᕐᑖᕆᐊᖃᕐᐳᑦ ᐊᑦᔨᒌᒃᑐᒃᑯᑦ ᑭᓇᐅᔭᖃᕐᑎᒃᓯᕙᓐᓂᖏᑦ ᒪᓕᒃᓱᒋᑦ ᖃᑦᓯᐅᓂᖏᑦ ᐃᓄᐃᑦ ᑭᓇᐅᔭᖃᕐᑎᑦᓯᔪᑕᐅᕙᒃᑐᑦ ᐃᓄᒃᑐᑦ  
        ᐊᑐᐊᕐᓗᒋᑦ ᑭᓇᐅᔭᖃᕐᑎᒃᓯᑦᔪᑎᐅᕙᒃᑐᑦ ᐅᐃᕕᑎᑐᑦ, ᑕᒪᑐᒧᖓᓗ ᐃᓚᒋᓕᐅᑎᑦᓯᓗᑎᓪᓗ ᑭᓇᐅᔭᖃᕐᑎᒃᓯᑲᓐᓂᕆᐊᕐᓗᑎᒃ ᐃᓄᒃᑐᑦ  
        ᐃᓱᒪᒋᓗᒋᑦ ᖃᓄᑎᒋᒃ ᐊᑐᐃᓐᓇᕈᕐᑎᑕᐅᒋᐊᒃᑲᓐᓂᐊᕆᐊᖃᓐᓂᖏᑦ ᐅᖃᐅᓯᓕᕆᑦᔪᑎᒃᓴᒫᑦ ᐱᓕᕆᑦᔪᑎᒃᓴᐃᑦ ᐊᒻᒪ ᑭᖑᒪᔭᐅᔪᓄᑦ.  

 

          ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᑐᑭᒧᐊᖅᑎᑕᐅᔪᑦ  
    ᖃᓄᐃᓕᓯᒋᐊᕈᑏᑦ 

10.5    ᑲᔪᓯᑎᒃᓯᒋᐊᖁᓪᓗᒋᑦ ᑲᒪᒋᑦᓴᐃᓐᓇᕆᐊᖃᓐᓂᒥᓐᓂᒃ ᒪᓕᒃᓱᒋᑦ ᑎᑎᕋᕐᓯᒪᔪᑦ ᐃᓄᐃᑦ ᐅᖃᐅᓯᓕᕆᓂᕐᒧᑦ ᓴᐳᑦᔭᐅᓂᖏᓐᓄᑦ ᒪᓕᒐᕐᓂ ᐊᒻᒪ  
        ᐅᖃᐅᓯᓕᕆᓂᕐᒧᑦ ᒪᓕᒐᖅ, ᓄᓇᕘᑉ ᒐᕙᒪᒃᑯᖏᑦ ᐊᓯᑦᔩᒋᐊᖃᕋᓗᐊᕐᐳᑦ 2020ᒥ ᒪᓕᒐᓕᐅᕐᑕᒥᓂᖅ ᐃᓕᓐᓂᐊᕐᑐᓕᕆᓂᕐᒧ ᒪᓕᒐᖅ  
        ᐃᓚᒋᐊᕐᑕᐅᖁᓪᓗᒋᑦ ᐊᑐᐊᒐᕐᓂᒃ ᐊᖅᑭᓱᐃᖃᑕᐅᓗᑎᒃ ᓄᓇᕗᑦ ᑐᓐᖓᕕᒃᑯᑦ ᐊᖅᑭᑦᓱᐃᖁᓪᓗᒋᑦ ᑕᒪᒃᑭᓐᓂᒃ ᐅᖃᐅᓯᖃᓐᓂᒃᑯᑦ  
        ᐃᓕᓐᓂᐊᕐᑐᖃᕈᓐᓇᕐᓗᓂ.  

10.6    ᐃᑲᔪᕐᓯᕙᓪᓕᕐᑕᐅᖁᓪᓗᒍ ᐊᑑᑎᖃᕐᑎᑕᐅᑦᓯᐊᕆᐊᖃᓐᓂᖓ ᐃᓄᒃᑎᑐᑦ ᓄᓇᕕᒃᒥ, ᑯᐱᐊᒃ ᒐᕙᒪᒃᑯᖏᑦ ᐋᖅᑭᒋᐊᖃᕋᓗᐊᕐᐳᑦ  
        ᑭᓇᐅᔭᖃᕐᑎᒃᓯᑦᔪᑕᐅᓇᔭᕐᑐᓂᒃ ᒪᓕᒃᓱᒋ ᓄᓇᕕᒃᒥ ᐊᖏᖃᑎᒋᑦᔪᑎᒃᑯᑦ, ᑕᒪᓐᓇ ᐱᑕᖃᕐᑎᑕᐅᖁᓪᓗᒍ ᐃᓄᒃᑎᑐᑦ ᐱᓕᕆᑦᔪᑎᒃᓴᐃᑦ  
        ᐊᒻᒪ ᐱᕙᓪᓕᕐᑎᑕᐅᖁᓪᓗᒍ ᓄᓇᕕᒃᒥ, ᑕᒪᑐᒧᖓ ᐃᓚᒋᔭᐅᓗᓂ ᓇᒻᒪᓈᕐᓯᐊᕐᓯᒪᔪᓂᒃ ᑲᔪᓯᐅᒪᐃᓐᓇᕐᑐᓂᒃᓗ ᐊᒻᒪ ᐊᑯᓃᕐᓂᐊᕐᑐᒧ  
        ᐊᑐᐃᓐᓇᐅᖏᓐᓇᓂᐊᕐᑐᓂᒃ ᑭᓇᐅᔭᖃᕐᑎᓯᓂᕐᒥᑦ ᐊᑐᕐᑕᐅᒐᔭᕐᑐᓂᒃ ᑎᑎᕋᖃᑦᑕᓂᒃᑯᑦ ᐊᒻᒪ ᑐᓵᔨᐅᑦᔪᑎᐅᔪᓄᑦ.   

 

          ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
10.7    ᐱᕙᓪᓕᐊᖁᓪᓗᒍ ᐃᒥᒃᑰᖓᓂᕐᓴᐅᔪᓂᒃ ᐊᒻᒪ ᐃᒻᒥᒃᑯᑦ ᐅᖃᐅᓯᑐᖃᕐᑎᒎᖓᔪᓂᒃ ᑎᑎᖅᑲᑎᒍᑦ ᐊᒻᒪ ᑐᓵᔨᑕᖃᖃᑕᖁᓪᓗᒍ ᑕᐃᒃᑯᐊ ᐃᓄᐃᑦ  
        ᓄᓇᓕᕆᓂᕐᒧᑦ ᑎᒥᐅᔪᑦ ᐃᑲᔪᕐᑐᐃᓯᒪᒋᐊᖃᕋᓗᐊᕐᐳᑦ ᑭᓇᐅᔭᕐᑎᒍᑦ ᐱᕕᖃᑐᐊᕈᑎᒃ ᓴᖅᑮᓇᓱᐊᕆᐊᖃᕋᓗᐊᕐᐳᑦ ᐱᓇᓱᐊᖃᑎᒋᔪᓐᓇᕐᑕᒥᓐᓂᒃ  
        ᓴᖅᑭᕐᑕᐅᖁᓪᓗᒍ ᐊᒻᒪ ᐱᑕᖃᖁᓪᓗᒍ ᐃᓕᓴᕆᔭᐅᓯᒪᔪᓂᒃ ᐃᓄᒃᑐᑦ ᑎᑎᖅᑲᒃᑯᑦ ᐊᒻᒪ ᑐᓵᔨᒃᓴᐅᓂᕐᒧᑦ ᐱᓕᒻᒪᑦᓴᕆᐅᓂᕐᒥᑦ  
        ᐃᓕᓐᓂᐊᕐᑎᒃᓯᔪᖃᖃᑦᑕᕐᓗᓂ.   

10.8    ᐃᑲᔪᕐᑐᐃᓯᒪᓂᕐᓴᐅᑦᓯᐊᖁᓪᓗᒋᑦᓗ  ᒐᕙᒪᒃᑯᑦ ᐊᒻᒪ ᒐᕙᒪᓕᕆᓂᕐᒧᖓᔪᑦ ᐃᓄᒃᑐᑦ ᐅᖃᐅᓯᓕᕆᓂᕐᒥᑦ ᐱᑕᖃᖁᔨᓂᕐᒧᑦ ᑕᐃᒃᑯᐊ ᐃᓄᐃᑦ  
        ᓄᓇᓕᕆᓂᕐᒧᑦ ᑎᒥᐅᔪᑦ ᑲᔪᓯᒃᑲᐃᒋᐊᖃᕋᓗᐊᕐᐳᑦ ᖃᐅᔨᓴᕐᑎᒃᓯᓗᑎᒃ ᖃᓄᑎᒋᒃ ᐃᓄᒃᑐᑦ ᐱᓕᕆᑦᔪᑎᒃᓴᕐᑕᕆᐊᖃᒻᒪᖔᑕ ᓄᓇᖁᑎᒥᓐᓂ  
        ᐊᒻᒪ ᖃᓄᖅ ᑭᖑᒪᔪᖃᒻᒪᖔᑦ ᐱᓕᔪᑎᒃᓴᓂᒃ ᐊᒻᒪ ᖃᓄᑎᒋᒃ ᐊᓚᒃᑲᐃᔪᖃᕆᐊᖃᓐᓂᖓᓂᒃ ᑕᒻᒪᓐᓇ ᐅᖃᐅᓯᓕᕆᓂᖅ  
        ᐊᑐᕐᑕᐅᑦᓯᐊᕈᓐᓇᖁᓪᓗᒍ.  

10.9    ᐊᑐᓕᕐᑎᑕᐅᑲᓂᕆᐊᖁᓪᓗᒍ ᐊᒻᒪ ᒪᑭᑕᒪᑦᓯᐊᕈᓐᓇᖁᓪᓗᒍ ᐊᒻᒪ ᐃᑲᔪᕐᓯᕙᓪᓕᕐᑕᐅᖁᓪᓗᒍ ᐃᓄᒃᑐᑦ, ᑕᐃᒃᑯᐊ ᐃᓄᐃᑦ ᓄᓇᓕᕆᓂᕐᒧᑦ  
        ᑎᒥᐅᔪᑦ ᐱᓕᕆᖃᑎᖃᓪᓗᑎᒃ, ᑭᓇᐅᔭᑯᑦ ᐱᕕᖃᑐᐊᕈᑎᒃ, ᑭᓇᐅᔭᖃᕐᑎᒃᓯᒋᐊᖃᕋᓗᐊᕐᐳᑦ ᐊᒻᒪ ᐃᑲᔪᕐᓯᓯᒪᓗᑎᓪᓗ ᓴᖅᑭᑕᐅᕙᓪᓕᐊ- 
        ᒋᐊᖃᓐᓂᖓᓂᒃ ᐊᒻᒪ ᐊᑐᓕᕐᑎᑕᐅᕙᓪᓕᐊᒋᐊᖃᓐᓂᖓᓂᒃ ᐃᓄᒃᑐᑦ ᐊᑐᓕᕐᑎᑕᐅᑲᓐᓂᕆᐊᖃᓐᓂᖓᓂᒃ ᒪᑭᑕᒪᑎᑕᐅᒋᐊᖃᓐᓂᖓᓂᒃ  
        ᐊᒻᒪ ᐱᕙᓪᓕᕐᑎᑕᐅᒋᐊᖃᓐᓂᖏᓐᓂᒃ ᐱᓇᓱᐊᕈᑎᒃᓴᑦ.  



38 ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ

 
ᖃᐅᔨᓴᕈᑎᒥᓃᑦ ᐊᒻᒪ ᖃᐅᔨᓴᕐᓂᖅ 
ᐱᔭᔅᓴᐅᓂᖏᑦ ᐱᐅᓛᓂᑦ ᐊᑐᐃᓐᓇᐅᔪᓂᑦ ᖃᐅᔨᓴᕈᑎᒥᓂᕐᓂᑦ ᐊᒻᒪ ᑐᑭᓯᒋᐊᕈᑎᓂᑦ ᐱᑕᖃᕆᐊᖃᖅ -
ᑎᑕᐅᔪᑦ ᐃᑲᔪᕐᓗᑎ ᖃᐅᔨᑎᑦᑎᒍᑎᐅᓗᑎ ᐊᐅᓚᓕᖃᑦᒻᑎᐊᕐᓂᖓᓄᑦ ᐋᖅᑭᒍᑏᑦ ᐋᓐᓂᖅᑎᕆᑎᑦᑕᐃ -
ᓕ ᑎᑦᑎᓂᕐᒥᑦ ᐃᓄᓐᓂᑦ ᐊᕐᓇᓂᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ.  

 
ᑭᓪᓕᖃᖅᑎᑕᐅᔪᑦ ᐊᑐᐃᓐᓇᐅᔪᓐᓇᕐᓂᖏᑦ ᖃᐅᔨᓴᕈᑎᒥᓃᑦ ᐊᒻᒪ ᑐᑭᓯᒋᐊᕈᑏᑦ ᐱᔾᔪᑎᖃᖅᑐᑦ ᐱᔾᔪᑎᖏᓐᓂᑦ ᐊᑦᑐᐊᓂᓖᑦ 
ᐋᓐᓂᖅᑎᕆᓂᕐᒧᑦ ᐊᒻᒪ ᐋᓐᓂᖅᑎᕆᑎᑦᑕᐃᓕᓂᖓ ᐊᐳᕈᑎᐅᔪᖅ ᐃᑲᔪᓂᕐᒧᑦ ᐊᐅᓚᓂᖃᑦᑎᐊᖅᑐᓂᑦ ᐋᖅᑭᒍᑎᓂᑦ ᐋᓐᓂᖅᑎᕆᑎᑦ -
ᑕᐃᓕᓂᕐᒧᑦ ᐊᒻᒪᓗᑦᑕᐅᖅ ᖃᐅᔨᓴᖃᑦᑕᕐᓂᖅ ᐊᑦᑐᐊᕐᓂᖓᓄᑦ ᐋᓐᓂᖅᑎᕆᑎᑦᑕᐃᓕᑎᑦᑎᓂᕐᒧᑦ ᐊᑐᖅᑕᐅᔪᑦ.  

ᖃᐅᔨᓴᕐᓂᐅᔪᑦ ᐱᓕᕆᐊᖃᓗᐊᖅᑐᑦ ᐋᓐᓂᖅᑎᕆᑎᑦᑕᐃᓕᑎᑦᑎᓂᕐᒥᑦ ᓯᕗᓪᓕᐅᔾᔭᐅᔭᕆᐊᓖᑦ ᒐᕙᒪᒃᑯᓐᓄᑦ ᐊᒻᒪ ᐃᓄᓐᓄᑦ 
ᓴᖅᑭᑎᑦᑎᔪᓐᓇᓂᐊᕐᓗᑎ ᐊᑕᖐᓂᖅᓴᒥᑦ ᑐᑭᓯᔭᐅᓂᖓᓄ ᑖᓐᓇ ᐱᒻᒪᕆᐅᔪᖅ ᐊᑲᐅᖏᓕᐅᕈᑕᐅᔪᖅ.  

ᒐᕙᒪᑐᖃᒃᑯᑦ−, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ−, ᐊᒻᒪ ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ ᖃᐅᔨᓴᓂᕐᒧᑦ 
ᐱᓕᕆᐊᖃᓗᐊᖅᑐᑦ ᒪᑐᔭᐅᓂᖏᓐᓄᑦ ᖃᐅᔨᓴᕈᑎᒥᓃᑦ ᐊᒻᒪ ᑐᑭᓯᒋᐊᕈᑎᓂᑦ ᖃᐅᔨᒪᔭᐅᖏᑦᑐᑦ ᓄᖅᑲᖓᑎᑦᑎᔪᓐᓇᖅᑐᑦ 
ᐊᑐᓕᖅᑎᑕᐅᓂᖓᓄᑦ ᐊᑐᑦᑎᐊᓂᖅᓴᒥᑦ, ᖃᐅᔨᔭᐅᓯᒪᔪᓂᑦ ᑐᓐᖓᓂᖃᖅᑐᑦ ᐋᓐᓂᖅᑎᕆᑦᑎᑦᑕᐃᓕᑎᑦᑎᓂᕐᒧᑦ ᐊᑐᖅᑕᐅᔪᑦ.  

ᖃᓄᐃᓕᓯᒋᐊᕈᑏᑦ ᐱᓕᕆᐊᖃᓗᐊᖅᑐᑦ ᑲᒪᒋᔭᕆᐊᖃᖅᑕᖓᓂ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᓂᑦ (ILCO) ᐃᓚᒋᔭᐅᔭᕆᐊᓖᑦ 
ᓯᕗᓪᓕᐅᑎᑦᑎᓂᕐᒥᑦ ᖃᐅᔨᓴᓂᕐᒥᑦ ᐋᓐᓂᖅᑎᕆᓂᕐᒥᑦ ᐃᓄᓐᓂᑦ ᐊᕐᓇᓂᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ, ᐊᒻᒪᓗᑦᑕᐅᖅ 
ᐱᑕᖃᕆᐊᖃᕐᓂᖓᓄᑦ ᒐᕙᒪᐃᑦ ᑐᓂᓯᓗᑎ ᒫᓐᓇᐅᔪᒥᑦ ᐊᒻᒪ ᐊᑦᑐᐊᓂᓕᓐᓂᑦ ᖃᐅᔨᓴᕈᑎᒥᓂᕐᓂᑦ ᐊᒻᒪ ᑐᑭᓯᒋᐊᕈᑎᓂᑦ ᐃᓄᐃᑦ 
ᓄᓇᑖᓂᕐᒧᑦ ᑲᑐᔾᔨᖃᑎᒌᓂᑦ.  

11

ᑭᓪᓕᖃᖅᑎᑕᐅᔪᑦ 
ᐊᑐᐃᓐᓇᐅᔪᓐᓇᕐᓂᖏᑦ 

ᑐᑭᓯᒋᐊᕈᑏᑦ ᐊᑦᑐᐊᓂᓖᑦ 
ᐋᓐᓂᖅᑎᕆᓂᕐᒧᑦ ᐊᐳᕈᑎᐅᔪᖅ 
ᐋᓐᓂᖅᑎᕆᑎᑦᑕᐃᓕᑎᑦᑎᓂᕐᒧᑦ.

ᓴᓪᓕᖅᒥᐅᑦ ᕿᓚᐅᔾᔭᖅᑏᑦ ᐊᒻᒪ ᒧᒥᖅᑏᑦ ᑐᑦᑑᔭᖅᑐᕐᒥ ᑐᓐᖓᓱᑦᑎᑕᐅᔪᖅ ᓯᕗᓕᖅᑎ ᑲᓇᑕᒥ ᐊᒻᒪ ᑕᑯᕋᓐᓈᑎᑦᑎᓪᓗᑎ ᒪᑐᓂᖓᓄᑦ 
ᖁᕕᐊᓱᒍᑕᐅᔪᓂᑦ ᑲᓇᑕᒥ ᖃᐅᔨᒋᐊᓂᕐᒧᑦ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪ ᓂᕕᐊᖅᓯᐊᑦ  
(MMIWG) ᑭᖑᓪᓕᖅᐹᒥ ᐅᓂᒃᑳᑦ. (ᑐᓄᐊᓃᑦᑐᑦ) ᑕᐃᔮᓐ ᓇᓱᒐᓗᐊᒃ, ᑎᐅᕆ ᓖ ᑯᑉᑖᓇ. (ᓯᕗᓂᐊᓂ ᕿᓚᐅᔾᔭᖅᑐᖅ) ᔫ ᑕᐃᕙᑦ ᓇᓱᒐᓗᐊᒃ,  
ᕼᐊᓐᓴᓐ ᐅᐊᕆᓐ ᓇᓱᒐᓗᐊᒃ, ᑰᑕᓐ ᒍᐊᑕᓐ−ᕈᐸᓐ, ᐳᕋᐃᑕᓐ ᒍᕈᐸᓐ, ᓛᓴᓐ ᓇᓱᒐᓗᐊᒃ.



ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ 39

          ᒐᕙᒪᑐᖃᒃᑯᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
11.1    ᓇᓗᓇᐃᕐᓗᒍ ᖃᐅᔨᓴᕐᓂᐅᔪᖅ ᐃᓄᐃᑦ ᓄᓇᖓᓐᓂ ᐊᑦᑐᐃᓂᖃᕐᓗᓂ ᐊᒻᒪ ᐃᑲᔪᕐᓂᖃᕐᓗᓂ ᐃᓄᓐᓄᑦ ᐊᒻᒪᑦᑕᐅᖅ ᒐᕙᒪᓄᑦ, ᒐᕙᒪᑐᖃᒃᑯᑦ  
        ᐃᑲᔪᖅᑐᕆᐊᓖᑦ ᐊᑐᓕᖅᑎᑕᐅᓂᖓᓄᑦ 2018 ᑲᓇᑕᒥ ᐃᓄᓐᓂᑦ ᐸᕐᓇᐅᑦ ᖃᐅᔨᓴᓂᕐᒧᑦ, ᐱᖃᓯᐅᑎᓪᓗᑎ ᐃᓄᓐᓄᑦ ᑐᕌᖓᔪᑦ ᐱᓕᕆᑎᑦᑎᓂᐅᔪᑦ  
        ᐃᑲᔪᖅᑐᐃᔪᑦ ᐱᕙᓕᐊᑎᑕᐅᓂᖓ ᐱᔪᓐᔾᓇᕐᓂᖓ ᐱᑕᖃᕆᐊᖃᖅᑎᑕᐅᔪᑦ ᐱᔭᕇᖅᑕᐅᓗᑎ ᑐᕌᒐᖏᑦ ᐊᒻᒪ ᖃᓄᐃᓕᓯᒋᐊᕈᑏᑦ.  

11.2    ᒪᑐᔭᐅᓗᑎ ᖃᐅᔨᒪᔭᐅᖏᑦᑐᑦ ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᔪᖅ ᐊᒻᒪ ᓇᓗᓇᐃᕐᓗᒋᑦ ᑖᒃᑯᐊ ᐃᓄᓐᓄᑦ ᐋᓐᓂᐊᖅᑐᓕᕆᓂᕐᒧᑦ  
        ᐊᑐᖅᑕᐅᔪᑦ ᐊᐅᓚᓂᖃᑦᑎᐊᖅᑐᒥᑦ ᑐᕌᖅᑎᑦᑎᓗᑎ, ᖃᐅᔨᓴᖃᑦᑕᕐᓗᑎ ᐊᒻᒪ ᖃᐅᔨᓴᐃᓗᑎ, ᒐᕙᒪᑐᖃᒃᑯᑦ ᑐᑭᒧᐊᖅᑎᑦᑎᔭᕆᐊᓖᑦ  
        ᐱᕙᓪᓕᐊᑎᑕᐅᓂᖓ ᑲᓇᑕᒥ ᖃᐅᔨᓴᕈᑎᒥᓃᑦ ᑐᖅᑯᐃᓂᖃᖅᓯᒪᔪᑦ ᐊᑕᖐᔪᓂᑦ, ᐃᓄᓐᓄᑦ ᑐᕌᖓᔪᓄᑦ ᖃᐅᔨᓴᕈᑎᒥᓃᑦ ᐱᔭᔅᓴᐅᓗᑎ  
        ᐃᓄᓐᓄᑦ ᒐᕙᒪᐅᔪᓄᑦ ᐊᒻᒪ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒋᑦ (ILCO). 

11.3    ᐱᐅᓯᑎᒋᐊᕐᓗᒍ ᐊᑐᑦᑎᐊᕐᓂᖓ ᐸᓖᓯᖃᖅᑎᑦᑎᓂᕐᒧᑦ ᐊᑐᐊᒐᐃᑦ ᐋᓐᓂᖅᑎᕆᑎᑦᒻᑕᐃᓕᓂᕐᒧᑦ ᐃᓄᓐᓂᑦ ᐊᕐᓇᓂᑦ, ᓂᕕᐸᖅᓯᐊᑦ ᐊᒻᒪ  
        2SLGBTQQIA+ ᐃᓄᐃᑦ, ᒐᕙᒪᑐᖃᒃᑯᑦ ᐱᓕᕆᖃᑎᒌᖃᑎᖃᕆᐊᓖᑦ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᓂᑦ ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᑦ  
        ᖃᐅᔨᓴᐃᓗᑎ ᐊᑐᑦᑎᐊᕐᓂᖓᓄᑦ ᐱᑕᖃᕆᐊᖃᖅᑐᑦ ᐸᓯᔭᔅᓴᕈᖅᑎᑕᐅᓂᖓᓄᑦ ᐊᒻᒪ ᐃᖅᑲᖅᑐᐃᕕᒃᑯᑦ ᐊᑐᒐᐃᑦ ᐋᓐᓂᖅᑎᕆᑎᑦᑕᐃᓕᓂᕐᒧᑦ  
        ᐊᖏᕋᒥ ᐋᓐᓂᖅᑎᕆᓂᐅᔪᓂᒥᑦ ᐊᒻᒪ ᐋᓐᓂᖅᑎᕆᖃᑦᑕᓂᕐᒥᑦ, ᐊᒻᒪ ᓇᓗᓇᐃᕐᓗᒍ ᑖᒃᑯᐊ ᐊᑐᐊᒐᐃᑦ ᐊᑐᓕᖅᑎᑕᐅᒐᓗᐊᕐᒪᖔᑕ ᐃᓄᐃᑦ  
        ᓄᓇᖓᓐᓂ.  

 

          ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᑐᑭᒧᐊᖅᑎᑕᐅᔪᑦ  
    ᖃᓄᐃᓕᓯᒋᐊᕈᑏᑦ 

11.4    ᑐᑭᓯᑦᑎᐊᓂᖅᓴᕆᓗᒋᑦ ᐊᑦᑕᓇᕈᑕᐅᔪᓐᓇᖅᑐᑦ ᐱᔾᔪᑕᐅᔪᑦ ᐋᕐᓂᖅᑎᕆᓂᕐᒧᑦ ᐊᕐᓇᓂᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓂᑦ,  
        ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥᑦ ᒐᕙᒪᐃᑦ ᐊᑐᓕᖅᑎᑦᑎᔭᕆᐊᓖᑦ ᐱᓕᕆᕕᓐᓄᑦ ᐊᑐᖅᑕᐅᔭᕆᐊᓕᓐᓄᑦ ᑲᑎᖅᓱᐃᓂᕐᒧᑦ, ᖃᐅᔨᓴᖃᑦᑕᓂᕐᒧᑦ  
        ᐊᒻᒪ ᑐᓂᓯᖃᑦᑕᓂᕐᒧᑦ ᐃᓄᓐᓄᑦ ᑐᕌᖓᔪᓂᑦ ᖃᐅᔨᓴᕈᑎᒥᓂᕐᓂᑦ ᑕᐃᒃᑯᓇᖓᑦ ᑲᑎᖅᓱᖅᑕᐅᔪᑦ ᐊᓯᖏᓐᓂᓄ ᓄᓇᖃᖅᑳᖅᓯᒪᔪᓄᑦ ᐃᓄᖏᓐᓄᑦ,  
        ᐊᒻᒪᓗᑦᑕᐅᖅ ᓇᓗᓇᐃᕐᓗᒍ ᑖᒃᑯᐊ ᖃᐅᔨᓴᕈᑎᒥᓃᑦ ᐱᔭᔅᓴᐅᓗᑎ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᓄᑦ.  

 

          ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
11.5    ᐱᐅᓯᑎᒋᐊᕐᓗᒍ ᐊᑐᑦᑎᐊᕐᓂᖓ ᐃᑲᔪᖅᑐᐃᓂᕐᒧᑦ ᐃᓄᓐᓂᑦ ᐊᕐᓇᓂᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ, ᐃᓄᐃᑦ ᓄᓇᑖᓂᕐᒧᑦ  
        ᑲᑐᔾᔨᖃᑎᒌᑦ (ILCO) ᐃᑲᔪᖅᑐᐃᔨᐅᔭᕆᐊᓖᑦ ᓄᐊᑕᐅᓂᖏᓐᓄᑦ ᐊᒻᒪ ᓄᐊᑕᐅᒍᓐᓃᕐᓂᖏᓐᓄᑦ ᐃᓄᓐᓄᑦ ᑐᕌᖓᔪᑦ ᖃᐅᔨᓴᕈᑎᒥᓃᑦ,  
        ᐊᒻᒪ ᐱᓕᕆᖃᑎᖃᕐᓗᑎ ᒐᕙᒪᓂᑦ ᓴᖅᑭᑎᑦᑎᓗᑎ ᖃᐅᔨᓴᕈᑎᒥᓂᕐᓂᑦ−ᑐᓂᓯᖃᑦᑕᐅᑎᔪᓂᑦ ᐊᑐᖅᑕᐅᔭᕆᐊᓖᑦ. 

11.6    ᐃᑲᔪᕐᓗᑎ ᐊᒻᒪ ᖃᐅᔨᑎᑦᑎᓗᑎ ᖃᐅᔨᔭᐅᓯᒪᔪᓂᑦ ᑐᓐᓂᖃᖅᑐᑦ ᖃᓄᐃᓕᓯᒋᐊᕈᑏᑦ ᐋᓐᓂᖅᑎᕆᑎᑦᑕᐃᓕᑎᑦᑎᓂᕐᒧᑦ, ᐃᓄᐃᑦ ᓄᓇᑖᓂᕐᒧᑦ  
        ᑲᑐᔾᔨᖃᑎᒌᑦ ᓴᖅᑭᑎᑦᑎᔭᕆᐊᓖᑦ ᐋᓐᓂᖅᑎᕆᓂᕐᒧᑦ ᐃᓄᓐᓂᑦ ᐊᕐᓇᓂᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ, ᐱᖃᓯᐅᑎᓪᓗᑎ  
        ᖃᐅᔨᓴᕐᓂᑦ ᐱᔾᔪᑎᖃᓗᐊᖅᑐᑦ ᐋᖓᔮᓇᖅᑐᓕᕆᓂᕐᒥᑦ.  

11.7    ᐃᑲᔪᕐᓗᑎ ᐊᑦᑕᓇᐃᖅᓯᓗᑎ ᐱᑦᑎᐊᖅᓯᒪᔪᓂᑦ ᐃᓄᒋᐊᑦᑐᓃᑦᑐᓂᑦ ᐃᓄᓐᓂᑦ ᐃᓄᒋᐊᓐᓂᖏᑦ ᖃᐅᔨᓴᕈᑎᒥᓃᑦ, ᐃᓄᐃᑦ ᓄᓇᑖᓂᕐᒧᑦ  
        ᑲᑐᔾᔨᖃᑎᒌᑦ ᐱᓕᕆᖃᑎᖃᑎᒌᖃᑎᖃᕆᐊᓖᑦ ᐃᓄᒋᐊᑦᑐᓃᑦᑐᓂᑦ ᐃᓄᓐᓂᑦ ᑲᑐᔾᔨᖃᑎᒌᓂᑦ ᓴᖅᑭᑎᑦᑎᓗᑎ ᐊᐅᓚᓂᖃᑦᑎᐊᖅᑐᓂᑦ  
        ᐸᕐᓇᐅᑎᓂᑦ ᑲᑎᖅᓱᐃᓂᕐᒧᑦ ᐊᒻᒪ ᐊᑐᖅᑕᐅᓂᖏᓐᓄᑦ ᐃᓄᒋᐊᑦᑐᓃᑦᑐᓄᑦ ᐃᓄᓐᓄᑦ ᐃᓄᒋᐊᓐᓂᖏᓐᓄᑦ ᖃᐅᔨᓴᕈᑎᒥᓃᑦ. 

11.8    ᐱᐅᓯᑎᒋᐊᕐᓗᒍ ᐊᑐᑦᑎᐊᕐᓂᖓ ᐸᓖᓯᖃᖅᑎᑦᑎᓂᕐᒧᑦ ᐊᑐᐊᒐᐃᑦ ᐋᓐᓂᖅᑎᕆᑎᑦᒻᑕᐃᓕᓂᕐᒧᑦ ᐃᓄᓐᓂᑦ ᐊᕐᓇᓂᑦ, ᓂᕕᐊᖅᓯᐊᑦ  
        ᐊᒻᒪ 2SLGBTQQIA+ ᐃᓄᐃᑦ ᓄᓇᕕᒃᒥᑦ, ᒪᑭᕕᒃ ᑯᐊᕇᓴᓐ ᐊᒻᒪ ᑲᑎᕕᒃ ᒐᕙᒪᒃᑯᑦ ᐱᓕᕆᖃᑎᒌᒋᐊᓖᑦ ᖃᐅᔨᓴᐃᓂᕐᒧᑦ ᐊᑐᑦᑎᐊᕐᓂᖓᓄᑦ  
        ᐱᑕᖃᕆᐊᖃᖅᑎᑕᐅᔪᑦ ᐸᓯᔭᔅᓴᕈᖅᑎᑕᐅᓂᖓᓄᑦ ᐊᒻᒪ ᐃᖅᑲᖅᑐᐃᕕᒃᑯᑦ ᐊᑐᒐᐃᑦ ᐋᓐᓂᖅᑎᕆᑎᑦᑕᐃᓕᓂᕐᒧᑦ ᐊᖏᕋᒥ ᐋᓐᓂᖅᑎᕆᓂᐅᔪᓂᒥᑦ  
        ᐊᒻᒪ ᐋᓐᓂᖅᑎᕆᖃᑦᑕᓂᕐᒥᑦ, ᐊᒻᒪ ᓇᓗᓇᐃᕐᓗᒍ ᑖᒃᑯᐊ ᐊᑐᐊᒐᐃᑦ ᐊᑐᓕᖅᑎᑕᐅᒐᓗᐊᕐᒪᖔᑕ ᓄᓇᕕᒃᒥᑦ.  

ᐃᓄᒋᐊᑦᑐᓃᑦᑐᑦ ᐃᓄᐃᑦ
ᐃᓚᖏᑦ ᐃᓄᐃᑦ ᓄᓇᖃᖅᑐᑦ ᓯᓚᑖᓂ ᐃᓄᐃᑦ ᓄᓇᖓᓐᓂ ᐱᕈᖅᐸᓪᓕᐊᔪᖅ, ᖃᐅᔨᔭᔅᓴᐅᔪᓂᑦ 
ᒐᕙᒪᐃᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) ᐊᒻᒪ ᐃᓄᒋᐊᑦᑐᓃᑦᑐᑦ ᐃᓄᐃᑦ ᐃᓱᒪᒋᓗᒍ ᐊᒻᒪ 
ᖃᓄᐃᓕᓯᒋᐊᕐᓗᑎ ᐊᔾᔨᐅᖏᑦᑐᓂᑦ ᓯᕗᓪᓕᐅᔾᔭᐅᔭᕆᐊᓖᑦ ᑖᒃᑯᓄᖓ ᐃᓄᒋᐊᓐᓂᖏᓐᓄᑦ.  

 
ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ ᓅᖃᑦᑕᖅᑐᑦ ᐃᓄᐃᑦ ᓄᓇᓕᖏᓐᓂ ᐃᓄᒋᐊᑦᑐᓃᑦᑐᑦ ᓄᓇᓕᓐᓂᑦ 
ᓴᖓᑦᑎᒍᓐᓇᖅᑐᑦ ᓇᓗᓇᐃᖅᓯᒪᔪᓂᑦ ᐊᔅᓱᕈᕈᑕᐅᔪᓂᑦ, ᐱᖃᓯᐅᑎᓪᓗᑎ ᐊᑐᕋᓱᐊᖅᑐᑎᑦ ᖃᐅᔨᒪᖏᑕᖏᓐᓂ ᐱᔨᑦᑎᕋᐅᑎᓂᑦ 
ᐅᕝᕙᓘᓐᓃᑦ ᐊᑐᖅᑕᐅᕙᑦᑐᓂᑦ.  

ᐃᓄᒋᐊᑦᑐᓃᑦᑐᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ ᓵᖓᑦᑎᒍᓐᓇᕐᒥᔪᑦ ᐊᔾᔨᐅᖏᑦᑐᓂᑦ ᐊᑦᑕᓇᕈᑎᐅᔪᓂᑦ 
ᐊᒻᒪ ᐊᔅᓱᕈᕈᑕᐅᔪᓂᑦ, ᐱᖃᓯᐅᑎᓪᓗᑎ ᐋᖓᔮᓇᖅᑐᓕᕆᓂᖅ, ᐃᓄᒻᒥᑦ ᑎᒍᓯᓵᕐᓂᖅ, ᐅᕝᕙᓘᓐᓃᑦ ᖃᐅᔨᔭᔅᓴᐅᓂᖅᓴᐅᔪᓂᑦ ᐊᒻᒪ 
ᐃᓅᓯᕐᒧᑦ ᐊᑦᑕᓇᕈᓐᓇᖅᑐᑦ ᐅᕕᓂᐅᖃᑎᒋᖏᑕᖓᓄ ᐊᒻᒪ ᐃᓚᐃᓐᓈᖅᑕᐅᓂᕐᒧᑦ ᐸᓖᓯᒃᑯᓐᓂᑦ ᐱᔨᑦᑎᖅᑕᓂᑦ ᐊᒻᒪ ᒪᓕᒐᓕᕆᓂᕐᒧᑦ 
ᐊᑐᖅᑕᐅᕙᑦᑐᑦ.  

ᒐᕙᒪᑐᖃᒃᑯᑦ−, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ−, ᐊᒻᒪ ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ ᐊᑦᑐᐊᓂᓕᓐᓄᑦ 
ᐃᓄᒋᐊᑦᑐᓃᑦᑐᓄᑦ ᐃᓄᓐᓄᑦ ᐱᔾᔪᑎᖃᓗᐊᖅᑐᑦ ᐱᐅᓯᑎᒋᐊᖅᑦᑕᐅᓂᖓ ᑐᑭᓯᔭᐅᓂᖓᓄᑦ ᐃᓄᒋᐊᑦᑐᓃᑦᑐᑦ ᐃᓄᐃᑦ ᐃᓄᒋᐊᓐᓂᖏᑦ 
ᐊᒻᒪ ᓯᕗᓪᓕᐅᑎᔭᕆᐊᖃᖅᑕᖏᑦ.  

ᑖᒃᑯᐊ ᖃᓄᐃᓕᓯᒋᐊᕈᑏᑦ ᑐᑭᒧᐊᖅᑎᑦᑎᔪᑦ ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪ ᐅᑭᐅᑕᖅᑐᒥ ᒐᕙᒪᖏᑦ ᖃᓄᐃᓕᓯᒋᐊᕐᓗᑎᐊᔅᓱᕈᕈᑕᐅᔪᓄᑦ 
ᓲᕐᓗ ᐋᖓᔮᓇᖅᑐᓕᕆᓂᖅ ᐊᒻᒪ ᐅᖃᐅᑎᓄᓗᒋᑦ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᓯᕗᓪᓕᐅᔾᔨᓗᑎ ᐱᐅᓯᑎᒋᐊᖅᑕᐅᓂᖓ 
ᐃᑲᔪᖅᑕᐅᓂᖏᓐᓄᑦ ᐃᓄᒋᐊᑦᑐᓃᑦᑐᑦ ᐃᓄᐃᑦ ᐊᒻᒪ ᐃᓄᒋᐊᓐᓂᖏᑦ.  

ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ 41

          ᒐᕙᒪᑐᖃᒃᑯᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
12.1    ᓇᓗᓇᐃᕐᓗᒋᑦ ᐱᑦᑎᐊᖅᓯᒪᔪᓂᑦ ᐃᓄᒋᐊᓐᓂᖏᓐᓄᑦ ᓈᓴᖅᑕᐅᔪᑦ ᐃᓄᒋᐊᑦᑐᓃᑦᑐᑦ ᐃᓄᐃᑦ, ᒐᕙᒪᑐᖃᒃᑯᑦ ᐃᐃᖅᑲᓇᐃᔭᕆᐊᓖᑦ  
        ᐱᓕᕆᖃᑎᒌᖃᑎᖃᕐᓗᑎ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) ᑖᒃᑯᐊ ᑕᑭᔪᑦ ᑕᑕᑎᕆᐊᓖᑦ ᓈᓴᖅᑕᐅᔪᓄᑦ ᐊᑎᓕᐅᖅᑕᐅᔪᑦ  
        2026 ᑕᑯᔅᓴᐅᑎᑦᑎᔪᑦ ᓯᕗᓪᓕᐅᔾᔭᐅᔭᕆᐊᓕᓐᓂᑦ ᐊᑦᑐᐊᓂᓕᓐᓄᑦ ᐃᓄᒋᐊᑦᑐᓃᑦᑐᓄᑦ ᐃᓄᓐᓄᑦ ᖃᐅᔨᓴᕈᑎᒥᓃᑦ ᓄᐊᑕᐅᓂᖏᓐᓄᑦ,  
        ᐊᒻᒪᓗᑦᑕᐅᖅ ᐃᑲᔪᕐᓗᑎ ᐊᑐᑦᑎᐊᓂᖅᓴᒥᑦ ᑐᓴᖅᑎᑦᑎᓂᕐᒥᑦ ᐃᓄᒋᐊᒃᑐᓃᑦᑐᓄᑦ ᐃᓄᓐᓄᑦ. 

12.2    ᐱᐅᓯᑎᒋᐊᕐᓗᒍ ᐃᑲᔪᖅᑕᐅᓂᖏᑦ ᐃᓄᒋᐊᑦᑐᓃᑦᑐᑦ ᐃᓄᐃᑦ ᐊᒻᒪᓗᑦᑕᐅᖅ ᐃᑲᔪᕐᓗᓂ ᐋᓐᓂᖅᑎᕆᑎᑦᑕᐃᓕᑎᑦᑎᓂᕐᒥᑦ ᐃᓄᓐᓂᑦ  
        ᐊᕐᓇᓂᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ, ᒐᕙᒪᑐᖃᒃᑯᑦ ᐱᑕᖃᖅᑎᑦᑎᔭᕆᐊᓖᑦ ᐃᓄᒋᐊᑦᑐᓃᑦᑐᑦ ᐃᓄᐃᑦ ᑐᓂᓯᔪᓂᑦ  
        ᐱᔨᑦᑎᕋᐅᑎᓂᑦ ᐃᓄᒋᐊᑦᑐᓃᑦᑐᓄᑦ ᐃᓄᓐᓄᑦ ᓈᒻᒪᑦᑐᓂᑦ, ᒪᑭᒪᑎᑕᔅᓴᐅᔪᒥ ᐊᒻᒪ ᐊᑯᓂᐅᔪᒧᑦ ᑮᓇᐅᔭᖃᖅᑎᑕᐅᓂᕐᒧᑦ. 

12.3    ᐱᔪᓐᓇᖅᓯᑎᓪᓗᒋᑦ ᐃᓚᒍᑕᖓ ᐊᔾᔨᒌᓂᑦ, ᐱᐅᓂᖓ, ᐊᑯᓂᐅᔪᒧᖅ ᐱᓕᕆᐊᑦ ᐊᒻᒪ ᐃᑲᔪᖅᑕᐅᓂᐅᕗᑦ ᐃᓄᓐᓄᑦ ᐊᕐᓇᓄᑦ, 2SLGBTQQIA+  
        ᐃᓄᐃᑦ ᐊᒻᒪ ᐃᓚᖏᑦ, ᐃᓄᐃᑦ ᑲᑐᔾᔨᖃᑎᒌᑦ ᐱᔭᕆᐊᖃᖅᑐᑦ ᐊᑯᓂᐅᔪᒧᑦ ᑮᓇᐅᔭᖃᖅᑎᑕᐅᓂᕐᒧᑦ ᒐᕙᒪᑐᖃᒃᑯᓐᓂᑦ ᑎᑭᑦᑎᔪᓂᑦ  
        ᐱᓪᓚᕆᐅᔪᓂᑦ ᐊᑭᖏᓐᓄ ᓇᒦᓐᓂᖏᓐᓄᑦ. ᑖᓐᓇ ᐱᖃᓯᐅᔾᔨᔪᖅ ᐊᖏᔪᒥᑦ ᐊᔾᔨᒌᑦᑎᑦᑎᓂᕐᒥᑦ ᑮᓇᐅᔭᖃᖅᑎᑕᐅᓂᖓ ᐱᔨᑦᑎᕈᑎᓪᓗᐊᑕᓄᑦ  
        ᑮᓇᐅᔭᖃᖅᑎᑕᐅᔪᓐᓇᕐᓗᓂ ᐃᖅᑲᓇᐃᔭᖅᑎᑦᑎᔪᓐᓇᓂᐊᕐᓂᖏᓐᓄᑦ ᐊᒻᒪ ᐱᓯᒪᑦᑎᓗᑎ ᐊᑯᓂᐅᔪᒧᑦ, ᐱᔪᓐᓇᕐᓂᖃᖅᑐᓂᑦ ᐃᓄᓐᓂᑦ  
        ᐃᖅᑲᓇᐃᔭᖅᑎᓂᑦ. 

ᖃᓄᐃᓕᓯᒋᐊᕐᓂᐅᔪᑦ ᖁᕝᕙᓯᓐᓂᓕᒫᖑᔪᓂᑦ 
ᐱᔭᐅᔭᕆᐊᖃᖅᑐᑦ ᐱᐳᓯᑎᒋᐊᖅᑕᐅᓗᓂ  
ᑐᑭᓯᔭᐅᓂᖓ ᐃᓄᐃᑦ ᓄᓇᖃᖅᑐᑦ  
ᓯᓚᑖᓂ ᐃᓄᐃᑦ ᓄᓇᖓᓐᓂ,  
ᐊᒻᒪ ᖃᓄᐃᓕᓯᒋᐊᕐᓗᑎ ᐊᔾᔨᐅᖏᑦᑐᓂᑦ 
ᐊᔅᓱᕈᕈᑕᐅᔪᓂᑦ ᐊᑐᖃᑦᑕᖅᑕᖏᓐᓂ.

ᐱᐊᑭ ᒥᓯᓕᓐ ᑎᒍᒥᐊᖅᑐᖅ ᐊᓈᓇᖓᑕ ᐊᔾᔨᓐᖑᐊᖓᓂ, ᑏᑐᕐ ᒪᕆ ᒥᓯᓕᓐ.



42 ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ

          ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᑐᑭᒧᐊᖅᑎᑕᐅᔪᑦ  
    ᖃᓄᐃᓕᓯᒋᐊᕈᑏᑦ 

12.4    ᐱᐅᓯᑎᒋᐊᕐᓗᒍ ᐃᑲᔪᖅᑕᐅᓂᖏᑦ ᐃᓄᒋᐊᑦᑐᓃᑦᑐᑦ ᐃᓄᐃᑦ ᐊᒻᒪᓗᑦᑕᐅᖅ ᐃᑲᔪᕐᓗᓂ  
        ᐋᓐᓂᖅᑎᕆᑎᑦᑕᐃᓕᑎᑦᑎᓂᕐᒥᑦ ᐃᓄᓐᓂᑦ ᐊᕐᓇᓂᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ, ᑲᓇᑕᒥ  
        ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᐱᑕᖃᖅᑎᑦᑎᔭᕆᐊᓖᑦ ᐃᓄᒋᐊᑦᑐᓃᑦᑐᑦ ᐃᓄᐃᑦ ᑲᑐᔾᔨᖃᑎᒌᓂ  
        ᐱᔨᑦᑎᖅᑐᓂᑦ ᐃᓄᒋᐊᑦᑐᓃᑦᑐᓄᑦ ᐃᓄᓐᓄᑦ ᓈᒻᒪᑦᑐᓂᑦ, ᒪᑭᒪᑎᑕᔅᓴᐅᔪᓂᑦ ᐊᒻᒪ ᐊᑯᓂᐅᔪᒧᑦ ᑮᓇᐅᔭᖃᖅᑎᑕᐅᓂᕐᒧᑦ. 

12.5    ᓄᖅᑲᖅᑎᑕᐅᓗᓂ ᐅᕕᓂᐅᖃᑎᒋᖏᑕᒥᓂ ᐃᓚᐃᓐᓈᖃᑦᑕᕐᓂᖅ ᐃᓄᒋᐊᑦᑐᓃᑦᑐᓂᑦ ᐃᓄᓐᓄᑦ ᐊᕐᓇᓄᑦ ᐊᒻᒪ  
        ᕿᑐᓐᖓᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᑲᒪᒋᔭᐅᓂᖏᓐᓄᑦ, ᐃᓕᓐᓂᐊᕐᓂᓕᕆᓂᖅ, ᐃᓪᓗᖃᖅᑎᑦᑎᓂᖅ, ᓱᕈᓯᕐᒥ  
        ᓴᐳᒻᒥᑦᑎᓂᖅ, ᐃᓄᓕᕆᓂᖅ ᐊᒻᒪ ᐸᓖᓯᓕᕆᓂᖅ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᐃᓕᓴᖅᓯᔭᕆᐊᓖᑦ  
        ᐊᑐᖅᑕᐅᖏᓐᓇᖃᑦᑕᖅᑐᓂᑦ ᐅᐱᕕᓂᐅᖃᑎᒋᖏᑕᒥᓂ ᐃᓚᐃᓐᓈᓂᕐᒥᑦ ᐊᒻᒪ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ  
        (ILCO), ᓴᖅᑭᑎᑦᑎᓗᑎ ᐊᑐᓕᖅᑎᑦᑎᓗᑎ ᐸᕐᓇᐅᑎᓂᑦ ᐱᓕᕆᐊᖃᕐᓗᑎ ᑖᔅᓱᒥᖓ ᐅᕕᓂᐅᖃᑎᒋᖏᑕᒥᓂ  
        ᐃᓚᐃᓐᓈᖃᑦᑕᕐᓂᖅ. 

12.6    ᐱᐅᓯᑎᒋᐊᖅᑕᐅᓗᑎ ᐱᔨᑦᑎᕋᐅᑏᑦ ᐃᓄᓐᓄᑦ ᓱᕈᓯᕐᓄᑦ ᑲᒪᒋᔭᐅᔪᓂᑦ ᓯᓚᑖᓂ ᐃᓄᐃᑦ ᓄᓇᖓᓐᓂ, ᑲᓇᑕᒥ  
        ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᓇᓗᓇᐃᖅᓯᔭᕆᐊᓖᑦ ᓱᕈᓯᕐᒧᑦ ᐊᒻᒪ ᐃᓚᒌᓄᑦ ᐱᔨᑦᑎᖅᑕᐅᔪᑦ ᒪᓕᒐᖅᑎᒍᑦ:  
        a)  ᐱᖃᓯᐅᔾᔨᔪᑦ ᐃᓄᓐᓄᑦ ᑐᕌᖓᔪᑦ ᐃᓚᒍᑕᖏᑦ ᐃᓕᓴᖅᓯᔪᑦ ᐊᔾᔨᐅᖏᑦᑐᓂᑦ ᖃᓄᐃᓕᖓᓂᕆᔭᖏᑦ ᐃᓄᐃᑦ ᓱᕈᓰᑦ; 
        b)  ᐱᔪᓐᓇᑎᑦᑎᔪᖅ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᑎᒃᑯᐊᖅᓯᓗᑎ ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᐱᔨᑦᑎᖅᑕᓂᑦ  
           ᐱᔪᓐᓇᐅᑎᓕᓐᓂᑦ ᐅᕝᕙᓘᓐᓃᑦ ᐃᓚᒋᔭᐅᓗᑎ ᐃᓱᒪᓕᐅᓂᕐᒧᑦ ᓱᕈᓰᑦ ᖃᓄᐃᖏᑎᐊᕐᓂᖏᓐᓄᑦ  
           ᐱᕙᓪᓕᐊᓂᖏᓐᓄᑦ ᓄᓇᑖᖃᑕᐅᓯᒪᔪᓄᑦ; 
        c)  ᑎᑭᑦᑎᔪᑦ ᒥᑭᓛᕆᒋᐊᖃᖅᑕᖓᓂ ᐱᑕᖃᕆᐊᖃᖅᑎᑕᐅᔪᑦ ᐱᖁᔭᖅ ᐃᑉᐱᒍᓱᑦᑎᐊᓂᕐᒥᑦ ᐊᓪᓚᓂᑦ,  
           ᐃᓄᐃᑦ ᐊᒻᒪ ᒪᐃᑏ ᓱᕈᓯᕐᓂᑦ, ᒪᒃᑯᑦᑐᓂᑦ ᐊᒻᒪ ᐃᓚᒌᓂᑦ; ᐊᒻᒪ  
        d)  ᐱᔪᓐᓇᑎᑦᑎᔪᖅ ᑲᔪᓰᓐᓇᖅᑐᒥᑦ ᐃᑲᔪᖅᑕᐅᓂᕐᒧᑦ ᒪᒃᑯᑦᑐᓄᑦ ᐃᓐᓇᐅᓗᐊᓕᕋᔭᖅᑐᓄᑦ ᓇᓗᓇᐃᖅᓯᒪᔪᓄᑦ  
           ᐱᔨᑦᑎᖅᑕᓄᑦ. 

12.7    ᐃᑲᔪᕐᓗᒋᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ ᓂᐅᕕᐊᖑᑎᑕᐅᖏᓐᓂᖏᓐᓄᑦ,  
        ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᒃᑯᑦ ᐃᓚᓕᐅᔾᔨᔭᕆᐊᓖᑦ ᐃᕐᖏᓐᓈᕈᑎᒃᑯᑦ ᐊᑦᑕᓇᐃᖅᓯᒪᓂᖅ  
        ᐃᓕᓐᓂᐊᕕᒻᒧᑦ ᐃᓕᓐᓂᐊᕋᔅᓴᓄᑦ ᐊᒻᒪᓗᑦᑕᐅᖅ ᓴᖅᑭᑎᑦᑎᓗᑎ ᐊᒻᒪ ᑐᓂᓯᓗᑎ ᐃᓄᓐᓄᑦ ᑐᕌᖓᔪᑦ ᐃᓄᓐᓂᑦ  
        ᐊᑦᑕᓇᐃᖅᓯᒪᓂᕐᒧᑦ ᑐᓴᖅᑎᑦᑎᓂᕐᒧᑦ ᐱᔾᔪᑎᖃᖅᑐᑦ ᐊᑦᑕᓇᕈᑎᐅᔪᓐᓇᖅᑐᓂᑦ ᐊᑦᑐᐊᓂᓖᑦ ᑖᔅᓱᒧᖓ  
        ᐊᑲᐅᖏᓕᐅᕈᑕᐅᔪᒧᑦ.  

12.8    ᐃᑲᔪᕐᓗᒋᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ ᓂᐅᕕᐊᖑᑎᑕᐅᖏᓐᓂᖏᓐᓄᑦ,  
        ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᓴᖅᑭᑎᑦᑎᔭᕆᐊᓖᑦ ᐊᑐᖅᑕᐅᔭᕆᐊᓕᓐᓂᑦ ᐱᓕᕆᖃᑎᖃᕐᓗᑎ  
        ᐸᓖᓯᒃᑯᓐᓂ ᐱᔨᑦᑎᖅᑕᓂᑦ ᖃᐅᔨᓴᖃᑦᑕᓂᕐᒧᑦ ᐊᒻᒪ ᑐᓂᓯᖃᑦᑕᓂᕐᒧᑦ ᑐᑭᓯᒋᐊᕈᑎᓂᑦ ᐃᓄᐃᑦ ᓄᓇᑖᓂᕐᒧᑦ  
        ᑲᑐᔾᔨᖃᑎᒌᑦ ᐱᔾᔪᑎᖃᖅᑐᑦ ᖃᓄᐃᓕᖓᓂᖏᓐᓄᑦ ᐃᓄᐃᑦ ᓂᐅᕕᐊᔅᓴᐅᑎᑕᐅᓂᖏᓐᓄᑦ. 

          ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
12.9    ᐱᐅᓯᑎᒋᐊᕐᓗᒍ ᐃᑲᔪᖅᑐᐃᔨᐅᓂᐅᔪᖅ ᐊᒻᒪ ᐃᑲᔪᖅᑕᐅᓂᖏᑦ ᐃᓄᒋᐊᑦᑐᓃᑦᑐᓄᑦ ᐃᓄᓐᓄᑦ, ᐃᓄᐃᑦ ᑕᐱᕇᑦ ᑲᓇᑕᒥ  
        ᒫᓐᓇᐅᔪᒥᑦ ᐃᓄᒋᐊᑦᑐᓃᑦᑐᓂᑦ ᐃᓄᓐᓂᑦ ᐱᓕᕆᔩᑦ ᓯᕗᓪᓕᐅᔾᔨᔭᕆᐊᓖᑦ ᑐᕌᖅᑕᐅᓯᒪᔪᓂᑦ ᖃᐅᔨᓴᓂᕐᒧᑦ  
        ᓂᐅᕕᐊᔅᓴᐅᑎᑕᐅᓂᖏᓐᓄᑦ ᐊᒻᒪ ᖃᓄᐃᓕᓯᒋᐊᓂᕐᒧᑦ ᐱᑕᖃᕆᐊᖃᖅᑐᑦ ᐃᑲᔪᕐᓗᓂ ᐋᓐᓂᖅᑎᕆᑎᑦᑕᐃᓕᑎᑦᑎᓂᕐᒥᑦ  
        ᐃᓄᒋᐊᑦᑐᓃᑦᑐᓄᑦ ᐃᓄᓐᓄᑦ ᐊᕐᓇᓄᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ.  

12.10   ᐱᐅᓯᑎᒋᐊᕐᓗᒍ ᐃᑲᔪᖅᑕᐅᓂᖏᑦ ᐃᓄᒋᐊᑦᑐᓃᑦᑐᓄᑦ ᐃᓄᓐᓄᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO)  
        ᓯᕗᓪᓕᐅᔾᔨᔭᕆᐊᓖᑦ ᐃᑲᔪᖅᑐᐃᔪᓂᑦ ᐃᓄᒋᐊᑦᑐᓃᑦᑐᓂᑦ ᐃᓄᓐᓂᑦ ᑲᑐᔾᔨᖃᑎᒌᓂᑦ, ᐱᖃᓯᐅᑎᓪᓗᑎ ᐱᓕᕆᖃᑎᖃᕐᓂᖅ  
        ᐃᓄᒋᐊᑦᑐᓃᑦᑐᑦ ᐃᓄᐃᑦ ᓴᖅᑭᑎᑦᑎᓗᑎ ᐱᑦᑎᐊᖅᓯᒪᔪᓂᑦ ᐊᒻᒪ ᐅᓪᓗᒥᒨᖓᔪᓂᑦ ᐃᓄᒋᐊᑦᑐᓃᑦᑐᓂᑦ ᐃᓄᓐᓂᑦ  
        ᐃᓄᒋᐊᓐᓂᖏᓐᓄᑦ ᖃᐅᔨᓴᕈᑎᒥᓃᑦ ᐊᒻᒪ ᑐᑭᓯᒋᐊᕈᑏᑦ.  

12.11   ᐃᑲᔪᕐᓗᒋᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ ᓂᐅᕕᐊᔅᓴᐅᑎᑕᐅᓂᖏᓐᓄᑦ,  
        ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᐱᓕᕆᖃᑎᖃᕆᐊᓖᑦ ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪ ᐅᑭᐅᑕᖅᑐᒥ ᒐᕙᒪᓂᑦ –  
        ᐊᒻᒪᓗᑦᑕᐅᖅ ᐸᓖᓯᒃᑯᓐᓄᑦ ᐱᔨᑦᑎᖅᑕᑦ ᐊᒻᒪ ᐱᔨᑦᑎᖅᑕᓄᑦ ᑲᑐᔾᔨᖃᑎᒌᑦ – ᓇᓗᓇᐃᖅᑕᐅᓗᑎ ᐊᒻᒪ  
        ᐊᑐᓕᖅᑎᑕᐅᓗᓂ ᑕᐃᒪᐃᑎᑦᑕᐃᓕᓂᕐᒧᑦ ᐊᑐᖅᑕᐅᔪᑦ.  

12.12   ᐱᐅᓯᑎᒋᐊᕐᓗᒋᑦ ᐊᑦᑕᓇᐃᖅᓯᒪᓂᖏᑦ ᐃᓄᒋᐊᑦᑐᓃᑦᑐᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+  
        ᐃᓄᐃᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᐱᓕᕆᖃᑎᖃᕆᐊᓖᑦ ᐃᓄᒋᐊᑦᑐᓃᑦᑐᓂᑦ ᐃᓄᓐᓂᑦ ᐱᔨᑦᑎᖅᑐᓂᑦ  
        ᑲᑐᔾᔨᖃᑎᒌᓂᑦ ᓴᖅᑭᔮᖅᑎᑦᑎᓗᑎ ᐅᔾᔨᕈᓱᑎᑦᑎᓂᕐᒥᑦ ᐊᒻᒪ ᐊᑐᖅᑕᐅᓂᖏᓐᓄᑦ ᐃᓄᒋᐊᑦᑐᓃᑦᑐᓄᑦ ᑐᓐᖓᕕᓖᑦ  
        ᐃᓄᓐᓄᑦ ᑐᕌᖓᔪᑦ ᑭᓱᓕᕆᔾᔪᑏᑦ, ᐱᔨᑦᑎᖅᑕᐅᔪᑦ ᐊᒻᒪ ᐃᑲᔪᕐᓂᐅᔪᑦ, ᐊᒻᒪᓗᑦᑕᐅᖅ ᐃᓚᒍᑕᖓ ᐊᑦᑕᓇᐃᖅᓯᒪᓂᕐᒧᑦ  
        ᐱᓕᕆᐊᑦ ᑐᕌᖅᑐᑦ ᐃᓄᒋᐊᑦᑐᓃᑦᑐᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ,  
        ᐱᖃᓯᐅᑎᓪᓗᒥ ᐃᒻᒥᓂᒃ ᓴᐳᒻᒥᑦᑎᓂᕐᒧᑦ.  



44 ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ

 
ᐊᖑᑏᑦ ᐊᒻᒪ ᓱᕈᓰᑦ ᐊᖑᑎᑦ
ᖃᓪᓗᓈᑦ ᑎᑭᓯᒪᓂᖏᑦ ᐱᐅᖏᑦᑐᖅ ᐊᒻᒪ ᐊᐅᓚᑦᑎᓂᖃᖅᑐᑎᑦ ᐊᑕᖏᖅᑐᒋᑦ ᐃᓄᓐᓂᑦ; ᐊᕝᕕᕋᕈᑎ -
ᖃᖅᑎᑦᑎᔪᖅ, ᐸᕕᓴᐃᓂᖃᖅᑎᑦᑎᔪᖅ ᐊᒻᒪ ᑲᑎᓐᖓᒍᓐᓃᑎᑦᑎᓪᓗᑎ ᐃᓚᒌᓂᑦ ᐊᒻᒪ ᓄᓇᓕᓐᓂᑦ, ᐊᒻᒪ 
ᓱᕋᐃᓇᖅᑐᓂᑦ ᐊᑦᑐᐃᓂᖃᖅᓯᒪᔪᑦ ᐊᖑᑕᐅᓂᖏᑎᒍᑦ ᐊᕐᓇᐅᓂᖏᑎᒍᑦ.  

 
ᐋᓐᓂᖅᑎᕆᓂᖅ ᐃᓄᐃᑦ ᓄᓇᓕᖏᓐᓂ ᑕᐃᒪᐃᑦᑎᑕᐅᓯᒪᔪᑦ ᖃᓪᓗᓈᓄᑦ ᑎᑭᓯᒪᓂᖏᓐᓄᑦ ᐊᒻᒪ ᓄᓇᖅᑎᓅᖅᓯᒪᔪᑦ ᐊᑐᐊᒐᐃᑦ ᐊᒻᒪ 
ᐱᓕᕆᐊᑦ ᐋᓐᓂᖅᑎᕆᓂᐅᒐᔪᓚᐅᖅᑐᑦ ᐃᓗᐊᓂ ᐊᒻᒪ ᓇᒻᒥᓂᖅᑕᐅᖅ.  

ᑕᐃᒪᐃᒃᑲᓗᐊᖅᑎᓪᓗᒍ ᐱᖅᑯᓯᑐᖃᐅᓯᒪᔪᑦ ᓇᓗᓇᐃᖅᑕᐅᔪᑦ, ᐃᓄᐃᑦ ᐊᖑᑎᑦ ᑕᓚᕕᓴᒃᑯᑦ ᑕᑯᔭᐅᕙᑦᑐᓂᑦ ᐊᔾᔨᒋᑎᑕᐅᕙᑦᑐᑦ 
ᐋᓐᓂᖅᑎᕆᓲᖑᓪᓗᑎ ᓄᓇᑦᑎᓅᖅᓯᒪᔪᑦ ᐊᑐᖅᑕᐅᓂᖏᑦ ᐊᒻᒪ ᐃᓅᖃᑎᒌᓐᓂᐅᔪᑦ ᐃᓱᒪᒋᔭᖃᕐᓇᑎ ᐃᓂᒋᖏᑕᖏᓃᓐᓂᖏᓐᓄᑦ, 
ᖁᐊᖅᓵᓇᖅᑐᓂ ᐊᑐᖅᓯᒪᓂᖏᓐᓄ ᐊᒻᒪ ᐃᓅᖃᑎᒌᓐᓂᕐᒧᑦ ᑮᓇᐅᔭᓕᕆᓂᕐᒧᑦ ᖃᓄᐃᓐᓂᕆᔭᖏᑦ ᑐᓂᓯᖃᑦᑕᖅᑐᑦ ᐱᕋᔭᓐᖑᖅ -
ᑎᑕᐅᓪᓗᑎᑦ ᐊᖑᑎᑦ.  

ᑕᐃᒪᐃᓐᓂᖓᓄᑦ, ᐃᓚᒋᔭᐅᑎᑦᑎᓂᖅ ᐃᓄᓐᓂᑦ ᐊᖑᑎᓂᑦ ᐊᒻᒪ ᓱᕈᓯᕐᓂ ᐊᖑᑎᓂᑦ ᐅᕙᓂ ᐃᓄᓐᖑᐃᓂᖅ (ᐃᓄᐃᑦ ᓱᕈᓯᕐᒥ 
ᐱᕈᖅᓴᐃᓂᕐᒧᑦ ᐊᑐᖅᑕᐅᕙᑦᑐᑦ), ᕿᑎᖓᓄᐊᖅᓴᕋᐃᓐᓂᖅ ᐊᒻᒪ ᐋᓐᓂᖅᑎᕆᑎᑦᑕᐃᓕᑎᑦᑎᓂᖅ ᐱᒻᒪᕆᐅᔪᑦ ᓄᖅᖃᑎᓪᓗᒍ 
ᐅᑎᖅᑕᖃᑦᑕᖅᑐᑦ ᐋᓐᓂᖅᑎᕆᓂᐅᔪᑦ ᐃᓄᓐᓂᑦ ᐊᕐᓇᓂᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ.  

ᐱᓕᕆᐊᑦ ᐱᕈᖅᑎᑦᑎᔪᑦ ᐱᖅᑯᓰᑦ ᐱᔭᐅᒃᑲᓂᕐᓂᖏᓐᓄᑦ, ᐃᓅᖃᑎᒌᓐᓂᕐᒧᑦ ᑮᓇᐅᔭᓕᐅᕋᓱᓐᓂᕐᒧᑦ ᐱᕕᔅᓴᐅᔪᓐᓇᖅᑐᑦ, ᒪᒥᓴᕐᓂᖅ, 
ᐊᒻᒪᓗᑦᑕᐅᖅ ᖃᓄᐃᖏᑎᐊᕐᖏᓂᖅᓴᓂᑦ ᖃᓄᐃᔾᔪᓯᖏᑦ ᐊᒻᒪ ᖃᓄᐃᓘᖃᑦᑕᕐᓂᖏᑦ ᐱᑕᖃᕆᐊᖃᖅᑐᑦ ᐃᓚᒍᑕᖓ 
ᐋᓐᓂᖅᑎᕆᑎᑦᑕᐃᓕᑎᑦᑎᓂᕐᒧᑦ ᐊᒻᒪ ᓯᕗᓪᓕᐅᔾᔭᐅᔭᕆᐊᓕᒃ ᐱᓕᕆᐊᕆᔪᓐᓇᓂᐊᕐᓗᒋᑦ ᐱᔾᔪᑎᒋᒋᐊᓐᖓᖅᑕᖏᑦ ᐋᓐᓂᖅᑎᕆᓂᕐᒧᑦ. 

ᒐᕙᒪᑐᖃᒃᑯᑦ−, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ−, ᐊᒻᒪ ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ ᐊᑦᑐᐊᓂᓖᑦ ᐊᖑᑎᓄᑦ 
ᐊᒻᒪ ᓱᕈᓯᕐᓄᑦ ᐊᖑᑎᓄᑦ ᐱᓕᕆᖃᓗᐊᕆᐊᓖᑦ ᖃᐅᔨᒪᔭᑦᑎᓐᓂᑦ ᐱᑕᖃᕆᐊᖃᖅᑐᓂᑦ ᐱᕈᖅᑎᓪᓗᒍ ᐱᖅᑯᓰᑦ ᐱᔭᐅᒃᑲᓂᕐᓂᖏᓐᓄᑦ, 
ᐃᓅᖃᑎᒌᓐᓂᕐᒧᑦ ᑮᓇᐅᔭᓕᐅᕋᓱᓐᓂᕐᒧᑦ ᐱᕕᔅᓴᐅᔪᓐᓇᖅᑐᑦ, ᒪᒥᓴᕐᓂᖅ, ᐊᑐᕈᓐᓇᓂᕐᒧᑦ ᖃᐅᔨᒪᓂᐅᔪᑦ, ᐊᒻᒪᓗᑦᑕᐅᖅ 
ᖃᓄᐃᖏᑎᐊᕐᖏᓂᖅᓴᓂᑦ ᖃᓄᐃᔾᔪᓯᖏᑦ ᐊᒻᒪ ᖃᓄᐃᓘᖃᑦᑕᕐᓂᖏᑦ ᐃᓄᓐᓂᑦ ᐊᖑᑎᓂᑦ ᐊᒻᒪ ᓱᕈᓯᕐᓂ ᐊᖑᑎᓂᑦ. 

ᑖᒃᑯᐊ ᐱᖃᓯᐅᔾᔨᔪᑦ ᖃᓄᐃᓕᓯᒋᐊᕈᑏᑦ ᐱᓕᕆᐊᖃᓗᐊᖅᑐᑦ ᐋᖅᑭᑦᑕᐅᓂᖓ ᓱᕈᓯᑦᑎᓐᓄᑦ ᑲᔪᓯᑦᑎᐊᖁᓪᓗᒋᑦ (ᐃᓄᓐᖑᐃᓂᖅ) 
ᓴᖏᔪᓂᑦ ᐱᖅᑯᓯᖃᖅᑐᑦ, ᐃᓚᒌᖏᓐᓂᑦ ᐊᒻᒪ ᐱᔭᕆᐊᖃᖅᑕᖏᓐᓂ ᑎᑭᑕᐅᓗᑎᑦ. ᕿᑎᖓᓄᐊᖅᓴᕋᐃᓐᓂᕐᒧᑦ ᐱᓕᕆᐊᑦ 
ᐃᓂᖓᓃᒋᐊᖃᕐᒥᔪᑦ ᐃᓕᓐᓂᐊᕐᓂᓕᕆᓂᕐᒥᑦ ᐊᒻᒪ ᓄᓇᓕᒻᒧᑦ ᐱᓕᕆᐊᓂᑦ.  

ᒐᕙᒪᒃᑯᓐᓂᑦ ᐊᑐᖅᑕᐅᔪᓂᑦ, ᖃᓄᐃᓕᓯᒋᐊᕈᑏᑦ ᐱᖃᓯᐅᔾᔨᔪᑦ ᐱᐅᓯᑎᒋᐊᖅᑕᐅᓂᖏᑦ ᐋᖅᑭᒋᐊᖅᑕᐅᓂᖏᑦ ᐊᑐᖅᑕᐅᕙᑦᑐᑦ 
ᐊᑐᖅᑕᐅᓂᕆᔭᖏᑦ ᐊᐅᓚᑦᑎᓂᕐᒧᑦ ᐊᒻᒪᓗ ᑖᒃᑯᐊ ᐱᓕᕆᒋᐊᓕᖏᑦ ᐱᑕᖃᖅᑎᑦᑎᓂᕐᒧᑦ ᓇᔪᖅᑲᓐᓂᕈᓐᓇᓕᓂᕐᒧᑦᒃ ᐱᓕᕆᐊᓕᐅᓂᕐᒥᑦ 
ᐊᒻᒪ ᐱᔨᑦᑎᖅᑕᓂᑦ ᐊᑐᓕᖅᑎᑕᐅᑦᑎᐊᕐᓗᑎ. 

ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ 45

          ᒐᕙᒪᑐᖃᒃᑯᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
13.1    ᐃᑲᔪᕐᓗᑎ ᑲᔪᓯᑎᑕᐅᖏᓐᓇᕐᓂᖓ ᓇᔪᖅᓯᑲᓐᓂᕈᓐᓇᓕᓂᕐᒧᑦ ᐱᓕᕆᐊᓕᐅᓂᕐᒥᑦ ᐊᒻᒪ ᐱᔨᑦᑎᖅᑕᓂᑦ ᐊᒻᒪ ᐊᑎᓪᓕᒋᐊᕐᓗᒋᑦ  
        ᐱᕋᔭᒃᑲᓐᓂᖃᑦᑕᖅᑐᑦ ᐃᓄᓐᓂᑦ ᐊᖑᑎᓂᑦ, ᒐᕙᒪᑐᖃᒃᑯᑦ ᐊᖏᕆᐊᓖᑦ ᑐᓂᓯᓗᑎ ᑐᑭᓯᒋᐊᕈᑎᓂᑦ ᑐᓂᓯᖃᑦᑕᓂᕐᒧᑦ ᐊᖏᕈᑎᓂᑦ  
        ᑲᓇᑕᒥ ᐊᕕᑦᑐᖅᓯᒪᔪᓂᑦ ᒐᕙᒪᓂᑦ ᐊᒻᒪ ᐃᓄᓐᓂᑦ ᐊᐅᓚᑦᑎᓂᖃᖅᑐᓂᑦ ᑎᒥᐅᔪᓂᑦ. ᑕᐃᒪᓐᓇᐃᑦᑐᑦ ᐊᖏᕈᑏᑦ ᐅᖃᖅᓯᒪᔭᕆᐊᓖᑦ  
        ᑐᑭᓯᒋᐊᕈᑎᓂᑦ ᑐᓂᓯᖃᑦᑕᓂᕐᒧᑦ ᐱᔾᔪᑎᖃᖅᑐᓂᑦ ᐃᓄᓐᓂᑦ ᓄᓇᑖᖃᑕᐅᓯᒪᔪᓂᑦ ᑎᒍᔭᐅᓯᒪᔪᓂᑦ ᐅᕝᕙᓘᓐᓃᑦ ᐊᓂᑎᑕᐅᔭᕆᐊᖃᕐᓂᖓ  
        ᒐᕙᒪᑐᖃᒃᑯᓐᓂ ᐊᒻᒪ ᑲᓇᑕᒥ ᐊᕕᑦᑐᖅᓯᒪᔪᓂᑦ ᐃᑲᔪᖅᑕᐅᕕᓐᓂᑦ ᐊᑐᖅᑕᐅᕙᑦᑐᓂᑦ ᐊᒻᒪ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO). 

13.2    ᐊᑦᑎᓪᓕᒋᐊᕐᓗᒋᑦ ᐱᕋᔭᒃᑲᓐᓂᖃᑦᑕᕐᓂᖏᑦ ᐃᓄᐃᑦ ᐊᖑᑎᑦ ᐊᒻᒪ ᓴᐳᒻᒥᓗᒋᑦ ᐋᓐᓂᑎᖅᑕᐅᓯᒪᔪᑦ ᐋᓐᓂᑎᖅᑕᐅᑲᓐᓂᖏᓪᓗᑎ, ᒐᕙᒪᑐᖃᒃᑯᑦ  
        ᐊᖏᖃᑎᖃᕆᐊᓖᑦ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᐅᖃᐅᔾᔨᒋᐊᕐᓗᑎ ᐊᒻᒪ ᐃᑲᔪᕐᓗᑎ ᐃᓚᒍᑕᖓ ᐃᑲᔪᖅᑕᐅᕕᓐᓄᑦ ᐱᔨᑦᑎᖅᑕᐅᔪᑦ  
        ᐃᓄᓐᓄᑦ ᐱᕋᔭᖃᑦᑕᖅᑐᓄᑦ ᒪᓕᑦᑐᒍ ᐃᓚᖓ 81 ᐅᑯᓇᓂ ᐃᑲᔪᖅᑕᐅᕕᓐᓂᑦ ᐊᒻᒪ ᖃᓄᐃᓐᓂᖃᕆᐊᖃᖅᑐᓂᑦ ᐊᓂᑎᑕᐅᔪᑦ ᐱᖁᔭᖅ,  
        ᐊᒻᒪᓗᑦᑕᐅᖅ ᑮᓇᐅᔭᑎᒍᑦ ᐃᑲᔪᖅᑕᐅᓂᖓ ᐊᑐᓕᖅᑎᑕᐅᓗᓂ ᐃᓚᒋᔭᐅᓕᒃᑲᓂᕐᓂᖏᓐᓄᑦ ᐸᕐᓇᐅᑎᓂᑦ ᑐᓂᔭᐅᔪᑦ ᐃᓄᐃᑦ ᓄᓇᓕᖏᓐᓄᑦ  
        ᐊᑖᓂ ᐃᓚᖓ 84 ᐅᑯᓇᓂ ᐱᖁᔭᖅ ᐱᖃᓯᐅᔾᔨᓂᖃᖅᑐᖅ ᐃᓪᓗᖃᖅᑎᑦᑎᓂᕐᒧᑦ ᐊᒻᒪ ᐊᓯᖏᑦ ᐱᔭᐅᔭᕆᐊᓖᑦ ᐱᕋᔭᑉᐸᑦᑐᓄᑦ.  

13.3    ᓄᖅᑲᑎᓪᓗᒍ ᑭᖑᕚᖏᓐᓅᖃᑦᑕᖅᑐᑦ ᐅᑎᖅᑕᖃᑦᑕᕐᓂᖏᑦ ᐋᓐᓂᖅᑎᕆᓂᕐᒥᑦ, ᒐᕙᒪᑐᖃᒃᑯᑦ ᓯᕗᓪᓕᐅᔾᔨᔭᕆᐊᓖᑦ ᐱᓕᕆᑎᑦᑎᓂᕐᒥᑦ  
        ᐋᓐᓂᖅᑎᕆᑎᑦᑕᕿᓕᑎᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᓂᑦ ᐱᓕᕆᐊᖃᓗᐊᖅᑐᑦ ᒪᒃᑯᑦᑐᓂ, ᐊᖑᑎᑦ ᐊᒻᒪ ᓱᕈᓰᑦ ᐊᖑᑎᑦ, ᐱᖃᓯᐅᑎᓗᑎ  
        ᑮᓇᐅᔭᖃᖅᑎᑦᑎᓗᑎ ᐊᑦᑐᐊᓂᖃᖅᑐᓄᑦ ᐃᓄᓐᓄᑦ ᑐᕌᖓᔪᑦ ᐱᓂᕆᐊᑦ ᐅᑯᑎᒎᓇ ᐊᕐᓇᐅᓂᑎᒍᑦ ᐊᖑᑕᐅᓂᖏᑎᒍᑦ ᐋᓐᓂᖅᑎᕆᓂᕐᒧᑦ  
        ᐸᕐᓇᐅᑦ ᐊᒻᒪᓗᑦᑕᐅᖅ ᓯᕗᓪᓕᐅᔾᔨᑎᑦᑎᓗᑎ ᒪᒃᑯᑦᑐᓂᑦ, ᐊᖑᑎᓂᑦ ᖑᒻᒪ ᓱᕈᓯᕐᓂ ᐊᖑᑎᓂᑦ ᑲᓇᑕᒥ ᒪᓕᒐᕐᒥ ᐱᓕᕆᐊᖃᖅᑐᓂ  
        ᐋᓐᓂᖅᑎᕆᓂᕐᒥᑦ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ, ᓂᕕᐊᖅᓯᐊᑦ, 2SLGBTQQIA+ ᐃᓄᐃᑦ ᐊᒻᒪ ᐃᓚᖏᑦ. 

13.4    ᐱᐅᓯᑎᒋᐊᕐᓗᒍ ᓇᔪᖅᓯᑲᓐᓂᕈᓐᓇᓕᓂᕐᒧᑦ ᐃᓄᓐᓂᑦ ᐊᖑᑎᓂᑦ ᐱᕋᔭᑉᐸᑦᑐᓂᑦ ᒐᕙᒪᑐᖃᒃᑯᑦ ᐃᑲᔪᖅᑕᐅᕕᖏᓐᓂ ᐊᑐᖅᑕᐅᔪᒥ ᐊᒻᒪ  
        ᐋᓐᓂᖅᑎᕆᑎᑦᑕᐃᓕᑎᑦᑎᓂᕐᒧᑦ ᐃᓄᓐᓂᑦ ᐊᕐᓇᓂᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ, ᒐᕙᒪᑐᖃᒃᑯᑦ ᐱᑕᖃᖅᑎᑦᑎᔭᕆᐊᓖᑦ  
        ᑎᒍᔭᐅᓯᒪᔪᑦᒻ ᐱᔪᓐᓇᕐᓗᑎ ᐊᑕᖏᕐᓗᒋᑦ ᓇᔪᖅᓯᑲᓐᓂᕈᓐᓇᓕᓂᕐᒧᑦ ᐱᓕᕆᐊᓕᐅᓂᕐᒥᑦ ᐊᒻᒪ ᐱᔨᑦᑎᖅᑕᓂᑦ ᒪᓕᒐᖅᑎᒍᑦ  
        ᐱᔪᓐᓇᖅᑎᑕᐅᕕᒋᔭᖏᓐᓂᑦ, ᐊᒻᒪᓗᑦᑕᐅᖅ ᐱᑕᖃᖅᑎᑦᑎᓗᑎ ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪ ᐅᑭᐅᑕᖅᑐᒥ ᒐᕙᒪᖏᑦ ᐊᒻᒪ ᐃᑲᔪᖅᑕᐅᓕᕆᔩᑦᒻ  
        ᐊᑐᖅᑕᖏᑦ ᓈᒻᓪᒪᓪᓗᑎ ᐊᒻᒪ ᒪᑭᒪᑎᑕᔅᓴᐅᔪᓂ ᑮᓇᐅᔭᖃᖅᑎᑕᐅᓂᕐᒧᑦᒻ ᐊᐅᓚᓗᒍ ᐃᓄᓐᓄᑦ ᑐᕌᖓᔪᑦ ᓇᔪᖅᓯᑲᓐᓂᕈᓐᓇᓕᓂᕐᒧᑦ  
        ᐱᓕᕆᐊᓕᐅᓂᕐᒥᑦ ᐊᒻᒪ ᐱᔨᑦᑎᖅᑕᓂᑦ. 

13.5    ᐃᑲᔪᕐᓗᒋᑦ ᓇᔪᖅᓯᑲᓐᓂᕈᓐᓇᓕᓂᕐᒧᑦ, ᐊᒻᒪ ᐊᑦᑎᓪᓕᒋᐊᕐᓗᒍ ᐱᕋᔭᒃᑲᓂᖅᐸᑦᑐᑦ ᐃᓄᓐᓂᑦ ᐊᖑᑎᓂᑦ ᐅᑎᖅᐸᓪᓕᐊᓂᖃᖅᑐᑦ ᓄᓇᓕᖏᓐᓄᑦ  
        ᐃᑲᔪᖅᑕᐅᕕᓐᓂ ᐊᑐᖅᑕᐅᔪᓂᑦ, ᒐᕙᒪᑐᖃᒃᑯᑦ ᐱᓕᕆᑎᑦᑎᔭᕆᐊᓖᑦ ᐃᓗᐊᓂ ᐊᒻᒪ ᑲᔪᓰᓐᓇᖅᑐᒥ ᐃᑲᔪᕐᓂᖃᖅᑎᑦᑎᓗᑎ ᐃᓚᒍᑕᖓᓄ  
        ᐊᓂᕙᓪᓕᐊᔪᓄᑦ ᐃᓪᓗᓄᑦ ᐊᒻᒪ ᐊᐅᓪᓛᐸᓪᓕᐊᓂᕐᒧᑦ ᐃᓪᓗᓕᕆᓂᕐᒧᑦ ᐃᓄᐃᑦ ᓄᓇᓕᖏᓐᓂᑦ. 

ᐃᓚᒋᔭᔭᐅᑎᑕᐅᓂᖏᑦ ᐃᓐᓇᐃᑦ ᐊᖑᑎᑦ ᐊᒻᒪ  
ᐊᖑᑏᑦ ᐋᓐᓂᖅᑎᕆᑎᑦᑕᐃᓕᓂᕐᒧᑦ ᐱᓕᕆᐊᑎᒍᑦ 
ᐱᕈᖅᑎᑦᑎᕙᓪᓕᐊᔪᓂᑦ ᒪᒥᓴᓂᕐᒧᑦ ᐊᒻᒪ 
ᖃᓄᐃᖏᑎᐊᕐᓂᓴᓂᑦ ᖃᓄᐃᔾᔪᓯᖃᓂᕐᒧᑦ  
ᐊᒻᒪ ᖃᓄᐃᓘᖃᑦᑕᓂᕐᒧᑦ ᐃᓚᒋᔭᐅᑎᓪᓗᒋᑦ  
ᐋᖅᑭᒍᑎᒧᑦ ᓄᖅᑲᑎᓪᓗᒍ ᐊᕐᓇᐅᓂᖓᓄ  
ᐊᖑᑕᐅᓂᖓᓄᑦ ᐋᓐᓂᖅᑎᕆᓂᐅᔪᖅ.

ᑭᒻ ᑳᒻᐳᓪ ᒪᒃᓚᐃᓐ Hᐊᐱ ᕚᓕ−ᒎᔅ ᐸᐃ MMIWG ᓈᓚᖕᓂᖃᖅᑐᓂᑦ.

          ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᑐᑭᒧᐊᖅᑎᑕᐅᔪᑦ  
    ᖃᓄᐃᓕᓯᒋᐊᕈᑏᑦ 

13.6    ᐱᐅᓯᑎᒋᐊᕐᓗᒍ ᓇᔪᖅᓯᑲᓐᓂᕈᓐᓇᓕᓂᕐᒧᑦ ᐃᓄᓐᓂᑦ ᐊᖑᑎᓂᑦ ᐱᕋᔭᑉᐸᑦᑐᓂᑦ ᐊᒻᒪ ᐋᓐᓂᖅᑎᕆᑎᑦᑕᐃᓕᓂᕐᒧᑦ  
        ᐃᓄᓐᓂᑦ ᐊᕐᓇᓂᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ  
        ᐋᖅᑭᔅᓯᔭᕆᐊᓖᑦ ᐱᑕᖃᖏᓗᐊᖅᑐᓂᑦ ᐱᓕᕆᔭᐅᔪᑦ ᐊᐅᓚᑕᐅᓂᓐᓄᑦ ᐊᒻᒪ ᐊᑐᓕᖅᑎᑕᐅᓂᖏᓐᓄᑦ ᐱᓕᕆᒋᐊᓕᖏᑦ  
        ᐊᑖᓂ ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪ ᐅᑭᐅᑕᖅᑐᒥ ᐃᑲᔪᖅᑕᐅᕕᓐᓄᑦ ᒪᓕᒐᖅ ᑎᒍᔭᐅᓯᒪᔪᑦ ᐱᑕᖃᖅᑎᓪᓗᒋᑦ  
        ᐱᔭᔅᓴᐅᓂᖏᓐᓄᑦ ᐊᑕᖏᕐᓗᒋᑦ ᐃᓄᓐᓄᑦ ᑐᕌᖓᔪᑦ ᓇᔪᖅᓯᑲᓐᓂᕈᓐᓇᓕᓂᕐᒧᑦ ᐱᓕᕆᐊᓕᐅᓂᕐᒧᑦ ᐊᒻᒪ  
        ᐱᔨᑦᑎᖅᑕᓄᑦ ᒪᓕᒐᖅᑎᒍᑦ ᐱᔪᓐᔾᓇᖅᑎᑕᐅᔪᑦ. 

13.7    ᐃᑲᔪᕐᓗᑎ ᓄᖅᑲᑎᓪᓗᒍ ᐊᕐᓇᐅᓂᖏᑎᒍᑦ ᐊᖑᑕᐅᓂᖏᑎᒍᑦ ᐋᓐᓂᖅᑎᕆᓂᕐᒥᑦ, ᐃᓕᓐᓂᐊᕐᓂᓕᕆᓂᕐᒧᑦ  
        ᐱᔨᑦᑎᖅᑕᓄᑦ ᑎᒥᐅᔪᑦ ᐃᓄᐃᑦ ᓄᓇᖓᓐᓂ ᓴᓇᒋᐊᓖᑦ ᑲᔪᓯᑦᑎᐊᖅᓯᒪᔪᓂᑦ ᐱᓕᕆᐊᓂᑦ ᓲᕐᓗ “ᐱᐅᔪᖅ  
        ᐊᑦᑐᖅᑕᐅᔪᖅ/ᐱᐅᖏᑦᑐᖅ ᐊᑦᑐᖅᑕᐅᔪᖅ” ᐱᓕᕆᐊᖅ ᐊᐅᓚᑕᐅᔪᖅ ᓄᓇᕕᒃᒥ, ᐊᑐᖅᑐᑎᑦ ᖃᐅᔨᔭᐅᓯᒪᔪᓂᑦ  
        ᑐᓐᖓᕕᖏᓐᓂ ᐱᐅᓛᓂᑦ ᐊᑐᖅᑕᐅᕙᑦᑐᓂᑦ ᐋᓐᓂᖅᑎᕆᑎᑦᑕᕿᓕᑎᑦᑎᓂᕐᒧᑦ ᓇᓗᓇᐃᖅᑕᐅᔪᑦ ᓯᓚᕐᔪᐊᒥ  
        ᐋᓐᓂᐊᖃᕐᓇᖏᑦᑐᓕᕆᔩᑦ ᑲᑐᔾᔨᖃᑎᒌᖓ ᐊᒻᒪ ᐊᑐᓕᖅᑎᑕᐅᓂᖓᓄᑦ ᐃᓕᓐᓂᐊᕕᒻᒥ ᑐᓐᖓᕕᓖᑦ ᕿᑎᖓᓄᐊᓂᕐᒧᑦ  
        ᐱᓕᕆᐊᖃᓗᐊᖅᑐᑦ ᐱᓕᕆᐊᖃᓂᕐᒥᑦ ᐊᖑᑕᐅᓂᖏᑦ ᐊᕐᓇᐅᓂᖏᑦ, ᐃᓅᖃᑎᒌᓐᓂᕐᒧᑦ ᐊᑐᖅᑕᐅᒐᔪᑦᑐᑦ ᐊᒻᒪ  
        ᖃᓄᐃᔾᔪᓯᖏᑦ ᖃᓂᒋᔭᖏᓐᓂ 2SLGBTQQIA+ ᐃᓄᐃᑦ, ᐊᐃᑉᐸᖃᖃᑦᑕᕐᓂᖅ ᐋᓐᓂᖅᑎᕆᓂᕐᒥᑦ ᐊᒻᒪ  
        ᖁᓄᔪᓐᓂᐊᓂᕐᒧᑦ ᐋᓐᓂᑎᖅᑕᐅᔪᑦ, ᓄᐊᖁᖏᓐᓅᓗᐊᓚᐅᖅᑎᓐᓇᒋᑦ ᓱᕈᓯᕐᓂᑦ ᐊᒻᒪ ᒪᒃᑯᑦᑐᓂᑦ. 

13.8    ᐃᑲᔪᕐᓗᑎ ᐊᑐᖅᑕᐅᑕᐃᓕᑎᑦᑎᓗᑎ ᐃᓄᓐᓄᑦ ᒪᒃᑯᑦᑐᓄᑦ ᐊᒻᒪ ᓱᕈᓯᕐᓄ ᐊᖑᑎᓄᑦ ᐱᓇᓱᐊᖅᑎᐅᓂᕐᒧᑦ  
        ᐋᓐᓂᖅᑎᕆᓂᕐᒥᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᓯᕗᓪᓕᐅᔾᔨᔭᕆᐊᓖᑦ ᐱᓕᕆᑎᑦᑎᓂᕐᒥᑦ  
        ᐃᓚᒋᔭᐅᑎᑦᑎᔪᓂᑦ ᐃᓄᓐᓂᑦ ᒪᒃᑯᑦᑐᓂᑦ ᐊᒻᒪ ᓱᕈᓯᕐᓂ ᐊᖑᑎᓂᑦ ᐊᖑᕋᒥ ᐋᓐᓂᖅᑎᕆᑎᑦᑕᐃᓕᓂᕐᒧᑦ,  
        ᓂᖓᐅᒪᓂᕐᒧᑦ ᐊᐅᓚᑦᑎᓂᕐᒥᑦ ᐊᒻᒪ ᖃᐅᔨᒪᓂᐅᔪᑦ ᖃᓄᐃᖏᑎᐊᖅᑐᓂ ᐊᐃᑉᐸᕇᓐᓂᕐᒥᑦ, ᐱᖃᓯᐅᑎᓪᓗᑎ  
        ᐃᓕᓐᓂᐊᕐᕕᒃ−, ᓄᓇᓕᐅᔪᖅ− ᐊᒻᒪ ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᐱᓕᕆᐊᔅᓴᐃᑦ, ᐱᓕᕆᐊᑦ ᐊᒻᒪ ᐱᓕᕆᔭᐅᔪᑦ.  

          ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
13.9    ᐱᓇᓱᐊᖅᑎᐅᔪᑦ ᐋᓐᓂᖅᑎᕆᓂᕐᒥᑦ ᐸᓯᔭᔅᓴᐅᓂᖏᓐᓄᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO)  
        ᐊᑐᓕᖅᑎᑦᑎᔭᕆᐊᓖᑦ ᐊᑐᐊᒐᕐᓂᑦ ᐱᖁᔨᓇᖏᔾᔪᑎᓂᑦ ᐋᓐᓂᖅᑎᕆᖃᑦᑕᖅᑐᓄᑦ ᑎᒍᒥᐊᓂᕐᒧᑦ ᓯᕗᓕᖅᑎᐅᓂᕐᒧᑦ  
        ᐃᖅᑲᓇᐃᔮᓂᑦ, ᐱᖃᓯᐅᑎᓗᒋᑦ ᑕᑯᔅᓴᐅᔪᓂᑦ ᓇᓗᓇᐃᔭᕐᓗᒋᑦ ᓈᒻᒪᒋᔭᐅᖏᑦᑐᑦ ᖃᓄᐃᓘᖃᑦᑕᕐᓂᐅᔪᑦ ᐊᒻᒪ  
        ᐱᓕᕆᔭᐅᔪᑦ ᐃᖅᑲᓇᐃᔮᒧᑦ ᓇᓗᓇᐃᔭᖅᓯᒪᓂᖏᑦ ᐊᒻᒪ ᓂᕈᐊᕈᓐᓇᓂᕐᒧᑦ ᐱᔪᓐᓇᖅᓐᑎᑕᐅᓂᖓ ᖃᓄᐃᑑᓂᖓ. 

13.10   ᐃᓕᓴᕆᓗᒋᑦ ᐊᒻᒪ ᐃᑲᔪᕐᓗᒋᑦᐊᖑᑏᑦ ᐊᒻᒪ ᑲᑐᔾᔨᖃᑎᒌᑦ ᐱᐅᔪᓂᑦ ᑐᓂᓯᓂᖃᖅᑐᑦ ᐋᓐᓂᖅᑎᕆᑎᑦᑕᕿᓕᑎᑦᑎᓂᕐᒥᑦ  
        ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ ᐊᒻᒪ ᐃᑲᔪᓂᕐᒧᑦ ᖃᓄᐃᖏᑎᐊᖅᑐᓂᑦ ᐃᓚᒌᓂᑦ,  
        ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᖃᓄᓕᓯᒋᐊᕆᐊᓖᑦ ᐃᓕᓴᕆᔭᐅᓂᖃᕐᓗᑎ ᐊᒻᒪ ᐃᑲᔪᖅᑕᐅᓗᑎ ᑕᐃᒪᓐᓇᐃᑦᑐᑦ  
        ᐃᓄᑦ ᐊᒻᒪ ᑲᑐᔾᔨᖃᑎᒌᑦ.  

13.11   ᐃᑲᔪᕐᓗᒋᑦ ᐃᖅᑲᓇᐃᔮᖑᔪᑦ ᓄᓇᓕᒻᒧᑦ ᐊᐅᓚᑕᐅᔪᑦ ᑲᑐᔾᔨᖃᑎᒌᑦ ᐱᓕᕆᐊᖃᓗᐊᖅᑐᑦ ᒪᒥᓴᓂᕐᒥᑦ ᐊᒻᒪ  
        ᖃᓄᐃᖏᑎᐊᓂᕐᒧᑦ ᐱᕙᓪᓕᐊᑎᑦᑎᓂᕐᒥᑦ ᐊᖑᑎᓂᑦ ᐊᒻᒪ ᓱᕈᓯᕐᓂᑦ ᐊᖑᑎᓂᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ  
        ᐱᓕᕆᑎᑦᑎᔭᕆᐊᓖᑦ, ᖃᖓᑐᐃᓐᓇᒃᑯᑦ ᓈᒻᓪᒪᑎᓪᓗᒍ, ᓴᖅᑭᔮᖅᑎᑦᑎᓂᕐᒥᑦ ᐊᒻᒪ ᐃᑲᔪᓂᕐᒥᑦ ᑕᐃᒪᐃᑦᑐᓂᑦ  
        ᐱᓕᕆᐊᓂᑦ ᐊᒻᒪ ᐱᓕᕆᔭᐅᔪᓂᑦ.  

13.12   ᐃᑲᔪᕐᓗᒋᑦ ᐊᑎᓪᓕᒋᐊᕐᓗᒋᑦ ᐱᕋᔭᒃᑲᓐᓂᖃᑦᑕᖅᑐᑦ ᐊᒻᒪ ᐃᑲᔪᕐᓗᒋᑦ ᓇᔪᖅᓯᑲᓐᓂᕈᓐᓇᓕᓂᕐᒧᑦ ᐊᒻᒪ ᒪᒥᓴᓂᕐᒧᑦ  
        ᐃᓄᓐᓂᑦ ᐊᖑᑎᓂᑦ ᐅᑎᖅᑎᓪᓗᒋᑦ ᓄᓇᓕᖏᓐᓄᑦ ᐃᑲᔪᖅᑕᐅᕕᓐᓂᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ  
        ᐱᓕᕆᖃᑎᖃᕆᐊᓖᑦ ᐱᔨᑦᑎᕋᐅᑎᖃᖅᑎᑦᑎᔪᓂᑦ ᓴᓐᖑᑦᑎᒋᐊᕐᓗᒍ ᐃᑲᔪᖅᑕᐅᓂᐅᔪᑦ ᐱᕋᔭᑉᐸᑦᑐᓄᑦ ᐊᒻᒪ  
        ᐃᑲᔪᑐᕐᓗᒋᑦ ᑲᔪᓯᑎᑕᐅᓂᖏᓐᓄᑦ ᐊᑦᑐᐊᓂᓖᑦ ᐱᔨᑦᑎᕋᐅᑎᑦ ᐊᒻᒪ ᐱᔭᔅᓴᐅᓂᖏᑦ ᐊᑦᑐᐊᓂᓕᓐᓄᑦ  
        ᐃᑲᔪᖅᑕᐅᓂᕐᒧᑦ, ᐱᖃᓯᐅᑎᓪᓗᑎ ᐊᐅᓪᓛᐸᓪᓕᐊᓂᖅ ᐊᒻᒪ ᐊᓂᓂᐊᓕᖅᑐᓄᑦ ᐃᓪᓗᖃᖅᑎᑕᐅᓂᖅ. 



48 ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ

 
ᐃᓚᒌᓂᑦ ᐋᓐᓂᖅᑎᕆᓂᖅ 
ᒪᓕᒐᐃ, ᐊᑐᐊᒐᐃᑦ ᐊᒻᒪ ᐊᑐᖅᑕᐅᔭᕆᐊᓖᑦ ᐱᔾᔪᑎᖃᕋᓱᐊᖅᑐᑦ ᑐᑭᒧᐊᖅᑎᑦᑎᓗᑎ ᐅᐸᑦᑕᐅᖄᖅᑐᑦ 
ᕿᑎᖓᓄᐊᕐᓂᖏᓐᓄᑦ ᐊᒻᒪ ᖃᓄᐃᓕᓯᒋᐊᕐᓂᐅᔪᑦ ᐃᓚᒌᓂᑦ ᐋᓐᓂᖅᑎᕆᓂᕐᒥᑦ ᐊᒻᒪ ᐋᓐᓂᖅ -
ᑎᕆᖃᑦᑕᓂᕐᒥᑦ ᐊᒻᒪᓗᑦᑕᐅᖅ ᐃᑲᔪᕐᓗᒋᑦ ᓴᐳᒻᒥᓗᒋᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 
2SLGBTQQIA+ ᐃᓄᐃᑦ ᑕᐃᒪᐃᑕᐅᒐᔪᖃᑦᑕᖏᑦᑐᑦ.  

 
ᐃᓚᒌᓂᑦ ᐋᓐᓂᖅᑎᕆᖃᑦᑕᕐᓂᖅ ᕿᑎᖓᓄᐊᓂᕐᒧᑦ ᒪᓕᒐᐃᑦ ᐱᑕᖃᖅᑐᑦ ᐃᓄᐃᑦ ᓄᓇᖓᓐᓂ, ᑭᓯᐊᓂ ᒪᓕᑦᑕᐅᔭᕆᐊᓕᓐᓄᑦ ᓴᓇᕐᕈᑏᑦ 
ᐱᑕᖃᖅᑎᑕᐅᔪᑦ ᑕᐃᒪᐃᑦᑐᒧᑦ ᒪᓕᒐᕐᒧᑦ — ᐱᖃᓯᐅᑎᓪᓗᑎ ᑐᐊᕕᕐᓇᖅᑐᒥᑦ ᓴᐳᒻᒥᔭᐅᓂᖓᓄᑦ ᑎᓕᓯᔾᔪᑏᑦ — ᓴᓐᖓᑦᑎᑕᐅᔭᕆᐊᓕᒃ 
ᐱᐅᓯᑎᒋᐊᖅᑕᐅᓗᓂ ᐊᑐᑦᑎᐊᕐᓂᖓ.  

ᑕᕝᕙᓂᔅᓴᐃᓐᓇᖅᓐ ᐊᑕᐅᑦᑎᒃᑯᑦ, ᑲᓇᑕᒥ ᒪᓕᒐᐃᑦ ᐱᑕᖃᕆᐊᖃᖅᑎᑕᐅᔪᑦ ᐃᑲᔪᕐᓗᑎ ᐊᐅᓚᑦᑎᓗᓂ ᐊᒻᒪ ᐱᐅᓯᑎᒋᐊᕐᓗᒋᑦ 
ᐅᐸᑦᑕᐅᖅᑳᖃᑦᑕᖅᑐᑦ ᕿᑎᖓᓄᐊᓂᕐᒧᑦ ᐊᒻᒪ ᖃᓄᐃᓕᓯᒋᐊᕐᓂᖏᑦ ᐃᓚᒌᓂᑦ ᐋᓐᓂᖅᑎᕆᓂᕐᒧᑦ, ᐃᑲᔪᕐᓗᒋᑦ ᖃᐅᔨᔭᐅᓯᒪᔪᒥᑦ 
ᑐᓐᖓᓂᖃᖅᑐᓂᑦ ᐋᓐᓂᖅᑎᕆᑎᑦᑕᕿᓕᑎᑦᑎᓂᕐᒧᑦ ᐊᑐᖅᑕᐅᔪᑦ, ᐊᒻᒪ ᒪᑐᓗᒋᑦ ᐊᑐᐊᒐᕐᓂᑦ ᖃᐅᔨᒪᔭᐅᖏᑦᑐᑦ ᐃᓗᐊᓂ ᐊᒻᒪ 
ᒐᕙᒪᖃᕐᕕᐅᔪᓂᑦ ᓴᖅᑮᕙᑦᑐᑦ ᐊᑦᑕᓇᕈᓐᓇᕐᓂᖓᓄᑦ ᐋᓐᓂᖅᑎᕆᓂᕐᒧᑦ.  

ᒐᕙᒪᑐᖃᒃᑯᑦ−, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ−, ᐊᒻᒪ ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ ᐊᑦᑐᐊᓂᓕᓐᓄᑦ ᐃᓚᒌᓂᑦ 
ᐋᓐᓂᖅᑎᕆᓂᕐᒧᑦ ᐱᓕᕆᐊᖃᓗᐊᖅᑐᑦ ᐱᐅᓯᑎᒋᐊᖅᑕᐅᓂᖏᓐᓄᑦ ᐱᔭᔅᓴᐅᓂᖏᓐᓄᑦ ᓴᓇᕐᕈᑏᑦ ᐊᒻᒪ ᑭᓱᓕᕆᔾᔪᑏᑦ 
ᐱᑕᖃᕆᐊᖃᖅᑎᑕᐅᔪᑦ ᐃᑲᔪᕐᓗᓂ ᐋᓐᓂᖅᑎᕆᑎᑦᑕᐃᓕᑎᑦᑎᓂᕐᒥᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᐃᑦ 
ᒪᑐᔭᐅᓗᑎ ᒪᓕᒐᐃᑦ ᐊᒻᒪ ᐊᑐᐊᒐᐃᑦ ᖃᐅᔨᒪᔭᐅᖏᑦᑐᑦ ᑐᓂᓯᓂᖃᖅᑐᑦ ᐊᑦᑕᓇᕈᓐᓇᓂᕐᖓᓄᑦ ᐋᓐᓂᖅᑎᕆᓂᕐᒥᑦ.  

ᐃᓚᒋᐊᕐᓗᒍ, ᖃᓄᐃᓕᓯᒋᐊᕈᑏᑦ ᐱᓕᕆᐊᖃᓗᐊᖅᑐᑦ ᕿᒥᕐᕈᔭᐅᔭᕆᐊᖃᕐᓂᖏᓐᓄᑦ ᐊᒻᒪ ᐱᐅᓯᑎᒋᐊᖅᑕᐅᓗᑎ ᒪᓕᒐᐃᑦ ᐊᒻᒪ 
ᐊᑐᐊᒐᕐᓄᑦ ᓴᓇᕐᕈᑏᑦ ᑐᕌᖓᑎᑕᐅᔪᑦ ᐃᑲᔪᕐᓗᑎ ᕿᑎᖓᓄᐊᕐᓗᑎ ᐃᓗᐊᓂ ᐊᒻᒪ ᐃᓚᒌᓂᑦ ᐋᓐᓂᖅᑎᕆᑎᑦᑕᐃᓕᓂᕐᒥᑦ.  

ᑭᖑᓪᓕᖅᐹᒥ, ᖃᓄᐃᓕᓯᒋᐊᕈᑏᑦ ᐱᓕᕆᐊᖃᓗᐊᕐᒥᔪᑦ ᐱᔭᐅᔭᕆᐊᖃᕐᓂᖓ ᐃᑲᔪᖅᑕᐅᓂᖏᑦ ᐊᖏᔪᖅᑳᕆᔭᐅᔪᑦ ᐊᒻ ᐊᐅᓪᓛᖅᑕᐅᓂᖓ 
ᐊᖏᔪᖅᑳᖑᓂᕐᒧᑦ ᐊᔪᖏᓐᓂᐅᔪᑦ ᐱᕈᑦᑎᒍᓐᓇᓂᐊᕐᓗᒍ ᖃᓄᐃᖏᑎᐊᖅᑐᑦ ᐃᓚᒌᑦ.  

14



ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐅᑯᓄᖓ ᑭᓐᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ 2SLGBTQQIA+ ᐃᓄᓐᓄᑦ 49

          ᒐᕙᒪᑐᖃᒃᑯᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
14.1    ᐃᑲᔪᕐᓗᒋᑦ ᐊᑕᖐᔪᓂᑦ, ᐊᐅᓚᓂᖃᑦᑎᐊᖅᑐᒥ ᐊᒻᒪ ᐊᑐᕐᓂᖃᑦᑎᐊᖅᑐᒥ ᖃᓄᐃᓕᒋᐊᕐᓂᐅᔪᓂᑦ ᐊᖏᕋᒥ ᐋᓐᓂᖅᑎᕆᓂᕐᒧᑦ,  
        ᑯᔭᓐᓂᒃᑯᑦ ᓂᐅᕕᐊᔅᓴᐅᑎᑦᑎᓂᕐᒥᑦ, ᐊᐃᑉᐸᖃᖃᑦᑕᕐᓂᖅ ᐋᓐᓂᕐᑎᕆᓂᕐᒧᑦ ᐊᒻᒪ ᒪᓕᔅᓴᖃᑦᑕᓐᓂᖅ, ᒐᕙᒪᑐᖃᒃᑯᑦ  
        ᐱᓕᕆᖃᑎᖃᕆᐊᓖᑦ ᐃᓄᓐᓂᑦ ᐊᒻᒪ ᐊᓯᖏᓐᓂ ᓄᓇᖃᖅᑳᖅᓯᒪᔪᓂᑦ ᐃᓄᖏᓐᓂ ᐱᕙᓪᓕᐊᑎᑕᐅᓂᖓᓄᑦ ᑲᓇᑕᒥ ᒪᓕᒐᖅ  
        ᐱᓕᕆᐊᖃᖅᑐᑦ ᑖᒃᑯᓂᖓ ᐋᓐᓂᖅᑎᕆᓂᐅᔪᓂᑦ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ, 2SLGBTQQIA+ ᐃᓄᐃᑦ ᐊᒻᒪ ᐃᓚᖏᑦ.  
        ᑖᓐᓇ ᒪᓕᒐᕐᒧᑦ ᐱᓕᕆᔭᐅᔪᖅ ᓴᖅᑭᕆᐊᓕᒃ ᐃᓚᒍᑕᖓᓂ ᒐᕙᒪᑐᖃᒃᑯᑦ ᑭᓱᓕᕆᔾᔪᑎᖏᓐᓂ ᑲᔪᖏᖅᓴᐃᓗᑎ ᓄᓇᓕᒻᒧᑦ  
        ᐊᐅᓚᑕᐅᔪᑦ ᖃᓄᐃᓕᓯᒋᐊᕐᓂᐅᔪᑦ ᐱᓕᕆᐊᖑᓂᖓᓄᑦ ᐋᓐᓂᖅᑎᕆᓂᖅ, ᐃᓪᓗᖃᖅᑎᑦᑎᓂᕐᒧᑦ ᓴᐳᒻᒥᑦᑎᓂᕐᒧᑦ ᐆᒪᓯᒪᔪᓄᑦ,  
        ᑮᓇᐅᔭᖃᖅᑎᑕᐅᓂᖏᑦ ᐃᑲᔪᖅᑐᐃᓂᖃᖅᑐᑦ ᐊᒻᒪ ᖁᓄᔪᓐᓂᐊᖅᑕᐅᓯᒪᔪᓄᑦ ᑐᐊᕕᕐᓇᖅᑐᓄᑦ ᐱᓕᕆᕖᑦ, ᐊᒻᒪᓗᑦᑕᐅᖅ  
        ᐱᖅᑯᓯᑎᒍᑦ — ᐊᒻᒪ ᐅᖃᕈᓐᓇᖅᑕᖏᑎᒍᑦ ᓇᓗᓇᐃᖅᓯᒪᔪᓄᑦ ᐱᔨᑦᑎᖅᑕᐅᔪᑦ. 

14.2    ᓇᓗᓇᐃᕐᓗᒍ ᑖᒃᑯᐊ ᐃᓄᐃᑦ ᐊᔾᔨᒌᑎᑕᐅᔪᓂᑦ ᐱᔪᓐᓇᕐᓗᑎ ᐊᑐᐃᓐᓇᐅᔪᓂᑦ ᐃᓚᒌᓂᑦ ᐋᓐᓂᖅᑎᕆᑎᑦᑕᕿᓕᓂᕐᒧᑦ ᐱᓕᕆᐊᓂᑦ,  
        ᐱᔨᑦᑎᖅᑕᓂᑦ ᐊᒻᒪ ᑮᓇᐅᔭᖃᖅᑎᑕᐅᓂᕐᒧᑦ, ᒐᕙᒪᑐᖃᒃᑯᑦ ᐊᖏᓪᓕᒋᐊᕆᐊᓕᖏᑦ ᐱᔪᓐᓇᖅᑎᑕᐅᔪᑦ ᓄᓇᖃᖅᑳᖅᓯᒪᔪᓕᕆᔨᒃᑯᑦ  
        ᑲᓇᑕᒥ ᐃᓚᒌᓂᑦ ᐋᓐᓂᖅᑎᕆᑎᑦᑕᐃᓕᓂᕐᒧᑦ ᐱᓕᕆᐊᖅ ᐱᖃᓯᐅᔾᔨᓗᑎ ᖃᓄᐃᑦᑐᒡᒍᑕᐅᓂᖏᓐᓄᑦ ᑐᓐᖓᓂᖃᖅᑐᑦ  
        ᐃᑲᔪᖅᑕᐅᓂᖏᓐᓄᑦ ᐃᓄᐃᑦ. 

14.3    ᐊᑐᖅᑕᐅᒐᔪᖃᑦᑕᕈᓐᓃᑎᓪᓗᒍ ᐊᖏᕋᒥ ᐋᓐᓂᖅᑎᕆᓂᐅᔪᖅ ᐊᒻᒪ ᓴᖅᑭᔮᖅᑎᓪᓗᒍ ᖃᓄᐃᖏᑎᐊᖅᑐᑦ ᐃᓚᒌᑦ ᐊᒻᒪ ᐊᐃᑉᐹᕆᓐᓂᕐᒧᑦ  
        ᐃᓄᐃᑦ ᓄᓇᖓᓐᓂ, ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᔭᕆᐊᓖᑦ ᓴᓇᓯᒪᓂᖓᓄᑦ ᐊᒻᒪ ᐊᑐᓕᖅᑎᑕᐅᓂᖓᓄᑦ ᐊᒥᓱᓄᑦ ᐊᕐᕌᒍᓄᑦ  
        ᐃᓄᓐᓂᑦ ᐃᓕᓐᓂᐊᑎᑦᑎᓂᕐᒧᑦ ᓴᖅᑭᔮᖅᑎᑦᑎᓂᕐᒧᑦ ᑐᕌᖅᑐᓂᑦ ᐃᓄᓐᓄᑦ ᐊᖑᑎᓄᑦ ᐊᒻᒪ ᓱᕈᓯᕐᓄᑦ ᐊᖑᑎᓄᑦ, ᐊᒻᒪᓗᑦᑕᐅᖅ  
        ᐊᕐᓇᐃᑦ ᐊᒻᒪ ᓂᕕᐊᖅᓯᐊᑦ. 

Une législation nationale  
et d’autres outils sont  
nécessaires pour améliorer  
les réponses à la violence  
familiale et pour les mesures  
de prévention.

ᐃᓐᓇᑐᖃᖅ ᒫᓂᑲ ᐅᒋᐅᒃ ᐃᓚᒋᔭᐅᖃᑕᐅᓚᐅᖅᑐᖅ MMIWG ᓈᓚᖕᓂᖃᖅᑐᓂᑦ ᑲᖏᕐᖠᓂᖅ, ᓄᓇᕗᑦ.

          ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᑐᑭᒧᐊᖅᑎᑕᐅᔪᑦ  
    ᖃᓄᐃᓕᓯᒋᐊᕈᑏᑦ 

14.4    ᐱᐅᓯᑎᒋᐊᕐᓗᒍ ᐊᑐᑦᑎᐊᕐᓂᖓ ᐃᓚᒌᓂᑦ ᐋᓐᓂᖅᑎᕆᖃᑦᑕᕐᓂᖅ ᕿᑎᖓᓄᐊᓂᕐᒧᑦ ᒪᓕᒐᐃᑦ, ᒐᕙᒪᖏᑦ ᓄᓇᑦᓯᐊᖅ,  
        ᓄᓇᕗᑦ, ᐊᒻᒪ ᓂᐅᐸᐅᓐᓛᓐ ᐊᒻᒪ ᓛᐸᑐᐊ ᐋᖅᑭᒋᐊᖅᓯᔭᕆᐊᓖᑦ ᒪᓕᒐᕐᓂᑦ ᓴᓐᖓᑦᑎᒋᐊᕐᓗᒋᑦ ᐃᓚᒍᑕᖏᑦ ᑐᕌᖓᔪᑦ  
        ᓴᐳᒻᒥᑦᑎᓂᕐᒧᑦ ᐊᒻᒪ ᐃᑲᔪᓂᕐᒧᑦ ᐋᓐᓂᑎᖅᑕᐅᓯᒪᔪᓂᑦ ᐋᓐᓂᑎᖅᑕᐅᓂᕐᒧᑦ, ᐊᒻᒪᓗᑦᑕᐅᖅ ᓴᖅᑭᑎᓪᓗᒍ ᓄᑖᑦ  
        ᐃᓚᒍᑕᖏᑦ ᐱᓕᕆᐊᖃᖅᑐᑦ ᐱᔾᔪᑎᒋᒋᐊᓐᖓᖅᑕᖏᑦ ᐋᓐᓂᖅᑎᕆᓂᕐᒧᑦ ᐊᒻᒪ ᐃᑲᔪᕐᓗᑎ ᐱᕋᔭᑉᐸᑦᑐᓂᑦ  
        ᓯᕗᓂᔅᓴᒥᑦ ᑕᐃᒪᐃᓘᒃᑲᓐᓂᖁᓇᒋᑦᒻ ᐋᓐᓂᖅᑎᕆᑎᑦᑕᕿᓕᓂᕐᒥᑦ. 

14.5    ᐃᑲᔪᕐᓗᒋᑦ ᐃᓚᒌᓂᑦ ᐋᓐᓂᖅᑎᕆᑎᑦᑕᐃᓕᓂᕐᒥᑦ ᓄᓇᕕᒃᒥ, ᒐᕙᒪᖓᑦ ᑯᐸᐃᒃ ᐊᑐᓕᖅᑎᑦᑎᔭᕆᐊᓖᑦ ᐃᓚᒌᓂᑦ  
        ᐋᓐᓂᖅᑎᕆᓂᕐᒧᑦ ᒪᓕᒐᕐᓂᑦ ᐱᑕᖃᖅᑎᑦᑎᔪᓂᑦ ᐊᐅᓚᓂᖏᓐᓂᑦ ᓴᐳᒻᒥᔭᐅᓂᖏᓐᓄᑦ ᐋᓐᓂᑎᖅᑕᐅᓯᒪᔪᑦ  
        ᐃᓚᒌᓂᑦ ᐋᓐᓂᖅᑎᕆᓂᕐᒥᑦ. 

14.6    ᐃᑲᔪᕐᓗᒋᑦ ᐃᓄᐃᑦ ᐊᕐᓇᐃᑦ ᐊᒻᒪ ᓱᕈᓰᑦ ᐊᑦᑕᓇᐃᖅᓯᒪᐃᓐᓇᕐᓗᑎ ᐊᖏᕋᖏᓐᓂ ᐊᒻᒪ ᓄᓇᓕᖏᓐᓂ  
        ᑐᓐᖓᓂᖃᖅᑐᑦ ᐃᖅᑲᑐᖅᑕᐅᓚᐅᖅᑎᓪᓗᒍ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᕿᒥᕐᕈᔭᕆᐊᓖᑦ  
        ᑐᐊᕕᕐᓇᖅᑐᓂᑦ ᓴᐳᒻᒥᑦᑎᓂᕐᒧᑦ ᑎᓕᓯᔾᔪᑎᓂᑦ, ᐅᐸᑦᑕᐅᖁᔨᖏᔾᔪᑎᓂᑦ ᐊᒻᒪ ᖃᓄᐃᓘᖁᔨᖏᓂᕐᒧᑦ  
        ᐊᖏᖅᑕᐅᓂᖏᑦ – ᐱᖃᓯᐅᑎᓪᓗᑎ ᐊᔭᐅᖅᑕᐅᓂᖏᑦ ᐊᒻᒪ ᐊᑐᑦᑎᐊᕐᓂᖏᑦ – ᐊᒻᒪ ᐊᓯᔾᔨᕆᐊᖃᖅᑐᓂ ᐊᓯᔾᔩᓗᓂ. 

14.7    ᐱᑕᖃᖅᑎᑦᑎᓗᓂ ᐃᓄᓐᓄᑦ ᐋᓐᓂᖅᑕᐅᓯᒪᔪᑦ ᐊᖑᑕᐅᓂᖏᑎᒍᑦ ᐊᕐᓇᐅᓂᖏᑎᒍᑦ ᐋᓐᓂᖅᑎᕆᓂᕐᒧᑦ ᑐᕌᖓᔪᓂᑦ  
        ᐃᑲᔪᖅᑕᐅᓂᕐᒧᑦ, ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᑕᖅᑐᒥ ᒐᕙᒪᐃᑦ ᓴᖅᑭᑎᑦᑎᔭᕆᐊᓖᑦ ᐊᖑᑕᐅᓂᖏᑎᒍᑦ  
        ᐊᕐᓇᐅᓂᖏᑎᒍᑦ ᐋᓐᓂᖅᑎᕆᑎᑦᑕᐃᓕᓂᕐᒧᑦ ᖃᐅᔨᒋᐊᕐᕕᓂ ᐃᓂᐅᔪᓂᑦ ᐱᓕᕆᐊᖃᕆᐊᖃᖅᑎᑕᐅᔪᑦ  
        ᐊᐅᓚᑦᑎᓂᕐᒥᑦ ᐱᔭᔅᓴᐅᓂᖏᓐᓄᑦ ᑭᓱᓕᕆᔾᔪᑏᑦ ᐸᓖᓯᒃᑯᓐᓄᑦ ᐊᒻᒪ ᐊᓯᖏᓐᓄᑦ ᐃᓄᓕᕆᓂᕐᒧᑦ ᑎᒥᐅᔪᓄᑦ. 

          ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᓄᐃᓕᓯᒋᐊᕈᑏᑦ 
14.8    ᐃᑲᔪᕐᓗᒋ ᐱᑕᖃᖅᑎᓪᓗᒋᑦ ᐊᖏᔪᖅᑳᖑᓂᕐᒧᑦ ᖃᐅᔨᒪᔭᐅᔪᓂᑦ ᐱᑕᖃᕆᐊᖃᖅᑐᑦ ᐃᑲᔪᕐᓗᒍ ᖃᓄᐃᖏᑎᐊᖅᑐᑦ  
        ᐃᓚᒌᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ (ILCO) ᐱᓕᕆᑎᑦᑎᔭᕆᐊᓖᑦ ᐊᒻᒪ ᐃᑲᔪᕐᓗᑎ, ᓇᐅᒃᑯᑦ ᓈᒻᒪᑎᓪᓗᒍ,  
        ᐊᖏᔪᖅᑳᖑᓂᕐᒧᑦ ᐊᒻᒪ ᓱᕈᓯᕐᒥ−ᐱᕈᖅᓴᐃᓂᕐᒧᑦ ᐱᓕᕆᐊᑦ ᐊᒻᒪ ᐱᓕᕆᔭᐅᔪᑦ, ᐱᖃᓯᐅᑎᓪᓗᑎ  
        ᐃᑲᔪᖅᑕᐅᓪᓚᕆᓐᓂᖏᓐᓄᑦ ᐊᖏᔪᖅᑳᕆᔭᐅᔪᓄᑦ ᐊᒻᒪ ᑲᒪᔨᐅᔪᓄᑦ ᓱᕈᓯᕐᓄᑦ ᐃᓅᔪᑦᐊᔪᕈᑎᖃᖅᑐᓂᑦ.  

14.9    ᐱᑕᖃᖅᑎᑦᑎᓗᓂ ᐃᓄᓐᓄᑦ ᐋᓐᓂᖅᑕᐅᓯᒪᔪᑦ ᐊᖑᑕᐅᓂᖏᑎᒍᑦ ᐊᕐᓇᐅᓂᖏᑎᒍᑦ ᐋᓐᓂᖅᑎᕆᓂᕐᒧᑦ ᑐᕌᖓᔪᓂᑦ  
        ᐃᑲᔪᖅᑕᐅᓂᕐᒧᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᐃᑲᔪᖅᑐᐃᔭᕆᐊᖃᖅᑐᑦ ᐊᑐᓕᖅᑎᑕᐅᓂᖓᓄᑦ ᓄᓇᓕᒻᒧᑦ  
        ᐊᐅᓚᑕᐅᔪᖅ, ᐊᖑᑕᐅᓂᖏᑎᒍᑦ ᐊᕐᓇᐅᓂᖏᑎᒍᑦ ᐋᓐᓂᖅᑎᕆᑎᑦᑕᐃᓕᓂᕐᒧᑦ ᖃᐅᔨᒋᐊᕐᕕᓂ ᐃᓂᐅᔪᓂᑦ  
        ᐱᓕᕆᐊᖃᕆᐊᖃᖅᑎᑕᐅᔪᑦ ᐊᐅᓚᑦᑎᓂᕐᒥᑦ ᐱᔭᔅᓴᐅᓂᖏᓐᓄᑦ ᑭᓱᓕᕆᔾᔪᑏᑦ ᐸᓖᓯᒃᑯᓐᓄᑦ ᐊᒻᒪ ᐊᓯᖏᓐᓄᑦ  
        ᐃᓄᓕᕆᓂᕐᒧᑦ ᑎᒥᐅᔪᓄᑦ. 

14.10   ᐱᐅᓯᑎᒋᐊᕐᓗᒍ ᐊᑐᑦᑎᐊᕐᓂᖓ ᐃᓚᒌᓂᑦ ᐋᓐᓂᖅᑎᕆᖃᑦᑕᕐᓂᕐᒧᑦ ᓴᐳᒻᒥᑦᑎᓂᕐᒧᑦ ᒪᓕᒐᐃᑦ, ᐃᓄᐃᑦ ᓄᓇᑖᓂᕐᒧᑦ  
        ᑲᑐᔾᔨᖃᑎᒌᑦ ᐃᑲᔪᖅᑐᐃᓂᖃᕆᐊᓖᑦ ᐱᖃᑕᐅᑎᑕᐅᓂᖏᓐᓄᑦ ᐃᓚᒍᑕᖏᓐᓄᑦ ᓴᓐᖓᑎᑦᑎᒋᐊᖅᑐᑦ ᒫᓐᓇᐅᔪᒥᑦ  
        ᐊᑐᖅᑕᐅᔪᑦ ᐊᒻᒪ ᐃᑲᔪᕐᓗᑎ ᐋᓐᓂᖅᑎᕆᑎᑦᑕᐃᓕᓂᕐᒥᑦ ᐱᓕᕆᐊᖃᕐᓗᑎ ᐱᔾᔪᑎᒋᒋᐊᓐᖓᖅᓯᒪᔭᖏᓐᓂ.  

14.11   ᐊᑐᖅᑕᐅᒐᔪᖃᑦᑕᕈᓐᓃᑎᓪᓗᒍ ᐊᖏᕋᒥ ᐊᒻᒪ ᑯᔭᓐᓂᕐᒨᖓᔪᑦ ᐋᓐᓂᖅᑎᕆᓂᕐᒥᑦ ᐊᒻᒪ ᐋᓐᓂᖅᑎᕆᓂᐅᔪᖅ,  
        ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ ᐊᒻᒪ ᓯᕗᓕᖅᑎᖏᑦ ᓂᓪᓕᐊᔾᔪᑎᒋᒋᐊᖃᖅᑕᖏᑦ, ᐃᑲᔪᖅᑐᕐᓗᓂᒋᑦ, ᐊᒻᒪ  
        ᑐᑭᒧᐊᖅᑎᑦᑎᓗᑎ ᐊᑐᓕᖅᑎᑕᐅᓂᖓᓄᑦ ᐊᑐᖅᑕᐅᔪᑦ ᐃᓗᐊᓂ ᒐᕙᒪᖃᕐᕕᒋᔭᖏᓐᓂ ᐃᑲᔪᖅᑐᓂᑦ ᓄᖅᑲᖅᑎᑕᐅᓗᓂ  
        ᐋᓐᓂᖅᑎᕆᖃᑦᑕᕐᓂᖅ ᐃᓄᓐᓂᑦ ᐊᕐᓇᓂᑦ, ᓱᕈᓯᕐᓂᑦ ᐊᒻᒪ 2SLGBTQQIA+ ᐃᓄᐃᑦ. 

ᓄᖅᑲᕐᓂᖓ
ᐱᒋᐊᖅᑎᑕᐅᓯᒪᔪᑦ ᖃᐅᔨᓴᕐᓂᐅᔪᑦ ᐊᒻᒪ ᖃᐅᔨᒋᐊᕐᓂᐅᔪᑦ — ᐱᖃᓯᐅᑎᓪᓗᑎ ᕈᐃᔪ ᑲᒪᔩᑦ 
ᓄᓇᖃᖅᑳᖅᓯᒪᔪᓂᑦ ᐃᓄᖏᓐᓂ, ᓱᓕᔪᒥᒃ ᐊᒻᒪ ᐋᖅᑭᒍᑎᖃᓂᕐᒧᑦ ᑭᓪᓕᓯᓂᐊᖅᑏᑦ, ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑏᑦ, ᑲᓴᑕᒥ ᖃᐅᔨᒋᐊᖅᑕᐅᓂᖏᑦ ᑭᓐᖑᖅᑕᐅᓯᒪᒧᑦ ᐊᒻᒪ ᐃᓄᐊᖅᑕᐅᓯᒪᔪᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪ ᓂᕕᐊᖅᓯᐊᑦ, ᐊᒻᒪᓗᑦᑕᐅᖅ ᕙᐃᓐᔅ ᖃᐅᔨᒋᐊᕐᓂᖅ — ᑎᑎᕋᖅᓯᓯ -
ᒪᔪᐃᓐᓇᐃᑦ ᐊᑐᖅᑕᐅᖃᑦᑕᖅᑐᓂᑦ ᐊᔾᔨᒌᖏᑎᑦᑎᓂᕐᒥᑦ ᐊᑐᖅᑕᐅᕙᑦᑐᑦ ᐃᓄᓐᓄᑦ. 
 
ᑖᒃᑯᐊ ᐱᓕᕆᐊᕆᔭᐅᔪᑦ ᐱᔨᑦᑎᖅᓯᒪᔪᑦ ᓇᓗᓇᐃᖅᓯᓪᓗᑎ ᐃᓄᖁᑎᕗᑦ ᐊᑦᑕᓇᖅᑐᒦᓕᖅᐸᑦᑐᑦ ᐊᑐᖅᑕᐅᖏᓐᓇᖃᑦᑕᖅᑐᓄᑦ 
ᐃᓅᖃᑎᒌᓐᓂᕐᒧᑦ ᐊᒻᒪ ᑮᓇᐅᔭᓕᕆᓂᕐᒧᑦ ᐊᔾᔨᒌᖏᑎᑕᐅᔪᓂᑦ, ᐊᒻᒪ ᑖᒃᑯᐊ ᐃᓄᐃᑦ ᐊᕐᓇᐃᑦ ᐊᒻᒪ ᓂᕕᐊᖅᓯᐊᑦ ᐊᖏᓂᒻᓴᒥᑦ 
ᐊᑦᑐᖅᑕᐅᔪᑦ. 

ᐱᒋᐊᖅᑎᒋᐊᖃᓕᖅᑕᕗᑦ ᑐᐊᕕᕐᓇᖅᑐᖅ ᐃᖅᑲᓇᐃᔮᖑᔪᖅ ᓴᖅᑭᖅᑎᑕᐅᓂᖏᓐᓄᑦ ᐱᓪᓚᕿᐅᔪᓂᑦ ᐊᓯᔾᔨᖅᑐᓂᑦ ᐅᕙᒍᑦ ᓄᓇᓕᖏᓐᓂ 
ᐊᒻᒪ ᐃᓅᖃᑎᒌᓂᑦ. ᐊᑕᖏᖅᑐᒋ ᖁᕝᕙᓯᓐᓂᖏᑦ ᒐᕙᒪᐃᑦ ᐃᑉᐱᒍᓱᑦᑎᐊᕆᐊᓖᑦ ᐊᒻᒪ ᐃᑲᔪᕐᓗᑎ ᐱᔪᓐᓇᐅᑎᖏᓐᓂ ᐃᓄᐃᑦ ᓇᒻᒥᓂᖅ 
ᐱᔪᒪᓂᕆᔭᖏᓐᓄᑦ.  

ᐃᓚᒍᑕᖓ ᐊᔾᔨᒌᑦᑎᑦᑎᓂᕐᒧᑦ ᑭᓱᓕᕆᔾᔪᑏᑦ, ᓄᖅᑲᖅᑎᒍᓐᓇᖅᑕᕗᑦ ᐱᐅᖏᑦᑑᔪᖅ ᐋᓐᓂᖅᑎᕆᓂᕐᒥᑦ ᐃᓄᓐᓂᑦ ᐊᕐᓇᓂᑦ, ᓂᕕᐊᖅᓯᐊᑦ 
ᐊᒻᒪ 2SLGBTQQIA+ ᐃᓄᐃᑦ.  

ᑖᓐᓇ ᑲᓇᑕᒥ ᐃᓄᐃᑦ ᖃᓄᐃᓕᓯᒋᐊᕈᑎᓄᑦ ᐸᕐᓇᐅᑦ ᐊᖅᑯᑎᐅᔪᖅ ᓄᓇᖑᐊᒥ ᒐᕙᒪᓕᒫᓄᑦ, ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᑦ 
ᐊᒻᒪ ᐃᓄᐃᑦ ᐊᑕᖏᖅᑐᒋᑦ ᐱᔨᑦᑎᕐᓗᑎ ᓇᒦᓐᓂᕆᔭᖏᓐᓄᑦ ᑲᒪᒋᔭᕆᐊᖃᖅᑕᖏᓐᓂ ᐃᑲᔪᕐᓗᑎ ᓄᖅᑲᑎᓪᓗᒍ ᐊᖑᑕᐅᓂᖏᓐᓄᑦ 
ᐊᕐᓇᐅᓂᖏᓐᓄᑦ ᐋᓐᓂᖅᑎᕆᓂᖅ.  

ᑭᓯᐊᓂ ᐃᓅᓪᓗᑕ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ ᐊᖑᑕᐅᓂᖏᑦ ᐊᕐᓇᐅᓂᖏᑦ ᐊᔾᔨᒌᖏᑦᑐᑦ ᐃᓄᐃᑦ ᐊᑕᖏᖅᑐᒥ ᐊᒻᒪ 
ᖁᕕᐊᒋᔭᖃᕐᓗᑎ ᐊᑐᕈᓐᓇᓕᕋᔭᖅᑕᕗᑦ ᐃᓄᓐᓄᑦ ᐱᔪᓐᓴᐅᑏᑦ – ᐱᖃᓯᐅᑎᓪᓗᑎ ᐱᔪᓐᔾᓇᐅᑎᕗᑦ ᐊᑦᑕᓇᐃᖅᓯᒪᓂᕐᒧᑦ – 
ᐊᑯᓂᐅᖏᓐᓇᖅᑐᒥᑦ ᐋᖅᑭᒍᑎᖃᕐᓂᖅ ᑎᑭᑕᐅᔪᓐᓇᖅᑳ. 

ᐱᔭᕆᐊᖃᑦᑐᒍᑦ ᐅᕙᒍᑦ ᐱᔭᕆᐊᖃᖅᓯᒪᔭᑐᐊᖏᓐᓂ. 
 

ᐊᑭᖓᓃᑦᑐᖅ ᒪᑉᐱᒐᖅ: ᐃᓐᓇᑐᖃᖅ ᒫᑕ ᒍᖃᐃᒡ ᐃᑭᑦᑐᔪᖅ ᖁᕕᐊᓱᒍᑎᖃᓂᕐᒧᑦ ᖁᓪᓕᕐᒥᑦ MMIWG ᓈᓚᖕᓂᖃᖅᑐᓂᑦ ᒫᓐᑐᕆᐊᒥ. 

